
МУҚАДДИМА 

 

Мубрамии мавзуи таҳқиқот. Дар шароити тағйирѐбандаи иҷтимоӣ-

иқтисодии муосир барои тамоми инсоният пайдо намудани роҳ ва 

расонидани ѐрӣ ба насли наврас, ки мубталои бозиҳои компютерии 

хусусияти зӯроваридошта гардидаанд, ба яке аз вазифаҳои мубрам 

табдил ѐфтааст.    

  Мубрами мавзуи таҳқиқоти дассертатсионӣ дар он аст, ки агар 

соли 2009 даромади умумии ИМА аз фурӯши бозиҳои навори видеоӣ 20 

млрд долларро ташкил карда бошад, даромади умумӣ аз савдои ҷаҳонӣ 

бештар аз 110 млрд долларро ташкил кардааст, ки даромад аз бозиҳои 

видеоӣ аз даромади умумии Голлевуд ду баробар зиѐд аст. Ба бозиҳои 

компютерӣ кӯдакону наврасон машғул шуда, на танҳо дар зери таъсири 

он мемонанд, балки бисѐр чизҳои зараровар ва номатлубро ѐд мегиранд.     

Мубрамияти мавзуи таҳқиқотӣ боз дар он зоҳир мегардад, ки 

ҳарчанд тамошои бозиҳои компютерӣ, лаҳзаҳои видеоӣ, ки мазмуни 

тахайюлотӣ ѐ агресивӣ доранд, омили асосӣ ба шумор нарафта, рафтори 

агрессивиро дар ҷамъият тавлид менамояд.  

Мубрамияти таҳқиқоти мо дар он ифода меѐбад, ки мушоҳидаи 

муҳити наврасон ва ҷавонон тасдиқ менамояд, ки сол то сол теъдоди 

ҷавонони 18 солаи зоҳиркунандаи агрессия афзоиш ѐфта истодааст, ки 

сабаби асосии он ба тамошои чунин намоишҳо дилбохтагӣ пайдо 

намудани ҷавонон мебошад.   

Бозиҳои компютерӣ, ҳамчун зуҳуроти иҷтимоӣ, дар қатори дигар 

воситаҳои авдиѐӣ ва фазоии ҷаҳони муосир, ҳарчи бештар дар инкишофи 

технологияи ахборотӣ таъсир расонида, ба ҳаѐти насли наврас ворид 

мегардад.  

Маҳсулоти саноати бозиҳои компютерӣ бештар категорияи 

гуногуни синнусолии одамонро фаро мегирад, ки ба он аз кӯдакон то 

калонсолон дохил мешаванд.  Ҳушѐрии сиѐсӣ ва маърифатӣ баланди 

шаҳрвандӣ зарур аст, ки пеши роҳи ин омили зараровар ва номатлуб  

гирифта шавад. Зеро метавонад, маънавиѐт, психика, рафтор ва 

муносибати насли ҷавонро вайрон гардонида, дар ниҳоди насли наврас  

тухми бадбинӣ, зӯроварӣ, миллатчигиро ҷой намояд. 

Тамошои филмҳои телевизионӣ, аз як тараф ва дар бозорҳои 

байналхалқӣ мавҷуд будани рақобати сахти технологӣ ва сершумории 

бозиҳои компютерии мазмуни агрессивидошта ташвиши аҳли ҷомеа ва 

волидонро ба вуҷуд овардааст. Бо афзоиши таъсири технологияи 

компютерӣ дар шуури инсони муосир анъанаҳое мушоҳида карда 

мешаванд, ки торафт рафтори наврасон хусусияти агрессивиро дар худ 

мегирад, бо онҳо торафт муносибат душвор мегардад.   

Бозиҳои компютерии хусусияти зроваридошта ба рафтору кирдор, 

ахлоқ ва муносибати ҷавонон таъсир расонида, онҳоро аз инсони 

мӯътадил ба ҷаллод, қотил табдил медиҳад. Мубрамияти технологияи 

компютериро дар тамоми соҳаи ҳаѐти инсонӣ дарк намуда, баъзе 

тарафдорони бозиҳои компютерӣ ва сайтҳои Интернетӣ тасдиқ 

менамоянд, ки ин агентҳо метавонанд, агрессияро дар одамони 

сустирода ба вуҷуд оранд, аммо иқтидоре надоранд, ки инсони 

муқарариро ба қотил табдил диҳанд.  

Масалан, дар аннотатсия ба бозии «Зидди қотил» қайд гардидааст: 

«Ту метавонӣ хешро ҷанговари ҳақиқӣ дарк намоӣ. Ту худат  вазифаи 

судро метавонӣ сомон диҳӣ, дар ҳифзи қонунҳои бераҳмонаи олами 

ҷиноӣ истӣ, ѐ одатан куштани ҳар якеро, ки садди роҳи ту мегардад, 

анҷом медиҳӣ».  

Таҳқиқи чунин мавзуъҳо дар шароити муосир ба масъалаи мубрам 

табдил ѐфта, ягон инсони солимақлро нисбати тақдири насли наврас ва 

ояндаи ҷомеа дар канор намегузорад. Ба ин кори муқаддас бояд 

Ҳукумати Ҷумҳурии Тоҷикистон, тамоми вазорату кумитаҳо дар якҷоягӣ 

мубориза баранд. Тамоми тадбирҳои заруриро андешанд, то бозиҳои 

компютерии дорои хусусияти зӯроварӣ, қатл, таҷовуз ва ташвиқу 

тарғиби ҷангу нооромӣ ба дӯконҳои савдои Тоҷикистон ворид нагардад 

ва ба саломатию тафаккури насли наврас осеб нарасонад.  

Зиѐд гардидани ҷинояткорӣ дар байни ҷавонон, ноболиғон ба таври 

аиѐнӣ далели он мебошад, ки дар натиҷаи дилбастагии ҷавонон ба 

бозиҳои компютерии харрактери зӯроварӣ, хун, куштори бераҳмона, 

ҷанг дар ҷамъият амсилаи нави рафтори ҷавонон гардида ва пайдо 

намудани роҳу усули бартараф намуданро талаб менамояд.    

Дараҷаи таҳқиқи мавзуи илмӣ. Дар солҳои охир дар Ҷумҳурии 

Тоҷикистон таҳқиқот оид ба тарзи ҳаѐти солим фаъол гардид, ки мисоли 

равшани он қонуни Ҷумҳурии Тоҷикистон «Дар бораи масъулияти 

падару модарон дар таълим ва тарбияи фарзанд» мебошад. Дар бораи 

бозиҳои компютерии хусусияти зӯроварӣдошта Сирус Аҳмадӣ  дар соли 

1999  таҳқиқот гузаронида таъсири онро ба рафтори агрессивии ҷавонон 

ошкор намуд.  

Ин масъала инчунин аз ҷониби Ҷаъфар Дороӣ дар соли 2001 таҳқиқ 

гардид, ки ба омӯзиши фардии шахсият, рафтор ва хусусиятҳои оилавии 

кӯдакон ва наврасон дар он таваҷҷуҳ зоҳир намудааст. Натиҷаи таҳқиқот 

нишон дод, ки қисми зиѐди ширкаткунандагони бозиҳои компютериро 

хонандагони аз 13 сола боло ташкил медиҳад.    

Аз ҷониби Беҳноз Даврон дар соли 2002 зери унвони «Омӯзиши 

робитаи байни бозиҳои компютерӣ ва маҳорати иҷтимоии наврасон» 

таҳқиқот баргузор гардида буд, ки таъсири онро дар тобеъшавии инсон 

ниҳоят хуб ошкор намудааст.    

Таҳқиқотчии дигар Насриддин Амин дар соли 2003 ба масъалаи 

«Таъсири бозиҳои компютерӣ ба дараҷаи инкишофи қаҳру ғазаб ва 

давомоти наврасон» кори арзандаро ба сомон расонидааст. Лекин қисми 

зиѐди таҳқиқотҳо ба бозиҳои тахайюлотии компютерӣ, ки дар Амрико ва 

Аврупои Ғарбӣ ниҳоят инкишоф ѐфтааст бахшида мешаванд. 

Таҳқиқотчии асосии россиягӣ оид ба бозиҳои компютерии тахайюлотӣ 

Игнатев М. Б. мебошад, ки ҳолати бозиҳои тахайюлотии компютериро 

мавриди омӯзиш қарор додааст.  

Инчунин, Степанцова O.A., хусусияти хоси бозингарони компютерӣ, 

Бурлаков И. В, Гудимов В. В. ва Петрусь (Кузнецов) Г. Г, сарчашма ва 

мазмуни бозиҳои компютерии тахайюлотиро аз мавқеи психоанализм 

мавриди омӯзиш қарор доданд. Имрӯз оид ба таҳқиқоти тахайюлотии 

бозиҳои компютерӣ бештар кори олимон А. Р. Гэллоувэя, Г. Г. Рябова, 

Л. П. Тимофеевой ва дигарон хизмати шоиста карда метавонанд. 

Дар таҳқиқоти дигар, ки соли 2004 зери роҳбарии А. Давачи, Ф. 

Сахбаби ва доктори илм М. Маҳмудӣ гузаронида шудааст, бо мақсади 

муайян намудани мавҷудияти робита байни видео ва бозиҳои компютерӣ 

бештар аз 320 донишҷӯ ба он фаро гирифта шуд. Дар соли 2006 зери 

фаъолияти Департаменти идоракунӣ ва банақшагирии Маркази тарбияи 

маънавии хонандагон ва ҷавонони мамлакат унвонҷӯѐн, Т. Шаварди ва 

Ш. Шаварди дар мавзуи «Таъсири иҷтимоӣ, маъданӣ ва ҷисмонии 

бозиҳои компютерӣ ба психикаи кӯдакон ва наврасон» таҳқиқоти 

арзандаи илмӣ гузаронида шудааст.   

      Дар кори диссертатсионии Ф. Ш. Партовова «Оид ба шароитҳои 

педагогии ташаккули асоси тарзи ҳаѐти солими донишҷӯѐни муассисаҳои 

таҳсилоти миѐнаи касбӣ» проблемаҳои ташаккули тарзи ҳаѐти солим 

мавриди омӯзиш қарор дода шудааст.  

Ба ин масъала олимони рус, ба монанди Е. Б. Беспалько, Н. А. 

Бирюкова, В. Н. Гончарова, В. В. Давыдова, Г. К. Селевко, Д. Б. 

Эльконина, В. П. Казначеева таваҷҷуҳ зоҳир намуда, технологияи 

педагогии солимнигоҳдориро мавриди омӯзиш қарор доданд.  

       Дар раванди таҳлили адабиѐти илмӣ-педагогӣ ва таҷрибаҳои 

педагогӣ ихтилофҳои зерин ошкор гаранд:     

- дар байни талаботҳои ҷамъияти муосир оид ба ташаккули шуури 

донишҷӯѐн тавассути бозиҳои компютерӣ дар соҳаи худмаълумотгирӣ ва 

номавҷудияти низомнокӣ дар фаъолияти худомӯзӣ;   

- байни зарурияти офаридани бозиҳои компютерии ба ҷараѐни 

таълим майлгирифта ва ташаккули шуури донишҷӯѐни дараҷаи 

нокифояи дониш, малака ва маҳорат дошта тавассути бозиҳои 

компютерӣ;  

- мавҷуд набудани тасаввуроти аниқ дар бораи низоми педагогӣ, 

шароит ва методикаи ташаккули он, низоми баҳо ва методика муоина 

нагардидааст;   

- самаранокии ташаккули шуури маърифатии донишҷӯѐни 

муассисаҳои таҳсилоти миѐнаи касбӣ тавассути бозиҳои компютерӣ 

ошкор нагардидааст.    

Робитаи таҳқиқот бо барнома ва мавзуъҳои илмӣ. Таҳқиқоти мазкур 

бо Барномаи давлатии ислоњот ва рушди муассисањои тањсилоти 

ибтидої ва миѐнаи касбї барои солњои 2012- 2020 (ќарори Њукумати 

Љумњурии Тољикистон аз 30 апрели 2012, №200), инчунин бо Барномаи 

давлатии амалї намудани технологияњои иттилоотї-коммуникатсионї 

дар муассисањои тањсилоти умумии Љумњурии Тољикистон барои солњои 

2018-2022 ва нақшаи дурнамои корҳои илмӣ-таҳқиқотии шуъбаи 

таҳсилоти ибтидоӣ ва миѐнаи касбии Пажуҳишгоҳи рушди маориф ба 

номи А. Ҷомии Академияи таҳсилоти Тоҷикистон барои солҳои 2018-

2022 робитаи бевосита  дошта, бо мақсади мусоидат дар амалисозии 

онҳо рӯи кор омадааст.   

 

ТАВСИФИ УМУМИИ ТАҲҚИҚОТ 

 

Мақсади таҳқиқот. Ошкор ва муайянсозии асосҳои педагогии 

таъсири бозиҳои компютерии хусусияти агрессивидошта ба рафтори 

донишҷӯѐни муассисаҳои таҳсилоти миѐнаи касбӣ, коркарди усулҳои 

самарабахши пешгирии одаткунии донишҷӯѐн ба бозиҳои компютерии 

хусусияти тобеъкунандадошта.  

Вазифаҳои таҳқиқот. Мақсад ва фарзияи таҳқиқот ба ҳалли 

вазифаҳои зерин водор сохтанд: 

- омӯзиш ва баррасии асосҳои педагогии таъсири бозиҳои 

компютерии хусусияти агрессивидошта ба донишҷӯжни муассисаҳои 

таҳсилоти мижнаи касбӣ; 

 таҳқиқ ва таҳлили муносибати назариявии таҷрибаи рамзӣ дар 

шароити бозиҳои компютерии воқеъӣ,  

 муайян намудани нишонаҳои тахайюлотии бозиҳои компютерии 

таъминкунандаи фаъолияти мӯътадили бозӣ ва омилҳои ҳосилкунандаи 

таҷрибаи рамзӣ ѐ одаткунӣ ба бозиҳои компютерӣ;   

 ошкор кардани таъсири бозиҳои компютерии хусусияти 

агрессивидошта ба ташаккул ва рушди ҷаҳонбинӣ ва омодагии 

психологӣ, шахсиятӣ, ахлоқӣ, муоширатӣ, таъмини бехатарӣ ва ба 

худомӯзии ҷавонон; 

 кушодани хусусияти бозиҳои компютерии агрессивидошта ба 

иҷтимоишавӣ ва фаъолияти ҳаѐти шахсиятии донишҷӯѐн; 

 коркарди амсилаи самарабахши пешгирии одаткунии 

донишҷӯжн ба бозиҳои компютерии хусусияти тобеъкунандадошта.  

Объекти таҳқиқот – таъсири бозиҳои компютерии хусусияти 

агрессивидошта ба донишљўѐни муассисањои тањсилоти миѐнаи касбї.    

Мавзуи (предмети) таҳқиқот – асосҳои педагогии таъсири бозиҳои 

компютерии хусусияти агрессивидошта ба донишҷӯѐни муассисаҳои 

таҳсилоти миѐнаи касбӣ 

Фарзияи таҳқиқот - таъсири бозиҳои компютерии хусусияти 

агрессивидошта ба донишҷӯѐн бартараф карда хоҳад шуд, агар: 

- масъалаи таъсири бозиҳои компютерии хусусияти агрессивидошта 

ба донишҷӯѐн ҳаматарафа аз нигоҳи илмӣ мавриди омӯзиш ва таҳқиқ қарор 

дода шавад;  

 нишонаҳои тахайюлотии бозиҳои компютерии таъминкунандаи 

фаъолияти мӯътадили бозӣ ва омилҳои ҳосилкунандаи таҷрибаи рамзӣ ѐ 

одаткунӣ ба бозиҳои компютерӣ ошкор карда шавад;   

 мафҳуми «бозингари компютерӣ» ва хатарҳои аз он содиршаванда 

ба донишҷӯѐн фаҳмонда шавад; 

 хусусияти бозиҳои компютерии хусусияти агрессивидошта ба 

иҷтимоишавӣ ва фаъолияти ҳаѐти шахсиятии донишҷӯѐн кушода шавад;  

-  пеши роҳи донишҷӯѐне, ки ваќти бештари хешро ба бозињои  

компютерї сарф менамоянд ва дар онҳо њолати ѓазабнокї меафзояд, 

гирифта шавад; 

- дараҷаи маълумотнокии волидон оид ба хусусияти агрессивӣ 

доштани бозиҳои компютерӣ баланд бардошта шавад; 

- омӯзгорон ва волидон ба фаъолияти донишҷӯѐн њангоми ба 

компютор машғул шудан мунтазам назорат баранд ва оқибатҳои ба 

бозиҳои хусусияти агресивидошта машғул шудани онҳо фаҳмонида шавад; 

- амсилаи ташаккули шуури донишҷӯѐн тавассути бозиҳои 

компютерӣ ва барномаи ҳамкории муассисаи таълимӣ бо оила ва аҳли 

ҷомеа оид ба пешгирии мубталошавии ҷавонон ба бозиҳои компютерӣ 

коркард ва мавриди озмоиш қарор дода шуда, илман асоснок карда 

шавад. 

 Марҳилаҳои таҳқиқот. Таҳқиқот дар се марҳила гузаронида шуд: 

 Дар марҳилаи якум (солҳои 2016-2017), ки марҳилаи ҷустуҷӯӣ ном 

дорад, таҳлили назариявии масъала амалӣ гардид, фарзия, мақсад, 

вазифаҳои таҳқиқот муайян карда шуда, маводи таҷрибавӣ ҷамъоварӣ ва 

нақшаву методҳои таҳқиқот коркард гардиданд. 

 Дар марҳилаи дуюм (солҳои 2018- 2019) асосҳои назариявии таҳқиқот 

коркард гардида, тадбирҳои пешгирикунанда аз раванди одаткунии 

ҷавонон ба бозиҳои компютерии хусусияти агрессивидошта андешида 

шуд ва дастгоҳи илми таҳқиқот коркард карда шуд.   

 Дар марҳилаи сеюм (солҳои 2020-2021) корҳои озмоишӣ-таҷрибавӣ 

гузаронида шуда, маводи таҳқиқот ба танзим дароварда шуда, таҳлилу  

ҷамъбаст гардид ва таҳияи матни диссертатсия анҷом дода шуд. 

Асосҳои методологӣ ва назариявии таҳқиқот инҳоянд: 

- Конститутсияи Ҷумҳурии Тоҷикистон, қонунҳои Ҷумҳурии 

Тоҷикистон «Дар бораи маориф», «Оид ба сиѐсати давлат дар бораи 

ҷавонон», «Оид ба сиѐсати ҳуқуқӣ ва тарбияи ҳуқуқии шаҳрвандони 

Ҷумҳурии Тоҷикистон», «Барномаи рушди илмҳои табиатшиносӣ, 

риѐзию   техникӣ барои солҳои 2010-2020», «Консепсияи рушди 

таҳсилоти касбӣ дар Ҷумҳурии Тоҷикистон» ва дигар санадҳои меъѐрии 

ҳуқуқӣ; 

- андешаҳои асосии педагогӣ, психологӣ, антропологиӣ, фалсафӣ 

дар бораи инсон ва тарбияи он;   

- таҳқиқот дар бораи робитаҳои иҷтимоӣ-биологӣ, нерӯи зеҳнӣ ва 

ҷисмонии наврасон;   

- назарияи таълимии И.Я.Лернер; назарияи фарҳангшиносӣ дар 

бораи донишҳои гуманитарии  А. С Запесоцкий, М. С. Коган, В. Г. 

Марансман;  корҳо дар самтҳои  фалсафа, фарҳангшиносӣ, санъат, 

методологияи амсиласозӣ, кибернетика, олами тахайюлот дар ҳалли ин 

масъала. 

- асосҳои консептуалӣ ва равишњои назариявї оид ба масъалањои 

иҷтимоишавии ҷавонон ва таъсири бозиҳои компютерии хусусияти 

агресивидошта ба рафтору ахлоқ ва саломатии наврасон. 

- муносибати ба шахс нигаронидашуда, ки дар доираи он 

ташаккули салоҳияти касбии омӯзгор бо назардошти эҳтиѐҷоти 

таълимиву тарбиявии ӯ амалӣ карда мешаад (В.В.Игнатова, 

Н.В.Ғафурова, Е.В.Бондаревская, И.С.Якиманская, В.В.Сериков, 

С.И.Осипова ва дигар муҳаққиқон); 

- равишҳои ҳамгирошуда, ки ягонагии восита, усул, шакл ва 

ҷузъҳои таркибии мундариҷаи ташаккули салоҳияти маърифатии 

донишҷӯѐнро дар раванди таълиму тарбия таъмин менамоянд 

(М.Н.Берулава, И.Ю.Алексашина, Т.Н.Литвинова, И.А.Колесникова ва 

дигарон). 

Сарчашмаи маълумот. Осори фалсафию таърихӣ ва психологию 

педагогии олимону муҳаққиқон: Л.С. Выготский, В.Е. Лепский, 

В.П. Лефевр, Р. Арнхейм, синергетикаи И. Пригожин, И. Стенгерс, 

С.П. Курдюмов, Э. Янч, В.И. Тасалов, В.И. Аршинов, Д.С. Чернавский, 

феноменологияи Э. Гуссерль, К. Ясперс, М. Хайдеггер, М. Мерло-Понти 

оид ба  мушкилоти умуминазариявии мантиқӣ-методологии бозиҳои 

компютерии хусусияти агрессивидошта ва оид ба ҷараѐни эҷодӣ ҳамчун 

тафаккури ноҳамвори ҳаяҷонӣ-фаъолиятии мантиқии инсон;   санадҳои 

меъѐрии танзимкунандаи фаъолияти касбию педагогӣ; санадҳои меъѐрию 

ҳуқуқии Ҷумҳурии Тоҷикистон дар соҳаи маориф ва дигар санадҳои 

меъѐриву ҳуҷҷатҳои инъикоскунандаи талабот ва тағйирот дар амалияи 

таълиму тарбия дар Ҷумҳурии Тоҷикистон, таҷрибаи пешқадами 

педагогии омӯзгорони ҷумҳурӣ ва хориҷи кишвар.  

Заминаҳои эмпирикии таҳқиқот. Заминаҳои эмпирикии таҳқиқот 

дар асоси ҳамкории бевоситаи амалӣ бо объекти таҳқиқшаванда: 

таҳияи барномаи таҳқиқот, ташкили мушоҳида ва гузаронидани 

озмоиш, тавсиф ва натиҷагирӣ аз маълумоти таҷрибавӣ-озмоишӣ, 

таснифи онҳо ва ҷаъбасткунӣ бо истифода аз усулҳои оморӣ – 

дараҷаҳои бисѐрҷанбаи Фишер, дараҷабандӣ, ҷамъоварӣ ва таҳлили 

маълумоти љанбаи эмпирикидошта, методи коркарди иттилоот; усулҳои 

эмпирикї – тањлили мазмун, таљрибаи педагогї, мушоњидаи педагогї, 

пурсишнома, тањлили таљрибаи педагогї; усулҳои умуминазариявӣ – 

ҷамъбаст, муқоисаи назарияҳо оид ба проблемањои баррасишаванда, 

омӯзиши ҳуҷҷатҳои меъѐрии ҳуқуқӣ, таҳлили адабиѐти илмию методӣ, 

педагогӣ, психологӣ ва фалсафӣ рӯи кор омадаанд.  

Пойгоњи таљрибавию озмоишии тањќиќот. Корҳои таҷрибавӣ-

озмоишии таҳқиқоти диссертатсионӣ бо донишҷӯѐну омӯзгорони 

муассисаҳои таҳсилоти миѐнаи касбии шаҳри Душанбе дар пойгоҳи 

Коллеҷи техникии ДТТ ба номи академик М. Осимӣ, Коллеҷи омӯзгорӣ 

ба номи Х. Махсумоваи ДДОТ ба номи С. Айнӣ ва Коллеҷи омӯзгорӣ-

техникии н. Рӯдакӣ  гузаронида шуда, ба таҳқиқот 300 нафар донишҷӯѐн 

ҷалб карда шудаанд.     

Навгонии илмии таҳқиқот:  

- асосҳои педагогии таъсири бозиҳои компютерии хусусияти 

агрессивидошта ба донишҷӯѐни муассисаҳои таҳсилоти миѐнаи касбӣ аз 

ҷиҳати илмӣ мавриди омӯзиш ва таҳлилу таҳқиқ қарор дода шуд; 

- ошкор карда шуд, ки ҳамарӯза ба шабакаҳои бозиҳои компютерӣ 

барномаҳои нави бозиҳои гуногун ворид мегарданд ва афзоиши теъдоди 

ҳодисаҳои рафтори иҷтимоии агрессивидоштаи наврасон ва ҷавонон ба 

мушоҳида мерасад, ки ташвишу изтиробро дар байни тамоми аъзоѐни 

ҷамъият ба вуҷуд овардааст;   

- муайян карда шуд, ки яке аз сабабҳои паст рафтани рафтору ахлоқ 

ва паст гардидани давомоти донишҷӯѐн мунтазам машғул шудани онҳо ба 

бозиҳои компютерии хусусияти агресивидошта мебошад ва вобаста ба он 

хусусияти бозиҳои компютерии агрессивидошта ба иҷтимоишавӣ ва 

фаъолияти ҳаѐти шахсиятии донишҷӯѐн аниқ карда шуд;  

 ошкор карда шуд, ки бозиҳои компютерии хусусияти 

агрессивидошта ба ташаккул ва рушди ҷаҳонбинӣ , омодагии психологӣ, 

шахсиятӣ, ахлоқӣ, муоширатӣ, таъмини бехатарӣ ва ба худомӯзии 

ҷавонон таъсири бевосита доранд; 

- амсилаи ташаккули шуури донишҷӯѐн тавассути бозиҳои 

компютерӣ ва барномаи ҳамкории муассисаи таълимӣ бо оила ва аҳли 

ҷомеа оид ба пешгирии мубталошавии ҷавонон ба бозиҳои компютерӣ 

коркард ва мавриди озмоиш қарор дода шуда, илман асоснок карда шуд. 



13 

 
Нуқтаҳои ба ҳимоя пешниҳодшаванда: 

 1.  Таъсир расонидан ба шуури донишҷӯѐни муассисаҳои таҳсилоти 

миѐнаи касбӣ оид ба оқибати бозиҳои компютерӣ ҳамчун яке аз 

вазифаҳои фанни таълимӣ дар ҷараѐни педагогӣ;   

2. Ошкор намудани таъсири бозиҳои компютерии хусусияти 

агрессивидошта ба ташаккул ва рушди ҷаҳонбинӣ ва омодагии 

психологӣ, шахсиятӣ, ахлоқӣ, муоширатӣ ва таъмини бехатарӣ ва ба 

худомӯзӣ халал ворид хоҳад кард;   

3. Ташвиқи муносибати бошуурона ба бозиҳои компютерӣ, баҳои 

воқеӣ додан ба маданияти бехатарии донишҷӯѐн барои тобеъ нагардидан 

ба бозиҳои компютории тахайюлотӣ.   

4. Ташаккули муносибати бошуурона ба бозиҳои компютерӣ, ки 

ташаккулдиҳандаи тафаккури донишҷӯѐн мебошанд ва  метавонанд 

омилҳои назоратӣ-натиҷанокиро таъмин намоянд.  

5. Одаткунонӣ, майлгирии донишҷӯѐн ба бозиҳои компютерии 

хусусияти агрессивидошта метавонад ба  саломатии онҳо таъсири 

манфии худро расонад.  

Аҳамияти назариявию амалии таҳқиқот дар он зуҳур меѐбад, ки: 

- дар асоси хулоса ва муќаррароти назариявї, ки дар мазмуни 

диссертатсия инъикос ѐфтаанд, барои омўзгорон тавсияњои методї оид 

ба роҳу воситаҳои пешгирӣ намудани  гаравидани наврасон ба бозиҳои 

компютерии хусусияти агресивидошта таҳия карда шудаанд. Њамзамон 

маљмўи махсуси вазъиятњои проблемавї кор карда шудаанд, ки 

омўзгорон метавонанд дар љараѐни корҳои таълимиву тарбиявӣ ҷиҳати 

ҷилавгирӣ аз таъсири бозиҳои компютерии костакунандаи ахлоқу аънвиѐти 

толибилмон истифода баранд;  

- маводи тањќиќотии мазкурро метавон дар муассисањои таълимии 

ҳама гуна зинаҳои тањсилот истифода намуд. Тавсияњои илмї-методии 

омодакардашуда тасаввуроти омӯзгорону волидон ва аҳли ҷомеаро оид ба 

масъалаи мазкур ѓанї гардонида метавонанд, зеро:  

- асосҳои педагогии таъсири бозиҳои компютерии хусусияти 

агрессивидошта ба донишҷӯѐни муассисаҳои таҳсилоти миѐнаи касбӣ 

омӯхта, таҳлил карда шуданд; 

- чорабиниҳои педагогии пешгирикунандаи бозиҳои компютерии 

хусусияти зӯроваридошта дар байни ҷавонон таҳия ва пешниҳод шуданд;  

- таҳлили иҷтимоию педагогии бозиҳои компютерии хусусияти 

реаксионӣ дошта дар рафтор, ахлоқ ва психологияи насли наврас 

гузаронида шуд;  

- маҷмӯи чораҳои педагогии пешгирикунанда оид ба ташаккул 

додани маърифат ва маданияти насли наврас нисбат ба бозиҳои 

компютерӣ пешниҳод ва мавқеи пешбарандаи муассисаҳои таълимӣ дар 

ташаккули шуури донишҷӯѐн оид ба меъѐри истифодабарӣ аз компютер 

ва бозиҳои компютерӣ ошкор карда шуд;  

- натиҷаи таҳқиқоти диссертатсионӣ ва тавсияҳои пешниҳодшударо 

метавон дар иттилоотикунонии донишҷӯѐн ва падару модарон дар бораи 

зарару оқибатҳои бозиҳои копютерии хусусияти агресивидошта ва тарзу 

усули истифодаи манфиатнок аз технологияи нав, ҳамчунин тавассути 

воситаҳои ахбори омма аз тариқи ташкили намоишномаҳо ва мақолаҳои 

оммавӣ-публисистӣ оид ба таъсири бозиҳои компютерӣ ба солимии 

ҷисмонӣ ва равонии насли наврас мариди истифода қарор дод. 

Дараҷаи эътимоднокии натиҷаҳои таҳқиқот. Муќаррароти дар 

тањќиќот пешнињодшуда бо нукоти назариявї ва методологї бо 

асоснокии худ комилан мувофиќ ва бо мавзуъ ва предмети тањќиќот 

яксон буда, мубталошавии ҷавононро ба бозиҳои компютерии хусусияти 

агресивидошта пешгирӣ менамоянд;  

  – натиљаи корњои таҷрибавӣ-озмоишї бо тариќи омӯзиш, тањлил ва 

љамъбаст бо истифода аз маљмўи методњо, ки аз маќсаду вазифањои 

тањќиќот бо пурра  кардани методикањои гуногун дар такя бо таљрибаи 

њосилшуда дар фаъолияти таълимиву тарбиявии муассисањои тањсилоти 

миѐнаи касбӣ њангоми гузаронидани чорабиниҳои таҷрибавию озмоишӣ 

бар меоянд, ба даст омадаанд; 

  – корњои таљрибавї-озмоишї ба санљишу арзѐбӣ ва муќоисакунии 

маълумоти бадастомада оид ба ташкили раванди пешгирии гаравидани 

донишҷӯѐни муассисаҳои таҳсилоти миѐнаи касбӣ ба бозиҳои 

компютерии хусусияти агрессивидошта то озмоиш ва баъди озмоиш асос 

ѐфтанд; 

- асоснок будани натиҷаҳои таҳқиқот дар муқаррарот ва хулосаву 

тавсияҳо ифода гардида, онро муносибати маҷмӯӣ оид ба мушкилот, 

шоистагии усули таҳқиқот, мақсаду вазифаҳо, ҳамбастагии усули сифатӣ 

ва миқдории таҳқиқот, корҳои таҷрибавию озмоишӣ ташкил додаанд.  

Мутобиќати диссертатсия бо шиносномаи ихтисоси илмї. Мавзуъ ва 

мазмуни диссертатсия ба шиносномаи ихтисоси илмии 13.00.01 – 

Педагогикаи умумӣ, таърихи педагогика ва таҳсилот, аз ҷумла ба 

банди 3 – Антропологияи педагогӣ (консепсияи тарбия, таълим ва 

иљтимоисозии шахс тавассути таълим; низомҳои /шароитҳои/ рушди 

шахс дар ҷараѐни таълим, тарбия, омӯзиш;), банди 5 – Назария ва 

косепсияҳои тарбия (омилҳои иҷтимоӣ-фарҳангии тарбия; шаклҳо, 

принсипҳои тарбияи кӯдак дар марҳилаҳои гуногуни ба камол расидани 

ӯ; асоҳхои арзишии ташаккули раванди таълим, низоҳои педагогии 

тарбия;) мувофиќат мекунад. 

Сањми шахсии довталаби дараҷаи илмӣ дар таҳқиқот дар таҳлили 

ҳамаљонибаи масъала; дар омезиши дурусти таҳқиқотҳои назариявї ва 

таљрибавї, таҳлили миқдорї ва сифатии маводҳо; дар истифодаи маљмўи 

усулҳо вобаста  ба мавзуъ, мақсад ва вазифаҳои таҳқиқот; дар барузории 

таҳқиқоти таљрибавї ва тасдиқи амалии муқаррароти кори илмї дар 

давоми озмоиш, таҳлили натиљаҳои коркарди маълумоти таљрибавї, 

таҳия ва нашри мақолаҳои илмї, иштирок дар чорабиниҳои илмї, 

амалї, љаъбасти натиљаҳои бадастомада ва таҳияи таҳқиқоти 

диссертатсионӣ таљассум меѐбад.   

Тасвиб ва амалисозии натиҷаҳои таҳқиқот. Муқаррароти асосии 

дисертатсия ва натиҷаҳои таҳқиқот дар мақолаҳои илмї ва маводи 

дигари аз ҷониби муаллиф таҳия ва нашркардашуда дарҷ гардидаанд. 

Натиҷаҳои таҳқиқот дар конференсияҳои илмию амалї ва илмию 

назариявии сатњҳои гуногун, семинарҳои илмӣ-методӣ ва  ҷаласаҳои 

шӯъбаи таҳсилоти ибтидоӣ ва миѐнаи касбии Пажӯҳишгоҳи рушди 

маориф ба номи А. Ҷомии Академияи таҳсилоти Тоҷикистон ироа шуда, 

мавриди муњокима ва тасвиб шудаанд. Маводи тањқиқотї дар раванди 

чорабиниҳои таълимиву тарбияи муассисаҳои таҳсилоти миѐнаи касбие, 

ки пойгоҳи таҳқиқот буданд, ҷорӣ ва роҳандозї карда шудаанд. 

Интишорот аз рӯйи мавзуи диссертатсия. Аз рӯйи мавзӯи 

диссертатсия зиѐда аз 31 мақолаву дастурҳои илмӣ-методӣ, аз ҷумла 8 

мақолаи илмї дар маҷалаҳои тақризшавандаи феҳристи тавсиянамудаи 

КОА-и назди Президенти ҶТ ва  4 номгӯй мақолаҳо дар маҷмуаи маводи 

конференсияҳо нашр шудаанд. 

 Сохтор ва ҳаҷми диссертатсия. Сохтор ва ҳаҷми диссертатсия бо 

мантиқи он муфофиқ буда, аз муқаддима, ду боб, хулосаву тавсияҳо ва 

рӯйхати адабиѐти истифодашуда иборат аст.  Мазмуни диссертатсия дар 

177 саҳифаи чопи компютерӣ дарҷ шуда, дорои 10 ҷадвал ва 6 расм 

мебошад.  

БОБИ 1. АСОСҲОИ НАЗАРИЯВИИ БОЗИҲОИ КОМПЮТЕРИИ 

ХУСУСИЯТИ АГРЕССИВИДОШТА БА РАФТОРИ ДОНИШҶӮЁН 

 

1.1. Таъсири психологӣ-педагогии бозиҳои компютерӣ ба рафтори 

агрессивии донишҷӯѐни муассисаҳои таҳсилоти миѐнаи касбӣ 

 

То даме, ки инсоният вуҷуд дорад, ҳамин қадар бозиҳои умумӣ вуҷуд 

доранд, аммо қисме аз бозиҳо дар инкишофи ҷисмонии инсон ва қисме дар 

таназзули ҷисми инсон ѐрӣ мерасонад.  Дар замонҳои дунѐи қадим одамон 

тавассути ашѐҳои гуногун бозиҳо ташкил менамуданд. Ба сифати чунин 

предметҳо метавонистанд аз матоъ, сангҳои зебо, шоху навдаҳои дарахт 

бозичаҳои дастӣ тайѐр намуда истифода баранд.  Ҳар як давраи таърихии 

бозӣ бозичаҳои худро дошта, зина ба зина онҳо такмил ѐфта, бозӣ ва 

бозичаҳои сифатан нав пайдо менамуданд. Бозӣ иқтидори бузургро ноил 

буда, инсонро инкишоф медиҳад ва дар баробари он худ ҳам такмил ѐфта, 

торафт мураккаб мегардад. 

Ҳамин буд, ки бозиҳо такмил ѐфта то ба бозиҳои компютерӣ ва 

тахаюлотӣ расиданд. Мутобиқи андешаи психолог Иванов М. С., динамикаи 

инкишофи тобеъшавии компютерӣ, аз худ чор зинаро дар чунин шакл ифода 

менамояд. [3, с. 164]. 

1. Дар зинаи якум ҷараѐни одаткунонии одамон ба бозӣ рӯй 

медиҳад (ки инро зинаи одаткунии сабук меноманд). 

2. Давраи дуюм бо он тавсиф карда мешавад, ки тобеъшавӣ зуд 

ташаккул меѐбад (давраи одаткунӣ). 

3. Дараҷаи тобеъшавӣ ба ҳаде расида, ба хусусиятҳои фардии 

шахсият ворид мегардад, ки ин зинаро тобеъшавӣ меноманд. (дараҷаи 

тобеъият). 

4. Дар натиҷа, дар давраи муайяни вақт, тобеъшавӣ устувор 

гардида, баъзан поѐн меравад ва боз дар давраи дурру дароз устувории хешро 

нигоҳ медорад. 

«Ҳаѐти мо чист? Бозӣ! - гуфта буд, кадом вақте Шекспир.  Драматурги 

бузург медонист, ки баъди садсолаҳо наслҳои нав ин гуфтаро ба ҳаѐт 

муқобил мегузоранд, на баръакс? Имрӯз миллион одамон бо хоҳиши худ ба 

бозиҳои компютерӣ машғул гардида, худро бо клавиятура мепайванданд ва 

тобеъи воқеияти тахаюлотӣ мегарданд. 

Тамошои ҷангҳои ғоратгаронаи таҳаюллӣ, зуроварӣ, қатл, азоб ва 

шиканҷа, ҷавонони ноогоҳро тобеи бозиҳои компютерӣ мегардонад. Пас аз 

он, ки бозӣ ба одат табдил ѐфт, ҷавонон дигар аз олами бозӣ берун шуда 

наметавонанд. Ин раванд ва одаткунии ҷавонон ҳамеша  дахолати педагогӣ 

ва психологиро хоҳон мебошад. Дар натиҷаи одаткунӣ ва тобеъшавӣ ба 

бозиҳои компюторӣ ҷисми онҳо ба беморшавӣ, фарбеҳшавӣ сар карда, 

баъзан системаи фаъолияти ҳаѐтии онҳо фаъолияташро қатъ намуда, 

ҷавононро ба марг мерасонад. [33, с. 127]. 

Дар ин ҳолат дастгоҳи бераҳм, индустрияи бозӣ ба ивази ҳаѐти 

миллионҳо нафар одамон, тавассути фурӯхтани бозиҳои компютерӣ 

миллиардҳо доллар даромад бадаст меоранд. Инсони ба бозиҳои компютерӣ 

майл пайдо намуда, геймер ном мегирад, ки ин маънои мубталоро ноил 

мебошад. Нафароне, ки танҳо дар бозиҳои нақшӣ дилбохтагӣ доранд, онҳоро 

бозингарони ҳарбӣ меноманд. 

Ба он набояд нигоҳ кард, ки ин мафҳум дар худ одамонеро фаро 

мегирад, ки худро бозингарони баробарҳуқуқ намеҳисобанд.  Онҳоро қисман 

онҳое ташкил медиҳанд, ки вақти зиѐди хешро дар бозӣ ѐ воридшавӣ ба 

олами тахаюлотӣ мегузаронанд. Ба онҳо бештар одаткунӣ ва тобеъшавӣ 

таҳдид менамояд, ки аз он олами зебои тахаюлотӣ бозгашт нест. 

Дар чунин ҳолат таъсиррасонии педагогӣ - психологӣ ниҳоят муҳим 

мебошад, то ки бозӣ ба одат табдил наѐбад, балки ҳамчун машғулияти 

кӯтоҳмуддат боқӣ монад. Дар ин раванд педагог ва психолог бояд чунон 

нозукона рафтор намоянд, ки ҷавон хатар ва оқибати бозиҳои компютериро 

шуурона дарк намуда, аз он ихтиѐран даст кашад. 

Аз тамоми тобеиятҳо дида барои инсон тобеъияти сахттарин тобеияти 

психологӣ ба бозиҳои компютерӣ мебошад.  Вақте қувва барои мубориза 

бурдан ба муқобили чизе боварибахш набошад, мушкилоти инсон бештар 

мегардад. Баргаштан ба воқеият, аз тобеъшавии маводҳои мухаддир, 

нӯшокиҳои спиртӣ, бозиҳои компютерии хусусияти реаксионидошта ниҳоят 

муҳим мебошад. [8, с. 83- 86]. 

Бозиҳои компютерӣ дорои хусусияти бераҳмӣ, ки инсонро тобеи худ 

мегардонанд, ба олами тахаюлотӣ ворид месозанд, дар натиҷаи он инсон 

таҳкурсии инстинктиашро аз даст медиҳад: фазою вақт ва ҳаѐту маргро фарқ 

наменамояд.  Дар одамоне, ки мубталои бозиҳои компютерӣ гардидааст 

ахлоқ коста ва маҳорати муошират бо одамон хеле қафомондагӣ ҳис карда 

мешавад. Онҳо қариб гӯѐ ба касе кор надоранд, танҳо ҳангоми пайваст 

гардидан бо компютер ва интернет ва оғоз кардан ба бозӣ худро тавоно, зӯр, 

қаҳрамон ҳис менамоянд. Чунин одамон ҳамеша нохушии рақибро 

интизоранд ва аз ҳар як бадбахтию нокомии дигарон илҳом мегиранд. 

Равшан гардидани оинаи манитор, ҷони фаромушгардидаи бозингарро 

гарм намуда, ба олами дӯстдошта ворид менамояд, ба оламе, ки дар он 

ташвишу заҳмат нест.  Бозингар чӣ қадаре, вақти зиѐдро дар бозии 

компютерӣ гузаронад, ҳамин қадар тобеияти он меафзояд, шуураш ӯро ба 

қурбонӣ табдил медиҳад. 

Андӯҳмандӣ, ки бо қаҳрамонони тахаюлотӣ алоқаманд мебошад, 

баъзан бозингар онро ҳамчун дарди хеш қабул менамояд. Дар ин раванд ба 

хуни ӯ адреналин- ки худ дар худ барои инсон ҳамчун наркотик мебошад, 

қисми мағзи сарро ба кор маҷбур менамояд. Дар чунин ҳолат бояд ҷавон  

ҷавобгариро барои лаззати мувақатӣ ва фараҳмандӣ ҳис намояд.  

Дар ҳолати муқаррарӣ, фарз кардем дар ҳолати истироҳат, ѐ бозиҳои 

спортӣ, ин гармон ҷисмро тарк менамояд ва моро маҷбур менамояд, ки 

ҳамаро тезтар, баландар, зӯртар иҷро намоем, ки ин дар натиҷаи ҳаракат 

вайрон мешавад. 

 Олимони соҳаи педагогика ва психология дуруст дарк менамуданд, ки 

дар шуури ҷавонони мубталогардидаи бозиҳои компютерӣ тағйирот рӯй 

медиҳад. Педагог ва психологҳо андеша доранд, ки ҳар қадар инсон сахттар 

ба бозӣ дилбастагӣ пайдо намояд, ҳамон қадар таъсиррасонандаҳои берунӣ 

дар ӯ қаҳру ғазабро ба вуҷуд меоранд. 

Аз ҷиҳати педагогӣ ва психологӣ чизи заруритарин барои инсон ва 

барқароршавии қувваю нерӯи харҷгардидаи ӯ хоб мебошад, аммо барои 

бозингари тахаюлотӣ қотилони ин олам хобро нороҳат мегардонанд. Ақлу 

хиради бозингари олами тахаюлотӣ, бозиҳои компютерии даҳшатнок дигар 

сигналҳои ҷисмашро шунида наметавонад. Ў оҳиста- оҳиста аз ин олами 

воқеӣ берун шуда, дар олами тахаюлотӣ ба худ ҷой пайдо менамояд.  

Дар натиҷа- дил ва рагҳои хунгард вазифаашонро гум карда, ҷисм 

хароб, шуур ва худидоракунӣ гум гашта, бофтаҳо ба ҳалокат мерасанд. Барои 

мисол, дӯстдорони бозиҳои компютерӣ Танет Соммои ва Юен Лонг, ки шаби 

дароз ба бозӣ "Counter-Strike" ва "Diablo II" машғул буданд ба ҳалокат 

расиданд. Ин ҳодисаҳо барои он овоза шуданд, ки дар интернет- кафе рӯй 

дода буданд. Ин бозингарон дар ҷудоӣ аз ҷамъият ба ин шуғл сару кор 

доштанд.  Ин ҳодисаҳо ниҳоят сершуморанд ва фарқияти онҳо дар он 

мебошад, ки бо марг анҷом ѐфтанд, сабаби онҳо пеш аз ҳама кафидани раги 

хунгарди мағз ва қатъ гардидани кори дил мебошад. [140, с.49]:  

Таҳқиқотҳои педагогигӣ- психологӣ нишон медиҳанд, ки бо бозиҳои 

компютерӣ миқдори зиѐди инсонияти бадбахт, ба монанди худкушон 

робитаманд мебошанд.  Дар соли 2001 дар Россия худкушии шаш нафар 

хонандагон мамлакатро ба ларза овард. Ҳамин ҳодисаи нангин соли 2016 дар 

Хӯҷанд рӯй дод, ки сабаби марги 18 нафар мактаббачагон гардид, ки 

гунаҳкори асосии ин ҳодисаи нангин мубталоии онҳо ба бозии компютерии 

"Последняя Фантазия" мебошад. 

Худи ҳамон сол ҷумбиши васеи ҷамъиятиро аз бозии "Everquest" ба хона 

барнагаштани Шона Вуллей дар ШМА ба вуҷуд овард. Таъсири бозиҳои 

компютерии хусусияти агрессивидоштаро олимони соҳаи педагогика ва 

психология бо май ва нашъа наздик ва баробар меҳисобанд.  Агар дар 

шароити имрӯза ба муқобили маводҳои мадҳушкунанда тамоми ҷаҳон 

мубориза барад, ба муқобили мубталошавии бозиҳои компютери як қисми 

ночизи фаъолон кор мебаранд ва проблемаи асосии таҳқиқоти педагогӣ- 

психологӣ мегардаду халос.  Ҳамчун таҳқиқотчӣ даъват менамоям, ки хатари 

бозиҳои компютерии хусусияти зӯроварӣ доштаро набояд ҷамъияти инсонӣ 

аз маводҳои мадҳушкунанда сабук ҳисобад.  

Дар шароити муосир яке аз ҳолатҳои мураккаб барои тамоми давлатҳои 

ҷаҳон - ин тобеъшавии геймерӣ мебошад, ки аз ҳама зиѐд дар Россия 

«роҳзании компютерӣ» рӯ ба авҷ ниҳодааст. Ин ниҳоят хатари ҷиддӣ 

мебошад, аммо аҳолии Тоҷикистон дар шароити муосир ин хатарро то охир 

дарк накардааст. Ҷавонони бесавод ва ноогоҳи Тоҷикистон оқибати онро ба 

рафтору кирдорашон дарк накардаанд аз ин рӯ пеш аз ҳама қурбонии 

воқеияти тахаюлотӣ мегарданд.  

Ин хатар дар мамлакати мо аз ҳама бештар ба кӯдакону ҷавононе таҳдид 

менамояд, ки мубталои ин одаткунӣ гарданд. Дар Тоҷикистон ҳатто падару 

модароне ѐфт мешаванд, ки қаҳрамонии тахаюлотии фарзандонашонро 

тарафдорӣ менамоянд, аҳсану офарин мегӯянду аз оқибати ин амал огаҳ 

нестанд. Аксар волидон, содалавҳона гумон мекунанд, ки ин амали 

фарзандонашон нисбат ба вақтро дар кӯча дар сарсонию саргардонӣ 

гузаронидан беҳтар мебошад.  

Бо чунин андеша онҳо хато мекунанд, зеро дар кӯча бача ҳеҷ набошад, 

ҳавои тоза нафас мегирад, чизи хуберо дида тақлид менамояд, чизи бадеро 

мушоҳида намуда, ба худ хулоса мебарорад.  Ба андешаи онҳо, гӯѐ дар кӯча 

ва дар доираи дӯстон ҷавон ба амалҳои носазо даст зада, ҷиноятпеша 

мегардад, аммо ҳангоми бозии компютерӣ дониш, маҳорат ва малакаи 

технологии ӯ ташаккул меѐбад. Волидон намефаҳманд, ки фарзанди онҳо 

компютерро мақсаднок истифода мебарад, ѐ танҳо барои вақтгузаронӣ дар 

назди он қарор гирифтааст. 

Волидон, аксарият дар бораи талаботҳои педагогӣ- психологӣ нисбати 

бозиҳои компютерӣ, ки ба ҷавонон танҳо куштан, бераҳмӣ зоҳир намуданро 

талқин менамоянд, дигар фаҳмиш надоранд. Њатто намефаҳманд, ки 

фарзандонашонро чӣ тавр аз бозиҳои компютерии хусусияти агрессивидошта 

ҳифз намоянд, ки ба одат ва пайравӣ табдил наѐбад. 

Мазмуни бисѐр бозиҳо фиребгарӣ ва зуровариро ҳамчун ягона тарзи 

ҳалли масъала муаррифӣ намудан мебошад, ки агар кӯдак ба тобеъшавӣ 

олами тахаюлотӣ гирифтор гардад, ҳам психикаи ӯ аз ду сар зарар мебинад.  

Кӯдаки муосир аз синну соли ниҳоят хурдӣ бо компютер ошно мегардад, 

волидон аз моҳирона нуқтаҳои компютерро пахш кардани фарзандашон 

шодӣ менамоянд.  Бисѐр падару модарон хурсандӣ менамоянд, ки кӯдакон 

шӯхию бозӣ накарда, дар кӯча нагашта, либосҳояшонро ифлос нанамуда, 

оромона дар паси компютер нишастаанд. [3, с.86]. 

Калонсолон дарк намекунанд, ки фарзанди онҳо ба чӣ кор банд аст, 

кадом ахборро фарзанди онҳо аз компютер гирифта истодааст, чанд вақтро 

дар сари компютер гузаронида аз чӣ сироят меѐбад.  Онҳо ҳатто  

намефаҳманд, ки компютер барои фарзанди онҳо на танҳо бозича, балки  

сарчашмаи дониш мебошад. Аз нофаҳмии волидон оҳиста- оҳиста компютер 

ба воситаи иваз кунандаи волидону наздикон табдил ѐфта, ҷои онҳоро ишғол 

менамояд. Баъзан дарк наменамоянд, ки кӯдаки онҳо нисбати падару модари 

ба кору иҷрои вазифаи корӣ ба компютер бештар дилбастагӣ дорад.  

Психолог ва педагогҳо исбот менамоянд, ки оҳиста- оҳиста ин ба одат 

табдил ѐфта, ҷавонон вақти зиѐдтари худро дар бозиҳои компютерӣ ва 

интернет гузаронида, саломатӣ ва равони хешро дар зери хатар мегузоранд. 

Психологу педагогҳо таъкид менамоянд, ки бозиҳои компютерии хусусияти 

реакссионидошта ва ахбори интернет ҳар кадомаш сабаб ва натиҷаи худро 

доро мебошад ва ба гурӯҳҳои синну соллӣ таъсири гуногун мерасонад. 

Тобеъшавӣ, одаткунии ҷавонон, ба бозиҳои компютериӣ хусусияти гуногун 

дошта аз синни 10 солагӣ то 18 солагӣ оғоз мегардад.  

 Масалан, ба наздикӣ дар ИМА таҳқиқот гузаронидашуда ошкор намуд, 

ки вақти бештарро дар интернет нафақахӯрон ва хонанишинон мегузаронанд, 

баъди онҳо мактаббачагон ва донишҷӯѐн. [31, с. 105]: 

        Илми педагогика ва психология тадбирҳои пешгирии тобеъшавиро ба 

бозиҳои компютерӣ аз  табобати одамони гирифторгардида барои ҷамъият 

манфиатноктар меҳисобанд. Табобати мубталоѐни бозиҳои компютерӣ- 

мушкилоти мураккаб мебошанд, ки кори робитаманди мутахассисони 

соҳаҳои гуногуни тибро талаб менамояд.  Мавқеи асосиро дар табобати 

мубталоѐни бозиҳои компютерӣ одаткунии иҷтимоии бемор ташкил медиҳад, 

ки он танҳо дар ҳолати мавҷуд будани мутахассисони соҳибкасб, психолог ва 

психотерапевтҳо имкон дорад.   

 Психолог ва педагогҳо таъкид менамоянд, ки қисман одаткунии 

кӯдакон ва ҷавонон ба бозиҳои компютерӣ аз рӯи ба худ боварӣ надоштан 

дар худзоҳиркунӣ мебошад. Барои кори самаранок бо фарзандон волидон 

бояд дар бораи талаботҳои педагогии кор бо ҷавонони дар зери таъсири 

бозиҳои компютерии хусусияти реаксионидошта бояд донишу фаҳмиш 

дошта бошанд. Волидон воҳима накарда, роҳи ҳалли проблемаи ба миѐн 

омадаро донанд.  Дар ин ҷо, беҳудаю баҳуда танқид кардани бача, ки вақти 

зиѐди хешро дар компютер ва бозӣ мегузаронанд, лозимият надорад. Чунин 

муносибат метавонад масъаларо ҳалнашаванда ва бачаро аз падару модар дур 

созад.   

Илми педагогика исбот менамояд, ки дар чунин ҳолат волидон бояд 

далели воқеи дошта бошанд, ки бача, хонанда ѐ донишҷӯ вақтро беманфиат 

мегузаронанд. Бо далели воқеӣ баромад кардани волидон боиси устувор 

гардидани робитаи аъзоѐни оила ва боварӣ нисбати ҳамдигар мегардад. 

        Агар ҷавон мубталои бозиҳои компютерии хусусияти агрессивӣ бошад, 

волидон вазифадоранд, ки то андозаи зарурӣ ӯро фаҳмида, майли ӯро ба 

бозиҳои компютерӣ мутобиқи талаботи педагогика дарк намуда, барои 

солимии ӯ тадбирҳо андешанд. Набошад, ин хатареро ба миѐн меорад, ки 

боиси пушаймонӣ ва афсӯс мегардад. Агар хонанда ѐ донишҷӯ ба бозиҳои 

компютерии дағал ва зӯроварӣ одат пайдо карда бошанд, кӯшиш кардан 

зарур аст, ки ҳолати ӯро дуруст фаҳмида,  маслиҳату тавсияҳои педагогӣ ва 

психологӣ дода, ба роҳи дуруст ҳидоят намоянд. Ин тадбирҳо на танҳо, 

кӯдаку ҷавонро бо волидон наздик месозад, балки, боварии онҳоро нисбати 

ҳамдигар устувор мегардонад. Пас ҷавон бо тамоми боварӣ ба волидони хеш 

пайравӣ намуда, тамоми асрор ва мушкилоти худро бо онҳо кушода медиҳад.  

Танқиди бемавриди ҷавонро аз ҷониби волидон, ӯ ҳамчун ӯро фаҳмида 

нахостани волидон қабул намуда,  ба ҳолати пинҳон намудани сирру асрор ва 

бадбинию нафрат оварда мерасонад.  Тадбири асосие, ки метавонад тамоми 

шаклҳои тобеъшавии компютерии ҷавононро бартараф намояд, ин фаъолияти 

дурусти шууронаи волидон дар кори тарбиявии оилавӣ мебошад.  

Педагогон ва психологон ба волидон тавсия медиҳанд, ки фарзандонро 

ҳеҷ гоҳ кӯшиш нанамоянд, ки тавассути зӯрӣ аз бозӣ маҳдуд созанд, ки 

оқибати хуб надорад. Дар чунин ҳолат, мисол, аз ин ѐ он бозӣ манъ кардани 

ҷавон таркишро ба вуҷуд меорад. Волидон агар барои ин далел дошта 

бошанд, робитаи онҳо бо фарзандон бештару бештар қавӣ мегардад.  

Ман ҳамчун омӯзгор ва таҳқиқотчии ин проблема, ба волидон тавсия 

медиҳам, ки бо тамоми роҳу восита пеши роҳи тамошо кардани киною 

бозиҳои компютерии хусусияти зӯроварӣ, қатл, бераҳмӣ доштаро гиранд.  

Агар ҷавонон аллакай бо чунин кино, бозиҳои компютерӣ ва ахбор  рӯ ба рӯ 

шудаанд, дар шакли дастрас ба онҳо фаҳмонидан зарур аст, ки ин чӣ оқибати 

нохуше дорад. Ҳеҷ набошад дар бораи Ҷанги Бузурги Ватанӣ ва пайдо 

шудани дастаҳои ҷазодиҳандаи фашистӣ ба бачаҳо маълумот додан зарур 

аст.  

Қатъиян манъ намудани ин ѐ он шакли ахбор, бе ягон фаҳмонидадиҳӣ 

метавонад таваҷҷӯҳи бештари ҷавононро ба худ ҷалб намояд. Педагогика 

тавсия медиҳад, ки дар байни волидону фарзандон набояд аз ягон амал манъ 

кардан бе фаҳмонидану боварӣ ҳосилнамоӣ вуҷуд дошта бошад.  

 Бозиҳои компютерӣ ва умуман бозиҳоро дар чунин шакл 

табақабандӣ кардан мумкин аст:  

Бозиҳои якнафара - ба ҳисоб гирифта шудаанд, ба бозии бозингар ба 

муқобили компютер.   

Бозиҳои истифодабарандагони сершумор - ба ҳисоб гирифтани бозии 

бисѐриҳоро (одатан то 64 нафар), ки ин бозӣ бо сети локалӣ ѐ Интернет 

баргузор карда мешавад. Ин шакли бозӣ дар як компютер гузарониданаш 

қариб номумкин мебошад,  

Оффлайни бисѐристифодашаванда- як қатор жанрҳо дар чунин шакл 

истифода мешаванд: бозингарон ход карда, натиҷаи онро тавассути веб ѐ 

почтаи электронӣ интизор мешуданд.                                        

Ин бозиҳо чунин хусусият доранд:   

- пайдошавии давриро дар шабака талаб менамоянд;  

- талаб менамоянд, ки дар шабака натиҷаи даврӣ пайдо шавад;   

- вақти воридшавиро худи бозингар интихоб менамояд, бо баранда ва 

рақиб муросо наменамояд.   

Табиист, ки ин хатари бозиҳои компютерӣ ва истеҳсоли онҳо ба 

пешравии техникӣ ва технологӣ, махсусан ба асри XX рост меояд. Гуфтан 

мумкин аст, ки мақсади асосии бозингарон на бозӣ кардан буд, балки 

имконияте пайдо намоянд, ки машғул шуда, вақт гузаронанд.  

Ин ҳама ним аср пеш дар Университети Технологии Массачусетсияи 

ИМА пайдо гардид.  Аллакай дар соли 1961 барномасозон дар яке аз   

мэйнфрэймҳо аввалин дар ҷаҳон бозии кампютериро ихтироъ карданд ва сар 

доданд, ки ин номи  Space War- ро дар худ гирифт. 

Моҳияти бозӣ дар он зоҳир мегардид, ки гӯѐ ду киштии кайҳонӣ дар 

фазои монитор парвоз намуда, ҳамдигарро зери зарба қарор медоданд. Агар 

аниқтар бо мафҳумҳои матнӣ гӯем, дисплейҳои графикӣ чанде дертар ба 

вуҷуд омаданд. Онҳо кӯшиш менамуданд, ки бо яроқу аслиҳа ба ҳамдигар 

зарба зананд. Бозиҳои аввалини компютерӣ дар жанре ихтиро гардида 

буданд, ки машҳур гардида натавонистанд.  Зеро, ки дар он давраҳо дар 

бораи компютери шахсӣ сухан намерафт. Ҳар техникаи  компютерӣ қариб 

коркарди махфӣ ҳисобида шуда, арзиши зиѐди пулиро ноил буд. Ин бозиҳоро 

барномасозони махсус барои худ омода карда буданд, то рӯзи кориро кӯтоҳ 

кунанд.  

Компютер торафт тавоно гардида, бозиҳо компютерӣ равшантар 

гардида, вазифаҳояшонро иҷро мекардагӣ шуданд.  Дар бораи бозиҳои 

компютерӣ сухан ронда, мо ба хуласае омадем, ки онҳо дар таълиму тарбияи 

насли наврас беҳтарин омиланд. Аммо ин фаҳмиши мо чандон дуруст 

набаромад, зеро, ки бозиҳои компютерӣ ба ахлоқи ҳамидаю костагӣ ворид 

намуданд ва менамоянд.   

Мехостам, дар шакли ҷудогона қайд намоям, ки индустрияи кино оид ба 

бозиҳои компютерӣ ниҳоят инкишоф ѐфтааст ва дар ҳар қадам аз омӯзгорон 

андешидани тадбирҳои педагогиро талаб менамояд, ки донишҷӯѐн бо он 

заҳролуд нагарданд. [3, с. 59-64].  

Дар ин давра диққати махсус ба бозиҳои нави диққатҷалбкунанда барои 

бачагону наврасон дода мешавад. Насли наврас ба монанди дигарон 

серҳаракат мебошанд, ин маънои ҷараѐни бозиро дорад. Психологҳо аллакай 

барвақт исбот намуда буданд, ки тамоми кӯдакон ва наврасон дар бозӣ ошкор 

мегарданд.  Бозӣ барои онҳо чунон шавқовар мебошад, ки кӯдак ва ҷавон дар 

ҷараѐни бозӣ худ ва шуғли ояндаашро пайдо менамояд. Кадом писар ѐ духтар 

аз бозии машҳури бародарон гардан метобад, Ин машғулият метавонад ба 

ҷавонон маҳорати бо мушак кор карданро ѐд диҳад. [3]: 

Бозиҳо дар навбати худ қисми таркибӣ ва ҷудонашавандаи ҳаѐт ва 

фаъолияти иҷтимоии тамоми ноболиғон ва наврасон ба ҳисоб мераванд.  

Аммо мувофиқи андешаи педагогу психологҳо ба ин воқеият, ки қисми 

таркибӣ ва ҷудонашавандаи ҳаѐти ҷавонон мебошад, мутаъсифона, диққати 

зарурӣ дода намешавад. 

Бисѐриҳо ба бозӣ ҳамчун воситаи вақтгузаронӣ, дигарон ҳамчун воситаи 

қаноатманд гардидани ҷавонон менигаранд.  Волидон ва шахсони онҳоро 

ивазкунанда, фаҳмиши пастӣ педагогӣ- психологӣ дошта, мавқеъ ва вазифаи 

бозиро дар ташаккули ҷисмонии ҷавонон намефаҳманд.  Онҳо диққати 

заруриро ба он равона карда наметавонанд, ки агар ҷавонон ба бозӣ ба таври 

дастрас машғул нашаванд, аз муваффақият дар солимӣ, таълим ва давомот 

дар муассиса маҳрум мегарданд. Агар ба машғул шудани ҷавонон ба бозиҳои 

гуногун монеъ шавем, ки педагогика ва психология онҳоро тавсия медиҳанд, 

бача дар синни ҷавонӣ ба бӯҳрони шахсиятӣ гирифтор мегардад. Бозӣ то 

кадом андоза дар ташаккули ҷисмонӣ, шахсиятӣ, ахлоқӣ, мадании ҷавонон 

таъсир мерасонад, илми педагогика ва психология онро собит намудааст. 

      Дар оянда, тамоми хароҷотҳои иқтисодӣ, ки ба он хароҷотҳо дар 

муҳайѐ намудани марказҳои махсусии истироҳат ва шуғл метавонад 

кӯдакону ҷавононро аз ҷиҳати психологӣ самаранок барқарор намояд ва аз 

бӯҳрони шахсиятӣ берун бароранд. [31, с. 109- 111]. 

Бозӣ, аз худ яке аз шаклҳои фаъолияти кӯдакону наврасонро ифода 

менамояд. Бо шарофати бозиҳои фаъоли ҳаррӯза таҷриба ҳосилнамуда, 

ҷавонон олами атрофии худро беҳтар мефаҳманд ва худшиносии онҳо бедор 

гашта, ба қадри маҳорат ва лаѐқати дигарон мерасидагӣ мегарданд. 

Тавассути бозӣ, бача иқтидоре ҳосил менамояд, ки шуурона оқибати рафтори 

хешро дарк намуда, ҳиссиѐт ва назари хешро зоҳир намояд. Хаѐлоти хешро 

ба дараҷаи хоҳишҳои воқеи наздик намуда, ҳиссиѐт, ташвиш ва дигар 

монеаҳои психологиро аз хеш дур намояд.  Дар давраи бозӣ, ҷавонон 

имконаятҳои ҷисмонии хешро дарк намуда, бо маҳоратҳои ҳосилнамуда онро 

қувват мебахшанд. 

Аз ин рӯ педагогика ва психология моҳияти бозиро барои ташаккули 

ҷавонону наврасон ниҳоят баҳои баланд медиҳанд.  Бозиҳо дар ташаккули 

ҷисмонӣ, ҳаяҷонӣ, иҷтимоӣ, маърифатӣ ва ахлоқии ҷавонон мавқеи баландро 

ишғол менамоянд.  

Альфред Адлер -  психологи машҳур мегӯяд: «ба бозӣ ҳамчун воситаи 

вақтгузаронӣ нигоҳ кардан нашояд, балки бозиро ҳамчун воситаи инкишоф 

бояд донист». Мувофиқи андешаи психологи дигар Кайнст, бозӣ барои 

бачагон баробари вазни сӯҳбат барои калонсолон мебошад. Дар ҳақиқат ин 

олимон дар бораи бозӣ дуруст андешаронӣ менамоянд.  

Бозӣ- ин воситаи табиие мебошад, ки тавасути он кӯдак андеша, 

ҳиссиѐт, ва фикри хешро баѐн менамояд.  Тавассути бозӣ, кӯдакону ҷавонон 

ҳиссиѐт, ҳаяҷони дохилӣ, бебарорӣ ва ташвишашонро зоҳир менамоянд. Дар 

ин қисмати таҳқиқот мо бояд диққати бештари хешро ба бозиҳои 

компютерии дорои хусусияти агресивӣ равона намоем. Агрессия дар кадом 

шакл зоҳир нагардад, ифодакунандаи рафтор мебошад, ки равона мегардад ба 

расонидани зарар ба дигар организми зинда. [83, с. 15]. 

Мувофиқи андешаи мо ҳамчун таҳқиқотчии ин мушкилот, барқарор 

гардидани рафтори агрессивӣ - ҷараѐни мураккаб буда, аз чандин омилҳо 

вобаста мебошад.  Рафтори агрессивии донишҷӯѐн то як андоза маҳсули 

таъсири оила, ҳамсолон, муҳит, инчунин аз ахбори оммавӣ мебошад. 

Ҷавонон рафтори агрессивиро аз муҳите, ки дар он қарор доранд ва аз 

муносибати агрессивии байниҳамдигарии одамон меомӯзанд ва аз 

камтаҷрибагӣ тақлид ва пайравӣ менамоянд.  

Волидон ҳамеша омода бошанд, ки муносибати номатлуб ва рафтори 

бераҳмонаи байниҳамдигарии фарзандонашонро пешгирӣ намоянд. 

Волидоне, ки нисбат ба фарзандон ҷазои сахтро амалӣ менамоянд, мушоҳида 

менамоянд, ки фарзанди онҳо саркаш, ноитоаткор ва ҷоҳил ба воя расида 

истодааст. Ҷавонон маълумотро дар бораи зӯроварӣ, бераҳмӣ аз нақли 

ҳамсиннусолон мефаҳманд.  Онҳо тавассути мушоҳидаҳои шахсӣ худро 

агрессивӣ нишон доданро аз рӯи рафтори дигар одамон, ҳамсинфон  

меомӯзанд.  Лекин дар ин ҷо як чизи аҷиб мушоҳида мегардад, касе, нисбати 

ҳамкурсон муносибати агрессивӣ дошта бошад, ба зудӣ тамоми коллектив аз 

ӯ рӯ метобанд.  Аз ҷониби дигар, ин ҷавонони агрессивӣ дар байни дигар 

ҷавонони майл ба рафтори агрессивидошта, ба худ ҷой пайдо менамоянд.  

 Таҳқиқоти бевосита, ки бисѐр олимон бо ҷавонони солим гузаронидаанд 

нишон медиҳад, ки агрессивият дар шаклҳои гуногун дар ҳама намуди 

ҷавонон зоҳир гардида метавонад. Тамоми шаклҳои агрессивият як аломати 

умумӣ доранд: ҷавонони ба он майл дошта, кӯшиш менамоянд, ки вазъиятро 

зери назорати хеш нигоҳ доранд, дар маҷмӯъ ба он таъсир расонанд, худ ѐ 

атрофии хешро такмил диҳанд, одамони наздикро ба доираашон фаро гиранд. 

[3, с. 31-33]. 

       Реаксия дар шакли рафтори агрессивӣ, қувваи мақомоти дохилиро 

ба ҳаракат дароварда, дар ѐд мемонад. Ҳамчунин, агрессия- тамоми шакли 

рафторро номидан мумкин аст, ки ҳадафи он паст задан ѐ расонидани зиѐн ба 

дигар ҷисмҳои зинда мебошад. Пайдо гардидани душманӣ ва шакли 

зоҳиргардии агрессия аз шароити махсуси иҷтимоӣ, ки шахсият дар он 

инкишоф меѐбад вобаста аст.  Қаҳру ғазаб дар ҳолати рӯирост ифодаи хешро 

наѐфтан, дар шакли рамзӣ ифода мегардад.  

Яке аз чунин шаклҳои бозиҳои компютерии дорои хусусиятӣ зӯрӣ, 

қатлкунӣ мебошад, ки ба равони ҷавонон бетаъсир намемонад.  Аз ҷониби 

дигар бозиҳои компютерии хусусияти реакссионидошта ба сифати 

таъсиррасон дар рафтори агрессивии донишҷӯѐн баромад намоянд.  

Бозиҳои компютерӣ, дар ду шакл баҳогузорӣ карда мешаванд: аз як 

тараф, ҷамъият бо имкониятҳои компютер мефахрад, аз тарафи дигар, дар 

воситаҳои ахбори умум миқдори зиѐди огоҳномаҳо пайдо мешаванд, ки 

хусусияти огоҳкунии хатари бозиҳои компютер дар маҷмӯъ ба равони 

наврасон таъкид карда мешавад. 

Гуфтан ва ҳисоб кардан мумкин аст, ки ин ниҳоят кори хуб аст, зеро ки 

огоҳӣ ва ҳушѐрии насли наврасро оид ба маданияти техникӣ баланд 

мебардорад. Дар мақола ва асарҳои хеш муаллифон он андешаро пайравӣ 

менамоянд, ки машғӯлият бо компютер -  ин тобеъгие мебошад, ки дар чунин 

нишонаҳои психологӣ, ба монанди надоштани иқтидори ба бозии дигар 

гузаштан, ҳисси ҳукумрониро ба атрофиѐн тавассути бозӣ, ҷавон дарк 

менамояд.  

Ба сифати оқибати нангини бозиҳои компютерии хусусияти 

реакссионидошта,  ишора намудан зарур аст, ки торафт доираи ҳаваси онҳо 

танг гардида, кӯшиш менамоянд, ки ҷаҳони хешро пайдо намояд.  Ҷавонони 

мубталои бозиҳои компютерӣ, кӯшиш менамоянд, ки аз воқеъият ва олами 

воқеӣ дур шаванд, ки ин ниҳоят хатарнок аст.  

Мувофикӣ андешаи бисѐр олимони соҳаи педагогика ва психология, бо 

компютер яккаю танҳо машғул шудан, ба муошират бо ҳамсолон зарар ворид 

менамояд. Ин омил минбаъд инсонро ба кандашавии иҷтимоӣ ва мушкилот 

дар муоширати байниҳамдигарӣ рӯ ба рӯ месозад.  

         Харитаи манфии он дар он мебошад, ки дар бачагони ба бозиҳои 

компютерӣ майл пайдонамуда, вайроншавии хоб, солимӣ, паст гардидани 

биноӣ, тез мондашавӣ ва нарасидани вақт ҳис карда мешавад.  Мушкилоти 

рафтори агрессивии ҷавонон ва робитаи он бо қонуншикании онҳо дар 

ҷамъият ваҳму ҳаросро ба вуҷуд овардааст. Худи ҳамин омилҳо ба сифати 

мавзӯи марказии таҳқиқотҳои педагогӣ- психологӣ баромад менамоянд. 

Танҳо дар ибтидои солҳои 80-ум, аҳли ҷамоатчигӣ ва волидони ҷудогона аз 

бозичаҳои ҳарбӣ изҳори ташвиш намуда буданд, ки бесабаб набуд.  

Пас, диққатро ба сӯи худ толорҳои бозӣ ва автоматҳои дар он 

шинондашуда ҷалб менамояд.  Дар шароити муосир барои ҷавонон аз ҳама 

чизи хатарнок бозиҳои видеоии ҷангӣ дар компютерҳои шахсӣ шинохта 

шудааст. 

Як гурӯҳ олимон ҳисоб мекунанд, ки бозӣ бо бозичаҳои ҳарбӣ ва 

бозиҳои видеоӣ ба он оварда мерасонанд, ки дар ҷавонон хоҳиши онро дар 

ҳаѐт татбиқ кардан пайдо мегардад. [94, с. 108-110]. 

     Гурӯҳи дигари олимони соҳаи педагогика ва психология бар он 

андешаанд, ки бозиҳои компютерӣ ва ҳарбӣ аз худ як шакли бедоркунии 

ҳиссиѐтро ифода менамоянд, чунки имкониятҳои он ниҳоят васеаънд.  Ин 

имкониятҳои бе ҳудуд на танҳо дар он зоҳир меѐбанд, ки бозингарон бо 

фазои кайҳонии беҳудуд балки бо шуури насли наврас таъсир мерасонанд. 

Дар ҷамъияти муосири Тоҷикистон масъалаи нигоҳдорӣ ва устувор 

гардонидани солимии ҷисмонӣ ва психологии насли наврас торафт меафзояд. 

Мисоли равшани ин гуфтаҳо тадбирҳои андешидаи Ҳукумати Тоҷикистон ва 

ташвиши муассисаҳои таълимӣ ва волидон мебошад. 

Дар адабиѐтҳои педагогӣ ва психологии хориҷӣ ва ватанӣ як қатор 

таҳқиқотҳо оид ба ташаккул ва инкишофи шаклҳои гуногуни тобеъшавии 

рафторӣ хонандагон ва донишҷӯѐн ба табъ расидаанд.  Ба чунин таҳқиқотҳо 

пеш аз ҳама асарҳои олимон С.Н. Буранов, А.Е. Войскунский, Л.А. 

Журавлев, М.С. Иванов, М.Коллинз, О.М. Овчинников, А. Фернхейм, Л.К. 

Фортова, В.Н. Чернышова, К. Янг мансуб мебошанд. 

           Дар таҳқиқоти олими соҳаи психология В. Гриффит ду намуди 

мақомгирӣ ҷудо карда шудааст: кӯдакону наврасонро маҷбур менамоянд, ки 

аз наву аз нав ба бозиҳои компютерӣ муроҷиат намоянд. Бозингарони ин 

шакл барои қаноатмандӣ аз худи бозӣ ва барои натиҷа ва муқобилият ба 

ҳарифони дигар бозӣ мекунанд. Чунин шакли мақомгирӣ дар бозӣ ба дигар 

шаклҳои фаъолият, ба он оварда мерасонад, ки ҷавонон бо атрофиѐн 

мӯтъадил муошират намуда, аз бозиҳои компютерӣ танҳо дар давраи 

истироҳат истифода мебарад. Барои бозингарони гурӯҳи дуюм бозӣ ба 

кӯшиши аз олами дилгиркунанда берун шудан ва ба олами тахаюлотӣ ворид 

шудан дилкаштар мебошад. Махсусан ин шакли одаткунӣ ба бозӣ ва берун 

шудан аз олами воқеӣ на танҳо диққати психологон, балки диққати 

психоторҳоро ба худ ҷалб намудан мумкин аст. Сабаби ба бозиҳои 

компютери майл пайдо намудани бачагон мувофиқи андешаи педагог ва 

психологҳо дар он мебошад, ки бача қобилияти аз болои мушкилоти зиндагӣ 

баромаданро надорад. Мушкилоти таҳсил, мураккабии муносибат бо оила ва 

ҳамсолон,  ӯро аз ҳаѐти воқеи берун намуда, ноилоҷӣ ва танҳоиро дарк 

кардан, ӯро вориди олами дигар менамояд.  

     Соҳаи васеътарини таҳқиқоти моро таъсири бозиҳои компютерӣ дар 

давомоти донишҷӯѐни муассисаҳои таҳсилоти миѐнаи касбӣ ва зоҳир 

гардидани рафтори агрессивии бисѐр ҷавонон тавассути бозиҳои компютерӣ 

мебошад.  Ин мушкилот дар шароити муосир боиси нигаронии аҳли 

ҷомеачигӣ, муассисаи таълимӣ ва волидон гардидааст. Дар муносибатҳои 

назариявӣ ду нуқтаи назари мухолифро ҷудо намудан мумкин аст- назарияи 

таълимоти иҷтимоӣ тасдиқ менамояд, ки бозиҳо, ки мазмуни амсилаи 

рафтори агрессивиро доранд, ба душманбинии ҷавон таъсир расонида, онро 

воқеӣ мегардонанд.  

      Мутобиқи назарияи психоаналитикон, баръакс, бозиҳои компютерӣ 

имкон медиҳанд, ки дар кӯдак рафторҳои зӯроварӣ, баѐни ҳиссиѐти қаҳру 

ғазаб, ҷоҳилӣ, ки ба атрофиѐн маъқул нест пайдо гардад. 

   Вениамин Гудимов намунаи амсилаи таъсири бозиҳои компютериро ба 

равони бозингар пешниҳод намуда, чунин хосиятҳои муҳими бозиҳои 

компютериро дар воқеият ошкор месозад:  1) баргардандагии раванди 

ҳодиса; 2) имконияти интихоби дараҷаи мураккабӣ ва аз он бо пешгӯии бозӣ 

баромадан; 3) воқеияти бозӣ пурра лаҳзаҳои ба камолрасии ҷисмро танг 

карда мебароранд; 4) мавқеи вазифагузории бозӣ. Дар бораи тобеъшавии 

компютерӣ муҳокима ронда, муаллиф ишора менамояд, ки бозӣ худ дар худ 

метавонад ба сифати сабаби мубталоии беморимонанд  баромад намояд, пеш 

аз ҳама он   «тест дар солимии психикӣ» мебошад. [88, с 34]. 

Олими донишгоҳи Толоку дар Япония ошкор намуд, ки бозиҳои 

компюторӣ ба ҳамон участкаи мағзи сар таъсир ворид менамоянд, ки вазифаи 

биниш ва ҳаракатро ба танзим медароранд. Аммо инкишофи дигар 

қисматҳои муҳими ҷисмро тавоно намегардонад. Бозиҳо инкишофи қисмати 

пешонаи мағзро манъ намуда, рафтори инсон, тамрини хотира, ҳаяҷон ва 

таълимро душвор мегардонад.  

Аз ҳама калонтарин ассотсиатсияи психологҳои ҷаҳон- АРА-и амрикоӣ 

(American Psychological Association) –ба хулосаи хотимавӣ омад, ки бозиҳои 

видеоӣ бо аломатҳои зӯроварӣ ба кӯдакон, наврасон ва ҷавонон таъсири бад 

мерасонанд. Ассотсиатсия ба хулосае омад, ки бозиҳои «зӯроварӣ» дар 

бачагон «андешаҳои агрессивӣ, рафтори агрессивӣ ва ҳиссиѐти қаҳру ғазабро 

дар байни ҷавонон» ангезиш медиҳанд.  Ин гуфтаҳо ҳақанд ва дар ин соҳа 

баҳс кардан беҷо мебошад, зеро ки дар рисолаи таҳқиқотии мо ин масъала 

ҷои асосиро ишғол менамояд.  

         Масъалаи нигоҳдории солимии насли наврас дар ҳама давру замон 

таҳқиқотчиѐнро ба ташвиш оварда буд ва масъалаи асосии илми педагогика 

ба ҳисоб мерафт. Инкишофи индустрияи электронӣ ва бозиҳои компютерӣ, 

дар назди илмҳои педагогӣ ва психологӣ вазифаҳои зиѐдеро гузошт. Яке аз 

чунин саволҳо, аз он иборат мебошад, ки чунин бозиҳо ба инкишофи кӯдакон 

чӣ  таъсире доранд, мумкин аст, ки чунин фаъолиятро бозӣ номем?  Онҳо дар 

кадом муносибат бо бозиҳои анъанавии лаҳзавӣ нақшӣ қарор гирифтаанд?  

         Бозиҳое, ки таҳқиқотчиѐн ба онҳо ҳамчун дорои мавзмуни зӯроварӣ, 

зоҳиркунандаи нафрат ва фишор баҳогузорӣ менамоянд, чун анъана, хати 

аввали рейтинги бозиҳои машҳурро дар байни наврасон ишғол менамоянд. 

Зарурияти омӯзиши тобеъшавиии бозиҳои компютерӣ ва реаксияи ҳаяҷонӣ 

дар синни ҷавонӣ аз он вобаста мебошад, ки ин давраи дарҳамшикании қатъӣ 

дар ҳаѐти ояндаи ҷавонон маҳсуб меѐбад. Дар инкишофи фазои ҳаяҷонӣ- 

иродавӣ ва машғулшавӣ ба компютер ду чиз мушоҳида мегардад:аввалан, 

тавоно гардонидани пешравӣ дар барқарор гардидани шахсият, баъдан, 

ташаккул ѐфтани тобеъги ғайрифаъол аз компютер.  Ин омил ба инкишофи 

он монеъ гардида,  дар реаксияи ҳаяҷонӣ зоҳир мегардад. [3, с. 12-15]. 

 Таъсири бозиҳои компютерии мазмуни агрессивӣ дошта, дар орзӯ ва 

ҳаваси донишҷӯѐн ниҳоят бузург мебошад. Хаѐлот (фантазия) – рамзи 

ҷудонашаванда ва омили ҳаѐти психологии наврасону ҷавонон мебошад. 

Агар барои кӯдак худро дар ҷои каҳрамон гузоштан хос бошад, барои 

навҷавон ҷараѐни фардигардонии хаѐлот, бештар абстрактӣ ва эҷодӣ 

мегардад.  

Хаѐлоти наврасон аз образи аѐнии мушаххас, тавассути 

абстракткунонии хаѐлот ба образи хаѐлӣ мегузарад. Якум – маҳсули 

оғозгардидаи шиддатноки навсозиҳои ҷисмонӣ, дуюм- ба сифати маводҳои 

сохтмонӣ маводҳои таъсиррасониҳои берунӣ истифода мегарданд.Олами 

хаѐлоти наврасон - бе таъсуротҳои берунӣ- ин олами махфии нақшаҳои 

бузург мебошад, ки як дунѐ ҳиссиѐт ва андешаҳоро дар худ фаро мегирад. 

«Ашѐ» барои хаѐлоти агрессивии ҷавон ҳолатҳои зарбарасонандаи равонӣ 

хизмат менамояд. Хаѐлот метавонанд реаксияҳои гармоналиро мураккаб 

гардонад ва ба худсозии шахсиятии ҷавонон таъсир расонад. Махсусан дар 

ин давра ҷавон худмуҳофизатро гум намуда, тез мубталои бозиҳои 

компютерии хусусияти реакссионӣ гардида, аз олами воқеӣ ба олами 

тахаюлотӣ бо осонӣ ворид мегардад. Дар ин вақт ҷавон ҳамеша дар ҳолати 

ташвиши ботинӣ ва шароити стрессӣ қарор мегирад.   

Ба хаѐлот рафтани ҷавонон стресро дар ҷисми ӯ афзун гардонида, аз ин 

ҳолат роҳи баромаданро ѐфта натавониста, аз ҳаѐт ва зиндагӣ дилхунук 

гардонида, ягона роҳи озодиро дар ворид шудан ба олами тахаюлотӣ 

мебинад. Тамоми ин аломату нишонаҳо дар рафтори ҷавонон, аҳли ҷомеаро 

маҷбур менамояд, ки дар масоҳати беҳаду ҳудуд тадбирҳои 

пешгирикунандаи психо- физиологӣ андешанд, ки дар ҳаѐти воқеӣ маънои 

манъкунӣ ѐ маҳдудкуниро дорад.   

        Олимони соҳаи психология тасдиқ менамоянд, ки дар хаѐлоти ҷавон 

нақшаи бартараф намудани лидери он гурӯҳе давр мезанад, ки барои ӯ 

моҳиятнок мебошад. Мақсади асосии ин ҷавони роҳгум ва мубталои бозиҳои 

компютерӣ, ишғол намудан ҷои он лидер ѐ кӯшиш барои устувор 

гардонидани мавқеи хеш дар гурӯҳи иҷтимоӣ мебошад. Мавқеи иҷтимоиро 

дар гурӯҳ ӯ танҳо тавассути ноил гардидан ба сифатҳои шахсӣ ба воситаи 

қасос гирифтан аз онҳое, ки пеш ӯро паст мезаданд ноил гардида метавонанд. 

Ин андешаю хаѐлот инчунин тарафи хатарноки хешро ноил мебошанд:дарки 

бешууронаи хаѐлоти ҳамсӯҳбати хеш ва дар он худро пайдо намудан ва 

барои мубрам гардонидани он андеша намуданд. Дар ин ҳолат хаѐлот 

метавонад ҳар чӣ бештару бештар ҷавонро фаро гирад. Ба ин масъала аз 

атроф истода назар кунед, вай худаш хаѐл мекунад, ки ин воқеъати асосӣ 

мебошад, аммо ман ҳамчун таҳқиқотчӣ гуфтан мехоҳам, ки ин хатари ҷомеаи 

инсонӣ мебошад, ки ҷавонон аз сабаби бепарвоии оила ва аҳли ҷомеа ба ин 

зина расидаанд. Дар охири охир, ҷавон, инсон ѐ хонанда қудрати 

гузаронидани ҳаѐти мӯътадили инсониро гум карда, ҳаѐти ҳайвонии 

серташвишро пеш мегирад. Дар ӯ хоҳише пайдо мегардад, ки талаботҳои 

оддитаринро инкор намуда, дар хаѐлоташ бузургии «Ман»-и хешро хамчун 

қаҳрамони афсонавӣ ѐ дигар қаҳрамонони бадеӣ дарк намояд. Мушоҳида ва 

озмоишҳои педагогӣ собит менамоянд, ки бештар бачагон бозиҳоеро баҳои 

баланд медиҳанд, ки бо мубориза ва мусобиқа робитаманданд. Пас бозиҳое, 

ки дар онҳо чолокӣ, нотарсӣ ба монанди бозиҳои «Аркадҳо», бозиҳои шакли 

«Стратегия» ва дигар бозиҳои мантиқӣ таваҷҷӯҳи чавононро ба худ бештар 

ҷалб менамоянд. 

Ба духтарон бошад аз ҳама бештар бозиҳое маъқуланд, ки дар онҳо 

чолокӣ, зиракию мантиқӣ ва корнамоӣ мушоҳида гардад. Таҳқиқот собит 

менамояд, ки духтарон бештар ба бозиҳое сару кор мегиранд, ки бозиҳои 

машҳуранд ва чун анъана мардона ба шумор мераванд. Дар шароити муосир 

яке аз воситаҳои санҷидашуда ва дурустии худро дар амал нишондода 

мубталошавӣ ба бозиҳои компютерӣ мебошад. Бояд ба ин масъала волидон, 

муассиса ва аҳли ҷамиятчигӣ диққати хоса зоҳир намоянд. Мақомотҳои 

қудратӣ, педагог ва психологҳо ва мутахассисони соҳаи тандурустӣ низ 

набояд худро дар канор гиранд. Ба кӯдакон ѐ ҷавон имконият додан зарур 

нест, ки тавассути бозиҳои компютерӣ тобеъи он гардад. Пешгирии мубталоӣ 

ва андешидани тадбирҳои пешгирӣ аз фарогирӣ ба табобат осонтару 

бехароҷоттар мебошад. 

        Ба хонандагону донишҷӯѐн бо далелҳои боварибахш нишон додан зарур 

аст, ки ғайр аз бозиҳои компютерӣ, ки дар ҳаѐти инсон нохушиҳои дар боло 

ишорагардидаро бор менамоянд, як қатор бозиҳое мавҷуданд, ки ба 

камссолимию бардамӣ меофаранд. Тамрини онҳо ҷисмро инкишоф дода, 

ҳолати психологии инсонро мӯътадил гардонида, ба шахсияти шинохта 

табдил медиҳанд. Дар Тоҷикистон бисѐриҳоро мешиносем, ки тавассути 

дигар шаклҳои бозӣ ба шахсиятҳои шинохта ва ифтихори миллат табдил 

ѐфтаанд ва номашонро абадӣ гардонидаанд.  

Дар ин кор аз ҳама бештар маданияти волидон ѐрии амалӣ мерасонад, 

онҳо таҷрибаи ҳаѐтӣ дошта, «душманро аз симояш мешиносанд» ва бояд 

бетарафиро пеша нанамоянд, балки пайваста фарзандонро зери назорати 

педагогии хеш қарор диҳанд. Волидон дар ҳаѐту зиндагии шахсӣ бояд 

қонунро дар бораи «Масъулияти падару модар дар таълиму тарбияи 

фарзанд» сармашқи кори ҳамешагии худ қарор диҳанд ва дар ҳолати бевақт 

ба хона омадани фарзандонашон аз онҳо ҳисобот талаб намоянд.  

Дар шароити муосири ҷаҳонишавӣ ин мавзӯи таҳқиқоти мо оид ба 

масъалаи зӯроварӣ, қаҳру хашм, бадбинӣ ва зуҳуроти агрессивӣ ба яке аз 

масъалаҳои мубрам табдил ѐфтааст. Агрессивият қариб ҳамеша дар шакли 

ошкор ва рӯйпӯш дар ҷамъият зоҳир мегардад, ки ин омил ташвишовар аст. 

Ин шакли рӯйпӯшии он гумон мекунам, ки натиҷаи бозиҳои компютерии 

ҳарактери реакссионидошта мебошад. 

Тавсифи қаҳру ғазаби ҷавонон як шакли нафаҳмидани мақсад ва 

муҳтавои калонсолон ва норозигӣ баѐн намудан ба муқобили онҳо, аз ҳолати 

ишғолнамудаашон дар ҷамъият мебошад, ки дар шакли рафтори агрессивӣ 

зоҳир мегардад. [53, с. 97]. 

Фикр мекунем, ки дар шароити муосир ба хулосаи ягона омадан дар 

бораи таъсири ахбор аз «торҳои умумиҷаҳонӣ» ба дараҷаи агрессивияти 

ҷавонон ниҳоят мушкил гардидааст ва мебошад. Дар баробари он, 

боҷуръатона тасдиқ намудан мумкин аст, ки  воситаҳои мавҷудаи назорат аз 

болои ахбор чандон самаранок нест. Волидон ва дигар тафтишгарон дар 

масъалаи донистани технологияи муосири компютерӣ ва оқибати маводҳои 

воридгардида ба насли наврас фаҳмиши қазоӣ надоранд ва ин ҳама вориди 

бозор ва дастрасии насли наврас мегардад.  

Ҳамин тавр, гуфтан мумкин аст, ки ҷавононе, ки хоҳиши баланди 

тамошо кардани бозиҳои компютериро доранд, дар онҳо як реаксияи ҳаяҷонӣ 

рӯй дода, аз чунин бозиҳо дар худ идеал пайдо намуда, тақлид ва пайравӣ 

менамоянд. Ин раванд ба муносибати онҳо ба таълим таъсир расонида, 

давомотро паст мегардонад.  

Таҳқиқот собит менамояд, ки донишҷӯѐни гирифтори тобеъшавии 

бозиҳои компютерӣ, дар дарсҳо аз ноилоҷӣ ширкат варзида, аммо майлу 

хоҳиш зоҳир наменамоянд ва аз раванди дарс чизеро нафаҳмида, фикру 

хаѐлашон танҳо дар бозӣ банд мебошанд. Аз ҷониби дигар бозӣ онҳоро 

кайфият бахшида тобеъ менамояд, аммо хаста гардонида майли онҳоро ба 

дарс халалдор мегардонад. 

Ба тамоми тадбирҳои педагогӣ- психологии андешидаи мо нигоҳ 

накарда, ташвиши оила, муассиса ва аҳли ҷомеаро ба инобат нагирифта, дар 

чунин ҳуҷҷатҳои ҳуқуқии байналхалқӣ, ба монанди Конвенсияи 

байналхалқии ООН дар бораи ҳуқуқи кӯдакон, ва Ассотсиатсияи 

байналхалқии психологҳои мактабӣ ҳуқуқи кӯдакону ҷавонон ба бозӣ ҳамчун 

яке аз ҳуқуқҳои фундаменталӣ ва табии ҳифз карда шудааст. 

  

1.2. Бозиҳои асосии компютерӣ ва таъсири онҳо ба ҳолати солимӣ 

ва рафтори агрессивии донишҷӯѐн    

 

Бозӣ – ин қисми ҳаѐт ва фаъолияти фард мебошад, ки ба шартан 

амсиласозии инкишофи фаъолияти инсон равон гардидааст. Бозӣ барои 

инсон як шакли фаъолият дар ҳолати вазъиятӣ ба ҳисоб меравад, ки 

тавассути он таҷрибаи ҷамъиятӣ ҳосил гардида, инсон хешро бештар устувор 

дарк намуда, дар фаъолияти иҷтимоӣ сабт мегардад. Зоҳир гардидани бозӣ 

дар ҷараѐни тахаюлоти олами ҳайвонӣ ифодакунандаи фаъолияти 

ҳаѐтгузаронӣ ва зарурияти аз худ намудани таҷрибаи наслҳои пешин барои 

худро дар ҳаѐт тасдиқ кардан мебошад.    Аввалин шуда олими олмонӣ К. 

Гросс қайд менамояд, ки бозӣ барои ҳайвон, бозӣ барои кӯдакон вазифаҳои 

машқиро барои мавҷудият иҷро менамояд. [8, с. 109- 115]. 

Бозӣ– ин, гуфтан мумкин аст, ки шакли худзоҳиркунии фард мебошад. 

Дар бозиҳои компютерӣ ҳар як душмани кушташуда, ҳал кардани 

масъалаҳои фикрӣ, андешаи худбаҳодиҳии бозингари компютериро баланд 

мегардонад. Ғайр аз ин, бозингар аз ӯҳдаи кадом мушкилоте дар бозӣ 

набарояд, такроран иҷро менамояд. Дар ҳолате, ки кӯшиши такрорию 

такрорӣ натиҷа надиҳад, асабонӣ мегардад.  

Агар дар рафтору кирдор шахси муттадилтарин ҳам бошад, асабоният ва 

қаҳру ғазабаш афзоиш ѐфта, дигар вазифаи дар наздаш гузоштаро ҳал карда 

наметавонад. Асабоният, ки натиҷаи нобарорист, метавонад ҳатто ба 

фаъолияти шууронаи инсон таъсир ворид намояд. Ҳар ҷавону наврасе, ки 

кору амалеро иҷро менамояд ѐ дар компютер ба бозӣ машғул мешавад, 

дилкашию ҷолибии бозиҳои компютериро ҳис менамояд. Бозӣ тамоми 

табиати инсонро фаро гирифта, тамоми бозиҳоро майлу хоҳиш ҳамроҳӣ 

менамояд. [5, с.12].  

Ҳоло дар натиҷаи раванди ҷаҳонишавӣ мо аз ҷамъияти ибтидоӣ ва кӯҳна 

берун шуда, хоҳем нахоҳем бо бозиҳои гуногуни компютерӣ ворид мегардем. 

Ин қонунест, ки касе садди роҳи он шуда наметавонад ва ягона омил 

пешгири кардани роҳи воридшавии бозиҳои зӯроварӣ, куштор ва амалҳои 

шаҳвонӣ мебошад, ки аз паҳншавӣ ва мавҷудияти хеш дар ҳаѐти ҷавонон 

шаҳодат медиҳад.  

       Шаклҳои асосии бозиҳои компютерӣ инҳоянд: 3D-шутерҳо, 

«оворагон- тирандозҳо», ки дар чунин шаклҳои бозӣ, чун анъана, дар танҳоӣ 

амал намуда, душманонро тавассути аслиҳаи хунук ва оташфишон барои 

расидан ба мақсади хеш бояд нест кард. Шутерҳо аз номи шахси якум ва 

сеюм баромад менамоянд. Дар шутерҳо бозингари шахси якум рақибашро аз 

атроф намебинад. Ў аз болои ҳодисаҳо аз номи персонаж, «аз чашм»  ва 

назари бозингари ба он мувофиқ назар менамояд. Дар бозиҳои шутерӣ аз 

бозингар рақибашро аз номи шахси сеюм аз атроф мебинад.  

Бозиҳои «Хунини» шутерҳо-моҳияташон дар он мебошад,  ки миқдори 

бузургтарини душманонро тавассути бозиҳои компютерӣ нобуд месозанд. Як 

бозингар бо чусту чолокӣ метавонад гурӯҳи ба сӯяш ҳаракаткунандаро нест 

созад.  Шутерҳои тактикӣ- аз шутерҳои классикӣ ба таври шинохташаванда 

фарқ мекунанд, зеро дар он персонаж аз худ қаҳрамони ягонаро ифода 

нанамуда, дар ҳайати гурӯҳ амал менамояд. Ин шакли бозӣ ҳам 

диққатҷалбкунанда ва ҳам беанҷом мебошад. Ҷавонони ба ин бозӣ 

машғулгардида аз сабаби ҷолибии бозӣ онро тарк карда наметавонанд, ки ин 

раванд онҳоро ба тобеъшавӣ мерасонад.  

         Файтингҳо. Ин шакли бозӣ аз муҳорибаи қатъии ду ѐ зиѐдтар рақибон 

иборат мебошад, ки асоси онро ҳарбузарби ҷанги дастӣ ташкил медиҳад.  

Аркада. Як шакли бозиест, ки дар он бозингар бояд тез амал намояд, ки 

натиҷаи он аз чолокӣ ва реаксияи бозингар вобаста мебошад. Ҷараѐни бозӣ 

оддӣ буда ва дар тамоми рафти бозӣ тағйир намеѐбад. Ин бозӣ тавассути 

гирифтани ачкоҳо ҷамъбаст карда мешавад. Дар ин бозӣ тавассути ачкоҳои 

ба даст омада, бо кушодани аломатҳои бозӣ ноил мегарданд.  Мафҳуми 

«аркада» дар муносибат ба бозиҳои компютерӣ дар шакли рамз дар 

автоматҳои бозӣ пайдо гардида, онро бештар дар голереяҳои савдоӣ (arcades) 

шинонидашуда вохӯрдан мумкин аст. Бозӣ дар онҳо бо мақсади ҷалб 

намудани мухлисон ниҳоят оддӣ мебошад.  

Бозиҳои компютерӣ чунин мешаванд:  

        - Техникӣ. Бозиҳои – объктҳои мураккаб, ки бо ѐрии компютер рафтори 

ҷисмонии инсон дар идора намудани объктҳои мураккаби техникӣ, ба 

монандӣ:  қиркунандагони ҳавоӣ, танк, автомобилҳо сурат мегирад. Агар дар 

ин бозиҳо кӯшиш ба харҷ дода шавад, ки диққати бозингарро тавассути 

зуҳуротҳои гуногун ба тарафи хеш ҷалб намоянд, дар он амалҳои (трюк) 

лаҳзаҳои нозук ва мазмуннок мушоҳида карда мешаванд, ки дараҷа асосӣ 

сифати маҳорати техникӣ шуда метавонад. Бозингар метавонад ба пуррагӣ ва 

воқеъӣ ин объектҳо, мошин, киштӣ, тайѐра, киштии зериобиро идора намояд.   

- Аркадние. Ин шакли бозӣ метавонад намунаи оддии танзимбахшандаи 

техникӣ, амсилаи ҷисмонӣ бошад. Пеш аз ҳама ба фаъолияти ҷисмонӣ 

мутобиқ намудани танзимбахшандаҳои киштиҳои кайҳонӣ ва машинаҳои 

гуногун зарур мебошад.  

- Варзишӣ. Аз номаш маълум аст- ки ким кадом бозии варзиширо 

пайравӣ менамояд. Инсон ба тамоми шаклҳои бозиҳои варзишӣ дилбохтагӣ 

дошта наметавонад, аммо ба бозиҳои ниҳоят паҳнгардида  футбол, хоккей, 

баскетбол, волейбол, теннис, голф, билярд, бокс ва бозии бе низом (бой без 

правило) дилбохтагӣ дошта метавонад. 

- Иқтисодӣ. Танзимбахшандаи иқтисод, ки баъзан ба жанри стратегия 

ворид менамоянд, ба ифодаи иқтисодӣ, ҷараѐнҳои бозоргонӣ, ки дар он 

бештар сухан дар бораи тиҷорат, соҳибкорӣ меравад ва дар он мақсади 

бозингар роҳбарӣ ба корхона ва ба даст овардани фоида мебошад.  

- Стратегӣ. Бозиҳое, ки банақшагирӣ ва коркарди стратегияи муайянро 

барои ба даст овардани мақсади муайян, яъне ғалаба дар амалиѐти ҳарбӣ  

пешбинӣ менамоянд. Бозингар як фардро идора накарда, балки як артиш 

(подразделения), корхона ѐ ҷаҳонро идора менамояд. Дар чунин ҳолат 

тафаккур инкишоф ѐфта, муҳокимаронии бозингар нозук гардида, донишу 

маҳорати ӯ барои вазъиятро зери назорат қарор додан боло мегирад. [38, 

175]: 

         - Корнамоӣ, овоза. Бозии- машҳургардӣ, ки дар он бозингари 

идоракунандаи манзара бо олами бозӣ ҳамкорӣ намуда, тавассути 

истифодабарии ашѐҳо, муошират бо дигар персонажҳо ва ҳалли вазифаҳои 

мантиқӣ хешро намоѐн мегардонад. Хусусияти фарқкунандаи ин бозӣ дар он 

мебошад, ки ҷавони дар бози худро бо корнамоиҳояш машҳургардонида, ба 

он бовар ва одат карда, дар ҳаѐти воқеӣ низ ба он тақлид менамояд.  

        - Аломатҳои хусусиятноки бозиҳои нақшӣ: Дар чунин бозиҳо дар 

қаҳрамони асосии бозӣ ва дигар иштирокчиѐн ва душманон як қатор сифатҳо 

мавҷуданд, (маҳорат, тавсифот, малака, дониш) ки қувва ва тавоноиро 

муаррифӣ менамоянд. Одатан, тавсифи асосии қаҳрамонон ва иштирокчиѐн, 

ки қувваи умумиро ифода менамояд аз рӯи маҳорати дастрас ва ашѐҳои 

мусаллаҳгардида муайян карда мешавад. Ин қуллаҳоро тавассути куштани 

дигар персонажҳо ва душманон такмил додан зарур аст.   

Дар ин ҷо олами васеи коркардгардида мавҷуд аст, ки хати манзаравии 

боқувват, муносибат ва гуфтугӯю ҷавоб аз душманони гуногун, қаҳрамонони 

сершумор бо мақсад ва хусусият мавҷуданд.  Дар натиҷаи ворид гардидани 

навгониҳо ба бозӣ онҳоро ба ду гурӯҳ тақсим намудан зарур аст: бозиҳои 

нақшӣ ва бозиҳои ғайринақшӣ.    

Бозиҳои компютерии нақшӣ: сифатҳои асосии онҳо - дар он зоҳир мегардад, 

ки таъсири максималиро ба равон ва рафтори бозингарон мерасонад. 

Махсусан дар давраи ба бозҳои нақшӣ «воридгардидан», дар нақш мақом 

гирифтан бозингар торафт  аз олами воқеӣ дур мегардад. Олимони соҳаи 

педагогика ва психология бар он андешаанд, ки «стрелякӣ» ҳамчун сюжети 

оддӣ тавсиф карда мешаванд, ки онҳо дар зӯроварӣ асос ѐфта,  метавонанд ба 

донишҷӯѐн таъсири манфӣ намуда, сабаби аз ҳад зиѐд агрессивӣ гардидани 

онҳо гарданд. [11, с. 124].  

        Чунин бозиҳоро ба се гурӯҳ тақсим намудан мумкин аст: тақсимот аз 

рӯи се аломат рӯй медиҳад, аз рӯи хусусияти таъсиррасонӣ ба иштирокчиѐни 

бозӣ, аз рӯи қувваи ба худ «кашанда»-и («засасывания») бозӣ, аз рӯи дараҷаи 

воридшавӣ ба умқи бозӣ ва тобеъшавии психологӣ.  Ба бозиҳои нақшӣ 

бозиҳое ворид карда мешаванд, ки аз номи шахсияти якум, сеюм ва бозиҳои 

роҳбариятӣ бошанд.  

 Бозиҳои шахсияти якум - чунин бозиҳои гуногун бо қувваи максималӣ 

«кашолкорӣ» ѐ «воридшавӣ» дар олами тахаюлотӣ фарқ мекунанд. 

Махсусияти асосии ин бозиҳо дар он зоҳир мегардад, ки аз номи шахси якум 

ба иштирокчӣ фармоиш дода мешавад, ки бо қаҳрамони бозии компютерӣ 

муборизаро шаддид намояд ва инсонро пурра ба нақш ворид намояд.  Дар 

давраи кӯтоҳтарин бозингар аз олами воқеӣ ҷудо гардида, диққати худро дар 

олами тахаюлотӣ муттамарказ менамояд. Иштирокчӣ метавонад ҷиддӣ ва 

мутлақ ба бозӣ муносибат намуда, мавҷудияти хешро дар олами воқеӣ 

фаромӯш намуда, вориди олами тахаюлотӣ гардонад. Дар раванди бозӣ дар 

ҷавонон мақом, майл, хоҳиши воридшавӣ ба манзараи бозӣ боло гирифта, ба 

одаткунӣ ва тобеъшави оварда мерасонад, ки ин ниҳоят зарарнок мебошад ва 

дахолати педагогиро талаб менамояд.  

        Бозӣ аз номи шахси сеюм: Дар чунин бозиҳо иштирокчиѐн қаҳрамони 

бозиҳои компютериро аз атроф дида ба фаъолияти ӯ роҳбарӣ менамоянд. 

Худро дар ҷои қаҳрамони тахаюлотӣ гузошта, дар мувофиқа мақоми 

воридшавӣ ва ташвиши шахсӣ ба монанди бозингарӣ аз номи қаҳрамони 

якум сахт нест.  Дар вақти ҷараѐни бозӣ инсон барои тақдири қаҳрамони 

персонажии худ, ба монанди тақдири шахсии худаш андӯҳгин мешавад. 

Мисол, аз тири душманони компютерӣ ҷисмаш нороҳат шуда тоб мехӯрад, 



42 

 
кӯшиш менамояд, ки бехатарии хешро таъмин намояд. Аз бозӣ баромадани 

қаҳрамони компютерӣ ба бозингар таъсири сахти эҳсосотӣ мерасонад, ки аз 

он асаби бача зарар мебинад. 

Бозиҳои роҳбар. Хусусияти ин бозиҳо дар он мебошад, ки ба 

иштирокчиѐн ҳуқуқ дода мешавад, ки ба фаъолияте роҳбари намояд, ки 

қаҳрамонони компютерӣ ба он итоат кунанд.  Ба бозӣ машғул шуда, ӯ 

метавонад сардори тамоми тахассусҳо: командири гурӯҳи таъиноти махсус, 

сарфармондеҳи қувваҳои мусалаҳ, Президенти кишвар, ҳатто Худо, ки 

тамоми ҷараѐни оламро сарварӣ менамояд гардад.  Дар натиҷаи он 

иштирокчӣ дар монитор персонажи худашро дида наметавонад. Балки,   

худаш дар бораи чунин мавқеъ андеша намуда, орзу менамояд, ки дар 

ҳақиқат чунин бошад ва барои дар чунин мавқеъ қарор гирифтан талош 

меварзад, ки хоҳ нохоҳ психикаи ӯ осебпазир мегардад.  

    Бо шарофати ин воридшавии чуқур ба бозӣ ва нақши доштаашон 

баъзе бозингарон саъю талош менамоянд, ки ба орзуи доштаашон расанд. 

Расидан ба орзую ҳавос ҳамеша ба осонӣ ба даст намеояд, дар бозингарони 

дигар ин орзу ниҳоят дарднок рӯй медиҳад. Ба таври эҳсосотӣ ворид 

гардидан ба бозӣ ва ҷараѐни бозӣ ба талаботи психологӣ табдил ѐфта, ба 

ҷавон таъсири сахт мерасонад.  

 Бо бозиҳои гайринақшӣ бозиҳоеро ворид намудан мумкин аст, 

китезии реаксия, ва майнаобкуниро талаб менамоянд. Дар ин раванд 

бозингар ѐ иштирокчӣ чиро бояд татбиқ намояд, - тез ҳаракат намояд, тез 

паронида навбатро дар даст нигоҳ дорад, қаҳрамони тахаюлотиро идора 

намояд, мошин ва мототсиклро идора карда тавонад.   

 Ҳамин тавр, бозиҳои нақшии компютерӣ барои аз олами воқеи ба олами 

тахаюлоти ворид гардидани бозингарон ѐрии максималӣ мерасонанд. 

Бозиҳои нақшии компютерӣ ҷавононро ба бозӣ одат кунонида, ба худ тобеъ 

менамоянд. Чунин ҳисобида мешавад, ки барномаҳои бозиҳои нақшии 

компютерӣ ба хосияти психикаи фардии инсон чунин таъсир мерасонанд: 

мушкилоти  «наҷоти инсоният» - ро бартараф намуда, дар воқеияти 



43 

 
компютерӣ, бозингар ба мушкилот дар ҳаѐти ҳақиқӣ рӯ ба рӯ мегардад. Дар 

шароити муосир овозаи васеъ ва машҳурияти бузургро бозиҳои шабакавӣ, 

бозиҳои шавқовар ва пешгӯикунанда ноил гардидаанд.  

Бозиҳои шабакавӣ–ин шакли махсуси бозиҳои гуногун мебошанд, ки 

дар худ бозӣ ва муоширати бевоситаро бо як ѐ якчанд одам дар назар дорад. 

Бо ин роҳ онҳо диққати дигаронро ба худ ҷалб намуда, бисѐр 

истифодабарандагонро ба худ моил менамоянд. Дар ин ҷо намудҳои 

гуногуни «тахаюлот» дар робита ба гуногуншаклии бозӣ вуҷуд дорад. 

Дастрас будан ѐ нодасррасии он барои «кушояндагони аввалин» аз шароити 

мавҷудаи он ҷо мебошад. Аммо дар шароити кунуни воситаҳои универсалии 

истифодабарии бисѐр бозиҳо мавҷуданд: зарурият надорад, ки як бозингар 

дар бозиҳо бо номҳои гуногун баромад намояд ва нақши қаҳрамонони 

гуногунро бозӣ намояд.   

          Бозиҳои серҳаракат (Азартные игры). Ба бозиҳои серҳаракат бозиҳои 

компютерии карта, рулеткаҳо, автоматҳои бозӣ, казино ва ғайраҳо дохил 

мешаванд. Оҳанги он – хоҳиш, шавқи пул даромад кардан мебошад, ки 

оқибаташ одаткунӣ ва нохушӣ мебошад.  Аз ин рӯ ҳамчун таҳқиқотчии 

масъала таъкид кардан мехоҳад, ки ин шакли бозӣ барои суст гардидани 

давомоти донишҷӯѐн ниҳоят хатарнок мебошад. Ин бозӣ метавонад дар 

ҷавонон ва донишҷӯѐн тобеъшавии сахти психологиро ба вуҷуд биѐрад, ѐ 

сабабгори сар задании нохушии оила гардад. Волидон бояд ҳамеша ба 

қонуни Ҷумҳурии Тоҷикистон «Дар бораи масъулияти падару модар дар 

таълим ва тарбияи фарзандон» пайравӣ намуда вақти ба хона баргаштани 

фарзандон онҳоро зери назорати сахт қарор диҳанд. Дар муассисаҳои 

таҳсилоти миѐнаи касбӣ ба ин масъала аз ҳама бештар бояд коменданти 

хобгоҳ, навбатдорон ва кураторону муовини директор сару кор гиранд ва бо 

волидон дар робита барқарор намоянд. 

            Бозиҳои пешгӯикунанда, пулгузорӣ, намудҳои гуногуни бозиҳои 

биржавӣ - бо дарк намудан, пешгӯии курси пули ҷаҳонӣ, бозиҳои 

букмекерии пешгӯии тақдири бозиҳои варзишӣ, пулгузорӣ дар дави аспҳо, ва 

ҷангҳои сагҳо ва ғайраҳо хело паҳн гардидааст. Пешгӯии бозиҳои гуногуни 

телевизионӣ, шоуҳои воқеӣ, барномаҳои маърифатӣ ва ғайра аз қабили чунин 

бозиҳоянд.   

Ҳисси қаҳру ғазаб донишҷӯѐнро фаро гирифта, тавассути бозиҳои 

компютери онро хориҷ намуда, сабукшавиро ҳис мекунанд. Дар раванди 

бозиҳои доимии компюторӣ донишҷӯѐни бозингар асабашон осеб дида, 

шиддати ғазабнокии онҳо боло мегирад. Дар донишҷӯѐн дар натиҷаи  

иштироки бевосита дар бозӣ ҳолатҳои зоҳир гардидани қаҳру ғазаб, 

мушоҳида мегардад, ки бештар дар шакли ғайрифаъол ошкор мегардад.  [3, с. 

8]. 

Ҳамин тавр, қаҳру ғазаб дар кадом шакле зоҳир нагардад, аз худ 

рафторро ифода менамояд, ки равона мегардад барои расонидани зарар ѐ 

бадӣ ба ҷисми дигари зинда. Дар шакли умумӣ агрессивиятро ба 

конструктивӣ ва деструктивӣ тақсим намудан мумкин аст. Агар агрессивият 

мақсадаш расонидани зарар ба атрофиѐн бошад, маълум мегардад, ки дар ин 

ҳолат инсон  агрессияи  деструктивӣ зоҳир намудааст, ки сарчашмаи он 

қаҳру ғазаб бо истифода аз қувваи вайронкунанда мебошад.  

Дар фарқият аз он, боз намудҳои агрессияе вуҷуд доранд, ки барои онҳо 

зарар расонидан мақсад набуда, фақат онҳо барои расидан ба ҳадаф бурда 

мешаванд. Таҳқиқотчиѐни ғарб хашмгинӣ, қаҳру ғазаби конструктивиро 

ҳамчун фаъолияти мақсадноки шахс меҳисобанд.  Дар зери ин мафҳум 

фаъолии инсон дар муҳити атроф,  фаъолияти ҳадафноки ӯ, кунҷкобӣ ва 

муоширати самараноки ӯ бо атрофиѐн мефаҳманд. 

Барқарор гардидани рафтори агрессивӣ дар донишҷӯѐн - ҷараѐни 

мураккаб буда, дар он омилҳои зиѐде маҳфузанд.  Рафтори агрессивиро 

таъсири муҳити иҷтимоӣ муайян менамояд. Мушоҳида намудан зарур аст, ки 

ҷавонон дар оила, дар доираи хамсолон чи гуна мавқеъ дорад. Инчунин, ба 

фикри мо, дар рафтори агрессивии ҷавонон то як андоза воситаҳои ахбори 

омма низ таъсир расонида метавонанд.  

Ҷавонону донишҷӯѐн фикр мекунад, ки рафтори агрессивиро аз 

муносибати байниҳамдигарии аъзоѐни ҷамъият, аз бозиҳои компютерӣ, аз 

фаъолияти агрессивии аъзоѐни ҷамъият нисбати ҳамдигар мегиранд ва ба 

воситаи тақлид мехоҳанд ба онҳо худро монанд созанд. Волидоне, ки 

нисбати фарзандон ҷазои сахттаринро раво мебинанд ва машғулияти 

фарзандонро назорат намекунанд, мушоҳида менамоянд, ки фарзандони онҳо 

рафта - рафта нохалаф ва ҷоҳил гардида истодааст. Онҳо сирру асрорашонро 

аз волидон пинҳон менамоянд, бо волидон мушкилоташонро намекушоянд, 

дурӯғ мегӯянд, ки дар ояндаи ҳаѐти оилавӣ хатар эҷод мегардад.   

         Давраи наврасӣ, ҷавонӣ – ин мушкилтарин ва мураккабтарин давраи 

ҳаѐт мебошад. Махсусан ин давра муносибати педагогӣ ва нозуктаринро аз 

ҷониби волидон талаб менамояд. Лекин, афсӯс, ки на ҳама волидон ин 

рисолатро дуруст дарк менамоянд. Ин давра давраи ба шахсият ташаккул 

ѐфта расидани кӯдак мебошад, ки дар ин ҳолат ӯро бо проблемаҳо дар ҳаѐт 

танҳо гузоштан мумкин нест.  Ин давраи нозуктарин мебошад, дар ин давра 

дар ҷавон асоси ахлоқ, барқароршавии иҷтимоӣ, муносибат бо худ, бо 

одамон бо ҷамъият ташаккул меѐбад. Ғайр аз ин, дар ин синну сол 

нишонаҳои рафторӣ, шаклҳои асосии ахлоқи байнишахсиятӣ ташаккул 

меѐбад. Хати асосии мақоми ин давраи синнусолӣ, бо кӯшиши фаъоли 

худтакмилдиҳии шахсиятӣ,- ин худмаърифат, худзоҳиркунӣ, худтасдиқкунӣ 

ифода меѐбад. [8, с 114]. 

 Ба сифати оқибатҳои нохуш аз муносибати оилавӣ ва бозиҳои 

компютерӣ,танг гардидани доираи шавқу ҳаваси ҷавонон, кӯшиш барои 

ташкил намудани ҷаҳони хеш, баромадан аз воқеият ва ворид гардидан ба 

олами тахаюлотӣ шуда метавонад. Машғул шудан ба бозиҳои компютерӣ дар 

танҳоӣ, бар зарари муошират бо ҳамсолон, кандашавии иҷтимоӣ, мушкилот 

дар робитаҳои байнишахсиятӣ мегардад, ки ин паҳлуҳо дар ҷавонон 

инкишоф наѐфта, шах шуда мемонанд. 

Дар ҷамъияти ғарб яке аз мавзӯҳои марказии таҳқиқотҳои педагогӣ ва 

психологӣ- мушкилоти рафтори агрессивии ноболиғон ва ба  қонуншиканӣ 

даст задании ҷавонон мебошад. Аммо ин корҳои сершумор дар ин мавзӯъ аз 

он шаҳодат медиҳанд, ки бозиҳои мазмуни агрессивидошта дар кӯдакону 

ҷавонон рафтори ғазабиро беш мегардонанд.  

Таҳқиқотҳои бевоситаи олимон дар соҳаи рафтори кӯдакони солим 

нишон дод, ки хашмгинӣ дар ҷавони дилхоҳ дар шаклҳои гуногун зоҳир 

мегардад. Тамоми шаклҳои хашмнокӣ як хосияти умумӣ доранд: онҳо 

кӯшиш менамоянд, ки вазъиятро идора намоянд, онро дар маҷмӯъ зери 

назорат қарор диҳанд, худро ѐ атрофиѐни худро такмил диҳанд,  одамони 

наздики худро ба вазъият ворид намоянд.  

Ҷумбиш (реаксия) дар шакли рафтори ғазабӣ, мумкин, қувваҳои 

дохилиро барои зоҳир намудани қувваи ҷисмонӣ ба фаъолият дарорад. Ин 

фикри дар боло зикргардидаро на танҳо воситаҳои ахбори оммавӣ, балки аз 

ҷониби ҷамъиятҳои илмӣ дастгирӣ менамоянд. Мушкилоти номбаргардида 

ва роҳҳои ҳалли он ба таври қонеъкунанда омӯхта шуд ва моро ба хулосае 

овард, ки хусусиятҳои ҷавононро низ ошкор созем, ки вақти зиѐди хешро дар 

бозиҳои компютерӣ мегузарониданд.   

Олимони олмонӣ исбот намуданд, ки мағзи бозингари бозиҳои 

компютерӣ ҳодисаҳои дар олами тахаюлоти рӯйдиҳандаро ҳамчун ҳодисаҳои 

воқеӣ қабул менамоянд. Клаус Матиак яке аз олимони  донишгоҳи 

Архангелск ба чунин хулоса омад, ки дар рафти кор бо гурӯҳи аз 13 нафар 

иборат,  ки бештар аз ду соат вақти худро ҳар рӯз дар бозиҳои компютерӣ 

мегузарониданд.  Дар раванди саволномагузаронӣ бо мубталоѐн бозиҳои 

видеоӣ бо лаҳзаҳои зӯроварӣ, ҷанг, наҷоти гаравгонон пешниҳод карда шуд. 

Аз болои фаъолияти мағзи сари хоҳишмандон асбобҳои махсус назорат 

бурда, муайян намуданд, ки дар давраи бозӣ дар мағзи сари ҷавонон кадом 

вазифаҳои маърифатӣ фаъол мегарданд. Дастгоҳҳо кайд намуданд, ки аз 

бозингарон дар ин ҳолат эҳсос тамоман вазифаи маърифатии худро қатъ 

намудааст, агар чунин бошад хулоса намудан мумкин аст, ки бозиҳо раванди 

маърифатро халалдор менамоянд. Тавассути бозиҳои компюторӣ хотира, 

диққат, нутқ, амалҳои  мақсадноки фаъолиятӣ ва бутунии қабул суст ва заиф 

мегарданд.   

  Дар натиҷаи таҷрибаҳои гузаронида олимон ба хулосае омаданд,  ки 

саҳнаи зӯроварӣ дар бозиҳои компютерӣ ҳамчун тринажѐр хизмат намуда, 

дар чунин шакл ҷавонро ба муносибат кардан дар ҳаѐти воқеӣ,   бе зоҳир 

намудани эҳсосот омода менамояд.  Аммо исбот намудани он далел, ки 

бозиҳои компютерӣ одамонро ба зоҳир намудани зӯрӣ ҳидоят менамоянд, 

имкон нашуд. Лекин аз рафти кор маълум буд, ки дар рафтори волонтѐрҳо 

агрессия мушоҳида карда мешуд, ки ин таъсири давомноки бозиҳои 

компютерӣ мебошад.  

Дар бози ҳисоб кардан зарур аст, ки ҳамеша агрессияи  конструктивӣ 

ҷой дорад: барои ба мақсад расидан, ба чизе ноил шудан, бояд аз болои 

ҳариф ғалаба кард. Ғалаба дар аксар ҳолат тавассути зоҳир намудани ғазаб 

муяссар мегардад, ки дар оянда ва дар ҳаѐти воқеӣ ба одат табдил меѐбад. 

Аммо бояд дар хотир дошт, ки бисѐри бозиҳои компютерӣ, барои бачаҳои 

синфҳои ибтидоӣ коркард гардидаанд,   ки таълимро тавоно гардонида 

натавониста, хусусияти зиѐд кардани қаҳру ғазабро доранд.  Чун қоида, дар 

онҳо барои гузаштан ба дараҷаи дигар ѐ куштан, ѐ вайрон кардани қуттиҳо, 

техника, сохтмон, шаҳр, давлат, ҷаҳон имконият вуҷуд дорад. [5, с. 9]. 

   Ин дар назари аввал як бозии назарногир менамояд, аммо дар асл 

даҳшатест, ки ба равони бача таъсири ниҳоят сахт мерасонад. Бача бо 

шикастан ва вайрон кардани ашѐҳои дар боло номбаргардида, раҳму 

шафқатро аз даст дода, ба қаҳрамони афсонавӣ дар олами воқеӣ табдил 

меѐбад. Педагогикаи муосир талаб менамояд, ки роҳу усулҳоеро пайдо 

намудан зарур аст, ки пеши ин даҳшат гирифта шавад.  Беҳуда нест, ки дар 

салонҳои компютерӣ мониторҳо бо шишаҳои устувор пӯшонида мешаванд, 

курсиҳо одатан сабуканд: баъзан ҷангу ҷанҷолҳо аз майдони бозӣ ба толор 

мегузаранд ва дар ин раванд натанҳо мушт, балки аз дигар ашѐҳо истифода 

мебаранд.  Ин дар олами бозӣ ба одат табдил ѐфта, намунаи рафтор барои 

ҷавонон гаштааст.   

Компютер ва олами тахаюлоти пайдо намудаи ҷавонон дар назари аввал 

чизи бе зиѐну зарар менамояд, аммо аз он ҷавонон ҳам зарари ҷисмонӣ ва 

зарари маънавӣ мебинанд. Бояд донист, ки шиддати қаҳру ғазабро аз ҷисми 

ҷавонон бартараф намудан аз инкишофи фардии ӯ ва сифатҳои иҷтимоии 

шахсиатиаш вобаста мебошад. Маҳорат,  мақсад ва ҳадафҳое, ки ҷавон дар 

ҳаѐти воқеӣ ноил гардидааст, ба ӯ имконият медиҳад, ки бо олами тахаюлотӣ 

ворид гардад ва онро бе дардмандӣ тарк намояд. 

      Мо мефаҳмем, ки дар ин масъала бозиҳои компютерӣ метавонанд ба 

инсон дар нохушиҳои зиндагӣ ѐрӣ расонанд, ѐ як қатор мушкилотро барои ӯ 

пеш оранд. Бозиҳои компютерӣ метавонанд ба ҷавонон дар пайдо намудани 

ҳамфикрон мадад кунанд, ѐ онҳоро ҳама ҷудо намоянд. [10, с. 69] . 

   Табибон ва ташхисгарони соҳаи тандурустӣ дар ин бора пешгӯӣ 

менамоянд ва ташвиши хешро оид ба рававнди тобеъшавии бозиҳои 

компютерӣ иброз медоранд. Стезер ва Даккет дар соли 1994 дар мақолаашон 

дар бораи ―Зарари истифодаи бозиҳои компютерӣ ба ҳолати солимии 

инсон‖ба ин проблема ҳамчун зарарноктарин  омил дар инкишофи ҷисмонӣ 

ва маънавӣ- психологӣ баҳои арзанда додаанд. [127, с. 145]. 

    Компютер ва бозиҳои компютерӣ мушкилотро дар қисми скилетӣ ва 

бофтаҳои организми инсон ба вуҷуд меоранд. Лофтус дар озмоишҳои худ ба 

хулосае омад, ки қариб 65% истифодабарандагони сабтҳои видеоӣ ва 

бозиҳои компютерӣ, дар натиҷаи дуру дароз банд шудан ба бозӣ мондашавии 

дасту пой, панҷаҳо, даст ва кафи дастро ҳис менамоянд, ки инро инкор 

кардан мумкин нест. [84, с. 36-40]. 

   Таҳқиқотҳои гузаронидаи мо собит намуданд, ки бе танафус ва дуру 

дароз машғул шудан ба бозиҳои компютерӣ дар давоми як моҳ,  ба дарди 

бофтаҳои пайвандҳо оварда мерасонад. Дар раванди бозиҳои мушоҳидавӣ, 

вақте ҷавони ба бозии компютерӣ майлдоштаро ба ҳаракат фаро гирифта, аз 

бозиҳо дар давоми як ҳафта ҷудо намудем,дарди ҷисми он бартараф гардид.  

Мисолҳое аз раванди озмоишҳо овардан мумкин аст, ки таъсири бозиҳои 

компютериро ба солимӣ ва рафтори ғазабонияти ҷавонон тасдиқ мекунанд. 

Қайд кардан зарур аст, ки вақте одамони калонсол дуру дароз ба бозиҳои 

компютерӣ машғул мешаванд, дасту панҷаи онҳо мувақатан вазифаашонро 

гум мекунанд. [51, с.86-90]. 

Дар раванди таҳқиқи мавзӯъ диққати асосии хешро ба омӯхтани соҳаҳои 

гуногуни таъсири бозиҳои компютерии хусусияти агрессивдошта 

муттамарказ намуда, таъсири онро ба солимӣ ва равандҳои психологӣ 

мавриди омӯзиш қарор додем. Ба хулосае омадем, ки аз дараҷа зиѐд машғул 

шудан ба чунин бозиҳо, сабаби пайдоиши касалиҳои гуногун дар ҷисми 

ҷавонон мегардад. Ба чунин касалҳо мисол шуда метавонад,  бемории 

пайвандҳо, бофтаҳо, мондашавии дастгоҳи такя ва ҳаракат, мондашавии 

чашмҳо ва суст гардидани гардиши хун ва ғайраҳо.   

    Ба ҷавонон, ки бе маҳдудият ба бозиҳои компютерӣ машғул 

мешаванд, қайд кардан мехоҳам, ки пеш аз ҳама дар онҳо дард ва ҳиссиѐти 

нохуш дар пушт, миѐн, мушак, бофтаҳо ва сусту заифшавии ҷисм ҳис карда 

мешавад. Бемориҳои ҷисмонии номбаргардида, сабабашон интихоби 

нодурусти нишаст ва дурудароз дар назди компютер қарор гирифтани 

ҷавонон мебошад. Таҳқиқот инчунин ошкор сохт, ки дар байни зарарҳои 

гуногуни ҷисмонӣ ва дуру дароз тамошо кардани бозиҳои компютерӣ робита 

вуҷуд дорад. Таҳлили дигар, аз он шаҳодат медиҳад, ки аз ҳад зиѐд мароқ 

пайдо намудан ба бозиҳои компютерии хусусияти агрессивидошта, дар 

мухлисон бемории фарбеҳшавиро ба вуҷуд меорад.  Ҷавонон вақти зиѐди 

худро дар пушти экрани компютер мегузаронидагӣ, камҳаракат гардида, ин 

тарзи ҳаѐт ва аз ҳад зиѐд ба бозӣ дил додан, ба бемории фарбеҳшавӣ оварда 

мерасонад.  

   Аз ин мавқеъ баромад намуда, имрӯз бисѐрии мутахассисон ва 

муоинагарон дар соҳаи тандурустӣ ва бозиҳои компютерӣ ташвиши хешро 

бештар дар бораи тарзи ҳаѐти солимии бачагон ва наврасон баѐн менамоянд. 

Ин албатта асоснок мебошад, зеро рӯз аз рӯз техника ва технология пеш 

рафта истодааст, бозиҳои нав ба нав сарҳади байни давлатиро убур карда ба 

Тоҷикистон ворид мегардад, ки боиси нигаронӣ мебошад.  

 Дар даҳсолаи охир, бо ин сабаб дар мамлакатҳои пешрафтаи ҷаҳон, 

инчунин дар кишварҳои рӯ ба тараққӣ як анъанаи умумии таконбахш амал 

менамояд, ки ин ҳам бошад фарбеҳшавии одамони синну соли гуногун 

мебошад. Сабаби асосии он вақти дароз беҳаракат бо компютер ва бозиҳои 

компютерӣ машғул шудани ҷавонон мебошад. [54, с. 63]. 

  Мушкилоти дигари бозиҳои компютерӣ тез гардидани таппиши дил 

мебошад, ки ба солимии ҷавонон ниҳоят хатарнок мебошад. Гвинап ва 

ҳамкоронаш дар соли 1993 таҳқиқоте гузарониданд, ки дар натиҷаи таъсири 

бозиҳои компютерӣ ба ҳолати тағйироти рагҳо ва бофтаҳои  хунгард 

мебошад. Мутобиқи ин таҳқиқот Гвинап маълум намуд, ки  дар натиҷаи 

истифодаи бозиҳои компютерии хусусияти реакссиядошта, задани дили 

истифодабарандагон пурзӯр гардида, фишори онҳо баланд мегардад, ки 

ниҳоят хатарнок мебошад. Ҳамаи ин дар одамоне рӯй медиҳад, ки тарз ва 

методи гузаронидани бозиҳоро намедонанд, вақти зиѐдро бе истироҳат дар 

бозӣ мегузаронанд. [62, с. 119]. Сегал ва  Делтз дар соли 1991  дар 

таҳқиқотҳои хеш зери унвони   ―Реаксияи физиологии бозиҳои компютерӣ‖, 

ошкор сохтанд, ки бозиҳои компютерӣ дараҷаи таппиши рагҳои (пулс) дилро 

тезонида, дар давраи бозӣ, дараҷаи истифодаи оксиген дар 

истифодабарандагони бозиҳои компютерӣ то 80% афзоиш меѐбад. [125, с.77].  

          Гуфтаҳои болоро дар бораи зарари бозиҳои компютерӣ ба солимии 

одамон таҳлили гузаронидаи Тернер дар соли 1996 тасдиқ менамояд. ӯ 

нишон медиҳад, ки машғул шудан ба бозиҳои компютерӣ, сабаби асосии 

баланд гардидани таппиши дил мегардад. Чунин бемориҳоро мероси бозиҳои 

компютерӣ ҳисобидан мумкин аст:   

Эпилепсия.  Як гурӯҳ олимон ба ҳолатҳои ҷудогона такя намуда,  давраи 

зоҳиршавии бемории ҷавонону наврасонро аз бозии доимии компютерӣ 

медонистанд. Таҳқиқотчиѐн Роштон, Долковист ва ҳамкорони онҳо,  Харт, 

Квирк андешаҳои болоро бо пуррагӣ тасдиқ намуданд. [120, с. 38].  

  Мидо ва ҳамкорони он дар соли 1995 ба таври рамзӣ одамони 

дилбохтагии сахт ба бозиҳои компютерӣ доштаро геймҳои видеоӣ 

номидаанд. Тамоми бозиҳои компютерӣ механизми дарди эпилепсия барои 

одамоне, ки пештар нишонаи ин касалро намедонистанд мебошад.   

Одами гирифтори ин касалӣ, дуру дароз дар назди экрани компютер ва 

телевизор бояд қарор нагиранд, набошад метавонанд ба объекти нурҳои 

равшанӣ (световых излучений) гирифтор гарданд. Дар ин ҳолат, қисман, 

мағзи сар ва системаи асаби марказии инсон, ба таъсири саҳти манфӣ 

гирифтор мегардад. [141, с. 112]. 

  Дар шароити муосир, таҳқиқотҳои зиѐде оид ба аз ҳад зиѐд нигоҳ 

кардани бозиҳои компютерӣ ва бевосита бозӣ кардан, ки ба касалиҳои зиѐд 

гирифтор мегардонанд баргузор гардидаанд. [88, с. 49- 53]. 

          Мушкилотҳои дигари бозиҳои компютерӣ: Мувофиқи андешаи 

табибон ва бисѐр муоинагарони тиббӣ, ҷавононе, ки вақти зиѐди худро дар 

пеши манитори технологияи нави ахборотӣ бо бозиҳои компютерӣ 

мегузаронанд, онҳоро хатари гирифторшавӣ ба бемории наздикбинӣ таҳдид 

менамояд. 

 Бояд инчунин қайд кард, ки дар ҳудуди 70% одамони калонсол бо 

сабаби аз ҳад зиѐд истифода бурдан аз технологияи компютерӣ ва бозиҳои 

компютерӣ аз симптоми бемориҳои гуногуни чашм аъзият мекашанд. 

Таҳқиқоти баргузорнамудаи Антонит ва Меллон дар соли 2003 аз он шаҳодат 

медиҳад, ки машғул шудани ҷавонон ба бозиҳои компютерӣ сабаби асосии 

паст гардидани маърифати онҳо гардида, ҳамин тавр барои ноил гардидан 

ба ҳадафҳои шахсӣ ва ҳосил намудани муваффақият дар ин ѐ он соҳа монеъ 

мешавад. [9, с. 134]. 

   Яке аз асоситарин таъсири нохуби (негативии) бозиҳои компютерӣ- ин 

дар равони кӯдакону ҷавонон номуайянии маърифатӣ рушд меѐбад. Бояд 

қайд кард, ки бозиҳои компютерӣ номуайяниро дар ҳаѐт ба вуҷуд оварда, 

хаѐлот ва андешаи онҳо, метавонад барои онҳо оқибатҳои нангинро эҳѐ 

намояд.  Ҳамаи ин дар як вақт, бо ташаккули ҳиссиѐти тарси бешуурона аз 

ашѐҳо ва зуҳуротҳои дар болои олами воқеӣ мавҷуд буда, ҷавононро оварда 

мерасонад. Чунин мубталои ҷавононро ба холати муайяни бемориҳои ақлонӣ 

ва ҷисмонӣ оварда мерасонад, ки нақши он дар рафтор ва реаксияи иҷтимоии 

ҷавонон дар оянда боқӣ мемонад.  

 Аз ҳад зиѐд ба бозиҳои компютери машғул шудани ҷавонон, метавонад 

дар ҷавонон майл ба бозиҳои бурднок ва хусусияти зӯроваридоштаро ба 

вуҷуд орад. Ин андешаҳоро дар асарҳои хеш оид ба бозиҳои компютерии 

хусусияти реаксионидошта олимон Паркер, Тэйлор, Эстебрук, Шелл, Вуд 

пайравӣ менамоянд. [101, с. 18-21].  

  Дар  ҳолати умумии кӯдакон ва наврасонеро ки мунтаззам ба бозии 

компютерӣ машғуланд таҳқиқ намуда, ба хулосае омад, ки  дар ин ҷавонон 

ҷараѐни мубодилаи ашѐҳо паст ва ғайритабии мебошад, ки ба таври 

канданашаванда бо таъсири бади бозиҳои компютерӣ дар солимии ҷавонон 

робитаманданд. [69, с.87]. 

   Агар дараҷаи паҳншавии бозиҳои компютерӣ ва мубрамияти 

муайяннамудаи ин мавзӯъро ба инобат гирем, дараҷаи муҳимяти компютер 

барои ҷамъият бениҳоят бузург мебошад. Зуроварӣ ва зӯрӣ яке аз 

проблемаҳои ниҳоят муҳими иҷтимоӣ мебошад, ки дар давоми асрҳо дар 

маркази таваҷҷӯҳи педагогон, психологҳо ва аҳли ҷомеа қарор гирифтааст.  

  Решаи бисѐр мухолифатҳо ва ҷиноятҳои содиргардида на танҳо дар 

Тоҷикистон, балки дар ҷаҳони имрӯза, бевосита ѐ бавосита бо рафтори 

агрессивии кӯдакону ҷавонон ба муқобили фардҳои иҷтимоӣ вобаста 

мебошад. Дар ин раванд мақсаднок мебошад, ки яке аз гуфтаҳои 

муаллифонро бо номи  Монтого, ки чунин садо медиҳад ба хотир биѐрем: 

―Бисѐриҳо боварӣ доранд, ки агрессивият аз рӯи моҳияташ мақоми муайян 

мебошад, ки дар бораи он мо бояд ахбори ҳамаҷониба ва маҷмӯъӣ гирем; Мо 

ба ҳама ҳуҷум мекунем, ба худ зарари ҷисмонӣ ва маънавии сершумор 

мерасонем.  Ҳолатҳое низ мешавад, ки ҳамдигарро ба ҳалокат мерасонем. 

Дар амал, таҳқир кардани иззат ва шахсияти одамони дигар, баѐн намудани 

суханони қабеҳ ва амали зишт, шакли хатарноки зӯроварӣ мебошад‖...[93, 64-

69]. 

  Дар муносибати ҷамъиятӣ байни одамон, проблемаҳои психологӣ, 

маънавӣ ва ахлоқӣ ғун гардида,  гузаронидани таҳқиқоти хусусияти педагогӣ 

ва психологиро хоҳон мебошад. Дар ин нақша масъалаи омӯзиш ва таҳлили 

зуҳуроти қаҳру ғазаб набояд аз мадҳи назари илми педагогика ва психология 

берун монад. 

  Илми педагогика бештар тарафдори баланд бардоштани маърифати  

педагогии волидон мебошад, ки тағйиротҳои ахлоқӣ ва муносибатии 

фарзандонро мушоҳида намуда бояд бо муассисаи таълимӣ дар робитаи 

доимӣ қарор гиранд. Донанд ва дарк намоянд, ки сабаби хашмгинии 

фарзандонашон дар чист? Чаро фарзандон аз рӯирост бо онҳо муошират 

кардан мегурезанд?  Чаро муносибаташон дар оила сард аст? Сабаби 

парешонхотирии онҳо дар чист? Чаро ба чизе ҳавас надоранд ва бештар 

танҳоиро меписанданд? 

   Бояд қайд кард, ки масъалаи мавриди омӯзиш ва таҳлил қароргирифта 

оид ба хашмгинии фарзандон ва оқибатҳои бозиҳои компютерии хусусияти 

агрессивӣ дошта, дар чорчӯбаи илм ва фалсафа маҳдуд нагардида, ба он 

педагогика ва психология ҷидан бояд таваҷҷӯҳ зоҳир намоянд.   

  Бараъкс, соҳаҳои гуногуни мавзӯи мазкур, дар шароити муосир дар 

маркази диққати фанҳои таълимии психатрия, психопотология, психологияи 

иҷтимоӣ, ҳатто илми ҷиноятшиносӣ ва қисматҳои ҷудогонаи ҳуқуқи ҷиноӣ 

ифодаи хешро ѐфтаанд. Аз ин мебарояд, ки масъалаи бозиҳои компютерии 

хусусияти реаксионӣдошта ва оқибатҳои иҷтимоии он таваҷҷӯҳи соҳаҳои 

зиѐии илмро ба худ ҷалб намудааст.  

          Таҳқиқотчиѐни ҷудогона дар соҳаи назарияи ахлоқ, аз он ҷумла З.   

Фрейд ва Лоренц, андешаеро пайравӣ менамоянд, ки мутобиқи он, хашму 

ғазаб аз худ рафтореро ифода менамоянд, ки хусусияти инстинктивӣ 

аҷдодиро низ ифода менамоянд. Мутобиқи андешаи З. Фрейд ва Лоренц 

агрессивият ба сифати рафтори аҷдодӣ (инстинктивӣ)  аз худ қувваи 

пӯшидаи инсониро ифода менамояд. Ин қувва дар инсон оҳиста оҳиста ҷамъ 

гардида,  зарурияти дар ин ѐ он шакл зоҳиркунӣ ѐ бароварданро ба миѐн 

меорад.  

 Лоренс андеша дорад, ки татбиқ намудани энергияи дар ҷисми инсон 

ғунгардида, хусусияти конструктивиро дар худ пайдо намуда, дар 

машғулиятҳои спортӣ ѐ бозиҳои гуногун зоҳир гардидани он мумкин аст.  

Агар чунин нашавад, ҷараѐни хориҷ кардани энергияи дар инсон ҷамъ 

гардида хусусияти деструктивиро дар худ мегирад.  

   Агар инро бо забони педагогӣ ва психологӣ гӯѐм, амали намудани 

энергияи мазмуни деструктивидошта метавонад дар чунин рафтори манфии 

ҷавонон ба монанди ҷанг, дуздӣ, куштор зоҳир гардад.  Он захира бо ягон 

восита зоҳиршавиро хоҳон аст ва зоҳиршавии он аз чандин ҳолат ва омилҳо 

вобаста мебошад.  

   Мутобиқи пешниҳоди  З. Фрейд, рафтори агрессивии инсон новобаста 

аз инстинкти худнигоҳдории ӯ, нишондиҳандаи инстинкти худвайронкунӣ 

мебошад, ки маънои инстинкти маргро дорад. Ба монанди инстинкти 

худнигоҳдорӣ,ки моро ба танзим даровардани бисѐр талаботҳоямон дар ҳаѐт 

ҳидоят менамояд, инстинкти худвайронкунӣ  (смерти) дар шакли ғазаб зоҳир 

гардида, моро ба амалҳои вайронкориҳои гуногун ҳидоят менамояд. Ин 

инстинкт дар ҳолатҳои ҷудогона мувофиқи табиати хеш, ҷавононро ба 

куштор ѐ содир намудани амалҳои бераҳмонаи зӯроварии ҷисмонӣ оварда 

мерасонад.   

 Дар ҳолати мавҷуд набудани замина барои содир намудани куштор, 

инстинкти худвайронкунии инсон ӯро ба худкушӣ ѐ дигар шаклҳои ба худ 

расонидани зарар ҳидоят менамояд. Аз ин мавқеъ баромад намуда, З. Фрейд 

пешниҳод менамояд, ки хашмгинӣ табиати нохуш ва деструктивӣ дорад, 

инсон дар ин ҳолат андешаи оқибати амалашро қобилияти дарк намудан 

надорад.  

Дар вақтҳои охир анъанаҳое ба қайд гирифта шудаанд, ки ба таҳқиқоти 

мо дар соҳаи тобеъшавии бозиҳои компютерӣ дахл доранд. Моҳияти онҳо 

дар он мебошад, ки самтҳои асосии мубталоии бозиҳои компютериро бо 

маводҳои мухаддир, нӯшокиҳои спиртӣ ва дигар мубталогиҳои анъанавӣ дар 

муқоиса мавриди назар қарор медиҳанд.  

Чунин муқобилгузорӣ аз нуқтаи назари таҳқиқоти тобеъшавии бозиҳои 

компютерӣ ниҳоят муҳим мебошад, зеро агар баробартаъсирии онҳо исбот 

гардад, имконият пайдо мегардад, ки тамоми ҳаҷми дониши ҳосилгардидаро 

ба роҳҳои пешгирии тобеъшавии «анъанавии‖ бозиҳои компютерӣ равона 

намоем. Аммо мушкилӣ дар он мебошад, ки ҳамаи онҳо як хел тобеият 

надоранд, лекин хело ҳам ба ҳам наздиканд.  

Поѐнтар мо кӯшиш намудем, ки як қатор хусусиятҳои тобеъшавии 

бозиро равшан намоем, ки дар натиҷаи таҳқиқоти пеш аз таҷрибавӣ ошкор 

гардида буд. Ин далел ба ҳамагон равшан мебошад, ки бузургии тобеъшавии 

маводҳои мухаддир дар давоми вақт меафзояд,  дар ҳолати вуҷуд надоштани 

таъсири терапевтӣ ба инсон,  тобеъшавии психологии ӯ аз маводҳои 

мухаддир мунтазам пурзӯр мегардад. [133, с. 45]: 

Аз доираи таҳқиқоти проблемаи мазкур баромад намуда, гуфтан 

мехоҳам, ки динамикаи инкишофи тобеъшавии компютерӣ дорои шаклҳои 

зерин мебошад:   

Дар аввал машғулшавӣ ба давраи одаткунӣ бурда, инсонро ба чашидани 

лаззат ("входит во вкус") ворид менамояд, пас давраи инкишофи шаддид рӯй 

медиҳад, ки ин тобеъиятро ташаккул медиҳад.  Дар натиҷаи афзоиш, 

бузургии тобеъшавӣ якчанд нуқтаҳои максимумро ноил гардида, ин ҳолат аз 

хосиятҳои фардии шахс ва омилҳои муҳит вобаста мебошад.  

Баъдтар қувваи тобеъшавӣ дар як муддати муайян устувор нигоҳ дошта 

мешавад, аммо дертар ба пастравӣ оғоз намуда, боз худро нишон медиҳад ва 

дар давоми вақти дароз худро устувор нигоҳ медорад. Паст кардани дараҷаи 

тобеъият бо омилҳои зиѐд робитаманд мебошад. Аз гуфтаҳои онҳо чӣ тавр 

фаҳмидан мумкин аст, ки гӯѐ компютер ба онҳо ѐрӣ расонид, ки худро олами 

тахаюлотӣ муқобил гузоранд. Он ҷоеро, ки воқеан дар он "ҳама равост", ҷое, 

ки дигар одамон зиндагӣ мекунанд, ҷое ки меъѐрҳо, қонун, ахлоқ вуҷуд 

дорад дар ҳақиқат тарафдори мебояд.   

Аммо он далел аҷиб аст, ки ҳатто баъди амалан дарк намудани бе 

манфиатии фаъолият дар бозиҳои компютерӣ, ҷавонон наметавонад пурра аз 

он даст кашанд, ин аз баланд будани устувории тобеъшавии психологии 

бозиҳои компютерӣ дар инсон шаҳодат медиҳад. Гар чанде умқияти он 

("глубина") ва қувваи таъсиррасонии он ба инсон пас аз гузаштан аз 

«бӯҳрон» чандон моҳиятнок нест. [3, с. 94]. 

Дар асоси динамикаи тобеъияти бозиҳои компютерии пешниҳод намуда 

метавонем, тобеъшавии психологии бозиҳои компютериро бо чор зина дар 

чунин шакл тақсим намоем: 

1. Давраи машғулшавии сабук. Пас аз он, ки одам як ѐ якчанд маротиба дар 

бозиҳои компютерии нақшӣ бозӣ кард, вай ба "ҳис кардани лаззат" ворид 

гашта, ба ӯ бозиҳои компютерӣ маъқул гардида, ба ӯ овоз, далелҳои ҳаѐти 

воқеӣ ѐ ким кадом лаҳзаи хаѐлотӣ маъқул мегардад, ва ба одаткунӣ сар 

мекунад. 

Дар ин раванд касе тамоми ҳаѐт орзу мекунад, ки ақалан як маротиба аз 

пулемѐти дастӣ тир паронад, каси дигар нишастанро дар чамбараки самалѐти 

ҷангӣ ѐ дар чамбараки киштии ҳарбӣ орзӯ менамоянд.  

Компютер ба инсон имконият медиҳад, ки бо наздикии бузург бо 

воқеият ин орзуи дар дил мепарваридаи хешро амалӣ намоянд. Дар ин ҷо 

талаботи берун аз шуурии инсон дар нақши интихобнамуда амалӣ мегардад. 

Инсон аз компютер ва бозиҳои компютерӣ чунон қаноатмандӣ мегирад, ки 

таъсири он ҳамеша дар хаѐлоташ нақш мебандад. Ана ҳамин қаноатмандӣ 

раванди дилбастагӣ ва одаткуниро дар донишҷӯѐн бедор менамояд.  

2. Давраи машғулшавӣ. Далели шаҳодатдиҳандаи гузаштани инсон ба ин 

давраи ташаккули тобеъият, пайдоиши талаботҳои нави - бозӣ дар бозиҳои 

компютерӣ мебошад. Дар амал бошад талаботи нав  ба таври умумӣ аз 

ҷониби мо ҳамчун талабот ба бозиҳои компютерӣ номгузорӣ карда мешавад:  

Бозӣ бо компютер дар бозиҳои компютерӣ дар ин давра хусусияти 

мунтазамро ноил мегардад. Агар инсон имконияти мунтазам дохилшавиро ба 

компютер надошта бошад, бо мақсади қонеъ гардонидани талаботҳои хеш, ба 

ҷаҳл меояд, тамоми тадбирро меандешад, ки талаботи хешро қонеъ гардонад.   

Давраи тобеъшавӣ. Мутобиқи андешаи психологҳо, ҳамагӣ 10-14% 

бозингарони бозиҳои компютерӣ ба компютер тобеъшавӣ пайдо менамоянд. 

Аз рӯи маълумотҳои пешниҳоднамудаи А. Г. Шмелева тағйирот рӯй дода, 

худбаҳодиҳӣ ва худшууркунӣ бозингарони бозиҳои компютерӣ дигар 

мешавад.    

Тобеъиятро дар як ѐ ду шакл номбар намудан мумкин аст: дар раванди 

иҷтимоишавӣ ва шахсиятӣ. Ин гурӯҳи одамони якҷоя бозӣ карданро 

тавассути шабакаи компютерӣ ниҳоят дӯст медоранд. Ин мақоми бозии онҳо 

хусусияти мусобиқавиро ноил мебошад. Ин шакли тобеъшавии бозӣ чандон 

барои равони инсон зараровар намебошад дар муқоиса бо бозиҳои шакли 

шахсиятӣ.  

Барои одамони шакли тобеъияти фардиятӣ дошта, чунин пешравиҳо 

бештар воқеӣ мебошанд. Ин шакли махсуси тобеъият мебошад, ки на танҳо 

хусусиятҳои мӯътадили ҷаҳонбинии инсонро вайрон мегардонад, балки 

ҳамкориро бо олами атроф тағйир медиҳад. Ин ҳолатҳои клиникӣ, 

психологӣю тарзи ҳаѐт ба потология мебаранд. Дар робита бо ин кор мо 

пурра ба ин масъала истода намегузарем, зеро, ки ин масъала таҳқиқоти 

ҷудогонаро хоҳон мебошад ва дар мавзӯҳои оянда мавриди назар хоҳад қарор 

гирифт.  

 

1.3. Хусусият ва  шаклҳои махсуси таълими бозиҳои компютерӣ 

онҳо 

 

         Таълимдиҳандагони бозиҳои компютерӣ мавқеи технологияи  

компютерро дар байни технологияҳои педагогӣ- психологӣ дуруст дарк 

намудаанд. Бозиҳои компютерӣ асосан аз солҳои 70-уми асри ХХ рӯ ба 

паҳншавӣ ниҳоданд. Бозӣ- як шакли қадимии фаъолияти инсон буда, аммо 

бисѐр қонунҳои дидактикӣ, талабот, қоидаҳои бозӣ то ҳол кушода 

нашудаанд, ки инро ҷараѐни муосири таълиму тарбия талаб менамояд.  

Дар робита бо ин ба омӯзгор ва падару модарон зарур меояд, ки 

назарияи бозӣ, моҳияти инкишофдиҳандагии он ва баъзе бозиҳои таъсири 

манфирасонро дуруст ва шуурона дарк намоянд.  Омӯзгорон тавонанд онро 

амалан ва самаранок дар технологияи муосири таълим истифода баранд. Дар 

шароити муосир дар вобастагӣ аз соҳаи истифодабарии бозиҳои таълимии 

намудҳои гуногун ба омӯзгор зарур меояд, ки технологияи муосирро идора 

карда тавонад.  

Масалан, барои омода намудани афсарон аз бозиҳои компютерии ҳарбӣ, 

барои омода намудани актѐрҳо, бозиҳои манзаравӣ- нақшӣ, барои тоҷирон ва 

роҳбарон- машқҳои махсус истифода бурда мешаванд, бо мақсади ташаккули 

салоҳияти фаъолиятӣ. [33, с. 134-137]:  

Бозиҳои компютерии таълимӣ бояд 3 вазифаи асосиро иҷро намоянд: - 

дастгоҳӣ; ташаккул додани маҳорат ва малакаи муайян;   

- маърифатӣ: ташаккул додани дониш ва инкишофи тафаккури 

донишҷӯѐн;   

- иҷтимоӣ- психологӣ: инкишофи маҳорати муоширатӣ ва зоҳир намудани 

ахлоқи ҳамида.  

Ҳар як бозии компютерии таълимӣ, аз рӯи вазифааш,  ба шакли   

муайянӣ  бозӣ мувофиқ мебошад: бозии дастгоҳӣ- вазифаи машқӣ, 

маърифатӣ- дидактикиро дар бозиҳои нақшӣ иҷро менамояд. 

Барои баланд бардоштани самаранокии бозиҳои ѐддиҳанда технологияи 

он бояд ба талаботи муайян ҷавобгӯ бошад:   

- бозӣ бояд ба мазмун ва мақсади таълим мувофиқ бошад;   

-бозиҳои нақшӣ бояд ба ҳолатҳои амалии педагогӣ дахолат кунанд;  

- омодагии психологии иштирокчиѐни бозӣ бояд интихоб карда шавад, 

ки ба мазмуни бозӣ мувофиқ бошанд;   

-имконияти истифодаи аломатҳои эъҷодӣ дар фаъолияти донишҷӯѐн 

ҳангоми бозӣ;   

 - омӯзгор бояд танҳо дар нақши роҳбар баромад намояд, аммо ҳамчун 

танзимбахш ва мушовир дар ҷараѐни бозӣ, ки аз якчанд давра иборат аст 

омӯзгор баромад намояд;  

Яке аз талаботҳои педагогӣ- психологии бозӣ муҳайѐ намудани фазои 

бозӣ мебошад. Дар давраи мавҷуда мазмун ва вазифаҳои асосии бозӣ, 

татбиқи омодагии педагогӣ - психологӣ ширкаткунандагон мебошад. 

Ташкили ҷараѐни бозӣ, аз – дастурдиҳии қоида ва шароити бозии 

иштирокчиѐн ва тақсими нақшҳо байни онҳо мебошад.  

Гузаронидани бозӣ, бояд ба мақсаде бошад, ки дар натиҷаи он 

вазифаҳои гузошта ҳалли худро ѐбанд. Дар ҷараѐни бозӣ барои омӯзгор 

ҷамъбаст намудан ва баҳогузорӣ кардан ҳатмӣ мебошад. Омӯзгор бояд 

натиҷаи бозиро таҳлил намуда, ҳамчун иштирокчӣ ва муоиначӣ баромад 

намояд.  Дар бозиҳои омӯзишӣ на танҳо аз методҳои бозӣ истифода 

мебаранд, балки дар ҷараѐни он корҳои фардӣ ва гурӯҳӣ гузаронида шуда, 

саволномаҳои тестӣ гузаронида шуда, ҳолати нақшӣ муҳайѐ мегардад. Дар 

баробари ин, дар илми педагогика методи бозӣ дорои якчан махсусият 

мебошад. Дар ҷараѐни таълим бозӣ қисман ҳамчун аломати ѐридиҳанда 

истифода бурда мешавад, ки ин иловатан ба маводи назариявии таълим 

мебошад ва ба сифати методи асосии таълим баромад менамонд.  

Аз мавқеи метод, ҳадаф, ва махсусият, бозиҳои омӯзишӣ ба чунин 

гуногуниҳо тақсим мешаванд:  

- бозиҳои тақлидӣ дар таҳсилоти касбӣ истифода бурда мешаванд, ки 

мақсади он ташаккул додани маҳоратҳои истеҳсолӣ мебошад; 

- бозиҳои манзаравӣ - нақшӣ дар ибтидои онҳо ҳолатҳои мушаххас 

қарор доранд, онҳо ифодакунандаи ҳаѐт, кор, маҳоратанд, ки гузориши 

театриро мемонанд ва ҳар як ширкаткунанда нақши муайянро мебозад. Дар 

бозиҳо эҷод мебошад, дар он образ - шакли фаъолияти муоширатӣ буда, аз ин 

рӯ дар ҳолати мазкур моҳияти асосиро омодагии иштирокчиѐн ба коркард 

намудани барномаи бозӣ мебошад; 

- бозиҳои инноватсионӣ. Фарқияти онҳо аз дигар шаклҳои бозӣ дар 

таркиби серҳаракатӣ мебошад, ки гузаронидани бозӣ бо якчанд нафар 

омӯзандаи - инкишофдиҳандаи «фазо» - мисол, бо истифодаи барномаи 

компютерӣ татбиқ мегардад.  

Бозиҳои инноватсионӣ сафарбар мегарданд ба ҳосил намудани дониш бо 

истифодаи навтарин технологияи педагогӣ ва ахборотӣ дар ташкили 

фаъолияти педагогӣ. Дар он диққати асосӣ ба муоинаи ҳолатҳои бозӣ ва 

интихоби варианти бехтарини интихоби роҳи ҳалли масъала нигаронида 

мешавад. [73, с. 145]: 

Аз нуқтаи назари методҳо дар ин ҷо диққати асосӣ ба гуфтугӯ, 

муоширати иштирокчиѐн ва дигар шаклҳои корҳои гурӯҳӣ ва тамринҳо дода 

мешавад. Ин табақабандӣ хотимавӣ набуда, балки давомнок мебошад. Бояд 

инчунин қайд кард, ки шакли бозиҳои ѐддиҳанда бо гуногуниашон фарқ 

карда, якдигарро пурра менамоянд.  

Мисол, метавонанд бозиҳо нақшӣ, бозиҳои корӣ, бозиҳои тақлидӣ- 

инноватсионӣ бошанд, ки дар педагогика ҷои асосиро ишғол менамоянд.  

Мисоли равшани соҳаи истифодабарии чунин намудҳои бозӣ фанни 

математика ва забонҳои хориҷӣ дар муассисаҳои таҳсилоти миѐнаи касбӣ 

мебошад.  

Дар низоми анъанавии таълим шакли омӯзиши забони хориҷиро чун 

анъана дидактика ташкил медиҳад. Таълим бо ѐрии махсусан одатнамоӣ ва 

маводи оригиналии таълимӣ татбиқ мегардад (матнҳо). Дар муқоиса бо 

таълими анъанавии забони хориҷӣ, ки барои аз бар намудани дониш, маҳорат 

ва малака ҳадаф гирифтааст, таълим дар асоси амсилаи бозии таълимӣ на 

танҳо ба ѐд додани ким чӣ майл менамояд, балки ба дарк намудани он, ки 

кадом имкониятҳои иловагиро дар донишҷӯѐн тавассути донишҳои 

ҳосилнамуда пайдо намоянд мумкин мебошад.   

Дар ин ҳолат дар бозӣ аз методҳои гуногун, ки ба такмил додани 

забондонӣ нигаронида шуда бошад истифода мебаранд. Дар бозии «намоиш» 

ба донишҷуѐн зарур меояд, ки «фирмаи» хешро барои гирифтани «қарз аз 

банк» бо забони хориҷӣ нишон диҳанд.  

Мавқеъи худро баѐн намоянд, тарзи баѐн намудани муносибати кориро 

дар ҳолатҳои гуногуни муоширатӣ, ки ба онҳо на танҳо натиҷаи амалии 

забониро таъмин менамояд, балки сифатҳои муайяни корӣ ва иқтидори 

тавоноиро таъмин менамояд. Ҳамаи ин барои фаъолияти ояндаи касбӣ 

ниҳоят муҳим ва фоидаовар мебошад.   

Ба сифати яке аз методҳои самараноки бозӣ метавонад бозии корӣ 

баромад намояд. Дар ҷараѐни ин амсиласозӣ ҳолати проблемавӣ муайян 

мегардад, ки мақсади бозӣ ҷустуҷӯи роҳи ҳалли он мебошад. Бозиҳои корӣ 

ҳам дар муассисаҳои таҳсилоти миѐнаи умумӣ, ҳам дар таҳсилоти касбӣ 

гузаронида мешаванд. Моҳияти ин шакди бозӣ дар он мебошад, ки вай 

муносибати ҳамкориро байни омӯзгор ва донишҷӯѐн устувор мегардонад. Ин 

шакли бозӣ муҳити эҳсосотӣ- психологиро дар дарс ташаккул дода, 

хасташавиро аз ҷисми донишҷӯѐн бартараф менамояд.  Дар маҷмӯъ дар 

ҷараѐни бозиҳои корӣ дар байни донишҷӯѐн механизми ҷустуҷӯи роҳҳои 

ҳалли мушкилот ташаккул ва устувор мегардад.  

        Ғайр аз ин, он таъсири ислоҳкуниро дар равони донишҷуѐн пайдо 

менамояд, шиддати психологиро паст намуда, ба монанди шаклҳои 

анъанавии таълим, иштирокчиѐнро ба ҳарчи бештар ва хубтар дарк намудани 

ҷараѐни таълим омода менамоянд. [76, с. 114-116]: 

Ба фикри ман бозиҳои корӣ чунин амалҳоро ѐд медиҳанд:   

- муқобил гузоштани андешаи худ, бо андешаи дигар иштирокчиѐн;  

- баҳо додан ба мақсад ва имкониятҳои хеш;   

- афзоиши дараҷаи эҳтиром ва боварӣ аз ҷониби гурӯҳ;   

- пайдо намудани роҳи баромадан аз ҳолати моҷаро дар фазои корӣ ва 

муоширати байнишахсиятӣ;   

- дарк намудани мавқеъи рафтории хеш;   

- иҷро намудани нақшҳои гуногуни вазифавӣ.   

Бояд иқрор шуд, ки мавқеъи бозиҳои ѐддиҳанда дар таҳсилот ниҳоят 

муҳим мебошанд. Дар педагогика бозӣ қисми ҷудонашаванда ва 

инкишофдиҳандаи таълим маҳсуб ѐфта, фаъолиятро инкишоф дода, 

масъулият ва мустақилияти донишҷӯѐнро сайқал мебахшад.   

Оид ба мавқеи бозиҳои нақшӣ дар инкишофи донишҷӯѐн,педагог ва 

психологи машҳур М. И. Маҳмудов, корҳои зиѐдро ба сомон расонидааст. Ў 

дар таҳқиқотҳои хеш таъкид менамояд, ки моҳияти ин технология аз он 

иборат аст, ки маърифатро инкишоф дода, фаъолияти иҷтимоӣ ва касбиро 

бедор намуда, дар донишҷӯѐн хоҳиши ширкат варзидан дар бозиҳои кориро 

бедор менамояд. 

Дар бораи истифодаи натиҷаи бозиҳои ѐддиҳӣ дар маҷмӯъ бисѐр 

таҳкиқотҳои мутахассисони ватанӣ баргузор гардидаанд, ки дар онҳо қайд 

гардидааст, ки ин технология метавонад самаранокии таълимро 3 баробар 

баланд бардорад. Бозиҳои ѐддиҳӣ аз худ технологияи амалкунандаро ифода 

намуда, ҳам дар таълим, ҳам дар дигар соҳаҳои фаъолият истифода бурда 

мешаванд. Дар педагогика чунин бозиҳо метавонанд ҷараѐни таълимро 

фаъол гардонанд. Баъзе бозиҳое мавҷуданд, ки дар донишҷӯѐн фаъолияти 

эҷодиро ибтидо бахшида, онҳоро барои истифода бурдан аз бозиҳои ҷиддӣ 

омода менамоянд.  

Ба ҳамагон маълум аст, ки дар солҳои охир шумораи тарафдорони 

истифода бурдани бозӣ дар таълим афзоиш ѐфта истодааст. Оѐ ин методи 

дар таълим истифода бурдан ҳама вақт дуруст аст? Фаромӯш набояд кард, ки 

бозиҳои таълимӣ хусусиятҳои хешро доро мебошанд. Дар раванди интихоби 

ин методи таълим, муҳим аст, ки маводи намоишӣ дуруст коркард гардад. 

Дар он ҳолат метавонад ба стратегия ва методикаи баҳодиҳии натиҷа дилхоҳ 

бошад. 

Яке аз серталабтарин дастгоҳи таълим компютер ва бозиҳои компютерӣ 

мебошанд. Мутахассисони соҳаи педагогика ва психология, корро дар болои 

омӯзиши бозиҳои ѐддиҳанда ва мавқеи онҳо дар баланд гардидани сифати 

ҷараѐни таълим давом дода истодаанд. Бисѐр таҳқиқотчиѐн ба коркарди 

амсилаи истифодаи бозӣ дар таълим машғуланд.   

Дар ҷаҳони муосир бозӣ на танҳо дар таълими расмӣ истифода бурда 

мешавад, балки берун аз таълими расмӣ, ба монанди савдо, соҳаи тандурустӣ 

ва қувваҳои мусаллаҳ аз бозиҳои гуногун барои бартараф намудани хастагӣ 

ва фаъол гардонидани донишҷӯѐн истифода мебаранд.  

Аз соли 2003 Саммити Бозиҳои Ҷиддӣ амал менамояд ва чандин 

маротиба конференсияи Бозиҳо барои Солимӣ баргузор карда шуданд. 

Инчунин дар ин давра адабиѐти зиѐд ба табъ расонида шуд, ки ба истифодаи 

амалии бозиҳо дар таълим бахшида шудаанд. Ба мавҷудияти имкониятҳои 

таълимии ѐддиҳандагии бозиҳо нигоҳ накарда, истифодаи бозӣ мавҷудияти 

стратегияи мушахассро талаб намуда ва метавонад манфиати калонро ба бор 

оварад.  

Дар давоми асрҳо ва даҳсолаҳо бозиҳо барои инкишофи психологӣ, 

ҷисмонӣ ва потенсиали иҷтимоии одамон истифода бурда мешавад. Дар 

таълими расмӣ ва ғайрирасмӣ васеъ аз бозиҳои нақшӣ истифода бурдан 

мумкин аст. Ба ман ҳамчун таҳқиқотчӣ муяссар гардид, ки ба чунин хулоса 

оям, ки на ҳама ҷавонон ба бозӣ завқу хоҳиш зоҳир менамоянд. Масалан дар 

муассисаи таҳсилоти миѐнаи касбие, ки ман фаъолият дорам, ҳамагӣ шаш 

нафар донишҷӯѐне мавҷуданд, ки ба бозиҳои хусусияти зӯроваридошта сару 

кор мегиранд, боқимондаи донишҷӯѐн аз компютер чизҳои фоидаовар, ба 

монанди дӯзандагӣ, пухтупаз, консервакунии маҳсулотро пурсида, навишта 

мегиранд. Дар низоми маорифи муосир омӯзгорон ба иқтидори таълимии 

бозӣ баҳои баланд дода, онро ҳарчӣ васеъ дар ҷараѐни таълим истифода 

мебаранд.  

Бозиҳо ба тарзи фаъоли таълим мансуб буда, дар он ҷараѐни ѐдгирӣ на 

ба таври хондан ѐ гӯш кардани ғайрифаъол рӯй медиҳад, балки дар раванди 

бозӣ донишҷӯѐн ниҳоят фаъоланд.  Бозиҳо метавонанд дар зери зарурияти 

фардии истифодабаранда қарор гиранд ва барои кушоишҳои мустаъқилона 



64 

 
шароит фароҳам биѐранд. Бозӣ барои хуб ва дар мӯҳлати дурудароз дар 

хотир нигоҳ доштани мавод ѐрӣ мерасонад. [87, с. 39-41]. 

Бозиҳое, ки дар таълими ғайрирасмӣ истифода бурда мешаванд, 

инкишофи одаткунӣ ва тобеъгиро афзун мегардонанд. Гарчанде, ки бозиҳо 

қисми муҳими ҷараѐни таълим бошанд ҳам, онҳоро зарур аст, ки дар иттифоқ 

бо дигар методҳои педагогӣ истифода баранд. 

Бозиҳои муосири компютерӣ бе танаффус инкишоф ѐфта мукаммал 

мегарданд.  Дар натиҷаи бозиҳои  компютерӣ имкониятҳои графикӣ боло 

рафта, суръати коркарди ахбор ва ҳаҷми далелҳо меафзоянд. Дар давраҳои 

наздик таъсири вақти бозӣ беҳтар гардида, он вақт аз истифодабарии 

технологияи додани сухан, ки ба равон ва афзоиши қаҳру ғазаб робитаманд 

мебошад истифода мебаранд ва одаткунӣ оғоз мегардад. Ин имкониятҳо 

истифодаи васеъро дар соҳаи таълим талаб менамояд. Аллакай даҳсолаҳо 

мешавад, ки бозиҳои компютерӣ дар таълим истифода бурда мешаванд ва 

дар таҳсилоти муосир бозиҳо қисми таркибии таълимро ташкил медиҳанд.  

«Бозиҳои ҷиддӣ» - бозиҳои ѐддиҳанда мебошанд, ки барои истифода дар 

таълим коркард гардида, таркиби аниқи хешро доро мебошанд. Мақсади 

асосии чунин бозиҳо ва натиҷаи онҳо амалан татбиқро дар ҳаѐт талаб 

менамоянд. Бозиҳои ҷиддӣ қисман дар корҳои берун аз синфӣ барои 

омӯзонидани калонсолон истифода бурда мешаванд, аммо дар соҳаи 

таҳсилоти расмӣ чандон машҳур нестанд.   

Бояд моҳият, мазмун ва аломатҳои фарқкунандаи бозиҳои ҷиддӣ барои 

фаҳмо гардидани ҳолат, васеъ истифода бурда мешаванд. Ин мафҳумҳоро 

истифода бурда, ҳамеша асосҳои педагогии истифода бурдани бозиҳои 

ҷиддии компютериро дар хотир бояд дошт.  

Танзимбахшии таҳсилотӣ- ин барномаи аниқи таркибӣ мебошад, ки дар 

худ пухта коркард гардидани низоми қоида, стратегия ва вазифаҳоро фаро 

мегирад.  Онҳо барои мақсади мушаххас ташкил дода мешаванд- ки 

салоҳияти махсусро ташаккул дода, инсонро ба олами фарахбахш ворид 

намоянд. Чунин бозиҳоро барои хуб гузаронидани истироҳат ташкил 

медиҳанд. Бозиҳо дар худ ахбороти махсусро фаро гирифта, онҳо имконият 

медиҳанд, ки одамон маҳорати махсусро аз худ намоянд.   

Бозиҳо дар олами синтетикӣ, тахаюлотӣ мегузаранд, ки ба қоида ва 

қонунҳои муайян итоат намуда, механизми робитаҳои баргарданда ва 

дастгоҳи ҳамкориро ноил мебошанд. Олами тахаюлотӣ муҳити серистифода 

баранда буда, барои мақсади муайян истифода бурда намешавад ва аз рӯи 

барномаи муайян намегузарад. 

Алдрич тасдиқ менамояд, ки олами тахаюлотӣ он вазифаеро иҷро 

менамояд, ки онро низоми таҳсилот талаб менамояд. Симулятсияи таҳсилотӣ 

дар соҳаи тахаюлотӣ танҳо дар вақти мавҷуд будани тартиби сахт вуҷуд 

дошта метавонад. Лекин зери назорат гирифтани бозиҳои компютери қариб 

тамоман номумкин мебошад,зеро қариб тамоми донишҷӯѐн компютерҳои 

шахсии хешро доро мебошанд. 

Инсоне, ки дар SimCity бозӣ менамояд, ҳеҷ мумкин нест, ки мири хуб,ѐ 

мансабдори содиқ барои шаҳр шавад. Дар ин раванд мо наметавонем бо 

Алдрич ҳамфикр набошем. Баръакс бозии WorldofWarcraft ба бозингар 

метавонад дар инкишофи таъсуротҳои сифатҳои сарварӣ дар ҳаѐти воқеи ѐрӣ 

расонад. Аммо, боиси таассуф аст, ки ин на ҳама вақт, на бо ҳама бозингарон 

рӯй медиҳад. [11, с. 31] 

Бозӣ наметавонад ѐдгириро кафолат диҳад, зеро ба ин ѐ он кор майл 

пайдо кардани шахс аз майлу хоҳиш шахсии ӯ вобаста мебошад. На ҳама 

шаклҳои бозӣ барои ҷавонон диққатҷалбкунанда мебошанд. Бозиҳои барои 

ѐдгириро бояд мутахассисони босалоҳият гузаронанд, ки метавонанд онҳоро 

аҷиб, бо ахбори фаровон ва диққатҷалбкунанда гардонанд.  

Мартенс бо рафиқонаш «бозиҳои ҷиддӣ»- ро «тамрин» меноманд ва 

онҳо чунин мешуморанд, ки тамрин аз бозӣ асос мегирад. Вай дар дараҷаи 

муайян нишонаҳои бозиро дар бар гирифта, мароқзоҳиркуниро ба танзим 

дароварда ва ѐдгириро метезонад. Агар бозиҳо мақсад ва мазмуни ѐдгирӣ 

надошта бошанд, онҳо одаткуниро ба вуҷуд оварда наметавонанд. Бе 

симулятсия бозӣ аз худ шакли таълим ва инкишофи омехтаро ифода 

менамояд. Агар ба механизми бозӣ таваҷҷуҳ зоҳир  намоем, имконияти аз 

худ намудани одаткунии таълимӣ зарур мегардад. [73, с. 154-157]: 

Майк Зид тасдиқ менамояд, ки бозиҳои ҷиддӣ дар асоси ба таври 

педагогӣ ба инобат гирифтани се аломати асосии бозиҳои компютерӣ- 

манзара, тасвир ва таъминоти барномавӣ ҳосил мегардад. Вай чунин 

меҳисобад, ки дар ин низом педагогика бояд ба манзара итоат намояд ва 

наметавонад нақши асосиро бозад.  

Мафҳуми «бозиҳои ҷиддӣ» аввалин шуда чил сол пеш барои тавсифи 

амалҳои ҳарбӣ дар бозӣ истифода бурда шуда, дар таҳсилот мавриди 

истифода қарор гирифтанд. «Онҳо мақсади мушаххаси фикркардаи 

ифодакунандаи ѐддиҳӣ доранд.  Мақсади асосии онҳо вақтгузаронӣ набуда, 

гарчанде ин маънои онро надошта бошад, бозиҳо набояд барои вақтгузаронӣ 

бошанд», ин андеша предмети асосии муҳокима мебошад, ки то ҳол давом 

доранд.   

Зида чунин меҳисобад, ки «бозиҳои ҷиддӣ - ин мусобиқаи ақл бо 

компютер мебошад, ки аз рӯи қоидаи муайян мегузарад. Самти машғулшавӣ 

ба бозӣ бо мақсади идоракунӣ, машқҳои корпоративӣ, сиѐсати давлатӣ, 

тандурустӣ, коммуникатсияи стротегӣ ва инчунин дигарҳо мешавад». [19, с. 

77-81]: 

Бозиҳои ҷиддӣ инчунин бозиҳои компютериеро ворид намудан мумкин 

аст, ки як қатор мақсадҳои таълимиро дар худ фаро гиранд ва афзалиятҳои 

баландро ноил бошанд. Як гурӯҳи таҳқиқотчиѐн ин мафҳумро ба бозиҳои 

видеоӣ мансуб медонанд, ки сохта мешаванд бо мақсади истифода бурдан. 

Чунин бозиҳо на ба мақсади вақтгузаронӣ ва фароғат фурӯхта мешаванд. Дар 

ин рӯихати бозиҳо, бозиҳои таълимӣ, сиѐсӣ, тандурустӣ ва бисѐр дигар 

бозиҳо дохил мешаванд.  

Амалан тамоми бозиҳои дилхоҳи видеоиро ҷиддӣ қабул намудан 

мумкин аст, ин аз мубрамияти истифодабарии бозӣ ва аз ҷониби бозингар 

қабул намудани он вобаста мебошад. Вазифаи асосии бозиҳои ҷиддӣ аз 

истифода бурдани технологияи нави бозӣ дар машқ ѐ мақсадҳои таълимӣ 

иборат мебошад,  

Олимон аз ҳама диққати бештарро ба таъсири бозӣ ба фаъолияти 

таълимӣ, иҷтимоӣ ва солимии бозингар равона менамоянд. Муоинагарон то 

ҳол дар баҳои ягона додан ба бозиҳои ҷиддӣ азият мекашанд, аммо онҳо 

чунин меандешанд, ки ин бозиҳо мақсади ягона доранд. Бо ѐрии чунин 

бозиҳо таълим шавқовар гашта, ҷараѐни дар хотир нигоҳ доштани мавод 

афзоиш хоҳад ѐфт. 

Ба он нигоҳ накарда, ки муоинагарон нисбати ин масъала таъсуроти 

гуногун доранд, дар бисѐр ҳолатҳо ба бозиҳои ҷиддӣ ҳамфикранд: мутобиқи 

андешаи онҳо бозиҳои ҷидди бояд мақсади аниқ ѐ ноаниқи бозиро дошта 

бошанд, ѐ нишонаҳои бозӣ шавқнокиро ноил бошанд. Бозиҳо метавонанд 

фараҳманд ѐ ғайрифараҳманд, шавқовар бошанд, аммо барои фараҳбахшӣ –

ҳамон сабабе шуда метавонанд, ки одамон бо он бозӣ чӣ гуна муносибат 

менамоянд.  

Саймон Эгенфельдт-Нильсен бо ҳамкорон ва шогирдонаш бозиҳои 

компютериро ба 3 гурӯҳ тақсим менамояд:   

1. Бозиҳое, ки мақсадҳои фароғатиро бо таълимӣ омӯзиш медиҳанд.   

2. Бозиҳои коммерсионӣ, ки онҳоро дар соҳаи таълим истифода бурдан 

мумкин аст.  

3. Бозиҳои илман асосѐфта, ки дар таълим истифода бурда мешаванд.  

Бен Сойер, яке аз асосгузорони Конференсияи бозиҳои Ҷиддӣ, дар 

ҳамкорӣ бо Питер Смит, ки дар Университети Марказии Флорида фаъолият 

менамояд, чунин меҳисобанд, ки тамоми бозиҳоро  «ҷиддӣ» номидан мумкин 

аст:   

1. Бозиҳои таълимӣ. 

2. Воқеъияти тахаюлотӣ. 

3. Сохтакорӣ. 

4. Бозиҳои таъсири иҷтимоидошта.  

5. Бозиҳои дорои мақсади алтернативӣ. 

6. Бозиҳои мақомӣ. 

7. Бозиҳо барои тағйироти иҷтимоӣ. 

8. Бозиҳои хайрхоҳона. 

9. Бозиҳои мақсади ѐддиҳӣ ва фароғатидошта.  

10. Таълим тавассути бозиҳои видеоӣ. 

11. Муҳити санъатии таълим. 

12. Серсамтии таълим. 

13. Таълим тавассути бозӣ. 

14. Машқ (Тренинг). 

Як гурӯҳ муоинагарон ва таҳқиқотчиѐн мафҳуми «бозиҳои таълимиро» 

барои ифодаи «бозиҳои компютерӣ, ки барои мақсадҳои таълимӣ ѐ тамринӣ» 

сохта шудаанд, истифода мебаранд. Ба фикри мо ҳамчун таҳқиқотчии ин 

мушкилот ин нодуруст аст. Масалан, Эгенфельдт-Нильсен бозиҳои сиѐсӣ ва 

таълимӣ- фароғатиро ба бозиҳои ҷиддӣ ворид менамояд, ки ин мутлақо 

нодуруст мебошад.  [45,с. 435-440]. 

Мухолифати байни муоинагарон, тамринчиѐн, омӯзгорон ва 

мансабдорони давлатиро кас дида ба роҳгумӣ ворид мегардад. Онҳо кӯшиш 

менамоянд муайян намоянд, ки кадом бозиҳоро барои натиҷанок гардидани 

сифати таълим истифода бурдан мумкин асту кадомҳоро не.  Дар ин шакл 

дар зери мафҳуми «бозиҳои ҷиддӣ» муаллифон бозиҳои компюториеро дар 

назар доранд, ки онҳо ба ин бозиҳо ҳам бозиҳои мақсади таълимӣ- фароғатӣ 

ва ҳам фиребдиҳандаро ворид менамоянд, ки равона гардидаанд барои аз худ 

намудани дониш ва маҳоратҳои пешакӣ муайянгардида. 

          Гюнтер қайд менамояд, ки агар бозиро дар соҳаи таълим истифода 

барем, ҳатмӣ нест, ки он диққат ҷалбкунанда, самаранок, ѐ муваффақияти 

тиҷоратиро доро бошад. Таҳқиқотҳо нишон медиҳанд, ки се насли асосии 

бозиҳои таълимӣ вуҷуд доранд: 

Дар асоси насли якуми бозиҳо гузошта шуда буд талаботи ҳавасманд 

гардонӣ (бихевиоризм). Ҷараѐни таълим устувор гардида метавонад 

тавассути ҳавасманд гардонидани хонанда ѐ донишҷӯ барои амалиѐти дуруст 

ѐ ҷавоб ба саволи пешниҳод гардида. Чунин бозиҳоро бозиҳои таълимӣ- 

фароғатӣ номидан мумкин аст, ки аз раванди он донишҷӯ ягон донишу 

малака ҳосил карда тавонад. Чунин бозиҳо дар саволномаҳо ѐ арконҳо, ифода 

ѐфта мақсади онҳо тамрини нутқ ѐ хотираи хонандагону донишҷӯѐн 

мебошад.  

Назарияи маърифатиро асоси насли дуюми бозиҳо дар бар мегирад. Дар 

ин ҷо дар маркази диққат бозингар меистад, ки метавонад ахборро аз садоҳо, 

саволнома ва тасвир ҷудо намояд. Бозингар вазифаҳои бозиро таҳлил ва 

баҳогузорӣ намуда, мушкилотро тавассути пайваст намудани рамзҳо дар 

дарк ва дархотирнигоҳдории пайдарҳамӣ аз худ менамояд. Дар бозӣ ҳамеша 

рангҳои эҳсосотии ҳамкориҳои иҷтимоӣ татбиқ карда мешавад ва инчунин 

дониш ва маҳоратҳои нав аз худ карда мешавад.   

Насли сеюми бозиҳо гуногунии амсилаи таълимро ифода менамоянд, ки 

ин заруриятро ба вуҷуд меорад, ки дар раванди таълим, конструктивизм ба 

конструкционизм табдил ѐбад. Як қатор таҳқиқотчиѐн ба назарияи 

мушоҳидавии таълим такя намуда, дар худ чунин фаҳмишҳои асосиро 

пешниҳод намуданд. Мушоҳида ба монанди ангезиш, таълими бевосита буда, 

баровардани робитаҳои аббстрактӣ ва мафҳумро талаб менамояд, ки дар 

раванди он таҷриба ҳосилкунӣ рӯй медиҳад, ки бояд ҳамеша ба назария такя 

намуда, инчунин методи мушоҳида дар давраи ҳалли вазифаҳои гуногун ва 

қабули вазифаҳои муҳим ошкор мегардад. 

Чунин таълим, ки дар таҷриба бе проблема асос мегирад, бояд ба ҳаѐт 

оварда шавад.  Мутобиқи назарияи таълими иҷтимоӣ- маданӣ, бозиҳо- ин 

дастгоҳ барои гирифтани дониш дар ҷараѐни таҳлил, баҳс ва эҳсосот 

мебошад. Ҷараѐни таълим дар баробарӣ бо ташаккули дарк ва пас аз он 

дониш равона мегардад ва мустаҳкам мегардад дар таҷриба. Дар насли 

сеюми бозиҳо шароит ҳамеша ба инобат гирифта мешавад. Шароити онро 

пеш аз ҳама риоя намудани одоб (этикет), қоида, мақсадҳои таълим, 

маҳдудиятҳои барномавӣ бо таҷрибаи бевосита, намоишдиҳӣ, ҳиссиѐти бозӣ, 

таълим ва робитаи баргарданда ташкил медиҳад.  

Зарурияти баҳо додан ба самаранокии ба даст овардаи мақсадҳои 

гузошташуда, ниҳоят давраи муҳим буда, дар ҷараѐни таълим истифода 

бурдан аз бозиҳои компютериро зарурӣ мешуморем. Мо чунин ҳисоб 

мекунем, ки ба омӯзгор ниҳоят муҳим мебошад, ки фаҳмад шогирдони ӯ 

пешравии муайянро дар ин ҷода ноил шудаанд ѐ не. Ғайр аз ин, омӯзгор бояд 

боварии комил дошта бошад, ки дониш ва маҳоратеро, ки шогирдони ӯ ҳосил 

кардаанд дар ҳаѐти воқеӣ зарур мегардад. Дар навбати худ донишҷӯѐн бояд 

фаҳманд, ки чӣ тавр онҳо метавонанд ин донишу малакаро аз худ намоянд.  

Як қатор бозиҳо дорои механизми баҳодиҳии натиҷа мебошанд: вақт, ки 

ба иҷрои вазифа ва шунидани ҷавобҳои дуруст тобеъ гардонида шуда буд, аз 

бисѐр ҷиҳат, аз матн ва мазмуни бозӣ ҳалли педагогиро талаб менамояд.  

Ченаки инкишофдиҳандаи ин маҳоратҳо аз худ вазифаҳои комплексиро 

ифода намуда, дар муносибат бо он истифодаи саволномаҳо – роҳ дода 

намешавад. Ҷараѐни баҳодиҳиро аз нав дида баромадан зарур меояд, онро 

ҳамеша аз барқароркунии далелҳо оид ба баҳодиҳии ҷараѐн мавриди назар 

қарор додан зарур аст. Асоси чунин баҳо метавонад муносибати бозингарони 

одатпайдокардаро муайян намояд.   

Мутобиқи андешаи Джеймс Ги, муваффақият дар чунин бозиҳо 

метавонад эътибори гурӯҳи бозингаронро як қадар баланд бардорад. Агар ба 

масъалаи баҳодиҳӣ тавассути саволномаҳо бар гардем маълум мешавад, ки 

багейм- дизайни муосир баҳо додан ғайримумкин мебошад. Бисѐрии бозиҳои 

дилхушӣ иқтидори ба таври автоматӣ одаткунонӣ доранд, дар он маълумот 

дар бораи ба чӣ майл доштани ӯ ғун мегардад, ки робитаи баргарданда 

мебошад [40, с. 234-236]. 

Нишондиҳандаи муваффақияти бозингар дар бозиҳои ҷалбкунанда 

бештар ҷадвали сарварон (лидеров) мебошад, ҳар як бозингар кӯшиш 

менамояд ба касе баробар, ғолиб бошад. Бохт дар бозӣ метавонад ҷавонро ба 

одаткунӣ ва тобеъшавӣ ворид намояд. Тартиб додани ҷадвали муқоисавӣ, 

қисман, хоҳиши худи бозингарон мебошад. Дар маҷмӯъ, дар бозиҳои 

таълимӣ, мураккабӣ дар баҳодиҳӣ мебошад- ки далели аз ҷонибӣ ҳамагон 

тасдиқгардида мебошад. Барои баъзеҳо бозӣ дар низоми баҳодиҳӣ дар зери 

фармоиш метавонад коркард гардад.   

Масалан, сохтмони барномавии диограммаи баҳодиҳӣ ва муқоисаи 

натиҷа, дар нақшаи робитаи баргарданда баромад менамояд.  Аммо чунин 

усулро танҳо дар вазифаҳои муайян истифода мебаранд.  

Ба коркардкунандагони бозӣ зарур меояд, ки механизмеро бунѐд 

намоянд, ки ҷавобгӯи талаботи илмии таҳсилоти ҷаҳонӣ бошад. 

Мутаъсифона дар шароити кунунӣ худи омӯзгорон ба баҳо додани бобарории 

таҷрибаи бозии донишҷӯѐн машғул мегарданд.  

Барои бисѐр бозиҳо ҳамчун асос мавзӯъи ҷанг ва муҳориба хизмат 

менамояд.  Ҳатто қувваҳои мусаллаҳ ба иқтидори таълимии чунин бозиҳо 30 

сол муқаддам иқрор буданд. Чунин симулятори монанди парвозро барои 

артиши Амрико солҳои 1981 ихтироъ намуда буданд. Аз соли 1996 намуди 

бозиҳое пайдо гардиданд (Doom), – ки манфиатнокии бозии он баландтар 

баҳогузорӣ карда мешавад. Вазифаи асосӣ дар он омӯзиши тактика, 

пайдарҳамии муайяни ҳуҷум, тактикаи алоқаи самаранок, ҳосил намудани 

таҷрибаи додан ва иҷро намудани фармон, кор дар гурӯҳ мебошад. Тамоми 

инро аз доираи бозӣ берун нарафта аз худ намудан мумкин буд, то ҳаѐти 

сафарбаршудагон зери хатар қарор нагирад.   

Барои мисол, қувваҳои мусаллаҳи Британияи Кабир литсензия барои 

истифода бурдани бозиҳои Virtual Battle Space 2- родорнд, ки аз худ пурра 

тарзи фаъол (интерактивную), седараҷагии низоми тамринро бо имкониятҳои 

модификатсия ва одаткуниро ифода менамояд. Бозӣ манзараи воқеиро ифода 

намуда, инчунин яроқу аслиҳаҳои гуногунро барои озмоиш ва машқҳои 

ҳарбӣ истифода мебаранд. [113, с. 61- 67]. 

Аз нуқтаи назари Ҳукумати Англия, истифодаи муҳити сохта ва 

симулятсияи ҳарбӣ як қатор бартариҳоро ноил мебошад. Дар байни ин 

бартариҳо имконияти гузаронидани омӯзиш дар зарурияти ин давра, 

хароҷоти паст, имконияти нақшагирӣ ва ғалаба дар амалиѐти ҳарбӣ, ҷалб 

нанамудани захираҳои инсонӣ ва техникӣ, такрор ва аксбардорӣ амалиѐтҳо 

амалӣ мегардад.  

Инчунин миқдори зиѐди бозиҳо барои қонеъ гардонидани талаботи 

соҳаи тандурустӣ офарида шуданд. Дар соли 2010 бисѐр бозиҳое пешниҳод 

гардиданд, ки мақсади таълимро дар соҳаи тандурустӣ пайравӣ менамуданд, 

ки ин хуб аст ва касе даъво намекунад. Дар онҳо ахбори гуногун; аз ѐд 

додани расонидани ѐрии аввалини тиббӣ то маҳорати баланди тиббӣ ҷой 

дода шудааст. Ҳарчӣ бештар бозиҳое ташкил дода мешаванд, ки дар 

платформаи мобилӣ кор карда шуда, дар онҳо ниҳоят ахборҳои манфиатовар 

ҷой дода шудаанд.  Бозиҳое, ки ҳар чӣ бештар барои кормандони соҳаи тиб 

мансубанд, онҳо қисман симуляторҳое мебошанд, ки барои тамрин асосан 

истифода бурда мешаванд. Чунин стимуляторҳоро мо дар коллеҷи тиббии 

ноҳияи Ёвон мушоҳида намуда будем. Инчунин, ба истеҳсоли онҳо хароҷоти 

кам сарф карда мешавад, онҳо фаҳмишро зиѐд намуда, имконияти медиҳад, 

ки ҳатоҳои тиббӣ дар давраи таълим ва таҷрибаи минбаъдаи корӣ содир 

карда нашаванд.  

Ғайр аз ин, бозиҳои компютерӣ дар ин раванд ниҳоят васеъ дар таҷорат 

истифода бурда мешаванд. Бо ѐрии онҳо имконият пайдо мегардад, ки ба кор 

қабул кардани ходими нав, беҳтар кардани муоширати байни коргарон ва 

менеджер, инчунин тамрини тамоми коргаронро байниҳамдигар ба роҳ 

монем. Аммо дар бозиҳо ин вазифаҳои идоракунӣ бештару зӯртар зоҳир 

мегарданд. Дар он танҳо хоҳишмандони дар ин фазо хоҳиши кор кардан 

дошта дар шароити муҳити табии бозӣ мекунанд. 

Дар натиҷаи истифода бурдан аз бозиҳои таълимӣ имконият даст 

медиҳад, ки чандон хароҷотҳои баланди иқтисодӣ карда нашавад. Он 

хароҷотҳое, ки дар муассисаҳои таҳсилоти касбӣ барои дастгоҳу таҷҳизот, 

иҷораи бино, музди меҳнати мутахассисон барои таълим ва машқ сарфа 

мегардад, кӯшиш кардан даркор, ки кам бошад. Дар ин ҷараѐн танҳо талаб 

карда мешавад, ки ҷадвали дарсҳо тартиб дода шуда,ҷараѐни таълим ба роҳ 

монда шавад. Дар шароити муосир дар бозиҳои воқеӣ аз шароити мушаххас, 

равандҳо, муҳит ва таҷрибаҳои гуногун истифода бурдан мумкин аст. 

Қисман бозиҳо дар таълими ғайрирасмӣ истифода бурда мешаванд, дар онҳо 

ҷавонон бо шавқу ҳаваси зиѐд бозӣ менамоянд.  

Бозиҳои дар соҳаи иҷтимоӣ истифодашаванда, чун қоида, механизми 

аниқи баҳодиҳиро ноил нестанд, зеро ки баҳои самаранокии онҳо аз 

шӯҳратмандии онҳо мебарояд. Миқдори онҳо дар Британияи Кабир  10%-ро 

ташкил медиҳад.Роҳҳои одии иҷтимоикунонӣ, ба меҳнат ворид намудани 

ҷавонон ва гирифтани маълумот барои чунин ҷавонон мебошад, ки ниҳоят бо 

мушкилӣ ба даст меояд. Дар давоми солҳои охир, барои кам кардани 

миқдори чунин одамон ислоҳоти маорифро зарур мешуморем.  

Мутахассисоне, ки дар ин масъала кор мекунанд, қайд менамоянд, ки  

воситаҳои электронии таълим таҷҳизоти азиме мебошанд, ки бо ѐрии онҳо 

ҷавонон метавонанд самаранок ба иҷтимоишавӣ ва таълим ҷалб гарданд. Дар 

ҷараѐни таълим ин гурӯҳи одамон, бозиҳои компютериро дар сатҳи гуногун 

истифода мебаранд.   

Дар онҳо бозиҳои фароғатӣ ниҳоят намуди паҳнгардида маҳсуб меѐбад, 

ин маънои онро дорад, ки дар чунин ҷараѐн онҳоро самаранок ба таълим ҷалб 

намудан мумкин аст.  Бозиҳои ҷиддӣ ба чунин одамон ѐрӣ мерасонанд, ки 

дар бораи ихтисосҳои мавҷуда маълумот ҳосил намоянд. Инчунин барои аз 

бар намудани маҳорати зарурӣ, ба монанди: маҳорати муошират, ҳамкорӣ, 

ҳалли доираи васеъи вазифаҳо ин бозиҳо метавонанд то як дараҷа ѐрии 

амалии хешро расонанд.  

Дар низоми таълим дар муассисаҳои таҳсилоти миѐнаи касбӣ 

имтиҳонсупорӣ ва муайян намудани дараҷаи дониш мавҷуд аст. 

Имтиҳонсупорӣ дар бозӣ вуҷуд надорад, қайд карда мешавад, ки он бозиҳое, 

ки ба ҷадвал робита манданд ва стандарти одаткунӣ доранд ва раванди 

омӯзиш доранд нисбати дигар бозиҳо машҳуранд. Интизории омӯзгорон, дар 

он мебошад, ки бозиҳо корҳои онҳоро осон мегардонанд - тасдиқ намегардад. 

Бозиҳо мушкилоти зиѐдеро дар ҷамъбаст ба гардани онҳо бор менамоянд. 

[112, 42- 44]. 

Он бозиҳое, ки расман дар таълим истифода бурда мешаванд, яке аз 

машғулияти дӯстдоштаи калонсолон мегарданд ѐ дар таълими ғайрирасмӣ на 

бо мансубияташон нигоҳ карда, истифода бурда мешаванд.  Агар 

дигархелтар карда гӯем, гарчанде бозӣ иқтидори баланди таълимӣ дошта 

бошад, аммо ҳолати истифодабарии он беҳбудиро хоҳон мебошад.  

Якчанд амсилаи бозӣ коркард гардид, ки онҳоро ба қаторӣ бозиҳои 

Gamesfor Learning Institute (GFLI) ворид намуда, ошкор менамоем, ки ин 

бозиҳо дорои се дараҷа асоси мебошанд: мутобиқати мақсади ѐддиҳӣ, 

шароити мусоид ва истифодаи техникӣ, инчунин тафриқаи пурраи 

донишҷӯѐн бо мақсадҳои бозӣ.  

Мутобиқи амсилаи Relevance, Transfer, Adaption, Immersion, 

Naturalisation (RETAIN) шаш аспект ҷудо мегардад: Ризоият – зарурияти 

додани мазмуни академикӣ дар мутобиқат ва робита бо шакл ва мазмуни 

бозӣ.   

Мутобиқат (Релевантность) - дар илмҳои ахборотӣ ва ҷустуҷӯҳои 

ахборотӣ дараҷаи мутобиқатро ифода менамояд, ки маънои зарурияти 

ахборотиро ноил мебошад. Ифодакунандаи мутобиқати маводҳо, ки асоси 

онро- дониш ва маҳорати мавҷуда ташкил медиҳад. 

Гузарандагӣ (Переносимость) – такя ба таҷриба, ки бозингар дар дигар 

соҳаҳо гирифтааст, инчунин дониши доштаашро дар ҳаѐти воқеӣ татбиқ 

карда тавонистани ӯ.  

Одаткунӣ – тағйир додани рафтор дар натиҷаи худназорат. 

Воридшавӣ (Погружение) – машғулшавии муоширатӣ ба ҷараѐни бозӣ, 

ки метавонад маърифати донишҷӯро баланд бардорад.  

Амсилаи соли 2004 пешниҳод намуда чор - кунҷа буда, дар худ 

аломатҳои робитаҳои байниҳамдигариро фаро мегирад. Амсилаи номбурда 

ифодакунандаи интихоби дурусти барномаи татбиқ ва мазмуни мувофиқ ба 

матни ѐддиҳӣ мебошад:  

- Махсусияти донишҷӯѐн – чӣ аз ҷиҳати фардиятӣ ва чӣ аз ҷиҳати 

гурӯҳҳии тарзи омӯзиши онҳо, инчунин аз худ намудани дониш ва  интихоби 

усулҳои таълим бо ин ѐ он талаботҳо бояд ҷавобгӯ бошанд.  

- Матнӣ – он, дар таълим баргузор мегардад, аз омилҳои глобалии 

иқтисодӣ ва сиѐсӣ то ихтисосмандии омӯзгорон ва арзиши иҷозатномадиҳӣ 

вобаста мебошад.   

- Талаботҳои педагогӣ – амсилаи таълимӣ, барои тартиб додани 

нақшаҳои таълимӣ ниҳоят муҳим мебошанд.   

-Тарзи пешниҳод – дараҷаи воридшавӣ, фаъолгардонӣ 

(интерактивности), софӣ ва эҳссосии ҷараѐни бозӣ.   

Хартвельд тасдиқ менамояд, ки аломатҳои бозиҳои ҷиддӣ инҳоянд: 

педагогика, таъминоти пасти захираҳо,  фараҳбахшӣ, таҷриба, номуайянӣ, 

таҳқиқот, аломатҳои бозӣ, рамзҳо, фаъолиятӣ, ҷолибиимақсади таълим, 

хоҳишмандон, гурӯҳҳои мақсаднок, ташкилот, воқеъият, даъват.   

Чунин илм, ба монанди педагогика зарурияти эҳсосро дарк намуда, худи 

бозӣ бошад, ба таври идеалӣ онро бедор менамояд.  Таълим як қадар натиҷаи 

баландро дар фаъолият ба вуҷуд меорад. Ин маънои онро дорад, ки 

тарбиягирандагон на танҳо матнро бояд хонанд, балки ҷараѐни таълимро 

бардошт карда тавонанд. Азобу машаққат, мондаю хасташавии таълимро 

ҳама қудрати бардошт кардан надоранд, ки ин нуқта кайҳо дар педагогика 

машҳур мебошад. Дараҷаи пасти таъмини захиравии таълим барои донишҷӯ 

баробари он мебошад, ки донишҷӯ на ҳама миқдори зарурии ахборро 

гирифта метавонад. Ин иқтидорро на ҳама донишҷӯѐн ноиланд, ки асосест 

дар мустаҳкамкунии ақлу заковат.Дар охир гуфтаниям, ки ҷараѐни таълим 

бояд ҳамқадами замон бошад ва пайдарҳамиро пайравӣ намояд.  

Вобаста ба таркиби бозӣ, ҷаҳони он бояд мақсаднок, созанда ва 

диққатҷалбкунанда бошад, Дар он бояд аломатҳои ногаҳонӣ ва номуайянӣ 

ҷой дошта бошанд, ки бозиро метавонад ҷолибу дилхоҳтар гардонад. 

Моҳияти он дар чӣ андоза аниқу муайян намудани мақсадҳои таълим 

мебошад, ки ин ба бозингар фаҳмо бошад. Дават ба бозӣ, бояд онро дар назар 

дошта бошад, ки барои инсон то кадом андоза манфиатовар аст. Бозие 

мутлақо ба инсон манфиатовар набошад чизеро дар инкишофи ӯ таъмин 

карда натавонад ба муқовимати ҷомеа гирифтор мегардад. Тамоми вазифаҳо 

ҷараѐни бозиро ҷомеа омӯхта онро дастгирӣ ва дар таълим иҷозат медиҳад ѐ 

аз ҷараѐти таълим берун менамояд.  

«Бозӣ, яке аз фаъолияти фундоменталии мавҷудоти зинда буда, бо 

инсоният дар якҷоягӣ ба вуҷуд омадааст. Аз ибтидои маданияти инсоният 

маълум аст, ки ѐ одамон бозиро аз худ намуданд, ѐ бозӣ одамонро аз худ 

намудааст. Дар давраҳои қадим бозӣ ва инкишофи он дар тамоми соҳаҳои 

ҳаѐт ворид гардида - дар шакли ҷанг, сиѐсат, санъат, савдо, муносибати мард 

бо зан бараъло ҳис карда мешуд.  

«Ҷамъияти тараққикарда (индустриальное) бозиро дар худаш монанд- 

дар соҳаи фароғат ва варзиш ҷойгир намудааст, ки он аз машғулиятҳои 

«ҷиддӣ» ба монанди илм, иқтисод, қонунгузорӣ ҷудо карда шудааст. Бозиҳо 

«табиати хешро фаромӯш намуда»- ва рӯйдоди баромади одамон аз меҳнати 

хастакунанда ба фазои эҷодиро ба мо имкон медиҳад ба хотир орем, ки 

«тамоми ҳаѐтро бозӣ» ташкил медиҳад, ин на танҳо сухани зебо, балки 

ҳолати воқеии кор мебошад». [63, с. 95- 100]. 

Бозиҳои таълимиро намояндагони тамаддуни қадим ду ҳазор сол пеш 

истифода мебурданд. Дар таърих яке аз намудҳои бозиҳои кадимӣ, ки дар 

шароити муосир низ мавқеи баландро ишғол менамояд шахмат мебошад, ки 

онро варзиши зеҳн низ мегӯянд.  

Бозиҳои компютерии мавҷуда, ба монанди, шахмат торафт паҳн гардида, 

«Амалиѐт дар харита» аз рӯи моҳият бозиҳои рӯии мизии ҷангӣ ба шумор 

мераванд. Дар он манзараи ҷой, ҷойгирии қувваҳо ифода ѐфтааст, ки 

истифодабарии формулаҳои математикӣ барои аниқ муайян намудан ва 

амсиласозии ҳаракати қисмҳо ниҳоят муҳим мебошад. Донишҳои 

математикӣ барои он заруранд, ки таносуби қувваҳо, мусаллаҳ будани 

артишҳо (подразделенияҳо), қувваи зинда ва техника муқоиса карда шуда, 

амалиѐти бобарор барномасозӣ гардад. Ин маънои онро дорад, ки ба бозии 

оддӣ олотҳои беҳтарини математикӣ ворид карда шуда, коркарди тактикаю 

стратегияро аз худ менамоянд. 

Фармондеҳи машҳур Наполеон тарафдори истифода бурдани бозӣ дар 

харита буд, ки бо ин роҳ метавонист амалиѐти ҳарбиро пухта нақшабандӣ 

намояд. Напалеон инро ба он хотир мекард, ки дар якҷояги бо фармондеҳони 

қувваҳои мусаллаҳаш нақшаи муҳорибаро амсиласозӣ намояд.  

Дар Россия бозиҳои ҳарбиро Петр I дар ҳаѐт татбиқ намуд, ӯ 

ташкилкунандаи «Қисмҳои оромбахш» маҳсуб меѐфт. Дар замони ӯ 

«Потешное войск» барои гузаронидани чорабиниҳои машқӣ ва коркарди 

манѐврҳо машқҳои зиѐде мегузарониданд.   

Дар охири асри 18 кӯдакон тавассути бозӣ алфавитро аз худ 

менамуданд, дар соли 1886 капитан H.A. Сыкалов бозиеро «Барои ѐд додани 

аскарон, пехотаи қаторӣ, устави армияи подшоҳӣ» ихтироъ намуд, ки 

хусусияти маърифатӣ ватандӯстӣ дошт. 

Дар соли 1932 аввалин шуда дар Иттиҳоди Шӯравӣ бозиҳои корӣ 

баргузор карда шуданд: «Навсозии истеҳсолот дар робита бо тағйирѐбии 

ҷиддии барномаҳои истеҳсолӣ», ки муаллифи он – Мария Бирштейн буд рӯи 

кор омаданд. Он кас аввалин асосгузори «бозиҳои корӣ» («деловые игры» ба 

ҳисоб рафта, андешаеро дар бораи омода намудани кормандони 

роҳбарикунанда дар ҷараѐни бозиҳои ҳарбӣ пешниҳод менамояд. Ин андеша 

барои омӯзонидани роҳбарон дар ҷараѐни фаъолият дар анъанаҳои аҷдодӣ ва 

омода намудани роҳбарони ҳарбӣ дар ҷараѐни бозиҳои ҳарбӣ ниҳоят муҳим 

мебошад. [171, с94-102]. 

Аз тарафи дигар, дар шароити муосир, ки техникаю технологияи 

ахборотӣ торафт инкишоф ѐфта истодааст, шаклҳои нави бозиҳо пайдо 

гардиданд. Тамошои филмҳои телевизионӣ, аз як тараф ва рақобати 

технологияи пурзӯр дар бозори ҷаҳонӣ, инчунин мавҷудияти бозиҳои 

бачагонаи хусусияти агрессивидошта ташвиши падару модарон, 

мутахассисон, ки дар соҳаи бозиҳои компютерӣ ва технологияи ахборотӣ кор 

мекунанд зиѐд менамояд. [1, с. 81.] 

Дар миѐни солҳои 70-ум 90% амрикоиѐни ҷавон, 60– 90 %, наврасони 

фин, тахминан дар дараҷаи ҳамин нишондод, наврасон ва ҷавонони тамоми 

мамлакатҳои дунѐ, худро бо бозиҳои компютерӣ тасалло медиҳанд. [58, с.91.]  

Ташвишовар он мебошад, ки дар шароити муосир ҷавонон вақти 

бештари худро дар бозиҳои компютерӣ мегузаронанд. Таҳқиқоти дар соли 

2005 баргузорнамудаи олимон Робертс,  Файер ва Райдавт дар Амрико 

нишон дод, ки категорияи кӯдакони аз 8 то 10 сола ба таври миѐна ҳамарӯза 

то 65 дақиқаи вақти хешро дар бозиҳои компютерӣ сарф менамоянд.  

Мутобиқи ин таҳқиқот, кӯдакони сини 10- 14 сола ҳар рӯз 52 дақиқаи вақти 

хешро сарфи бозиҳои компютерӣ мегардонанд. Ин нишондод дар байни 

одамони аз синни 18 то 33 сола 15 дақиқаро ҳар рӯз ташкил медиҳад. Сабаби 

асосии ворид гардидани бозиҳои компютерӣ дар ҳаѐти воқеии ҷавонон, дар 

шароити муосир то дараҷае даркшаванда гардидааст, ки аз таъсири он аксари 

ҷавонон ба онҳо муроҷиат намудани атрофиѐнро дарк намекунанд. Зеро ки 

ҳамеша вориди дунѐи хеш олами тахаюлотӣ мебошанд. Дараҷаи мавзӯи 

давомоти умумии донишҷӯѐни муассисаҳои таҳсилоти миѐнаи касбӣ дар 

муассиса ва ширкати онҳо дар доираи оила ва вазъияти оилавӣ ба мавзӯи 

ташвишовар табдил ѐфтааст.  

Қайд кардан бамаврид аст, ки дар асри мавҷуда, кӯдакон ва насли ҷавон 

ниҳоят ба таври шинохташаванда дар зери таъсири шаклҳои гуногуни 

бозиҳои компютерӣ қарор гирифтанашон ҳис карда мешавад. Дар 

таҳқиқотҳои Бандур, дар бораи бозиҳои компютерӣ ва натиҷаи онҳо,ба таври 

равшан андешаҳои ниҳоят хуб оварда шудааст. Ў ба таври боварибахш қайд 

менамояд, ки тамошои чунин бозиҳои гуногуни тахаюлотӣ, ба кӯдакон ва 

ҷавонон таъсири калон ворид менамояд, ки аз намоишҳои манзараи 

ҳодисаҳои мушоҳидаи зиндаашон, ки хусусияти фароғатӣ дорад, таъсираш 

зиѐдтар мебошад. [33, 107]. 

        Таърихи пайдоиши бозиҳои компютерӣ, ба пайдоиши версияи ибтидоии 

бозиҳои компютерии «Пинг» дар соли 1972 дар шакли бозиҳои компютерии 

теннис барои ду нафар робитаманд мебошад. Дар охир бозиҳои компютерӣ 

инкишофи ояндаи хешро ноил гардида, дар шакли барномаҳои гуногун ва 

диски устувор коркард гардиданд. [31, с.18-21] 

Ҳамин тавр, давра ба давра корхонаю муассисаҳое пайдо гардиданд, ки 

ба коркард ва истеҳсоли бозиҳои компютории шакл ва равияҳои гуногун 

шуғл варзиданд. Хатарнокии онҳо дар он зоҳир мегардад, ки ягонтои 

ҷавонони мубталои бозиҳои компютерӣ дар кӯча гаштугард намуда, дарк 

наменамоянд, ки дар атроф чӣ ҳодисаҳо рӯй дода истодаанд, ҳама саргарми 

бозиҳои телефонӣ мебошанд. Имрӯз ин беморӣ аз ҳама бештар дар нақлиѐти 

ҷамъияти мушоҳида мегардад, ҷавонон бо телефонашон банд шуда, ҳатто 

дарк наменамоянд, ки дар рӯ ба рӯяшон маъюбу солхурдае қарор дорад.  

Зарари бозиҳои телефонӣ аз бозиҳои компютерӣ ягон фарқияте надорад, 

аммо ба ивази ҳама воситаҳои дастурдиҳӣ нигоҳ накарда, дар дасти баъзе 

донишҷӯѐн дар як вақт ду - се телефонро дидан мумкин аст. Дар соли 1980,аз 

ҷониби Нин Тунд, низоми нав бо ҷадвали беҳтар коркард гардид, ки дар 

асоси он бозиҳои бо бартарияти аломатҳои зӯроварӣ ҷой дода шуд. Ин дар 

навбати худ, диққати бисѐр корхонаҳоро дар соҳаи истеҳсол, паҳнкунӣ ва 

машҳур гардонидани бозиҳои компютерӣ ба худ ҷалб намуд. [53, с. 46-54]. 

Ҳамаи мо дар шароити муосир шоҳиди истеҳсоли бозиҳои компютерӣ 

мебошем, ки то кадом андоза инкишоф ѐфта истодаанд ва ба мафкураи насли 

наврас хатар эъҷод менамоянд. Дар мувофиқа, бо омор танҳо дар соли 2004-

ум дар ШМА ҳаҷми фурӯши бозиҳои компютерӣ агар дар доираи пул ифода 

намоем, 7-10 млрд. доллари амрикоиро ташкил дод, ки ин нишондиҳанда ҳар 

сол меафзояд.    

Даромади умумии ШМА дар соли 2009 аз ҳисоби фурӯши бозиҳои 

компютерӣ ба 20 млрд. доллар расид, ки дар шароити имрӯза ин нишондодро 

дар ҳаҷми ҷаҳонӣ гирем 110  млрд. доллар аз даромади умумии Голливуд ду 

баробар зиѐд мебошад. 

Бачагону наврасоне, ки ба бозиҳои компютерӣ шуғл меварзанд, на танҳо 

дар зери таъсири он мемонанд, балки идеология, равон, маърифати онҳо 

заҳролуд гардида, солимиашон халалдор мегардад. Дар натиҷаи бозиҳои 

компютерӣ, дар ҷавонон тобеъшавӣ, худро идора карда натавонистан, 

моҷароҷӯӣ, паст гардидани боварӣ ба худ ва ҷудогии иҷтимоӣ пайдо 

мегардад. [31, с. 66- 81]. 

Хулосаи боби якум 

 

Мавзӯи мавҷудияти зӯроварӣ ва бераҳмӣ дар бозиҳои компютерӣ ва 

технологияи ахборотӣ аввалин шуда, аз ҷониби доктори илмҳои педагогӣ 

Ерон таҳқиқ карда шуд. Муаллифи мазкур дар давоми 22 сол дар ин самт 

таҳқиқот гузаронида, ба хулосае омад: одамоне, ки аз ҳад зиѐд дилбохтагиро 

ба тамошои барномаҳои телевизор ҳис мекунанд, дар синни ҳаштсолагӣ, 

рафтори дағал ва хусусияти фишоровариро ҳосил менамоянд. Ба ин натиҷаи 

таҳқиқот мо низ ҳамчун таҳқиқотчии паҳлӯи дигари масъала то як андоза 

ҳамфикр мебошем. 

Мутаассифона, бозиҳои компютерии тахаюлотӣ ба он оварда 

мерасониданд, ки бисѐрии ҷавонон ва наврасон то як дараҷа аз бозиҳои 

табиӣ, ки сарчашмаи онҳо инкишоф ва солимии хеш ва дӯстон мебошанд дур 

мегардиданд. Ин онҳоро аз дарк намудани манфиати амалии бозиҳои табиӣ 

ва шодии бисѐр муваффақиятҳои ҳаѐтӣ ва раванди таълим маҳрум менамояд. 

Дар натиҷаи таҳқиқоти хеш, мо зоҳиршавии анъанаҳоеро мушоҳида 

намудам, ки фарзияи кори маро тасдиқ мекунанд: Бозиҳои компюторӣ дар 

хусусият, рафтор, муносибат, муошират, дағали, фиребгарӣ, дурӯғгӯии 

ҷавонон бетаъсир намемонад.  

Адабиѐт ва дигар сарчашмаҳоро аз рӯи масъалаи таъсири бозиҳои 

компютерӣ дар хашмгинии наврасон омӯхта, суҳбат ва саволномаҳо 

гузаронида, ба худам ба хулосае омадам, ки ҷавонон дар муносибат бо олами 

тахаюлотӣ нисбат ба дигар одамон хом тезбовар мебошанд. Зеро ки равон ва 

шахсияти онҳо дар зинаи инкишоф ва барқароршавӣ қарор дорад, бисѐр 

бозиҳои компютерӣ дар фурӯши озод қарор доранд ва метавонанд рафтори 

агрессивиро дар ҷавонон бунѐд намоянд.   

Мо нағз мефаҳмем, ки талаботҳо, самтгириҳо, майлу хоҳиш ҳамеша 

барои зоҳиршавӣ роҳ меҷӯяд, ин робитаи сабабӣ мебошад, пеш аз ҳама 

баргардонда-и чунин бозиҳои компютерие мебошанд, ки 

интихобкунандагони онҳо низ чунин бозингаронанд. Агар наврасон дар 

давоми рӯз эҳсосоташонро бо ин роҳ ѐ он роҳ зоҳир карда натавонанд, ба 

дохил гардидан ба бозиҳои компютерӣ онро зоҳир менамоянд. Барои ҷавонон 

ҳамчун манбаи зоҳирнамоии эҳсосот, фаъолият, қаҳру ғазаб ва норозигӣ 

бозиҳои компютерӣ ҳамчун сарчашма хизмат менамоянд.  

Пеш аз ҳама гуфтанием, ки бозӣ ягон чизи навро дар захирагаҳи 

андӯҳмандии инкорӣ ҳамроҳ наменамояд. Ин маънои онро дорад, ки дар 

олами воқеӣ ҳарчӣ камтар чизҳои манфӣ ворид гарданд, ҳамон қадар ҳаѐт 

мазмун пайдо менамояд. Технологияи коммуникатсионии компютерӣ ҳаѐти 

моро рангин намуда, аммо дар ҳолати ғайришуурона истифода бурдани он 

метавонад мушкилоти зиѐдро пеш оварад. Ба мо маълум аст, ки тамоми 

хубиҳо андоза доранд, ҳар инсони муосир барои ҳаѐти хеш бояд масъулиятро 

дарк намояд, ки барои ӯ чӣ фойдаовар ва чӣ зараровар аст. Ба насли наврас 

орзӯ мекардем, ки кӯшиш намоянд, ки компютерро ба воситаи бозӣ ва 

вақтгузаронӣ табдил надиҳанд, балки онро ҳамчун дастгоҳи дониш, маҳорат 

ва малака дар таълим оқилона истифода баранд.  

Дар баробари тамоми гуфтаҳои боло, мехостам як қатор тавсияҳоро оид 

ба бозиҳои компютерӣ дар мувофиқи бо Қонуни Ҷумҳурии Тоҷикистон аз 

02.08.2011 зери № 762 барои волидон пешниҳод намоям: 

– наврасон аз болояшон барқарор кардани назорати калонсолонро 

намеписанданд;   

- дар ин масъала волидон рафтори педагогӣ намоянд, ки боиси осеб 

ѐфтани муносибатҳои оилавӣ нагардад;  

- озодӣ барои наврасон бояд шуурона, дар доираи- фаъолияти ақлона ва 

интихоби озодона амалӣ гардад;  

- дар хотир доштан зарур аст: ки бозиҳои компюторӣ чунинанд, ки 

онҳоро бозингарон интихоб менамоянд;  

- банақшагирии ҷиддии хотимаи бозӣ дар компютер барои фаро 

нарасидани давраи одаткунӣ ниҳоят муҳим мебошад;   

- эҳтиѐт накардани саломатии шахсӣ, гигиена, хоб, вақти қимат ба 

фоидаи бозии компютерӣ мумкин нест;   

- ҷавонону наврасони 12- 16 сола бояд донанд, ки давомнокии кор дар 

компютор набояд дар давоми шабонарӯз аз 2-соат зиѐд бошад;  

- дар давраи мушоҳида гардидани тамоми нишонаҳои беморӣ ҷавонон 

бояд бо мутахассис дар тамос бошанд;   

- ҳар қадар тезтар бозиро дар компютер хотима бахшанд беҳтар 

мебошад;  

- мувофиқи имконият ҳар қадар вақтро дар кӯча ва ҳавои тоза гузаронед 

беҳтар аст;   

- дар боғҳое, ки дар шаҳрамон ташкил ѐфтаанд бештар дар мутолиаи 

китоб, хондани газета, сӯҳбат, баҳси илмӣ бо дӯстон вақтро гузаронед 

манфиатовартар мебошад.  

- асоситарин, онро дар хотир доред, ки компютер шуморо бастаи 

занҷири тобеъшавӣ гардонида, саломатиатонро вайрон менамояд.   

Бисѐре аз қабили чунин одамон, дар синни 30 - солагӣ, ҷиноятҳои 

даҳшатнокро дар натиҷаи мастӣ содир намуда, бештар ҷанҷолӣ ва хашмнок 

мегарданд, ки дар натиҷа фарзандони хешро нисбати дигар волидон ба ҷазои 

бераҳмона гирифтор месозанд.  Баъзан дар оила бо фарзандон аз методҳои 

манъшуда истифода мебаранд.  

Бисѐр таҳқиқотҳо, ки аз тарафи муаллифони гуногун гузаронида 

шудааст, аз он шаҳодат медиҳанд,  ки тамоми рафтори номатлуб, аз тақлид ба 

бозиҳои видеоии мазмуни зӯровари дошта ибтидо мегирад. Чунин тамошои 

бозиҳои компютерӣ ба он оварда мерасонад, ки дар рафтори ҷавонон он 

нусхабардор гардида дар ҳаѐти доимии кӯдакон ва наврасон нақши худро 

боқӣ мегузорад.  

Ҷавони ба бозӣ майл пайдонамуда, ҳамеша кӯшиш менамояд, ки аз 

олами воқеӣ берун баромада вориди олами тахаюлотии хеш гарданд, ки ин 

ниҳоят ба саломатӣ ва ҳаѐти минбаъдаи ҷавон хатарнок мебошад.  

БОБИ 2.  ШАРОИТҲОИ ПЕДАГОГИИ ОДАТКУНӢ БА БОЗИҲОИ 

КОМПЮТЕРӢ ВА ЗАРАРИ ОН БА ТАЪЛИМ ВА ТАРБИЯ 

 

2.1. Таъсири бозиҳои компютерии хусусияти агрессивидошта ба 

рафтори донишҷӯѐн  

  

«Афтидан»- калимаи форсӣ - тоҷикӣ буда, «Паст гардидан», «Паст 

рафтан» (падение, упадок, снижение)-ро ифода менамояд. Дар зери мафҳуми 

паст гардидани давомоти таълимӣ, паст гардидани нишондиҳандаи умумии 

фаъолияти таълимӣ фаҳмида мешавад, ки ба талаботи тарбиявӣ ва дидактики 

муассиса мувофикат наменамоянд. 

Агар дигархелтар карда гӯем, «Афтидан» - ин гузариши сифатие 

мебошад, ки аз як дараҷаи баланди таълимӣ донишҷӯ ба дараҷаи дигари 

сифатӣ ва миқдорӣ мегузарад. Ин мафҳум ҳатто мафҳуми диалектикӣ буда, 

робитаи мутақобилаи сифат ва миқдорро муаррифӣ менамояд. Мафҳуми 

давомоти таълимӣ дар фаҳмиши аниқи худ дар он ҳолатҳо ва нисбати он 

истифода бурда мешавад, ки байни имкониятҳои воқеӣ ва тавоноии инсон 

дар фаъолияти таълимӣ масофа пайдо мегардад. Гарчанде чунин камбудӣ дар 

тамоми ҳолатҳо рӯй дода тавонад, ба қафомонӣ робитаманд буда, ба ҷараѐни 

таълими донишҷӯѐн халал ворид карда метавонад. Лекин вай дар доираи 

қафомонии таълимӣ маҳдуд нашуда, то ба хориҷ кардани ҳонанда ѐ донишҷӯ 

аз муассисаи таҳсилоти миѐнаи умумӣ ѐ муассисаи таҳсилоти миѐнаи касбӣ 

бурда мерасонад.  

Баръакс, дар ин мазмун, мафҳуми давомоти таълимӣ дар тамоми 

ҳолатҳое истифода бурда мешавад, ки нишондиҳандаи таълимии донишҷӯи 

дилхоҳ ба имкониятҳои таълимии ӯ мувофиқ набошанд. Ин маънои онро 

дорад, ки байни давомот ва тавоноии воқеии донишҷӯ номувофиқи ба вуҷуд 

ояд. [98. 122]. 

Ҷадвали № 1. Робитаи байни дараҷаи истифодаи бозиҳои  

компютерӣ бо давомоти таълимӣ 

Дараҷаи моҳиятии саволномаи майли байни дараҷаи бозиҳои компютерӣ 

ва давомоти таълим бештар аз 0/05-ро ташкил медиҳад, ки дар натиҷаи он 

мавҷуд будани робита инкор карда мешавад.  

Аз ин мавқеъ баромад намуда, гуфтани ҳастам, ки донишҷӯѐни фаъол ва 

боинтизом низ метавонанд давомоти таълимиашон осеб бинад. Аз ин рӯ 

тасдиқ намудан мумкин аст, ки давомоти таълимӣ- ин фаҳмиши умумӣ ва 

нисбӣ мебошад. Истифодабарии аниқи мафҳуми давомоти таълимӣ ѐ 

пастравии таълим аз забони муоинагарони иқтисодӣ ва муаллифони 

назаряҳои иқтисодӣ ба педагогика ворид гардидааст. 

Мутобиқи ин мафҳум давомоти саноатӣ дар назар дошта мешавад, ки 

давомоти таълимӣ мувофиқ меояд ва воситаи ҳатмии ва ибтидоии саноат 

ашѐи хомро меҳисобад. Бе мавҷудияти ашѐи хом, саноат ба натиҷаи дилхоҳ 

дар кори истеҳсоли маҳсулоти тайѐр ноил шуда наметавонад. Мумкин чунин 

муқобилгузорӣ чандон маъқул набошад, аммо дар тарбия ва ба камол 

расонидани хонанда ва донишҷӯѐн мавқеи асосиро давомоти фаъолонаи онҳо 

ташкил медиҳад.  

Дараҷа Коэффитсент 

 

Дараҷаи   

истифодабарӣ 

 

 

Коэффитсенти 

таълимӣ 

 

    Дараҷаи 

истифодабарӣ 

 

 

коэффитсенти 

коррелятсияи Пирсон 
1 1 -.007 

дараҷаи моҳиятӣ .0 .837 

шумора, миқдор 11194 9968 

Коэффитсенти 

таълимӣ 

 

 

коэффитсенти 

коррелятсияи  Пирсон 
-.007 11 

дараҷаи моҳиятӣ . 037 .0 

шумора, миқдор 9 968 9 982 

Аммо, агар ба проблемаи мавҷуда аз нуқтаи назари педагогика ва 

психология назар андозем, мебинем, ки ҳар сол маблағҳои калон ба соҳаи 

таълиму тарбия ҷудо карда мешавад низоми таълим ва тарбия яке аз 

муҳимтарин проблемаи иқтисоди миллӣ мебошад.   

Аз ин рӯ истифодаи мафҳуми паст рафтан ѐ афтидани таълим дар 

муносибат бо фаъолияти таълимӣ мувофик мебошад ва рост меояд. Агар 

дигархелтар карда гӯем, бо баинобат гирифтани дигар равандҳои таълим, 

мафҳуми афтидан ѐ паст рафтани таълим ҳам норасоиҳоро дар ҷараѐни 

таълим, инчунин иҷтимоӣ, таъминоти моддии муассисаҳои таълимӣ, 

инчунин миқдор ва коэффитсенти кори омӯзгоронро дар назар дорад. [173, 

с.121]. 

Чун анъана, тамоми донишҷуѐне, ки ба таълим машғуланд ва дар 

синфхонаи муайян қарор доранд, мақсадашон таълими бобарор, супоридани 

имтиҳонҳо ва гузаштан ба курси дигар ѐ хатм намудани муассисаи таҳсилоти 

миѐнаи касбӣ ва ба ҷои кор таъминшавӣ мебошад. Дар ин мазмун, такроран 

мондани донишҷӯ дар курс, қафо мондан аз давраи таълимӣ, дар вақти 

муайян хатм накардан ба давомоти таълимӣ мансуб мебошад.  

Таълими такрорӣ дар он мазмун фаҳмида мешавад, ки донишҷӯ дар 

давоми тамоми соли хониш фаъолият намуда, дар гурӯҳи муайян шуғл 

варзида, тавассути давомоташ такроран дар курсаш мемонад ѐ аз муассиса 

хориҷ карда мешавад, ки ифодагари он давомоти паст мебошад. Дар курсаш 

мондани донишҷӯ ҳамчун давомоти таълимӣ дида баромада мешавад. Дар 

натиҷаи қабул гардидани донишҷӯѐни ноарз имконияти қабули дигар 

донишҷӯѐн маҳдуд мегардад, ҷо бояд холӣ мешуд банд мемонад. Ин омил 

нақшаи қабули донишҷӯѐнро ба муассисаҳои таҳсилоти миѐнаи касбӣ 

халалдор гардонида, оянда холӣ мемонад ва мутахассисон барои хоҷагии 

халқ таъмин намегарданд. Инчунин дар муассисаҳои таҳсилоти миѐнаи касбӣ 

баргаштани донишҷӯѐн аз истироҳати академикӣ мавҷуд аст, ки он ҳам то як 

дараҷа ифодакунандаи давомот мебошад.  [97, с.14-18]. 

Таҷриба нишон медиҳад, ки ҳеҷ гоҳ донишҷӯѐни дорои давомоти хуб ба 

рухсатии академӣ намераванд. Ба ҳамагон маълум аст, ки ҳар як ҷавони аз 16 

то 18 сола хоҳиши бозӣ карданро дар бозиҳои компюторӣ дорад. Мушоҳида 

нишон медиҳад, ки писарон нисбати духтарон бештар ба бозиҳои компютерӣ 

сару кор мегиранд. Агар ба ин раванд падару модар дар асоси Қонуни 

Ҷумҳурии Тоҷикистон «Дар бораи масъулияти падару модар дар таълим ва 

тарбияи фарзандон» дар хона, омӯзгорон дар мактаб таваҷҷӯҳ зоҳир намоянд, 

дар шаҳру ноҳияҳо ҷавонон имконият пайдо менамоянд, ки дар марказҳои 

дилхушӣ ба ин омили зарарнок машғул нашаванд.   

Ба сифати бозиҳои паҳнгардидатарин барои ҷавонони ин синну сол инҳо 

метавонанд хизмат намоянд: бозиҳо барои чобукӣ ва бозиҳои 

варзишӣ;бозиҳои андешакунӣ, бозиҳои пешгӯӣ ва ғайраҳо.   

Дар шароити муосир васеъ паҳн гардидани бозиҳои мазмуни агрессивӣ, 

бераҳмӣ ва миллатчигӣ дошта ба бонги хатари ҷамъият табдил ѐфтаанд. 

Кӯдакону ҷавонон қобилияти мантиқан факр кардан ва ҷудо намудани, хубро 

аз барнадоранд. Онҳо ҳамаро дар маҷмӯъ бе муҳокима ва таҳлил қабул 

менамоянд ва сарчашмаи тақлиди хеш қарор медиҳанд. Дар ҳалли ин масъала 

дахолати педагогии омӯзгор ба оила ниҳоят ҷои шоѐнро ишғол менамояд.  

Паҳн гардидани ин ѐ он намуди бозиҳои компютерӣ аз дараҷаи ба 

наврасону ҷавонон маъқул будани онҳо вобаста мебошад.  Як қадар нуфузи 

баландро бозиҳое ноил мебошанд, ки чобукӣ, ташаккули варзиширо дороянд. 

Пас аз он ҷавонон бештар ба бозиҳои «ҳарбӣ», инчунин ба аломатҳои 

зӯроварӣ ва миллатчигӣ майл пайдо менамоянд, ки ин ниҳоят хатарнок аст.  

Дар байни истифодабарандагони бозиҳои компютерӣ ва давомоти пасти 

таълимӣ робитаи муайяне вуҷуд дорад. 

Ҷадвали № 2. Гурӯҳи бозиҳои сахт ва бозиҳои агрессивӣ 

          Дараҷа 
 Баҳои таълимӣ 

Умумӣ Миқдор 
ва фоиз 

аз 10 
то  12 

аз 12 
то 15 

аз 15 
то 18 

аз 18 
то 20 

дараҷаи 
истифода 

 кам 
 

миқдор     33      77 118 1104 1132 
фоиз 2 2, 3% 5 5, 113,6% 778,8% 1100,0% 

3% 

бисѐр 
 

миқдор     00      22 440 1 153 1195 

фоиз     0 % 1 1, 
0% 20.5% 778,5% 100.0% 

    Дар маҷмӯъ: 
 

миқдор      33     99 558 2 257 3327 
фоиз     9% 22.8% 117.7% 78,6% 1100.0% 

 

Ҷадвали 3. Дараҷаи моҳиятии саволнома 

- Миқдор Дараҷаи 
озодӣ 

Дараҷаи          
моҳиятӣ 

Пайравон 111.764 33 008 

Миқдор 4494   -            - 

 

Дараҷаи моҳиятии саволномаи дараҷаи робитамандии истифодаи 

бозиҳои компютерӣ бо давомнокии таълимӣ пасттар аз 0/05-ро ташкил 

медиҳад, ки вобаста ба он робита инкор карда мешавад. Аз ин рӯ истифодаи 

бозиҳои компютерӣ дар давомоти донишҷуѐн нақши намоѐн дошта 

метавонанд. Аммо вобаста ба робитаи мавҷуда, шахсоне, ки вақти зиѐди 

хешро дар бозиҳои компютерӣ мегузаронанд, дар муқоиса ба онҳое, ки бо 

бозиҳои компютерӣ камтар машғул мешаванд нишондоди беҳтари таълимӣ 

доранд. 

Аммо ин андеша ѐ натиҷаи таҳқиқот ба ҳама якхел мансубият надорад, 

ҷавононе дар муассисаҳои таҳсилоти миѐнаи касбӣ мавҷуданд, ки иродаи 

устувор доранд ва ба бозиҳои компютерӣ дер тобеъшавӣ пайдо менамоянд, 

аммо баръакс онҳое низ мавҷуданд, ки зуд тобеъ мегарданд. Ба олами 

тахаюлотӣ роҳ ѐфта, тобеъ мегарданд ва аз он дигар қудрати беруншавиро аз 

даст медиҳанд.  

Дар раванди таҳқиқот ҳатто ба масъалаи ҷинсии донишҷӯѐни 

муассисаҳои таҳсилоти ибтидоӣ ва миѐнаи касбӣ дар муносибат бо бозиҳои 

компюторӣ таваҷҷӯҳ зоҳир намуда шуд. Таҳқиқот ошкор сохт, ки ҷавонон 

нисбати духтарон бозиҳои кампютерии ҷангӣ, зуроварӣ ва бераҳмиро 

баҳогузории баландтар менамоянд. Бозиҳои муҳорибавӣ, мусобиқа, бозиҳои 

сабукӣ, бозиҳои ҷонфидоӣ, бозиҳои монанди   «Стратегия»-ро ниҳоят 

мепарастанд, аммо бозиҳои мантиқиро, ки хусусияти маърифатофарӣ доранд 

чандон намеписанданд.  

Таҳқиқоти дар байни донишҷӯдухтарон гузаронидаи мо собит намуд, ки 

онҳо бештар бозиҳои сабукӣ, пас аз он бозиҳои мантиқӣ, бозиҳои муҷизот 

(приключения), мусобиқаро дӯст медоранд.  Ба духтарон бозиҳои зӯроварӣ, 

бозиҳои хунин чандон маъқул нестанд, аммо зебогӣ ва ороишро онҳо ниҳоят 

дӯст медоранд.  

Як қатор маълумотҳо ба андеша мебаранд, ки аз ҷониби донишҷӯѐн 

интихоб намудани компютер ҳамчун,хоббӣ дар дараҷаи баланд аз мавқеи 

волидон вобаста мебошад. Волидони ҷавононе, ки бо бозиҳои компютерӣ 

бештар дилбастагӣ доранд, зинаи баланди маърифатиро доро мебошанд, дар 

муқоиса бо волидони ҷавононе, ки ба дигар шуғл дилбастагӣ доранд.  

Ба андешаи мо, волидони дорои маърифати баланд хатари бозиҳои 

компютериро дар ташаккули шахсиятии фарзандони хеш баландтар дарк 

менамоянд, аммо фазоеро муҳайѐ менамоянд, ки ин фаъолиятро фарзанди 

онҳо сармашқи кори худ менамояд. [97, с,14-18]. 

Бозиҳои компютерӣ имрӯз дар оинаи андешиҳои ҷамъиятӣ қарор 

гирифта ва дар ин ҷода мақолаҳои зиѐде ба табъ мерасонанд. Аз ибтидои 

солҳои 80- уми қарни гузашта бозиҳои компютерӣ ба қисми 

тақсимнашавандаи индустрияи фароғат барои наврасон табдил ѐфтанд. 

Ҷамъият ин машғулиятҳои навро ба таври гуногун пешвоз гирифт: дар сояи 

имкониятҳои бузурги компютер боди ҳушѐрӣ ва дар бисѐр ҳолат- муҳокимаи 

рӯирост давом дошт. Ин пешрафти илму техника ҳеҷ гоҳ бетарафӣ ва 

муносибати кӯр- кӯронаро намеписандад. 

Дар воситаҳои ахбори оммавӣ маълумотҳои бисѐре пайдо гардиданд, ки 

дар бораи хатари телефонҳои мобилӣ ва компютер дар маҷмӯъ ва бозиҳои 

компютерӣ хусусан ба равонӣ, солимӣ ва рафтори наврасону ҷавонон огоҳ 

менамуданд. Махсусан 25 уми декабри соли 2020 дар барномаи телевизиони 

Тоҷикистон, ки муассисаи давлатӣ мебошад, дар бораи зарари телефонҳои 

мобилӣ ба ҳолати солимии ҷавонон ниҳоят намоиши хуби маърифатӣ 

баргузор карда шуд. Аммо сад афсӯс, ки миллати мо ин чизҳоро кам 

сармашқи кори хеш менамоянд.  

Огоҳкунӣ ва баѐни андешаҳои пешқадам ба он хотир буд, ки машғул 

шудан бо компютер ва телефонҳои мобилӣ- ин тобеъшавии рӯирост 

мебошад. Дар раванди давомнок бозӣ кардан бо зоҳиршавии аломатҳои 

психопатологӣ, ба монанди, нобарории аз як бозӣ ба бозии дигар гузаштан,  

ҳисси бартари доштан аз атрофиѐн, нишонаҳои «офарандаи қисмат», 

идоракундаи «ҳаѐти» қаҳрамонони дигари бозӣ табдилѐбӣ рӯй медиҳад. 

Дар кори таҳқиқотии мазкур инчунин, чунин хатарҳо қайд карда 

мешаванд: дар зери таъсири бозиҳои компютерӣ ҷавонон кундзеҳн 

«оболванивание» шуда,кунд шудани фазои эҳсосотии онҳо ошкор мегардад. 

Бозингар чӣ қадаре хоҳиши ғалаба кардан дошта бошад, бояд ҳамон қадар 

ҳиссиѐти хешро пахш намуда, ба хунукхур монанд мегардад.  Қисмате аз 

бозиҳои компютерӣ ба рафтори дағалона ҳидоят менамоянд, қисми 

дигарашон ҷанг ва зӯровариро талқин менамоянд.  

Ба ҳамагон маълум аст ва инчунин далелҳое мавҷуданд, ки ҷавононе, ки 

аз бозиҳои компютерӣ ва тахаюлоти истифода мебаранд, ҳолати баланди 

эҳсосоти ҷисмониро ҳис менамоянд. Ингчунин дар онҳо миқдори зиѐди 

фикрҳои агрессивӣ нисбати ҷавонони гурӯҳи назоратӣ мушоҳида карда 

мешавад, ки метавонад ба ҳолати давомот ва иштирок таъсир ворид намояд.  

Дар муассисаҳои таҳсилоти миѐнаи касбӣ баъзе донишҷӯѐн рафтори 

мутадил карда наметавонанд, ҳама вақт дар ҳолати рафтори хашмнок қарор 

доранд, ки ин дар зери кадом омиле қарор доштани онҳоро ифода менамояд. 

[98, с. 21.23]. 

Ба сифати оқибатҳои нохуши бозиҳои компютерии хусусияти 

агрессивдошта онро ишора намудан мумкин аст, ки доираи майлу хоҳиши 

донишҷӯѐн ба таълим танг гардида, кӯшиш ба бунѐд намудани олами хеш, 

берун гардидан аз воқеият ҳарчӣ бештар зоҳир мегардад. Мо андеша 

менамоем, ки барои донишҷӯ дар танҳои машғул шудан бо компютер, ин бар 

зарари муошират бо ҳамсолон ва бой гардонидани захираи луғавӣ мебошад.  

Чунин бозиҳо роҳро ба инкишоф накушода, ба мушкилоти иҷтимоӣ ва 

робитаҳои байнишахсиятӣ гирифтор месозанд. Ба ҳама маълум аст, ки танҳо 

муошират метавонад воситаи инкишофи шахсиятии донишҷӯѐн гардад, аммо 

муошират, ки компютор ҷавононро ба он даъват менамояд, барои мухлиси 

бозиҳои компютерӣ фоҷиаовар мебошад. Зеро бештари бозиҳо компютерӣ 

шакли мусобиқаи истифодабарандаро бо компютер ѐ дигар бозингарон ноил 

мебошанд. Амалан дар онҳо бозие вуҷуд надорад, ки муттамарказ намудани 

нерӯи инсонро талаб намояд, инсон тавассути он ҷунбад, амал намояд, то 

инкишоф ѐбад. Агар дар раванди бозиҳои компютерӣ инсон ҳаракат мекард, 

мо имрӯз чунин бозиҳоро асоси ҳастӣ ва мавҷудият эътироф менамудем ва 

мегуфтем, ки сарчашмаи инкишоф ва мавҷудиятанд.  

Мутаассифона, имрӯз мо ба технологияи иттилоотӣ - коммуникатсионӣ 

муқобил баромада наметавонем, аммо зарари бозиҳои компютериро гуфтани 

ҳастем, ки дар вуҷуди ҷавонон вайроншавии тезии биноӣ, мондашавии тези 

бозингар, ба бемориҳои дил, гардиши хун, фарбеҳшавӣ ва дигар бемориҳо 

гирифтор гардидани онҳо сабаб мегардад. Яке аз омилҳои зараровари 

бозиҳои компютерӣ,  дар «компютерӣ кунонӣ» ифода меѐбад, ки дар натиҷаи 

он барои ҷавонон вақти холӣ, ки бойгарии асосӣ ба ҳисоб меравад боқӣ 

намемонад.  

Ин фикрҳои дар боло баѐнгардидаро на танҳо воситаҳои ахборӣ оммавӣ, 

балки олимони зиѐди дунѐ баѐн ва тарафдорӣ менамоянд. Проблемаи мазкур 

зарурияти таҳқиқоти илмиро ба миѐн овард, то ки хусусиятҳои ҷавонону 

наврасон ошкор гардад, ки сабаби асосии вақти зиѐдро дар ин самт 

гузаронидани онҳо аз чӣ иборат аст.  

Донишҷӯѐне, ки бо компютер ва бозиҳои компютерӣ шавқу ҳавас 

надоранд, дар мағфилҳои фаннӣ, чорабиниҳои оммавӣ ширкат варзида, 

супоришҳои гуногунро иҷро намуда, бештар ба корҳои мустақилона шуғл 

варзида, пешравии хешро таъмин менамоянд.  

Таҳлили адабиѐт ва сарчашмаҳои ҷамъоварда нишон медиҳанд, ки дар 

гурӯҳи ҷавонони бо компютор сару кор дошта, вайроншавии ҷиддии 

фаъолияти психологӣ ѐ аломатҳои тобеъшавии компютерӣ мушоҳида 

нагардид. Аммо дар байни донишҷӯѐне, ки ба бозиҳои компютерии 

хусусияти агрессивидошта машғул мешаванд, ошкор гардид, ки бисѐри 

ҷавонон аломатҳои тобеъшавии «компютерӣ» доранд.  

Дар байни донишҷӯѐни муассисаҳои таҳсилоти миѐнаи касбӣ далелҳое 

низ мавҷуданд, ки аксар донишҷӯѐн, ки ба бозиҳои компютерӣ шуғл 

меварзанд гирифтори тобеъшавии бозиҳои компютерӣ мебошанд. Ба он 

мисол шуда метавонад хасташавии донишҷӯѐн, дарди пойҳо, дарди 

мушакҳои даст, кашиши мушакҳо, дарди чашмҳо, ҳиссиѐти умумӣ, бо 

мушкилот дар хоб рӯбарӯшавӣ ва ғайраҳо мушоҳида карда мешаванд.   

Масъалаи дағалии ҷавонон ва қонуншиканиҳои ба он вобастаи онҳо, 

ташвиши ҷамъиятро ба вуҷуд оварда, ба мавзӯи асосии таҳқиқотҳои 

педагогӣ- психологӣ табдил ѐфтааст. Дар ин самт корҳои зиѐде дар бораи 

бозиҳои компютерӣ ва таъсири онҳо ба наврасону ҷавонон ба табъ расонида 

шудааст. Таҳлили онҳо нишон медиҳад, ки дар ин масъала мухолифати зиѐде 

дар байни олимон вуҷуд дорад: яке аз муаллифон исбот менамояд, ки 

бозиҳои компютерии мазмуни агрессивидошта ҳиссиѐти агрессивии 

истифодабарандагонро баланд мебардорад. Олимони дигар бошад ба ин 

андеша муқобил баромада, бозиҳои компютериро ҳимоя менамоянд.  

Агар аз ҳисоби синнусоли озмудашудагон таҳлил намоем, ба чунин 

маълумотҳо ноил мегардем: дар ҳақиқат аз рӯи таҷрибаи кори дошта ва 

таҳқиқоти баргузорнамуда бо боварии комил гуфта метавонам, ки бозиҳои 

компютерии хусусияти реаксионидошта метавонанд дар наврасон ва ҷавонон  

қаҳру ғазабро бедор намоянд, ин бештар дар хонандагони хурдсол мушоҳида 

мегардад. Аммо изи чунин бозиҳо дар хотири ҷавонон тамоми умр нигоҳ 

дошта мешавад ва метавонад, ба давомоти онҳо таъсир расонад. Дар натиҷаи 

омӯзиши таъсири барномаҳои телевизионӣ ва роликҳои рекламавӣ ба 

кӯдакону ҷавонони мо ба хулосае омадем, ки агар аломатҳои зӯроварӣ ва 

бераҳмӣ дар онҳо мавҷуд бошанд, метавонанд, ба ахлоқ ва рафтори 

хонандагону донишҷӯѐн таъсири манфӣ расонанд. [179, с 205]. 

Чунон, ки А.Ҷомӣ дар андешаҳои педагогии хеш онро талқин менамояд: 

Аз насиҳат ноқисон комил шаванд,  

В-аз насиҳат мудбирон муқбил шаванд. 

Аз насиҳат тоза гардад ҳар диле, 

В-аз насиҳат ҳал шавад ҳар мушкиле. 

Таҳқиқоти баргузорнамудаи мо собит намуд, ки ҷавононе, ки бо бозиҳои 

компютерӣ сару кор доранд, майлу хоҳишашон ба соҳаи фанҳои  башардӯстӣ 

паст мегардад. Падар мехоҳад ба писар насиҳатҳои пандомез диҳад, писар ба 

ин пандҳо талабот надоштанаш мушоҳида мегардад ва иброз медорад, ки ин 

гуфтаҳо кӯҳнаанд, дигар ба талабот ҷавоб дода наметавонанд. Чунин гурӯҳи 

донишҷӯѐн майлашонро ба мусиқӣ, санъат ва адабиѐт гум мекунанд, ки ин 

маънои гум кардани ҳисси зебопарастӣ ва маърифати ҳастиро дорад. 

Ҷавонони аз гурӯҳи «компютерӣ» ба хондани китоб чандон хоҳиш 

надошта, бештар ба таъмир кардани ашѐҳои вайроншуда шуғл меварзанд ва 

ҳамеша вориди ҷаҳони тахаюлотӣ мебошанд.  Ѓайр аз ин, онҳо ҳарчӣ бештар 

намоишҳои видео ва телевизионро тамошо карда, ба варзиш машғул шуда, 

мехоҳанд ба дӯстдорони хеш баробар шаванд.  

Танқиди бозиҳои компютерӣ дар воситаҳои ахбори омма ва дар як қатор 

таълифотҳои илмӣ чандон асоснок баѐн нагардидааст. Ҳатто дар оддитарин 

пурсишҳои сотсиологӣ ошкор карда натавонистанд, ки бозиҳои компюторӣ 

чӣ оқибатеро барои ҷамъияти муосир ба бор меоранд. Пешниҳодро дар бораи 

он, ки бисѐр ҷавонони дар бозиҳои компютерӣ шуғл варзида- «мубтало»-и 

бозӣ дониста шаванд: дар тафтиш онҳо танҳо даҳ қисми гурӯҳи 

«компютери»-ро нишон доданд, ки аз воқеият ниҳоят дуранд.    

Пӯшида нест, ки дар байни бозиҳое, ки дар баѐни ҷавонону наврасон 

машҳуранд, бозиҳое низ мавҷуданд, ки дорои аломатҳои ҷанг ва зӯроварӣ 

мебошанд. Гуфта ва тасдиқоти воситаҳои ахбори оммаро дар бораи аз ҳад 

зиѐд майл доштани ҷавонон ба бозиҳои мазмуни зӯроваридоштаро аз ҳад 

зиѐд баѐнѐфта ҳисобидан мумкин аст.  

Тартиби истифода бурдани вақти холӣ дар гурӯҳи «тобеъѐни» бозиҳои 

компютерӣ ва гурӯҳи ҳамсолон қариб фарқ намекунад. Инчунин андешаҳо 

дар бораи он, ки бо компютер шуғл варзидан ҷавононро ба махсусгардонӣ, 

вайрон шудани робитаҳои иҷтимоӣ оварда мерасонад, тасдиқ нагардид. 

Албатта, дар гурӯҳи «компютерӣ» шахсиятҳои ҷудогонаеро во хӯрдан 

мумкин аст, ки дорои нишонаҳои тобеъиятӣ ва рафторҳои ба худ хоси 

психологӣ мебошанд. [179, с.207- 222]. 

Ба фикри мо, дар ин ҷо бозиҳои компютерӣ ҳамчун воситаи бартараф 

намудани мухолифатҳо, ки дар умқи муносибатҳои оилавӣ ва муносибати 

ҳамсолон қарор гирифтаанд меистад.Агар мушоҳида кунем, мебинем, ки 

бозиҳои компютериро ба чаҳои инкишофи сусти ҷисмонӣ дошта, нисбати 

бачагони инкишофи ҷисмонии хуб ѐфта бештар мароқ зоҳир менамоянд.  

Вазни зиѐд, чун одат, дар мавқеи бача ѐ ҷавон дар гурӯҳи ҳамсолон 

таъсири манфӣ мерасонад. Бозии компютериро ҳамчун воситаи 

барқарорсозии нобарорӣ мавриди омӯзиш қарор додан мумкин аст, ки бо 

ҷавон дар раванди муоширати байни шахсиятӣ рӯй медиҳад. Ин аз куҷо 

ибтидо мегирад? Болотар қайд намудем, ки ҷавонро танҳо бо компютер 

гузоштан мумкин нест, зеро ин амал ба одату тобеъшавӣ табдил ѐфта, 

қобилияти фикрронӣ ва баѐни андешаро дар ҷавонон ѐ донишҷӯѐн коста 

мегардонад.   

Дар зери мафҳуми «бозиҳои компютерӣ» синфи васеъи барномаҳо ва 

сохторҳои техникие фаҳмида мешаванд, ки дар иҷрои ин ҳадаф хизмат 

менамоянд. Хулоса дар бораи таъсири бозиҳои компютерӣ чунин самтҳои 

муҳимро ба инобат намегиранд, ба монанди мазмуни бозиҳои компютерӣ, 

мураккабии он, навгониҳои маърифатӣ ѐ навгониҳои маторӣ, ки фаъолияти 

бозӣ онро талаб менамояд.  

Ҳатто ба касе ки дар ҳаѐташ аввалин шуда ба бозӣ оғоз мекунад, маълум 

аст, ки оддитарин бозиҳои карта метавонистанд ба ҳолатҳои воқеӣ дар 

психикаи инсон таъсири худро расонанд. Бунѐди табақабандии аниқи 

бозиҳои компютерӣ бо мазмуни психологии онҳо метавонад моро ба 

фаҳмидани механизмҳои таъсиррасонии педагогӣ расонидан, ба 

истифодабарандагон наздик гардонад. Пешниҳодҳо дар бораи бозиҳои 

компютерӣ ва сабабҳои баланд гардидани ғазабнокӣ дар наврасону ҷавонон 

чандон ҷиддӣ ошкор нагардидааст, ба он муносибати савдогарона зоҳир 

гардидааст.   

Омӯзиш ва таҳлили адабиѐту сарчашмаҳо собит менамояд, ки қисми 

зиѐди бозиҳои машҳури компюторӣ мазмуни агрессивӣ надоранд.  Аз ин рӯ, 

имконияти таъсири онҳоро дар рафтори агрессивии ҷавонон бояд сахт 

маҳдудкунӣ ҳисобида шавад. Ягонадалели ба таври хуб исботгардида, оид ба 

баланд гардидани рафтори агрессивии хонандагони синфҳои ибтидоӣ, 

бозиҳои компютерии аломатҳои зӯроваридошта мебошанд, ки дароз 

мавҷудияти хешро нигоҳ медорад. Қисми зиѐди муаллифон, дар корҳои хеш 

аз он хабар медиҳанд, ки дар байни мазмуни агрессивии бозӣ бо рафтори 

агрессивии истифодабарандагони он робитаи мутақобилан вуҷуд надорад.  

Ман ҳамчун таҳқиқотчии масъала ба ин андеша мувофиқ буда 

наметавонам. Таҷриба нишон медиҳад, ки донишҷӯѐни муассисаҳои 

таҳсилоти миѐнаи касбие, ки ба бозиҳои компютерӣ дилбастагӣ доранд, дар 

зери таъсири он дар онҳо дағалӣ, ширкатнаварзидан дар корҳои ҷамъиятӣ, 

ҳавас надоштан ба чорабиниҳои муассиса ҳис карда мешаванд. 

Робитаи байни бозиҳои компютерӣ ва ғазаболудии донишҷӯѐнро дарду 

шакл шарҳ додан мумкин аст:ѐ рафтори дағалонаи донишҷӯро мазмуни 

агрессивӣ доштани бозии компютерӣ ба вуҷуд оварданд, ѐ баръакс ҷавонони 

рафтори агрессивидошта бозиҳои компютерии ҳарактери агрессивидоштаро 

маъқул медонанд.  

Мантиқи монандро барои рӯйпӯш намудани таъсири бади бозиҳои 

компюторӣ дар рафтори ҷавонон ва давомоти онҳо дар муассиса истифода 

бурдан мумкин аст. Дар мувофиқа ба он бозингарони шаддиди бозиҳои 

компютерӣ вазифаҳои хонагӣ ва тайѐр шудан ба дарсҳоро фаромӯш 

мекунанд, ки дар натиҷа давомоти онҳо паст мегардад. Аммо дар ин ҷо 

вазъият мухолиф аст: мушкилии аз бар намуда натавонистани мавод ҷавонро 

ба «гурехтан» ба дунѐи бозиҳои компютерӣ водор менамояд. Маълум аст, ки 

дар ин ҷо ба саволи робитаҳои сабабӣ- натиҷавӣ танҳо таҳқиқотҳои озмоишӣ 

ѐ фалсафа ҷавоб дода метавонад.  

Мо саволномаҳо тартиб дода оиди ин масъала бо 150 нафар донишҷӯѐни 

муассисаҳои таҳсилоти миѐнаи касбӣ аз бахшҳои гуногун пурсиш 

гузаронидем, ки синни донишҷӯѐн аз 17 то 19 соларо ташкил менамуд. 

Саволи аввали мо дар бораи киҳо дар хона компютори шахсӣ доранд? Љавоб 

ошкор сохт, ки 86 % - и донишҷӯѐн дар хона компютер доранд. Киҳо дар 

хона компютер надоранд? Аз рӯи ҷавоб ба ин савол маълум гардид, ки 24% 

донишҷӯѐн дар хона компютер надоранд, ки дар бахшҳои гуногун таҳсил 

менамоянд. 

Ба бозиҳои компютерӣ мароқ зоҳир кардани онҳо низ гуногун буд: 

духтарон бештар бозиҳои маърифатӣ, расмкашӣ, бозӣ - саѐҳат ва писарон 

бошад бозии суръат, зӯроварӣ ва тирпарониро бештар меписандиданд.   

Ҷадвали 4. Робитаи байни истифодаи бозиҳои компютериро вобаста 

ба мансубияти ҷинсии донишҷӯѐн 

Фаолият 
Миқдор 

ва фоизҳо 

Ҷинс 
Умумӣ 

Зан Мард 

    дараҷаи     

истифода 

бисѐр кам 
Миқдор 130 170 300 

фоизи хат 66.4% 33.3% 44.4% 

     Кам 
Миқдор 1103 1121 2224 

фоизи хат 228.6% 119.8% 223.0% 

қаноатбахн 
Миқдор 1141 2219 3360 

фоизи хат 339.2% 335.8% 337.0% 

Бисѐр 
Миқдор 775 1179 2254 

фоизи хат 220.8% 229.2% 226.1% 

ниҳоят кам Теъдод 118 773 991 

фоизи хат 55.0% 111.9% 99.4% 

Ҳамагӣ 
Миқдор 3360 6612 9972 

Фоизи хат 1100.0% 1100.0% 1100.0% 

 

Ҷадвали 5. Дараҷаи моҳиятии саволнома 

- миқдор Дараҷаи 
озодӣ 

Дараҷаи 
моҳиятӣ 

Одаткунӣ (кайэскори 
Пирсон)     331.140 (a)  44    .000 

Миқдор 9972   
 

Дараҷаи моҳиятии саволномаҳои майлкунӣ байни дараҷаи истифодаи 

бозиҳои компютерӣ вобаста ба мансубияти ҷинсӣ дар доираи қариб 0/05 

қарор мегирад, ки барои тасдиқ намудани фарзияи кор мавҷуд набудани 

робитаро рад намояд. Дар асоси маводҳои ҳосилнамуда тасдиқ намудан 

мумкин аст, ки байни дараҷаи истифодабарии бозиҳои компютерӣ ва дараҷаи 

ҷинсии бозингарон робитаи моҳиятӣ вуҷуд дорад. Аз рафти Таҳқиқот маълум 

гардид, ки писарон нисбати духтарон бештар ба бозиҳои компютерӣ банд 

мешаванд. Диаграммаи мутобиқати фоизии истифодабарандагони бозиҳои 

компютерӣ дар байни писарону духтарон нишон медиҳад, ки назорати 

волидон ба ин раванд торафт суст гардидааст. 

Донишҷӯѐни бахши якумро нисбат ба донишҷӯѐни бахши дуюм ва сеюм 

бештар зери назорат қарор медиҳанд. Донишҷӯѐни бахши якум ва дуюм дар 

компютор камтар мешинанд ва вақтро риоя менамоянд. Аммо донишҷӯѐни 

бахши сеюм ва хатмкунанда вақти бештари худро дар компютер ва бозиҳои 

компютерӣ мегузаронанд. Мехоҳам қайд намоям, ки ҳатто рӯзҳои истироҳат, 

ки падару модар дар хонаанд ва метавонанд фаъолияти фарзандони 

донишҷӯуѐни худро зери назорат қарор диҳанд, баръакс бачаҳо бештари 

вақти хешро дар бозиҳои компютерӣ мегузаронанд. 

Давомоти донишҷӯѐни муассисаҳои таҳсилоти миѐнаи касбии 

Тоҷикистонро таҳлил намуда, ба хулосае омадем:  ки давомот инчунин ба 

боло рафтани синну соли донишҷӯи паст мегардад. Агар дар бахши якум 

21% давомоти донишҷӯѐн паст гардад, дар бахши сеюм ин нишондиҳанда 

40%- ро ташкил медиҳад. Омили асосии ин раванд дар куҷое сустӣ зоҳир 

намудани мақомоти идоракунандаи муассиса мебошад. 

Дар тамоми давраи мавҷудияти таърихи инсоният, ақлҳои 

пешқадамтарини инсонӣ ба масъалаи таълими савод ва самаранок истифода 

бурдани вақт банд буданд ва ҳастанд. Аммо мутаассифона то ба имрӯз 

муяссар нагардидааст, ки муносибати инсонро ба роҳҳои самаранок 

истифода бурдан аз вақтро тағйир диҳем.   

Масъалаи савод ва таълими қабати иҷтимоии ҷамъият ба сифати омили 

асосии таъминкунандаи инкишофи пешқадами ҷамъият ва самаранок идора 

намудани захираҳои моддӣ ва ахлоқии он мебошад.  

Ин омил дар як вақт, бо инкишофи донишгоҳҳои гуногуни ҷамъиятӣ ва 

тақсимоти вазифаҳои иҷтимоӣ ва иқтисодӣ дар ҷамъият, тамоми вазифаҳои 

таълимӣ ва таҳсилотӣ, ба дасти муассисаҳои махсуси таълимӣ- таҳсилотӣ 

дода шудааст. Ҳамаи ин таркибҳо расман ӯҳдадориҳое буданд, ки тавассути 

он талаботҳои махсуси дидактикӣ ва барномаҳои таълимӣ қудрати ошкор 

намудани шахсиятҳои болаѐқат ва ба онҳо додани дониши заруриро пайдо 

намуданд. Дар ҷаҳони муосир, ҳуқуқ ба таълим ва таҳсили табиӣ ва қисми 

ҷудонашавандаи ҳуқуқи иҷтимоии ҳар як шаҳрванд мебошад, аммо на ҳама 

ба қадри он мерасанд ва аз имкониятҳои мавҷуда самаранок истифода 

мебаранд. 

Ҳар як донишҷӯи муассисаҳои таҳсилоти миѐнаи касбӣ метавонад аз 

хизматрасониҳои иҷтимоии мавҷудаи таълими ҷамъиятӣ истифода бурда, 

маълумоти ҷавобгӯ ва дараҷаи маданияти баландро ноил гардад. Масъалаи 

таҳсилот ва тарбия бо оянда ва насибу қисмати инсон сахт печидагиҳо дорад. 

Дар ҷаҳони муосир, захираҳои бузурги моддӣ ва инсонӣ мавҷуданд, ки барои 

баланд бардоштан ва беҳтар намудани хизматрасониҳои таҳсилотии ҷамъият 

истифода мегарданд. Дар бисѐр мамлакатҳо ва ҷамъиятҳои ҷаҳони муосир 

маблағгузорӣ ба маориф ба сифати маблағгузории дарозмуддат фаҳмида 

мешавад. Аз ин рӯ дар ҳолати ғайри самаранок фаъолият намудани маориф 

ва набудани пешравӣ дар таълим ва тарбияи захираҳои инсонӣ ҳама 

маблағгузориҳо бесамар мебошанд. Чунин низоми маориф метавонад ба 

давлат ва ҷамъият зарари бузурги моддӣ ва ахлоқӣ расонад, ки 

ислоҳнашаванда мебошад.   

Ба чунин хусусият таваҷҷуҳ зоҳир намуда, дар асоси андешаи солим, 

онро ба инобат гирифтан зарур аст, ки захираҳои инсонӣ ва моддӣ барои 

қонеъ гардонидани инкишофи маҷмӯӣ ва гулгулшукуфии низоми маориф 

мебошанд, ки истифодаи самаранок ва ратсионалиро талаб менамояд. Дар 

ҷараѐни таълим дар ҷавонон ва наврасон дар муносибат нисбат ба худ ва 

олами атроф, муносибати нек ѐ бад ташаккул меѐбад. Ҳалли ин масъала аз 

бисѐр ҷиҳат аз бобарорӣ ѐ бебарории таълими хонандагон ѐ донишҷӯѐн дар 

ҷараѐни таълим вобаста мебошад.  

Дар солҳои мактабӣ кӯдакону наврасон, дар марҳилаи инкишофи 

ҷисмонӣ ва маърифатӣ қарор доранд ва ин солҳо барои онҳо солҳои 

беҳтарини ҳаѐташон ба шумор мераванд. Дар ин давра бачаҳо кӯшиш 

менамоянд, ки эҳсосоти хешро дар муносибат бо омилҳои муҳими калидӣ 

иброз намоянд, ақл, хирад, маҳорати хешро такмил ва намоиш диҳанд. Дар 

зери таъсири дастовардҳо ва нишондоди хуб дар ҷараѐни таълим, донишҷӯ 

метавонад, ҳам ҷисман, ва ҳам рӯҳан ташаккул ѐбад. 

Дар фарқият аз ин, дар натиҷаи мавҷуд набудани пешравӣ дар таълим ва 

ғамгин будани аз натиҷаҳои таълимиаш дар хонанда ѐ донишҷӯ фишори 

психологӣ пайдо мегардад. Ин фишори психологӣ холати ҷисмонӣ ва 

ахлоқии онҳоро дар зери хатар қарор медиҳад. Аз ҳамин рӯ, тамоми диққатро 

ба мавзӯи давомоти донишҷӯѐни муассисаҳои таҳсилоти миѐнаи касбӣ равон 

намудан зарур аст, зеро ки ин масъала доимо бояд дар маркази диққати 

муассиса ва шахсиятҳои масъул қарор гирад.   

Аз сабаби аниқ ва дуруст муайян кардани самтҳои мушкилотӣ ин 

мавзӯъ, имконият медиҳад, ки методҳои самараноки таълимро ошкор намуда, 

тавассути истифодаи онҳо лаѐқат ва тавоноии донишҷӯѐнро дар маҷмӯъ 

баланд бардорем.  

Дар ҷодаи беҳдошти давомоти донишҷӯѐни муассисаҳои таҳсилоти 

миѐнаи касбӣ далелҳо ва сабабҳои гуногун мавҷуданд, ки заминаҳои зарурии 

қафомонии таълимиро бартараф менамоянд.  Дар баробари ин, дар ҳолатҳои 

ҷудогона, ин заминаҳо метавонанд сабаби қафомонии таълими донишҷӯѐни 

гурӯҳ гарданд. Дар маҷмӯъ, ҳисоб кардани сабаби мушаххас ва устувор 

номумкин аст, омили асосии муайянкунандаи муваффақият ва нобарории 

донишҷӯ фаъолияти таълимӣ мебошад. [167, с. 370- 379]: 

Таҳқиқотчиѐн ва ташхисгарони зиѐд сабаб ва омилҳои асосии нобарории 

таълимиро дар ду категория мебинанд:   

1. Омилҳои дохилӣ, ки ба низоми таълим дар муассиса мансубанд;   

2. Омилҳои берунӣ, ки дар навбати худ, ба ду қисм тақсим мешаванд:  

а) иҷтимоӣ ва оилавӣ;  

         б) сабабҳои фардиятӣ.  

Қайд кардан ҷоиз мебошад, ки чунин табақабандӣ чорчӯбаи муайяни 

маҳдудкунанда надоранд. Тамоми сабаб ва омилҳои дар боло ишорагардида, 

хосияти таъсиррасонанда доранд. Ба монанди он, ки низоми таълим, 

наметавонад аз ҳаѐти ҷамъиятӣ ҷудо бошад. Ѓайр аз ин, он ҳамеша дар зери 

таъсири омилҳои иҷтимоӣ, ҷамъиятӣ қарор дорад. Омилҳои шахсиятӣ- 

инфиродӣ бошад, берун аз шароитҳои иҷтимоӣ ва оилавӣ вуҷуд дошта 

наметавонанд. 

Чунин табақабандӣ барои осон гардонидани раванди таҳқиқот ва 

боварибахш гардонидани он дар поѐнтар пурра оварда мешавад. Муассисаи 

таълимӣ ба сифати нуқтаи ибтидо аз паси оила, дар кори таълиму тарбияи 

донишҷӯѐн мавқеи арзандаро ишғол менамояд, ки он метавонад фаъол ѐ 

ғайрифаъол бошад. Якумин, дастоварди таълимӣ ва навгониҳои иҷтимоӣ 

ҳосил намудани дониш дар раванди таълим мебошад, робита бо ҳамкурсон ва 

мушкилоте, ки дар давраи таҳсил ба миѐн меояд, ба таври канданашаванда бо 

давомот вобаста мебошад.  

Мутахассисони самти педагогика, психология ва илмҳои башардӯстӣ 

боварии комил доранд, ки чунин саволҳо, ба монанди ташаккули назари 

шахсӣ дар муносибат ба хеш, нисбат ба муассиса, дараҷаи ҳисси ҳамдардӣ, 

ҳисси ҳатмии эҳтиром, эҳтироми фарқиятҳои фардӣ дар анъанаҳои одаткунӣ 

мавқеъи намоѐнро ишғол менамоянд. Ҳолати солимии ҷисмонӣ, дараҷаи 

муттамарказ гардонидани диққат, тавоноии маърифатӣ ва инфиродӣ аз 

дуруст ташкил додани фаъолият вобаста мебошад.  

Мутобиқи талаботи башардӯстӣ, таълим бояд дар ҷое татбиқ гардад, ки 

дар он ҷо фазои ҳамдигарфаҳмӣ ва дӯстӣ ҳуқумрон бошад. Асосан таҷрибаи 

таълимӣ дар зери таъсири талаботҳои назариявӣ ташаккул меѐбад. Аз ин 

нуқтаи назар, таълим бояд шакли инфиродии хешро доро буда, дар вақти 

воқеӣ амалӣ карда шавад. Таълими ба башардӯстӣ майлдошта бевосита бо 

мавҷудияти инсоният робитаманд мебошад. Аммо дар зери таъсири бозиҳои 

компютерии хусусияти агрессивидошта ин хусусиятро гум карда, бештар 

хусусияти шубҳакунӣ ва аз одамон ҷудонишинӣ ва ба олами тахаюлотӣ 

дохилшавиро оғоз менамояд. 

Барои муайян кардани робитаи байни қаҳру ғазаб ва шаклҳои бозиҳои 

компютерӣ, ки бачаҳо интихоб менамоянд, тамоми озмудагон ба ду гурӯҳ 

тақсим карда шудаанд. 

- бачаҳое, ки дар бозиҳои бераҳмона бозӣ мекунанд; 

- онҳое, ки мутобиқи инсоф бозӣ мекунанд.  

Пас аз он ҷавононро аз рӯи дараҷаи қаҳру ғазабнокӣ тақсим намудем, ки 

натиҷаи зерин ба даст омад: 

 

Ҷадвали 6. Дараҷаи қаҳру ғазабнокии ҷавонон 

 

  Намудҳои бозӣ 
Дараҷаи аҳру ғазабнокӣ 

           Баланд                     Миѐна                         Паст 
Дар бозиҳои 

сахт бозӣ 85 46 19 

мекунанд 
Дар бозиҳои 

сахт бозӣ 
намекунанд 

26,4 15,6 5,8 

  

Аз ин маводҳо бармеояд, ки дар байни донишҷӯѐни муассисаҳои 

таҳсилоти миѐнаи касбӣ ҷавононе, ки хоҳиши дар бозиҳои компютерии 

хусусияти зӯроварӣдошта бозӣ карданианд, нишондиҳанда ниҳоят баланд 

буда, 91%-ро ташкил медиҳад. Дар раванди сӯҳбат донишҷӯѐн бозиҳои 

машҳуртаринро, ки бо он сару кор доранд ин тавр номиданд: GTA, Doom, 

Counter-Strike, Mortal Kombat. мебошанд. Мушоҳида намудем, ки дар байни 

донишҷӯѐне, ки тамошои бозиҳои компютерии «ором ва осоиштаро» бештар 

меписанданд дараҷаи қаҳру ғазаб пасттар мебошад.  

Ҳамин тавр, натиҷаи бадастомада фарзияи кори илмии моро дар бораи 

таъсири бозиҳои компютерии хусусияти зӯроваридошта дар ахлоқ, рафтор ва 

давомоти донишҷӯѐн тасдиқ намуд. Дилбастагии донишҷӯѐн ба бозиҳои 

компютерӣ ва зиѐд кардани вақт ва миқдори бозиҳои компютерӣ ба ояндаи 

донишҷӯ чунин таъсири бад ворид намуда метавонад: пеш аз ҳама давомоти 

академӣ паст гардида, донишҷӯѐн рафторҳои зидди ҳуқуқӣ содир намуда, аз 

риояи меъѐрҳои ахлоқ дар рафтор бо атрофиѐн, карахтшавӣ ѐ якбора аланга 

гирифтани қаҳру ғазаб мушоҳида гардида, эҳсосот, тағйироти тези эҳсосотӣ, 

боиси бад шудани вазъи солимӣ, бемории меъда, хатари пайдошавии 

карахтшавии компютерӣ таҳдид менамояд. 

Тамоми он чиро, ки донишҷӯѐн дар оинаи монитор мебинанд, онро 

ҳамчун намунаи бартарии хеш бар атрофиѐн қабул менамоянд. Аз маводҳои 

тамошонамуда фарқияти хешро аз атрофиѐн пайдо намуда, ба ҳаѐти воқеӣ 

ворид менамоянд. Ҳамин тавр, зӯроварӣ, ки дар бисѐр бозиҳои муосири 

компютерӣ мавҷуд аст, метавонад ба рафтори ҷавонон таъсир расонад ва 

онро ба ҳаѐти воқеӣ ворид намоянд. 

Донишҷӯѐн на якбору дубор мебинанд, ки қаҳрамони онҳо тавассути 

ҳаракатҳои зӯроварӣ кадом қуллаҳои баландро фатҳ намудааст. Онҳо 

метавонанд аз он хулоса бароранд, ки чунин рафтор воситаест барои ба даст 

овардани мақсадҳои ҳаѐтӣ. Ҳамин ахборҳои нодурусти аз бозиҳои 

компютерӣ ҳосилнамуда муносибати ҷавонро бо атрофиѐн дағал ва 

хусусиятӣ зӯроварӣ мебахшад. Омили асосӣ дар ин ҷо такроркунии амалҳои 

дидаашон: барои содир намудани агрессия ба сифати ҳалли вазъият мебошад. 

Дар чунин ҳолат эҳсосоти мӯътадил паст гардида, моҷароҷӯӣ, эҳсос барои 

хархаша, бадрафторию зӯроварӣ бештар мегардад. [4, с. 133]. 

Қисман гум кардани назорати вақти дар бозиҳои компютерӣ ва видеоӣ 

сарф гардида, мушкилоти давомоти хонандагону донишҷӯѐнро ба миѐн 

меорад. Дар бисѐр ҳолат онҳо сари вақт аз хоб сер нагардида, ба дарс дер 

мемонанд,барои тайѐр намудани вазифаю супоришҳо вақташон намерасад, 

ки ин омилҳо давомоти донишҷӯѐнро халалдор мегардонад. Вақти барои 

баланд бардоштани сифати таълим, ба бозӣ сарф карда мешавад ѐ умуман 

таълимро ба нақша намегирад, ки омили асосии давомот мебошад. 

Пурсишномаҳо собит намуданд, ки аксари пурсидашудагон бештар аз ду соат 

вақти хешро дар бозиҳои компютерӣ мегузаронанд,  ки ин хастагиро ба 

вуҷуд оварда майли худомӯзиро мекушад. Қисман мушоҳида мегардад, ки 

баъзеҳо ҳатто то панҷ соати вақти қимати хешро дар бозиҳои компютерӣ 

мегузаронанд.  

Ба саволи «Оѐ шумо метавонед аз бозӣ даст кашед» бисѐриҳо «не» гуфта 

ҷавоб медиҳанд. Дар маҷмӯъ ҷавобҳои дигар нишон доданд, ки қисме аз 

донишҷӯѐн дар дараҷаи дуюм ва сеюми тобеъшавии бозиҳои компютерӣ 

қарор доранд. Ин тобеъшавӣ ифодакунандаи он мебошад, ки чунин 

донишҷӯѐн аз бозӣ берун шуда наметавонанд, ѐ ин ба онҳо бо мушкилӣ дода 

мешавад.  

Бисѐр волидон кӯшиш менамоянд, ки барои фарзандони хеш ҳар чӣ 

зудтар компютери шахсӣ харидорӣ намоянд. Мутобиқи андешаи онҳо гӯѐ 

компютер ѐрдамчии асосии фарзандони онҳо дар таълим мебошад. Ҳатто 

Ҳукуматҳои аксари мамлакатҳои ҷаҳон дар бораи он ғамхорӣ менамоянд, ки 

ҳатто донишҷӯѐну хонандагони оилаҳои камбизоат низ компютер ва 

имконияти истифода бурдан аз Интернетро дошта бошанд. Аммо олимон 

тасдиқ менамоянд, ки дар хона мавҷуд будани компютер на чандон самараи 

хуб медиҳад, балки ба давомоти хонандагон дар муассиса таъсири бад 

мерасонад.  

Компютерро дар муассисаҳои таълимӣ, донишҷӯ метавонад ба олоти 

таълим табдил диҳад, зеро фаъолияти донишҷӯ дар зери назорат мебошад. 

Омӯзгори фанни таълимӣ аз доираи талаботи дарс онҳоро берун рафтан 

намегузорад. Дар ин кори таҳқиқотӣ диққати бештар ба сифати таъсири бади 

бозиҳои компютерӣ дар танг гардидани майлу хоҳиши донишҷӯѐн, кӯшиши 

бунѐд намудани олами хеш, баромадан аз воқеъият ва бунѐди олами 

тахаюлотӣ оварда шудааст. Барои наврасону ҷавонон воситаи асосии 

инкишофи шахсиятӣ  муошират ба ҳисоб меравад, ки онро компютер ба 

пуррагӣ мавҳ менамояд. Бисѐри бозиҳо дар шакли мусобиқаи 

истифодабаранда бо компютер ѐ дигар бозингарон сохта шудаанд. Умуман 

дар бозиҳои компютерӣ бозиҳое, ки ҳамкориро муттамарказ гардонанд, 

ҳаракатро ба вуҷуд оранд, ҷисмро инкишоф диҳанд, вуҷуд надоранд.   

Ин гуфтаҳои дар боло баѐнгардида на танҳо дар воситаҳои ахбори омма, 

балки дар маркази диққати таҳқиқотчиѐн қарор гирифта ва дар бораи таъсири 

бозиҳои компютерӣ ба давомоти таълимии донишҷӯѐн мақолаю гузоришҳои 

зиѐде ба табъ расидаанд. Худи ҳамин мушкилот таҳқиқоти мазкурро муҳим 

гардонид, ки ба ошкор намудани хусусиятҳои ҷавононе, ки вақти зиѐди 

хешро дар бозиҳои компютерӣ мегузаронанд равона гардидааст.  

Болотар мо як далелро аз ташвиши олимону коршиносон оварда будем, 

ки онҳо ба доштани компютер дар хона муқобил баромада буданд. Сабаб дар 

он мебошад, ки на ҳама волидон аз педагогика ва талаботҳои педагогӣ дар 

муносибат бо фарзандон огоҳанд. Яккаю танҳо мондани ҷавонон бо 

қомпютер, оқибати ҳуснангезро ба бор оварда, давомони донишҷӯро зери 

хатар қарор дода, ҷавонро вориди ҷаҳони тахаюлотӣ гардонида, андешаҳои 

онро дар бораи ҳаѐт вайрон намуда, ба худкушӣ равона менамояд.  

2.2. Бозиҳои компютерии хусусияти реакссиондошта ва таъсири 

онҳо дар робитаҳои байни оилавӣ 

 

Давомоти ғайри қаноатбахши таълимӣ ва нобарории мунтазами 

таълимии донишҷӯѐн дар давраи давомнокии ҷараѐни таълим аз ҷониби оила 

ниҳоят дарднок қабул карда мешавад. Ин дар бисѐри ҳолат сабаби он 

мегардад, ки волидон ва дигар аъзоѐни оила муносибат ва назари пешинаи 

хешро нисбат ба хонанда ѐ донишҷӯ тағйир дода, муносибатҳо торафт 

тезутунд мегарданд.  

Дар натиҷаи ҳамаи ин дӯстӣ ва робитаи мутақобилаи оила бо донишҷӯи 

бебарор хусусияти оштинопазир пайдо менамояд. Бисѐр оилаҳо, дар бораи 

нобарории фарзандонашон огоҳ гардида, ба муайян кардани сабаби ин 

бебарории фарзандашон оғоз менамоянд. Дар ин кор кӯшиш менамоянд, ки 

айбро ба гардани муассиса ѐ фарзанди нобарорашон бор кунанд. Ягон нафари 

онҳо намехоҳанд, ки дар ин кор худашонро айбдор ҳисобанд. Дар умум, 

чунин ҳолати номуайян ба муносибати боварибахши онҳо дар дохили оила 

халал ворид менамояд. 

Дар сояи ин ҳама нобарориҳои фарзандонашон бисѐр оилаҳои 

носолимтаҳсили ояндаи фарзандашонро дар муассиса номумкин шуморида, 

онҳоро барои кор кардан маҷбуран аз таҳсил мегиранд. Падару модарон дар 

ин раванд бояд кадом амалҳоро анҷом диҳанд: 

- дар асоси боварии байни ҳамдигарӣ дили донишҷӯро кушода 

фаҳмиданд, ки сабаб ва роҳи ҳалли он дар чист; 

-бо забони фаҳмо бояд мефаҳмониданд, ки асри ХХ1 асрест, ки бе 

маълумоту касб кас зиста наметавонад; 

- барои бад нагардидани муносибатҳои оилавӣ ман ба шумо ду- се ҳафта 

вақт медиҳам, то дар таҳсилатон ислоҳ ворид намоед; 

- мо аз ту умеди калон дорем ва боварӣ дорем, ки аз уҳдаи ин бо 

сарбаландӣ мебароӣ; 

- ба назди куратор ва омӯзгорон рафта дар якҷоягӣ роҳи ҳалли 

масъаларо пайдо менамуданд; 

- бо суханони тарбиявӣ, ягона умеди ман шумоед, хоҳиш мекунам моро 

ноумед накунед. Ин гуфтаю муносибат дар вуҷуди фарзанд оташи нангу 

номусро бедор намуда, ба таҳсили босифат равона менамояд. 

Фикр мекунам, ки агар волидон чунин муносибати педагогӣ мекард 

робита ва боварии байниҳамдигарии аъзоѐни оила боз ҳам қавитар мегардид.  

Бисѐр одамон дар зоҳир гардидани зӯроварӣ ва дағалӣ ягон чизи бадро 

намебинанд, баръакс, чунин ҳисоб мекунанд, ки ин намоиши зӯрӣ, ҷасорат ва 

нотарсӣ мебошад. Чунин одамон ҳиссиѐти ғазабонӣ хеш, ва фаъолияти 

дағали дигаронро ҳақ мебароранд, ҳатто чунин амалҳоро дар шароити 

мавҷуда зарурӣ мешуморанд. 

Дар асри технологияи баланд, интернет бештар дастрас мегардад, ҳар чи 

бештар проблемаи аз ин неъмат беруншаванда мубрамият пайдо менамояд. 

Дар байни он ҷои марказиро саволи пайдоиши тобеъшавии компюторӣ 

ишғол менамояд, ҳамчун натиҷаи зоҳиршавии зӯроварӣ ва фишор мебошад. 

Дар баробари ин, ба сифати обеъкти таҳқиқоти илмӣ мушкилоти мазкур на 

чандон барвақт ба вуҷуд омадааст ва дар он таҳқиқот то охир гузаронида 

нашудааст.   

Дар педагогика ва психология бисѐр муносибатҳои консептуалӣ 

мавҷуданд, ки табиати аломатҳои зӯровариро ифода менамоянд. Аломатҳои 

дағалӣ ва зӯроварӣ аз нуқтаи назари инстинктҳои душманӣ ва аз мавқеи ноил 

гардидани он ба ҷараѐни ҳамкории иҷтимоӣ фаҳмонида мешаванд.  

З. Фрейд ва дигар олимон дар чорчӯбаи консепсияи таҳлили психикӣ 

зоҳиршавии дағалӣ ва қаҳру ғазабро ҳамчун натиҷаи кӯшиши пахш намудани 

кӯшишҳои инстинктивии зинаи аввали кӯдакӣ шарҳ медиҳанд.   

Лоренсдар равиши муносибати этологӣ қаҳру ғазабро ҳамчун натиҷаи 

мубориза барои мавҷудият мавриди назар қарор медиҳад. Олимон А. Бандур, 

Л. Берковец, Д. Доллард, Н. Мюллер рафтори дағалу зӯровариро бо 

ҳамкориҳои иҷтимоӣ мепайванданд, ки бо андешаи мо чандон дуруст нест. 

[4, с. 69].  

Д. Кэмпебелл ва М. Шериф, ки асосгузорони интераксионизм мебошанд, 

чунин меҳисобанд, ки рафтори агрессивӣ изи ба ҳам мувофиқ наомадани 

андешаи одамон мебошад, ки гуногунии манфиат, андеша, номувофиқии 

мақсадро дар гурӯҳҳои иҷтимоӣ ифода менамояд. 

Ба гуфтаҳои боло такя намуда, қисме аз муоинагарони муосир таъсири 

бозиҳои компютории аломатҳои зӯроваридоштаро дар рафтори агрессивии 

донишҷӯѐн рӯйпӯш менамоянд. Онҳо ба он ишора менамоянд, ки бозиҳои 

хусусияти зӯроваридоштаро он ҷавононе интихоб ва тамошо менамоянд, ки 

худашон майл ба зӯроварӣ доранд.   

Ба ин андеша мо розӣ буда наметавонем, мувофиқи андешаи мо албатта 

қаҳру ғазаболудии кӯдақ то як андоза меросӣ, генӣ мебошад, аммо дар 

ташаккули он омилҳои берунӣ таъсири бештар доранд.  

Дар байни ин самтҳои пешниҳоднамуда бештар назарияи агрессияи 

психологӣ паҳнгардидатарин мебошад, ки асосгузори он К. Мойер мебошад. 

Кори хешро бо дастовардҳои нейрофизиология асоснок намуда, ҳамчун 

муаллиф гуфтаниям, ки дар рафтор ва ягонагии донишҷӯѐн ва хонандагон 

омилҳои дохилӣ ва берунӣ таъсири зиѐд доранд: меросиятӣ;фаъолиятӣ ва 

ҳолати муайяни қисми мағз, ташаккули таҷрибаи номатлуби ҳаѐтӣ ва ғайра. 

[3, с. 19-22]. 

Дар педагогика ва психологияи ватанӣ дар фаҳмидани табиати рафтори 

дағалонаи хонандагону донишҷӯѐн А. Нуров, Б. Раҳимов, Х. Раҳимов, Х. 

Авзалов, С. Сулаймонӣ ва дигарон ҳисаи хешро гузоштаанд. Онҳо дар ин 

раванд мафҳуми «иҷтимоишавиро дар зӯроварӣ», ки ба тағйир додани тарзи 

рафтор дар таълимоти олимони хориҷӣ пешниҳод намуда буданд, мухолиф 

баромаданд. Мутобиқи андешаи олимони хориҷӣ гӯѐ истифода бурдан аз 

қувва дар байни ҷавонон ба меъѐр ва воситаи афзалиятнок барои ба даст 

овардани муваффақият табдил дода шавад. [1, с. 10-12].  

Дар фаҳмиши ҷавонону наврасон озодӣ дар худ бераҳмӣ ва зӯровариро 

ҳамчун ҳаѐти воқеӣ ифода менамояд. Ғайр аз ин, рамзҳои асосии фарқияти 

иҷтимоӣ дониш дар соҳаи технологияи компютерӣ, майл кардан ба шабакаи 

интернет ва инчунин бозӣ дар олами тахаюлотӣ мебошад. Дар чунин ҳолат 

нисбати ин рӯйдодҳо бетараф будан мумкин нест, дахолат ва таъсири 

педагогӣ расонидан ниҳоят муҳим мебошад.   

Махсусан дар шароити муосир зиѐд гардидани бозиҳои компютерӣ ба 

санге табдил ѐфтааст, ки волидонро аз фарзандон ҷудо менамояд.  Бо сабаби 

норасоии вақт ва мушкилотҳои зиндагӣ волидон нисбат ба пайдо гардидани 

ҳаваси носолими одаткунии фарзандон ба бозиҳои тахаюлотӣ бетарафӣ зоҳир 

менамоянд. Танҳо пас аз гузаштани вақти муайян мефаҳманд, ки худи онҳо 

сабаби чунин бемаъногӣ мебошанд ва худи онҳо фарзандонро ба роҳи 

тобеъшавии компюторӣ оварда расониданд. Акнун кӯшиши зиѐд менамоянд, 

хароҷотҳои зиѐд менамоянд, то фарзандонро ба воқеият ва тарзи ҳаѐти солим 

баргардонанд, аммо ин ба ҳама муяссар намегардад.  Дар натиҷа аз ҷониби 

фарзандони хеш гапҳои зиѐди тунду тез ва ноитоаткорӣ шунидаю дида, 

ҷисману рӯҳан азоб мекашанд.  

Баъзан волидон на танҳо аз таъсиррасонии суханӣ, балки аз воситаҳои 

ҷисмонӣ истифода мебаранд, то ки фарзандони хешро аз бозӣ «канда» берун 

бароранд.  Лекин баъзан миқдори зарурии зӯроварии ҷисмонии кардаашонро 

подошашро гирифта, дилашон қариб тамоман аз фарзанд хунук мегардад. 

Баъзе аз волидон, аз камтаҷрибагӣ дигар бо фарзандони ҷавон сару кор 

нагирифта, ӯро аз хона меронанд ва бо мушкилот танҳо мегузоранд, ки ин 

барои ҳам худи волидон ва ҳам ҷамъият хатарнок аст. Дар натиҷа нисбати 

ҷавони мубтало истифода бурдани қувва ва зӯрӣ меъѐри рафтори ахлоқии ӯ 

тағйр меѐбад. Онҳо бештар дурӯғгӯ, фиребгар, фурӯшанда мегарданд, ки дар 

оянда барои ҷамъият ва ҳифзи арзишҳои миллӣ хатар эҷод менамоянд.   

Дар олами муосир, воситаҳои ахбори омма пайваста дар ин бора сухан 

меронанд, ки бачагону ҷавонон волидони худро мекушанд, ѐ бо роҳи фиреб 

хонаю манзили онҳороли фурӯшанд. Ин бераҳмӣ аз сабаби аз тарафи 

волидон манъ кардани бозиҳои тахаюлотӣ мебошад.  Баъзан ҳис карда 

мешавад, ки ҷавони мубталои бозиҳои тахаюлотӣ чунин амали бераҳмонаро 

бо рафиқони ҳамсинну солашон то ба қатл расонидан амалӣ менамояд. 

Натиҷаи тобеъшавӣ аз бозиҳои компютерӣ на танҳо ифодаи қаҳру ғазаб, 

балки надоштани хоҳиш ба муошират, ба таҳсил, ба дарк кардани дигарон, 

суст гардидани давомоти таълим ва надоштани майл ба иҷтимоишавӣ ифода 

меѐбад. Лекин афсӯс, ки тақдири бозиҳои компютерӣ, истеҳсол ва фурӯши 

онҳо берун аз шуур ва майлу хоҳиши мо амалӣ мегардад. 

Л.А. Волошин, ки шароити тарбияи оилавиро таҳқиқ намудааст, қайд 

менамояд, ки зӯроварӣ бештар нисбати одамони атроф зоҳир карда мешавад. 

Л. А. Волошин инчунин ишора менамояд, ки дар оила, ки онро ҳавои 

бетавофути пур кардааст, дар он сахтгирии ҷисмонӣ ҳукумрон аст ва нисбати 

ҳаѐти ҷавон бетарафӣ зоҳир карда мешавад, ҷавон пеш аз ҳама ба «берун 

гаштан аз олами воқеӣ» ба олами тахаюлотӣ меравад.   

Олимон К. Дилл, ва К. Андерсон андеша доранд, ки зоҳиршавии эҳсосот 

ва зӯроварӣ, ки дар давраи бозиҳои компютерӣ рӯй медиҳад, оқибат ба 

ҳамкорӣ ва рафтор ҳидоят менамояд, ки метавонад асоси даст задан ба 

қонуншиканӣ гардад. Тавре худи ҷавонону наврасон шарҳ медиҳанд, дар 

онҳо баъзан ҳиссиѐти назорат нашавандаи қаҳру ғазаб рӯй медиҳад, ки онро 

ягон чиз ба вуҷуд наовардааст. [2, с. 43-47].  

Ман ҳамчун таҳқиқотчии мавзӯи мазкур мехоҳам андешаи худро қайд 

намоям, ки дар ҳолати зӯран аз ҷониби калонсолон қатъ намудани фаъолияти 

бозии ҷавонон аз ҷониби онҳо зоҳир гардидани эҳсосоти баландтарини қаҳру 

ғазаб ҳис карда мешавад. Онҳо дар баробари ғазаби вербалӣ, ки ҳамеша 

вуҷуд дорад, дар бисѐри бозингарон зуроварии ҷисмонӣ мушоҳида карда 

мешавад. Қаҳру ғазаб дар натиҷаи таъсир расонидан ба равони донишҷӯ рӯй 

медиҳад. Вақте дар олами воқеъи ҷавонону наврасон, қариб доимӣ бо 

бозиҳои компютерӣ банданд, ҳолати пахшкунӣ, танҳоӣ, хатар, онҳоро 

пайгирӣ менамояд. Қисман ба худ шуғле пайдо намудан мехоҳанд, ки ба 



110 

 
онҳо фараҳ бахшад, метавонанд ба ҷое раванд, ки барои онҳо ҷолиб аст, ин 

ҳам бошад олами тахаюлотӣ мебошад.  

Чун қоида, ҷавонону наврасон барои он бозиҳои компютериро касб 

менамоянд, ки хешро дар он ҷо, дар олами тахаюлотӣ муҳим ва манфиатовар 

меҳисобанд. Дар оламе, ки тамоми мушкилотҳоро бо як ишора бартараф 

намудан мумкин аст, дар оламе, ки ҳама ба таври дастрас фаҳмо мебошад.  

Лаҳзаи хархаша, баландии қаҳру ғазаб дар кушиши волидон барои 

«канда» гирифтани фарзандони хеш аз фазои бозӣ мушоҳида карда мешавад. 

Ба худ савол диҳед, ки чӣ ҳодисаҳо бо инсонҳо рӯй дода истодаанд, кай онҳо 

аз ин муҳити фарахбахш озод мегарданд? Онҳо ба ҳолати баланди карахтӣ, 

фишор ва ноумедӣ ворид мегарданд, дар олам худашон бо мушкилоташон 

мемонанд. Љавон, донишҷӯе, ки ба ҳал кардани мушкилоти хеш бо методҳои 

зӯроварӣ дар олами тахаюлотӣ одат кардааст, ин методҳоро ба воқеият 

оварда, тавассути он мехоҳад мушкилотро самаранок ҳал намояд, ки хатари 

асосии он минбаъд ба одат табдилѐбӣ мебошад. 

Махсусан дар ҳамин ҷо манфиатҳои ҷавонон бо волидон бармехӯранд, 

дар ҷавонон ноқаноатмандӣ аз муошират бо калонсолон дар асоси рафторҳои 

волидон барои канда гирифтани ӯ аз чанголи бозӣ ташаккул меѐбад. Волидон 

мехоҳанд ӯро табобат намуда, ба роҳи рост ҳидоят намоянд, аммо ӯ ба 

бозиҳои компютерӣ одат пайдо намудааст ва онро тарк кардан намехоҳад, ин 

ҳама дар оянда сабаби асосии моҷароҳои дохили оилавӣ мегардад. Ҷавонони 

зиѐде, ки бо бозиҳои компютерӣ сару кор доранд, дар олами бозиҳои 

дӯстдошта зистан мехоҳанд ва ҳеҷ гоҳ онро тарк карданӣ нестанд, барои 

шуурона тарк кардани бозиҳои беманфиати компютерӣ на ирода, на нангу 

номус, на устувории ирода имконият намедиҳад.  

Дар асоси гуфтаҳои боло савол ба миѐн меояд: бо зуҳуротҳои зӯроварӣ, 

ки дар натиҷаи бозиҳои компютерӣ пайдо гардидаанд ва муносибатҳои байни 

оилавиро халалдор менамоянд, чӣ тавр мубориза бурдан мумкин аст?   

Таҳқиқотчиѐни мусоид ба бозиҳои компютерӣ И.В. Бурмистров, А. Г. 

Шмелев, Ю.В. Фомичев дар раванди таҳқиқотҳояашон навиштандва гуфтанд, 

ки аз ҳама муҳим кӯдак ѐ ҷавононро ба шабакаи компютерӣ воридшавӣ 

нагузоред, мақоми бозиро барои бачагон ва калонсолон таҳлил намоед. Онҳо 

муҳимияти бебаҳои саривақти таъсиррасонии ислоҳкунии тобеияти бозиҳои 

компютериро дар кӯдакон ва ҷавонон қайд намуданд. Пешгирии нохушӣ аз 

нохушӣ дида арзонтар мебошад, рӯзе компютерро харидорӣ кардед, бояд 

манфиатнокии онро шуурона дарк намуда, ба паҳлуҳои зарароварӣ он 

омодагӣ бинед.  

Дар ин самт С.А. Шапкин қайд менамояд, ки ошкорсозии саривақтӣ ва 

пешгирии рафторҳои дағали ҷавонон беҳтарин омилест, ки муносибатҳои 

оилавиро устувор мегардонад.Дараҷаи мавҷудаи ғазабнокиро бо роҳи 

истифодаи методҳои психологӣ- педагогӣ, паст гардонидан мумкин аст. Ин 

методҳо тавсия менамоянд, ки калонсолон бояд кушиш намоянд, ки вақти 

бозии компютериро зери назорат нигоҳ доранд ва ҳарчи вақтро кутоҳ кунанд. 

Ин омил метавонад хасташавиро бартараф намуда, авҷи қаҳру ғазабро 

муттадил нигоҳ дорад ва муносибатҳои оилавиро солим гардонад. Дар ин ҷо 

ниҳоят муҳим аст, ки мавқеи волидонро дар дилбастагии фарзандон ба 

бозиҳои компюторӣ қайд намоем, ки дар ин масъала онҳо низ бе айб нестанд.  

С.А. Шапкин қайд менамояд, ки яке аз шаклҳои асосии расонидани 

таъсири ислоҳкунӣ ба бачаҳо, дар оила муҳайѐ намудани муносибати 

муттадил ва ҳамдигарфаҳмӣ мебошад. Дар ин ҳолат зарур мешуморем, ки 

волидон ҳам аз истифода бурдани методҳои зӯроварӣ нисбати ҷавонон даст 

кашанд ва манфиатҳои онҳоро низ ба инобат гиранд. [165, с.53-57]. 

Ҳолати мавҷуда метавонад асоси корҳои таҳқиқотии мо дар зинаи 

таҳсилоти миѐнаи касбии Ҷумҳурии Тоҷикистон хизмат намояд. Зарурияти 

таҳқиқотро ба инобат гирифта, бештар аз 300 нафар донишҷӯѐни бахшҳои 

мухталифи муассисаҳои таҳсилоти миѐнаи касбии шаҳр ва ноҳияҳои тобеъи 

ҷумҳуриро ба озмоиш фаро гирифтем.  

Бо мақсади баргузор намудани таҳлили иловагӣ оид ба муносибатҳои 

дохили оилавии донишҷӯѐни муассисаҳои таҳсилоти миѐнаи касбӣ ва ошкор 

сохтани вақти дар бозиҳои компютерӣ сарф намудаи онҳо мо зарур 

донистем, ки бо падару модарон вохӯрӣ ва тамоси телефонӣ барқарор 

намоем. Ин пурсишномаи баргузорнамудаи мо ошкор сохт, ки 97 % ҷавонону 

наврасон мунтазам бештар аз 5 соат бо компютер сару кор мегиранд, ки ин 

тамоман номумкин мебошад. Аз ин рӯ дар рафтори онҳо қаҳру ғазаб нисбати 

атрофиѐн ниҳоят баланд мушоҳида мегардад. Ҳатто дар ҷойҳои ҷамъиятӣ 

хархаша ва зоҳир гардидани қаҳру ғазаби наврасону ҷавонон мушоҳида 

карда мешавад.   

Чунин ҷавононро, ҳатто дар таги чароғак ѐ истгоҳ манъ гардидани 

нақлиѐт ба шӯр меорад. Аз гуфтаи падару модарон ҳис карда мешавад, ки 

каме дертар оварда ба дастархон гузоштани хӯрок, кушодан ва пӯшидани 

дари хона онҳоро ба шӯр меорад. Ба саволҳои падару модар, эродҳои онҳо 

ҷавобҳои дағал, баланд кардани овоз, вуҷуд надоштани эҳтиром ва меҳру 

муҳаббат нисбати аъзоѐни оила дар рафтори ҷавонон ҳис карда мешавад, ки 

ҳамаи он аз таъсири бозиҳои компютерии хусусияти зӯроваридошта 

мебошад.  

Аз раванди омӯзиши сарчашмаҳо ба хулоса омадан мумкин аст, ки 

сабаби пайдо гардидани рафтори дағал дар ҷавонон- ин ҷараѐни ниҳоят 

мураккаб мебошад, ки дар он омилҳои зиѐд ширкат меварзанд. Ба рафтори 

дағали ҷавон ҳатто муносибатҳои дағалонаи оила таъсир мерасонад. Қисман 

ҷавонон дар зери таъсири ҳамсиннусолон, дар зери таъсири технологияи 

ахборотӣ-коммуникатсионӣ ва инчунин воситаҳои ахбори омма қарор 

доранд. 

Онҳо рафтори дағалонаро бевосита дар ҳолати дар зери таъсири он 

қарор гирифтан, ѐ бо роҳи мушоҳидаи рафтори дағали аъзоѐни ҷамъият 

нисбати ҳамдигар аз худ менамоянд. Волидон ҳамеша кӯшиш мекунанд,ки 

рафтори номатлуби фарзандонашонро нисбати ҳамдигар пешгирӣ намоянд, 

аммо баъзан ба хатогӣ роҳ медиҳанд. Онҳо баъзан метавонанд бемақсадона 

он рафторҳои фарзандонро таърифу тавсиф намоянд, ки фарзандонашонро бо 

чунин метод аз он рафторҳои ношоиста раҳо бахшанд. Волидоне, ки нисбати 

фарзандон ҷазои сахту бераҳмонаро раво мебинанд ва машғулияти бачаҳоро 

назорат намекунанд, метавонанд ошкор намоянд, ки фарзандони онҳо рӯз аз 

рӯз ҷоҳид ва гапношунав нисбаташон гашта истодаанд.  

Қайд кардан бомаврид аст, ки як қатор омилҳои иҷтимоӣ, дар муҳити 

инсонӣ мушоҳида мегарданд, ки дар ташаккули рафтори агрессивии ҷавонон 

мавқеи муҳимро ишғол менамоянд. Дар таҳқиқоти мазкур кисме аз ин 

омилҳоро номбар намудан мумкин аст: 

1). Дар масофаи калон аз сатҳи баҳр зистан ва нокифоягии маводҳои 

ғизоӣ. Ин таҳқиқотро олимон бештар дар байни қабилаҳои сурхпӯсти ― 

Куло‖ дар  ―Мияле Андроперу‖ баргузор намуданд, ки аъзоѐни ин ҷомеа 

одамони бадхашмтарин ба шумор мераванд. Ин шаҳодат аз он медиҳад, ки 

дар ин ҷо сабаби ба худ хос маҳфуз аст:  

 а) зиндагӣ дар баландии калон аз сатҳи баҳр, нокифоягии маводҳои 

ғизоӣ ва тартиби носолими хӯрок;   

 б) хоидани баргҳои кокӣ, ки дар таркиби онҳо кокоин мавҷуд аст, 

сабаби ангезандаи қаҳру ғазаб мебошад;  

в)дар натиҷаи истеъмол кардани баргҳои кокоин, инсон холати 

мувақатии сабукиро ҳис менамояд. Аммо дар нақшаи дарозмуддат, хоидани 

баргҳои кокоин таъсири бад ба ҷараѐни мубодилаи ашѐҳо ворид намуда, 

инсонро ба ҳолати қаҳру ғазаб мерасонад; 

д) мумкин, дар куҷое дар ҷамъият, мафҳуми зӯроварӣ, ҳамчун ―рафтори 

муқарарии одии иҷтимоӣ‖ фаҳмида мешавад.   

2) Дастгирӣ ва ҳавасмандгардонии зуроварӣ бо мақсади расонидани 

зарарӣ ҷамъияти- маданӣ. Баъзан дар ҳолатҳои ҷудогона, масалан дар 

вақти ҷанг ѐ дигар ҳолатҳои таъҷилӣ, мумкин барои зоҳир намудани 

ҳиссиѐти зуроварӣ дар рафтор инсон дар ҷамъият ҳавасманд гардонида 

шавад. Албатта дар чунин холатҳо, дар андеша, амал ва рафтори аъзоѐни 

ҷамъият далелҳое бор мешаванд, ки рафтори реакссиониро тарафдорӣ 

менамоянд. Худи ҷамъият дар чунин лаҳзаҳо қуввае дорад, ки ташаккул 

додани эҳсоси қаҳру ғазабро дар маҷмӯъ дар одамон бедор менамояд.   

3) Мушоҳидаи холатҳои гуногуни иҷтимоӣ ва зуҳуротҳое, ки 

одамонро ба зоҳир намудани қаҳру ғазаб водор менамоянд. Ба онҳо чунин 

мухолифатҳои иҷтимоӣ, ба монанди маҳдудкуниҳо, монеаҳо, поймолкунии 

нормаҳои ҳуқуқ ва беқонунӣ мисол шуда метавонад. Ҳамаи ин дар маҷмӯъ 

заминаро барои ташаккул ѐфтани амсилаи зӯроварӣ дар ҷамъият муҳайѐ 

месозад.   

4) Мавқеъи воситаҳои ахбори омма. Ба сифати дигар омили иҷтимоӣ- 

маъданӣ, ки дар пайдоиш ва пурқувват гардидани қаҳру ғазаб мавқеъи 

асосиро ишғол менамояд, воситаҳои ахбори омма, аз ҷумла телевизионро 

ном бурдан ҷоиз мебошад.  

Таъсири намошҳои барномаҳои телевизионӣ дар дараҷаи афзоиши қаҳру 

ғазаби одамон, дар навбати худ дар тобеъшавӣ ба шароитҳои муайяни 

иҷтимоӣ- иқтисодӣ бо дигар омилҳо робитаманд мебошад. Савол, оид ба 

таъсири филмҳои хусусияти зӯроваридошта ба рафтори иҷтимоии одамон 

тасдиқи хешро дар таҳқиқотҳои илмии як қатор олимон ѐфтааст. Ин 

волидонро ҳушѐр менамояд, ки фарзандонро аз тамошои чунин филмҳо дар 

канор гиранд, ѐ пас аз намоиш онро аз ҷиҳати педагогӣ таҳлил намуда, 

нафрати фарзандонро нисбат ба зуроварӣ, куштор ва фишороварӣ бедор 

намоянд. Агар чунин кунанд, бачагон дуруст ба воя мерасанд ва муносибати 

оилавӣ осеб намеѐбад. Тавассути чунин муносибат фарзандон некро аз бад 

ҳис намуда, ба бозиҳои компютерӣ камтар шуғл меварзанд.    

5) Мавқеи бозиҳои компюторӣ дар ташаккули зӯроварӣ, бархилофи 

тамоми гуфтаҳои дар боло ишорагардида, бояд қайд кард, ки дағалӣ на 

ҳамеша зӯҳуроти номатлуб ва бади иҷтимоӣ мебошад. Баръакс, зоҳир 

намудани ғазаб бо мақсади бартараф намудани монеаҳои иҷтимоӣ, ки дар 

ҳолатҳои гуногуни ҳаѐтӣ вомехӯранд, на танҳо манфиатовар мебошанд, 

балки баъзан омили зарурӣ мебошанд. Маълум аст, ки дар байни рафтори хуб 

ва бад сарҳад гузоштан мушкил аст. Лекин дар натиҷаи тарбияи оилавӣ ва 

мактабӣ бачагон бояд малакае ҳосил намоянд, ки хубро аз бад ҷудо карда 

тавонанд. Дар ин раванд назари танқидии ҷавононро ташаккул додан зарур 

аст. Дар он ҳолат донишҷӯ метавонад дилбастагии хешро ба бозиҳои 

компютерӣ, оқибати бад доштани онро дар ояндаи хеш дарк намуда, нисбати 

муносибаташ бо аъзоѐни оила ва волидон хулосаи зарурӣ барорад. Баъзан 

ҷавонону наврасон дар назди калонсолон якравӣ ва итоатнакунӣ зоҳир 

менамоянд, ки чунинҳоро илми педагогика ва психология моҷароҷӯ ва 

зӯровар меҳисобанд. Волидон бояд ҳамеша кӯшиш ба харҷ диҳанд, ки 

фарзандонро эрка тарбия нанамоянд. Худ итоаткори фарзандон не, балки 

фарзандонро дар итоати хеш нигоҳ доранд. Аммо якравӣ ва саркашии ҷавон 

дар инкишофи шахсиятии онҳо ва ташаккули мустақилиятиашон ниҳоят хуб 

ва зарурӣ мебошад. 

Мутобиқи андешаи З.Фрейд, мавҷуд набудани имконияти зоҳир 

намудани қаҳру ғазаб ба берун, онро дар дохили ҷисм ҷамъ гардонида, 

зӯроварии дохилиро ба вуҷуд меорад, ки дар охир аз худ нишонае боқӣ 

мегузорад. Дар ин ҳолат зоҳиршавии қаҳру ғазаб ду баробар меафзояд ѐ дар 

ҳолати онро зоҳир карда натавонистан ин захира инсонро ба беморӣ 

психологӣ мерасонад.   

Мутобиқи андешаи З.Фрейд, се методи асосии амалӣ намудани 

сабукшавии психологӣ ѐ озод шудан аз қаҳру ғазаб мавҷуд аст. Ин методҳоро 

бо чунин тартиб пешниҳод менамоем:  

а) бо зиѐд кардани шаклҳои гуногуни фаъолияти ҷисмонӣ, бозиҳои 

варзишӣ, аз он ҷумла тавассути бокс, давидан, паридан;   

б)  бо ба худ тасаввур намудани ҳолатҳои ғайривоқеии қаҳру ғазаб, 

ҳисиѐти агрессивии хусусияти недеструктивӣ дошта;  

в) амалҳои рӯирости хашмӣ ғазабӣ ба муқобили субъекти офаридашуда 

бо мақсади расонидани зарари ҷисмонӣ.    

Дар ин ҷо саволе ба миѐн меояд, ки субъекти дорои рафтори дағал, 

ҳашму ғазаб назоратшаванда мебошад?   

Бисѐр таҳқиқотчиѐн ба он боварӣ доранд, ки дар асоси нигоҳдорӣ ва 

азхудкунии бисѐр фаъолиятҳои зӯроварии одамон он ба омили хусусияти 

иҷтимоӣ қарор мегирад, ки хоҳ нохоҳ дар ин ѐ он шакл зоҳир мегардад ва 

зиѐни хешро мерасонад. [177, с.24- 27]. 

Аз рӯи андешаи онҳо, муҳайѐ намудани шароити зарурии иҷтимоӣ ва 

мӯътадил гардонидани шароити иҷтимоӣ- иқтисодии ҳаѐт ба тарафи беҳбудӣ, 

асоси самараноки бартараф намудани рафтори дағал ва кӯшишҳои зоҳир 

намудани зӯроварӣ дар ҷавонон шуда хизмат менамояд. Ба ин андеша розӣ 

набудан ҳеҷ мумкин нест, зеро тамоми бадбахтиҳои инсоният, дағалӣ, 

дуруштӣ аз шароити иҷтимоӣ- иқтисодӣ сарчашма мегирад.   

Зоҳир намудани эҳтироми волидон, агар рисолати фарзанд бошад, 

эҳтироми шахсияти фарзанд ҳам яке аз талаботҳои ҷиддӣ аз ҷониби волидон 

мебошад. Волидон бояд шахсияти кӯдакро ба кучаку калон будани ӯ нигоҳ 

накарда ҳурмат кунанд, аз тарзу усулҳои поймол кардани ҳуқуқи онҳо 

худдорӣ намоянд, ҷавобгарии муайянро барои хашмнокии фарзандон ба дӯш 

гиранд, муносибати дӯстона ва боварибахшроҳам бо бачагони боахлоқ ва 

беахлоқ баркарор намоянд. Волидон ба фарзандон дар ҳалли проблемаҳои 

гуногуни иҷтимоӣ ҳамкорӣ намоянд, ҷавонони майл ба рафтори дағал ва 

зӯроваридоштаро низ ҳавасманд гардонанд.  

Волидон ширкати фарзандонро дар корҳои якҷоя ва гурӯҳӣ дар 

чорабиниҳо таъмин намоянд ва аз он натиҷагирӣ намуда, аз ибрози суханони 

тарбиявӣ худдорӣ нанамоянд. Ҳамаи ин тадбирҳо ба он оварда мерасонанд, 

ки ғазаболудии баланди ҷавон аз байн рафта, ба ҳаѐти мӯътадил бармегардад. 

Аз ҷониби дигар тамоми ин мураккабиҳои умумӣ, дар муносибатҳои байни 

оилавӣ самаранок ошкор намудани сабабҳои асосии ба ғазабоварандагон ва 

ташаккули тамоили эҳсосотӣ ва хурушандаи онро дар кӯдакон ва ҷавонон 

ошкор намудан мебошад. 

Мавриди муҳокима қарор додани худи мафҳуми хашму ғазаб ҳамчун 

амсилаи рафтори иҷтимоӣ, пеш аз ҳама аз дараҷаи маълумотнокии умумӣ, 

меъѐри маданӣ, арзишӣ вобаста мебошад, ки дар ин ѐ он шакл дар ҷамъият 

мавҷуд аст. Чунин масъалагузориро ба инобат гирифтан зарур аст, ки имрӯз 

дар ғарб тамоми амсилаҳои ахлоқӣ дар шакли рафтори дағал ва зӯроварӣ 

зоҳир мегарданд. Ин маънои онро дорад, ки дар муносибат бо тамоми 

зуҳуротҳои шакли дағал эҳсосои инсон афзоиш меѐбад, ки мақсади асосии он 

расонидани зарари ҷисмонӣ ѐ маънавӣ ба одамони дигар мебошад. [171, 94-

102] 

Гарчанде, ин мафҳуми ишорагардида дар гузаштаи наздик, дар ғарб ба 

ҳуҷуми рост ѐ бевосита шарҳ дода мешуд, мақсади асосии он расонидани 

зарар ба дигар фардҳо ѐ мавҷудот буд. Имрӯз дар мамлакатҳои қитъаи Осиѐ 

қариб мафҳуми зӯровариро ҳамин тавр мефаҳманд.  

Дар китоби ―Гулистон‖ ва ―Бӯстон‖-и Муслиҳиддин Саъдии Шерозӣ, 

―Баҳористон‖-и Абдураҳмони Ҷомӣ ва ―Кобуснома‖-и Кайковус дар бораи 

робитаҳои байниоилавии башарият андешаҳои ниҳоят ҷолибе мавҷуданд, ки 

дар таълиму тарбияи насли наврас аз манфиат холӣ нестанд.  

Дар ин ҷо аз ҳама муҳим ошкор сохтани сабаби дағалрафтории ҷавонон 

дар муносибат бо волидон ва ошкор сохтани хатогии волидон дар таълим ва 

тарбияи фарзандон дар оила мебошад. Агар дигархелтар карда гӯем, одамон, 

новобаста аз фарқиятҳои иҷтимоӣ, аз ҳолатҳои зоҳир намудани қаҳру ғазаб 

дар раванди ҳаѐт дар канор намебошанд. Қайд кардан бамавридод аст, ки 

ҳамаи ин дар решаи муайяни меъѐрҳои иҷтимоӣ- маданӣ, ки инсон дар он 

зиндагӣ ва кор мекунад рӯй медиҳад.   

Ҳолати дигари моҳиятӣ, дар матни мафҳуми ҷаҳлу ғазаб ва маданият дар 

он зоҳир мегардад, ки тамоми меъѐрҳои умумии қабулнамудаи инсоният дар 

бораи қоидаи истифодабарӣ аз хашм ва фаъолияти ғазабӣ барои давоми ҳаѐт 

дар рӯи замин ҳақ бароварда мешавад. Дар баробари он андешаи 

қабулгардидаи умумие мавҷуд аст, ки дар ҳолати мавҷуд набудани 

механизми назоратӣ, зӯроварӣ ҳамчун рафтори иҷтимоӣ ба ҷамъият хатари 

азимро пешниҳод менамояд. Агар механизми назорат дар оила, муассисаи 

таълимӣ, ҷамъият набошад, амалиѐтҳои куштор, поймол кардани ҳуқуқҳои 

шаҳрвандӣ афзоиш меѐбанд, ки ҳоло ҳам кам нестанд. 

Аз ин рӯ, дар тамоми мамлакатҳои ҷаҳон, бояд фаҳманд ва тадбиреро 

андешанд, ки одамон дар решаи тамоми рафторҳои иҷтимоии агрессивӣ даст 

ба зӯроварӣ, рафторҳои номатлуб ва куштор назананд. Ба ҳамдигар зарари 

ҷисмонӣ ва маънавӣ нарасонанд, дар он ҳолат робитаҳои дохилиоилавӣ 

солим мемонанд. Имрӯз дар зери таъсири бозиҳои компютерӣ ва дигар 

омилҳо, робитаҳои дохилиоилавӣ ниҳоят суст гардидаанд. Ин муносибатҳои 

дохилиоилавӣ ба он оварда мерасонанд, ки рӯз то рӯз ҷудошавии оилаҳо 

афзоиш ѐфта, ятим мондани кӯдакон ҳис карда мешавад, ки барои ҷамъият 

ниҳоят ҳифзи оила муҳим мебошад.  

Дар маҷмӯъ имрӯз мушоҳида мегардад, ки фарзандони оилаҳои 

камбизоат ва миѐнаҳол муносибаташон байни ҳамдигар муттадилтар 

гардидааст ва дар байни онҳо эҳтирому муҳаббати байни ҳамдигарӣ зиѐдтар 

мушоҳида карда мешавад. Онҳо дар маҷмӯъ бештару бештар рафторҳои 

дағалонаи фарзандонро зери назорат қарор медиҳанд, ки талаботи асосии 

қонуни Ҷумҳурии Тоҷикистон ―Дар бораи масъулияти падару модар дар 

таълим ва тарбияи фарзандон‖ мебошад. 

Муносибатро бо фарзандон тавре ба роҳ мондан зарур аст, ки ягон амали 

мо ба иззати нафси онҳо нарасад. Ин рафтор метавонад бовариро ба вуҷуд 

оварда, ҷавононро дамдузд ва асрорашонро пинҳон медоштагӣ нагардонад.  

Озмоишҳои педагогӣ ва таҳқиқотие, ки мо баргузор намудем собит 

менамояд, ки таъсири бозиҳои компютерӣ ба ҳама донишҷӯѐн якхел нестанд. 

Донишҷӯѐне, ки аз водии Хуҷанд ва ш. Бохтару ноҳияҳои он ҳастанд дар 

рафтори онҳо дағалию зуроварӣ ва зоҳир гардидани эҳсосот камтар 

мушоҳида карда мешавад. Аммо дар рафтори донишҷӯѐне, ки аз ноҳияҳои 

кӯҳистонанд ин зуҳурот бештар мушоҳида мегардад. 

Тобеъшавии мавҷудаи психологии ҷавонон аз бозиҳои компютерӣ дар 

мутахассисони соҳаи педагогика, психология ва кормандони муассисаҳои 

иҷтимоӣ аз барвақт дудилагиро ба вуҷуд намеорад. Теъдоди одамони ба 

бозиҳои тахаюлотӣ сару кор дошта торафт афзуда, эҳтиѐткорона муносибат 

намуданро талаб менамояд. Ҳоло ба таври назариявӣ исбот гардида, дар 

озмоишҳои педагогӣ тасдиқ гардидааст, ки бозиҳои компютории хусусияти 

бераҳмӣ ва зӯроваридошта ба равони ҷавонон ва кӯдакон чӣ тавр таъсири бад 

ворид менамоянд.  

Тобеъшавии компютерӣ яке аз бадбахтиҳои асри XXI ба шумор 

рафта,дар шароити муосир қайд кардан мумкин аст, ки тобеъшавии 

компютерӣ бо мубталоии маводҳои мухаддир ва нӯшокиҳои спиртӣ аз рӯи 

хатарнокӣ дар як қатор меистад. Ба тобеъшавии бозиҳои компютерӣ ва 

муошират дар олами тахаюлотӣ афтида, ҷавонон ва одамони баркамол завқу 

ҳавасро ба зиндагии воқеӣ аз даст медиҳанд ва он гаҳ муносибатҳои дохили 

оилавӣ халалдор мегарданд.  

Онҳо метавонанд якчанд соати вақти худро дар бозиҳои компютерӣ 

гузаронида, ба ҳодисаҳое дар атроф рӯйдиҳанда диққат надиҳанд. Дар чунин 

ҳолат мутобиқи нишондоди илми педагогика дар ҷисм беқувватӣ ба вуҷуд 

омада, вазифаҳои узвҳои бадан дар маҷмӯъ вайрон мешаванд, ки хоҳ нохоҳ 

оқибати бад дорад.  

Воситаҳои ахбори омма моро огоҳ менамоянд, ки тобеъшавии бозиҳои 

компютерӣ ба ҳаѐти тамоми одамони рӯи замин таҳдид менамояд ва хатар 

дорад. Дар соли 2005 волидон мурдаи духтари хитоиеро пайдо намуданд, ки 

якчанд шабу рӯз аз бозии компютерӣ набаромада буд. Дар соли 2007 ҷавони 

британӣ аз сабаби волидон ба ӯ манъ кардани бозии компютерии Halo 3, 

волидонро паронида ба марг расонид.   

Ба наздики дар ш.Уфаи Россия дар назди монитори компютер ҷавон ҷон 

дод, ки бозии охирони худро дар  DotA мегузаронид ва аз сабаби дурру дароз 

беҳаракат дар паси монитор қарор гирифтан узвҳо канда гардиданд (тромб) 

ва ба марг расид. Ин ҳолатро директори Донишкадаи солимии наркологии 

миллат Олег Зыков чунин шарҳ дод: «Ҳамаи он чизҳое, ки тобегиро ба вуҷуд 

меоранд, инсонро ташаккул дода, ба монанди маводҳои мухаддир ба ӯ таъсир 

мекунанд. Инсон дар давраи бозӣ кушиш менамояд, ки ҳарчи бештар фараҳ 

гирад. Ин ҷараѐн ҳамин қадар бештар ангезишҳои биохимиявиро даъват 

менамояд: дар чунин ҳолат инсон гармонҳои зиѐди хурсандиро хориҷ 

менамояд. Бозингар ҳамин тавр тавассути бозӣ аз проблема озод гардад, 

лекин дар ҷамъбаст ҷисмаш вайрон мешавад». 

Проблемаи дилбастагии кӯдакон ва ҷавонон ба бозиҳои компютерӣ ба 

яке аз мушкилоти асосии оила, муассисаи таълимӣ ва ҷамъият дар шароити 

муосир табдил ѐфтааст. Тобеъшавии ҷавонон аз инкишофи компютер ва 

интернет вобастагии канданашаванда дорад. Табиатан, агар решаи ин 

бадбахтиро кобем, маълум мешавад, ки сабаби асосии он волидон мебошанд. 

Онҳо шароит муҳайѐ намуданд, фарзанди хешро дар сари мизи компютер 

шинониданд, ки ба касе халал нарасонад. Дар баробари ин, ба ҷои бо ӯ гап 

задан, намоиш додани муҳаббати хеш, ӯро якаю танҳо дар муошират бо 

компютер гузоштанд [4, 8]. 

Бари инсони ба тобеъгияти бозиҳои компютерӣ расида аз ҳама кори 

муҳимтарин дар ҳаѐти ӯ бозиҳои компютерӣ мебошад. Ба ҳолати бозӣ ворид 

гардида, инсон ба воқеияти дигар ворид гардида, аз он рангҳои гуногуни 

ҳаѐтро дарк намуда ҳаловат мебарад. Дар ҳаѐти ҳаррӯза ин, чун одат, ягон 

чизи ҷудонашаванда, зоҳиркунандаи хеш набуда, инсонро ба инсони ба 

худаш хос табдил медиҳад.  Воқеияти тахаюлотӣ ба онҳо имконият медиҳад, 

ки хешро моҳиятнок дарк намуда, аз ин нақши тахаюлотии хеш боланд ва 

хурсандӣ намоянд.  

Ба таърихи мубталошавӣ ва инкишофи бозиҳои мафтункунанда 

муроҷиат карда, бо бисѐр гуфтаҳои халқҳои Ҳиндустон, Филиппин, Хитой, 

Япония ошно гардидан мумкин аст. Дар онҳо нақл карда мешавад, ки мардҳо 

ба сифати гарав дар чунин бозиҳо зан, духтар, хоҳар, модар ѐ қисми узви 

баданашонро бохтаанд. 

Олими соҳаи психология К. В. Зорин дар он бора андешаронӣ менамояд, 

ки дар мамлакати мо бозиҳои зиѐди диққатҷалбкунандаи «зӯроварӣ ва 

таърихи фоҷиавӣ» мавҷуданд. «Дар Россияи провославӣ диндорон ва 

ҳокимият,- хатари бозиҳои дилхуширо дарк намуда,- ба сарлашкарон 

(воеводҳо) супориш доданд, ки аз болои одамони дар бозиҳои 

сархушкунанда ширкатварзанда ҷиддӣ назорат баранд». [3, 86]. 

Дар замони ҳукумронии Петри I дар Россия райият ҳуқуқ надошт, ки бо 

пул картабозӣ кунад, агар ошкор карда мешуд ба ҷазои сахт гирифтор 

мекарданд. Пас аз инқилоби Октябри соли 1917 тамоми казино ва хонаҳои 

бозӣ нест карда шуданд, нисбати онҳо ҷазои ҷиноӣ дида мешуд. Сабаби 

асосии он аз хатар ҳифз намудани оила, ҷамъият ва бехатарии давлат буд.  

Имрӯз дар мамлакати мо муҳимияти ин масъаларо дарк намуда, 

Ҳукумати Ҷумҳурии Тоҷикистон қонуни Ҷумҳурии Тоҷикистонро «Дар 

бораи масъулияти падару модар дар таълиму тарбияи фарзанд» қабул намуд, 

ки яке аз мақсадҳои марказии он ба танзим даровардани масъулияту 

рисолати волидон дар тарбияи фарзанд ва беназорат нагузоштани фарзандон 

да рбозиҳои дилхушӣ мебошад. 

Ҳатто волидон аз рафти ба хона баргаштани фарзандон дар вақт ва соати 

муайян масъуланд ва дар назди қонун ҷавобгаранд. Ин як омилест, ки 

робитаҳои байниоилавиро устувор мегардонад ва ҳар аъзои оиларо 

масъулиятшинос менамояд. 

Дар достони Достоевский «Бозингар» оварда шудааст, ки ҷавони дар 

зери таъсири бозиҳои дилхушӣ монда, худашро дигар идора карда 

наметавонад ва то он даме дар бозӣ ширкат меварзад, ки охирин тангаашро 

бой надодааст. Дар ин таҳқиқот мебинем, ки ҳатто шахси боақл ва дорои 

таҷрибаи калони ҳаѐтӣ наметавонад бо дилхушӣ муқобил истанд, аз ин рӯ ба 

худ тассавур кунед, ки бо ҷисму ҷони кӯдаку ҷавон дар ҳолати майл пайдо 

намудан бо бозиҳои компютерӣ чӣ таҳдид менамояд.  

Илман исбот карда шудааст, ки бозиҳои дилхушӣ дар ҷисми инсон 

реаксияҳои химиявиро ба вуҷуд меоранд. Бозингар ҳамеша тавакал намуда, 

дар зери таъсири эҳсос ва эҳтиѐткорӣ қарор мегирад. Дар ҳолати бурд ѐ 

бохти начандон хурд ѐ калон дар хуни онҳо адреналин партофта мешавад, ки 

ҷисм ба он одат пайдо менамояд.  

Майлу хоҳиши баланд ба бозиҳои компютерӣ тобеъгиро ба вуҷуд 

оварда, таркиби кортизолро баланд бардошта (гормони зери гурдаҳо), ба 

табадулоти моддаҳо таъсир ворид менамояд. Чошидани картизол дар зери 

таъсири дофамин –ашѐи тавлидкунандаи фараҳмандӣ рӯй медиҳад.  Дофамин 

инчунин дар ташаккул ѐфтани тобеъшавии нӯшокиҳои спиртӣ ва маводҳои 

мухаддир ширкат меварзад ва аз ин рӯ бозиҳои компютери бо маводҳои 

мухаддир ва нӯшокиҳои мадҳушкунандаи спиртӣ дар як қатор меистад.   

Тобеъшавии бозиҳои компютериро шартан ба ду намуд ҷудо кардан мумкин 

аст: а) тобеъшавии интернетӣ, б) тобеъшавии бозиҳои компютерӣ. Лекин дар 

синну соли ҷавонӣ бачаҳо бештар ба тобеъшавии бозиҳои компютерӣ 

гирифтор мегарданд, лекин дар давраи камолот бештар онҳоро тобеъшавии 

интернетӣ таҳдид менамояд. Бачагон ва ҷавонон ба ин ҳолат аз беназоратӣ ва 

бетафовутии падарону модарон гирифтор мегарданд.  

Барои волидон аломатҳои асосии тобеъшавии компютерии бачагон ва 

ҷавононро номбар менамоем:   

- бача майлу хоҳишро ба дигар машғулиятҳо гум мекунад;  

- ҳамеша интизори ворид гардидан ба шабака мебошад;   

- аз худи пагоҳӣ мехоҳад интернетро кушояд;  

- аз хӯрок, гигиенаи шахсӣ даст кашида, кӯшиш менамояд, ки тамоми 

вақти дар ихтиѐраш доштаро дар компютер сарф намояд;  

- назорати вақти дар экран мегузаронидагиашро аз даст медиҳад; 

- бемақсад роҳгум задан дар шабака ва ҷустуҷӯи ҳатто ахбори тамоман 

нодаркор;   

- оҳиста - оҳиста робита бо волидон суст гашта (инро «бегонашавии 

эҳсосотӣ» меноманд), маълумоти муошират бо онҳо ба минимум паст 

мегардад;   

- реаксияи ғазабноки дар бача баланд гардида (зӯроварӣ, хашмгинӣ, 

дағалӣ, гиря, воҳима) дар тамоми шакли манъкунии кор бо планшет, 

компютер, телефон дарк карда мешавад;  

-  дар ҳолати дар компютер банд будани онҳо баръакс таъби болида дарк 

карда мешавад.  

Падару модар бояд мушоҳидакор бошанд ва ба худ савол гузоранд, ки 

чаро писарашонро аз телевизор ба осонӣ ҷудо кардан мумкину аз компютер 

не? Сабаб дар чист, ки писарашон ба осонӣ аз тамошои кино даст кашида, 

барои иҷрои супориши онҳо рафт, аммо ӯро аз назди монитор ҷудо кардан 

номумкин нест? Ба ҳамагон маълум аст, ки тамоми кинои хубтарин ибтидо ва 

интиҳо дорад, аммо бозиҳои компютерӣ хотима надоранд, онҳо 

адонашаванда, мафтункунанда ва ба худ ғуломкунанда мебошанд, ки дар 

ҳолати дилбохтагӣ инсон иродаашро аз даст медиҳад.  

Падарону модарон, роҳбарони синфу кураторон бояд дуруст дарк 

намоянд, ки чаро пешвоѐни инқилоби-ТИ (технологияи иттилоотӣ) 

фарзандони худро намегузоранд, ки вақти зиѐди хешро дар бозиҳои 

компюторӣ гузаронанд. Масалан, Стив Джобс – ихтирокори айфон мебошад, 

аммо ба фарзандонаш танҳо машғул шудан бо компютерро танҳо дар рӯзҳои 

истироҳат ва бегоҳӣ пас аз ҷамъ шудани аъзоѐни оила дар сари хӯроки шом 

иҷозат медиҳад.  

Фарзандони асосгузори Твиттер - Эвана Уильямс аз он норозӣ буданд, 

ки падарашон барои онҳо дар як шабонарӯз як соатро барои бозӣ дар 

компютер муқаррар намуда буд. Вақте фарзандон норозигӣ баѐн намуданд 

Эван Уильямс ба онҳо гуфт: «Дар хона садҳо китобҳои коғазӣ мавҷуданд, 

агар машғул шудан хоҳед - хонед чӣ қадаре меғунҷад!».   [5, 12]. 

Падару модар бояд фаҳманд, ки аз хондани китоб ягон беморию 

одаткунӣ, тобеъшавию ғуломӣ ба вуҷуд намеояд. Китоб маърифати инсонро 

баланд бардошта, ҷаҳонбиниашро ташаккул дода, андешаро солим ва фонди 

луғавиро бой мегардонад. Муҳаббат, худшиносӣ, ҳуввияти миллиро бедор 

намуда, ҷойгоҳи волидонро барои фарзандон муайян менамояд.  

Психологон бо овози баланд дар бораи таъсири манфӣ ва 

вайронкунандаи бозиҳои компютерӣ ба равони кӯдакону ҷавонончунин 

мегӯянд: «бачагоне, ки бо бозиҳои компютории сахту бераҳмона сару кор 

доранд, бештар зӯровар, моҷароҷӯ, баҳсчӣ, иғвоандоз мегарданд, дар 

ҳақиқат, душманро дар экран зери тирборон қарор дода, худро фараҳманд ва 

бехатар ҳис намуда,- раҳму шавқатро фаромӯш менамоянд».  

Мутобиқи андешаи К. В. Зорин, ин рафтору амал дар донишҷӯ- 

андӯҳмандӣ ва дарки дарди дигаронро ба вуҷуд оварда наметавонад, баръакс, 

онҳо моҳияти хешро дарк намуда, хешро одами олӣ меҳисобанд, ки рафта- 

рафта ба одат табдил ѐфта, ҳаѐти осудаи оила ва ҷамъиятро зери хатар 

мегузоранд» [3, 38]. 

Қайд кардан бомаврид аст, ки тобеъшавии компютерӣ ѐ интернетӣ ба 

одамони калонсол низ мансуб мебошад. Волидон набояд хотирҷам бошанд, 

ки фарзанди онҳо дар синфи ибтидоӣ мехонад, ѐ онро хатм карда, холо дар 

синфҳои болоӣ таҳсил менамояд. Ё фарзанди онҳо донишҷӯи муассисаҳои 

таҳсилоти ибтидоӣ, миѐна ѐ олии касбӣ мебошад ва аз ин хатар эмин аст. 

Майлу хоҳиш пайдо намудани ҷавонон ба интернет рӯйпӯши муайяни 

психологӣ дорад: чун қоида, одамоне ба он майл пайдо менамоянд, ки  

психикаи ноустувор доранд ва аз худ қаноатманд нестанд. Чунин одамон 

худбаҳодиҳӣ паст дошта, бо онҳо муносибати муттадил барқарор намудан 

номумкин аст. Аз ин рӯ бо бозиҳои интернет ва компютер зуд дилбохтагӣ 

пайдо намуда, тобеи он мегарданд. Тавассути бозиҳои компютерӣ кӯшиш 

менамоянд, ки моҳияти хеш, худбаҳодиҳии арзишҳои хешро дар чашми 

одамон бинад, худро дар чашми одамон машҳур гардонад, ки он рафта- рафта 

ӯро ба «асири» бозӣ табдил медиҳад. Ҳамин тавр, гуфтан мумкин аст, ки 

тамоми тобеъшавии компютерӣ ва бозӣ - ин натиҷаи байнишахсиятӣ, 

дохилишахсиятӣ ва мушкилоти маънавӣ мебошад. 

Ҳамин мушкилот ба муносибати байни ҳамдигарии аъзоѐни оила таъсир 

расонида, муносибати волидон ва фарзандонро нисбати ҳамдигар тезутунд 

мегардонад. Ин омил ба анъанаҳои ташаккулѐфтаи оила таъсир расонида, 

муносибатҳои дохилиоилавиро валангор мегардонад. Рафтани фарзанд ба 

фазои олами тахаюлотӣ ѐ тобеъшавии бозиҳои компютерӣ ба муносибатҳои 

оилавӣ зарбаи ҳалокатовар расонида, барои одамони тобеъ шиносони нави 

онлайндро таъмин менамояд. Дар зери таъсири шиносони нави онлайд 

фарзандон иқтидори идора намудани рафтору ахлоқи хешро дар оила аз даст 

медиҳанд. Онҳо ҳар чӣ бештар кӯшиш мекунанд, ки бо шиносони нав дар 

робитаву, муошират бошанд, ҳамин тавр онҳо дигар бе онҳо вуҷуд дошта 

наметавонанд ва аз ҳаѐти оилавӣ дур мегарданд. 

Ба тамоми гуфтаҳои боло илова карданием, ки тобеъшавии компютерӣ 

ва интернетӣ ба инкишофи муттадили шахсиятӣ халал расонида, вайро аз 

эҷод берун намуда, муоширати воқеӣ бо одамонро халалдор намуда, аз 

фаҳмидани асрори олам дар маҷмӯъ маҳрум мегардонад. Аз раванди 

таҳқиқот бар меояд, ки ягон тадбири пешгирикунанда пеши роҳи фарзандони 

моро аз бозиҳои шавқовар гирифта наметавонад, агар оила, мактаб ва аҳли 

ҷамоачигӣ дар якҷоягӣ кор набаранд. Вазифаи волидон ва омӯзгорон ғамхорӣ 

дар ҳаққӣ тарбияи маънавӣ- ахлоқии насли наврас мебошад.  

Ин дар ҳақиқат чунин аст: сабаби ба шиносоии тахаюлотӣ рафтани 

ҷавонон фикр мекунам, дар он мебошад, ки байни ҷавон ва одамони наздик 

дар оила мухолифат ба вуҷуд омадааст. Дар оила мавҷуд набудани фазои 

солим, надоштани дӯсту рафиқони хубу боваринок, муносибати мураккаби 

байни ҳамдигарии аъзоѐни оила, худро зоҳир карда натавонистани ҷавонон 

дар ҷамъият ӯро ба бозиҳои компютерӣ мебарад.  

 

2.3. Озмоиш ва мушоҳидаҳои педагогӣ оид ба кор бо донишҷӯѐни 

мубталои бозиҳои компютерӣ 

 

Мубталоии – Интернетӣ ин вобастагӣ аз Интернет ҳамчун воситаи 

глобалии муошират,  машғулшавӣ, ҷаҳди гирифтани ахбор ва ғайра фаҳмида 

мешавад. Тавре, М. Гриффитс қайд менамояд, «фард метавонад ба он 

дараҷаи баланде мубталои воситаҳои онлайнӣ гардад, ки аз он дигар 

тарафҳои ҳаѐти ӯ қурбон гарданд».  

Якумин табақабандии шаклҳои тобеъшавии интернетӣ, ки К. Янг дар 

соли 1998 ташкил дода буд аз панҷ шакл иборат мебошад: 

- тобеъшавии компютерӣ, ки шавқоварии он бозингарро ба худ мекашад; 

- навгониҳои ком-пулсивии шабака; 

- сербории ахбор;  

- тобеъшавии кибер-муоширатӣ ва тобеъшавии кибер-шаҳвонӣ. 
М. Гриффитс ду намуди тобегиро ишора менамояд: 

- тобеъшавии ғайрифаъол, ки ба он тамошои барномаҳои телевизион 

мисол шуда метавонад; 

- тобеъшавии фаъол, ки ба он бозиҳои компютерӣ ворид мегарданд.   

Маълумотҳоро дар бораи тобеъшавии компютерӣ аниқ ва бехато 

баровардан дар байни донишҷӯѐни муассисаҳои таҳсилоти миѐнаи касбӣ дар 

муқоиса бо дигар мамлакатҳои ҷаҳон қариб номумкин аст. Ин ба фикри мо 

ҳамчун таҳқиқотчии проблема аз он вобаста мебошад, ки методика ва 

дараҷаи баҳодиҳии ин тобеъшавӣ як хел буда наметавонад. Масалан, дар 

мамлакатҳои пешрафтаи технологияи компютерӣ, ба монанди Гонконг, аз 

рӯи маълумотиА. Е. Войскунский дар соли 2004, 37% ҷавонони тобеи 

бозиҳои компютерӣ ошкор карда шуд, дар байни хонандагони Кореяи 

Ҷанубӣ шуморат тобеъиѐн ҳамроҳи гурӯҳи хатарнок 40%-ро ташкил медод.  
Асоси гурӯҳи хатарнокро аз тобеъшавии интернетӣ мувофиқи андешаи 

мо бештар метавонад одамони синнусоли хурд ташкил диҳанд. Ба ҳамагон 

маълум аст, ки наврасӣ ва ҷавонӣ- давраест, ки дар он инсон метавонад тобеи 

маводҳои психологӣ гардад, зеро онҳо ҳама чизро донистан мехоҳанд ва 

омодаанд, ки ба касе ѐ чизе тақлид намоянд.  

Дар таҳқиқоти махсуси баргузорнамудаи В. А. Лоскутова, ки аз рӯи 

интихоб дар Россия гузаронида шудааст, синну соли мубталоѐни интернет ва 

бозиҳои компютерӣ аз 21 - солагӣ муайян гардидааст, ки ба синни 

донишҷӯѐни муассисаҳои таҳсилоти миѐнаи касбӣ рост меояд. Фикр 

мекунам, ки дар ин синну сол ҷавонон намедонанд вақти худро чӣ тавр 

гузаронанд, аз ҷониби дигар дар онҳо механизми худзоҳиркунӣ чандон 

ташаккул наѐфтааст, аз ҷониби дигар нисбати одамони калонсол дастрасии 

компютер ба онҳо бештар даст медиҳад. 

Истифодабарандагони Интернет рӯз аз рӯз ҷавонтар шуда истодаанд ва 

аз ин рӯ мо зарур донистем, ки дар ин самт таҳқиқот гузаронида, натиҷаи 

таҳқиқотҳои баргузоргардидаро ҷамъбаст намоем.  

Тавре, ки маълум аст, яке аз шаклҳои паҳнгардидаи тобеъшавии- 

интернетӣ ин тобеъшавӣ аз бозиҳои компютерӣ мебошад. Дар ин раванд С. 

К. Бондарев қайд менамояд, ки «ба бозиҳои компютерӣ машғул шуда, фард 

тамоми имкониятҳои олами тахаюлотиро аз худ менамояд: вақт ѐфта, фазои 

дар он ҷойдоштаи ашѐҳоро пайдо намуда, метавонад бо онҳо тамоми кореро 

кунад, ки дилаш мехоҳад. Аммо, дар фарқият аз ҳаракат дар интернет, ки худ 

аз худ диққатҷалбкунанда мебошад, бозиҳои компютерӣ ба ӯ боз чизҳои 

бештарро медиҳанд, ки ба олами ҷисмонӣ дастрас намебошанд. Зарари 

асосии бозиҳои компютерӣ дар ҳамин мебошад, ки ҷисм дар ҳолати 

беҳаракатӣ ва оромӣ мавқеъ мегирад».  

Ба ҳамагон маълум аст, ки агар ҳаракат мутлақ, доимӣ ва сарчашмаи 

инкишоф бошад, оромӣ мафҳуми нисбӣ буда, кӯтоҳмуддат ва даргузар 

мебошад. Таҷриба ва озмоишҳои мо собит менамоянд, ки дар байни 

донишҷӯѐни муассисаҳои таҳсилоти миѐнаи касбии Ҷумҳурии 

Тоҷикистондар 29,8% нишонаҳои тобеъшавӣ доштан ба интернет, дар 19,3% 

аломати фаромӯшхотирӣ, дар 11,9% ваҳму, тарсу воҳима, дар 12,3% 

хусусияти дағалӣ ва зӯроварӣ ҳис карда мешавад.  

Дар раванди озмоиш ҳар чӣ бештар диққат ба ноустувори психикии 

донишҷӯѐн дода шуд, ки чунин донишҷӯѐн 7% ва шиддати асабонияти онҳо 

5,3 %-ро ташкил дод, ки ин чандон хатарнок нест.  
Таҳлилу муқобилгузории хусусияти шахсиятии тобеъшавии компютерӣ 

ва интернетӣ донишҷӯѐни гурӯҳи назоратӣ ошкор намуд, ки дар онҳо 

ташвиш, эҳсосоти ноустуворӣ, худназорат паст, тобеъшавии баланд, дараҷаи 

баланди ноумедӣ дарк карда мешавад. Дар вуҷуди чунин донишҷӯѐн бештар 

стратегияи «гурехтан» аз «қабули масъулият» мушоҳида карда мешавад.  

Мақсади асосии таҳқиқоти мо, ки дар солҳои 2019, 2020 дар 

муассисаҳои таҳсилоти миѐнаи касбии ш. Душанбе ва ноҳияҳои атрофи он 

баргузор карда шуд, ошкор намуд, ки робитаи хусусиятҳои рафтории 

донишҷӯѐн ва дараҷаи зоҳир намудани майлу хоҳиш ва тобеъшавии онҳо аз 

бозиҳои компютерӣ мебошад.  

Таҳлили мақоми рӯй овардани донишҷӯѐн ба бозиҳои компютерӣ имкон 

медиҳад, ки манзараи зеринро пешниҳод намоем: 58% донишҷӯѐн барои он 

вақтро дар бозӣ мегузаронанд, ки аз проблемаҳо озод гарданд,18% барои 

хешро ғолиб ҳис кардан, 16% барои хориҷ гардидан аз воқеият ва ворид 

гардидан ба олами хеш, 8% вобаста ба ҳолатҳои оила.  

Дар таҳқиқот бештар аз 300 нафар донишҷӯѐни муассисаҳои таҳсилоти 

миѐнаи касбӣ ҷалб карда шуданд, ки 230 нафарашро писарон ва 70 нафарро 

духтарон ташкил медиҳанд, ки синну соли онҳо 19-21 сола мебошад.  

Таҳқиқи донишҷӯѐн бо мақсади ошкор намудани тобеъшавии онҳо аз 

бозиҳои компютерӣ собит намуд, ки дар 12% донишҷӯѐн одати 

ташаккулѐфта ба бозиҳои компютерӣ мавҷуд аст, 51% - и донишҷӯѐн ба 

гурӯҳи хатарнок мансубанд, дар 37% ягон нишонаи тобеъшавӣ мушоҳида 

карда намешавад. Агар маърифати оила, роҳбарони синф ѐ кураторон баланд 

бошад, дар натиҷаи пурзӯр намудани корҳои фаҳмонидадиҳӣ ҷавононро аз 

ин рафтори номатлуб гардонидан мумкин аст. 

 
 

Расми 1. Нишондиҳандаи аломатҳои зоҳиргардидаи  

тобеъшавии ҷавонон ба бозиҳои компютерӣ 

 

Маводҳои дар натиҷаи озмоиш ба даст омада аз он шаҳодат медиҳанд, 

ки бисѐрии ҷавонон, тахминан 35% онҳо дар як рӯз 1-2 соат вақти хешро дар 

бозиҳои компютерӣ мегузаронанд. Дар байни бачаҳои ба озмоиш 

фарогирифта 31% дар як рӯз 5-6 соати вақти хешро дар бозии компютерӣ 

мегузаронанд, 21% донишҷӯѐни ҷавон 3-4 соат, бештар аз 6 соат, 13% 

ҷавонон бо бозӣ машғул мешаванд. Озмоиш собит менамояд, ки дилбастагии 

сахт пайдо намудан ва вақти зиѐдро беҳаракат дар пушти компютор сарф 

кардан ба солимии ҷисмонӣ ва маънавии донишҷӯѐн зарар ворид менамояд.  

 

Расми 2. Таҳлили натиҷаи вақти хешро ба бозиҳои 
 компютерӣ сарф кардани донишҷӯён 

 

Озмоиш собит намуд, кибозиҳои ба ҷавонон маъқул бозиҳои 

бисѐристифодашавандаи онлайн мебошанд, ки зиѐдтар аз 36%  бачаҳо ба 

чунин бозиҳо (ММО) таваҷҷӯҳ зоҳир менамоянд. Ин яке аз намудҳои 

машҳуртарини бозиҳои видеоӣ мебошад. Моҳияти ин бози дар он мебошад, 

киин бозиҳо беохирва адонашаванда мебошанд. Ин шакли бозӣ ҷавонро ба 

тобеъшавӣ ворид менамояд, ки ояндаи ҳузнангез дорад. Чунин бозиҳо 

таъсири психологӣ дошта, донишҷӯро барои анҷом додани бозӣ бештару 

бештар домангирӣ менамоянд, ки дар натиҷаи он дар донишҷӯ тобеъшавӣ ба 

бозӣ ба вуҷуд меояд.  

 Аз он каме камтар, яъне 32%-и бачаҳо бозиҳои компютерии жанри 

«action»- ро маъқул медонанд. Ин жанр бо он тавсиф карда мешавад, ки 

қисми зиѐди ин бозиҳо барои калонсолон истеҳсол карда шудаанд. Бозиҳои 

 

0%

5%

10%

15%

20%

25%

30%

35%

1-2 соат 3-4 соат 5-6 соат Бештар аз 6 соат

1-2 соат

3-4 соат

5-6 соат

Бештар аз 6 соат



130 

 
видеоии жанри action метавонанд мазмуни зӯроварӣ, гуфтори қабеҳ дошта 

бошанд, ки ба ҷавонон таъсири манфӣ расонад. Қариб 15% ҷавонони 

мавриди озмоиш қароргирифта, бозиҳои- стимуляториро дӯст медоранд, ки 

идоракунии ким кадом ҷараѐн, дастгоҳ, таҷҳизот, воситаҳои нақлиѐтродар 

назар доранд. Танҳо 7%-и ҷавонон бозиҳои инкишофдиҳандаро меписанданд, 

ки бештари онҳо духтаронанд. 

 
 

Расми 3. Тақсимоти донишҷӯёни муассисаҳои таҳсилоти миёнаи  

касбӣ аз рӯи майлашон ба шаклҳои гуногуни бозиҳои компютерӣ 
 

Дар ибтидои таҳқиқот ва корҳои озмоишӣ мо тахмин намудем, ки 

бачагон нисбат ба духтарон бештар ба бозиҳои компютерӣ майл доранд ва 

тобеъшавӣ дар байни ҷавонон нисбат ба духтарон бештар мушоҳида карда 

мешавад. Дар 25% писарон ва 53% духтарон аломату нишонаи тобеъшавии 

компютерӣ ошкор карда нашуд. 

Ба гурӯҳи хатарнок (риск) бештар аз 58% писарон ва 41% духтарон 

мансубият доранд. Дар 12% писарон ва 6% духтарон тобеъшавии 

ташаккулѐфтаи бозиҳои компюторӣ мушоҳида гардид. Таҳқиқоти мо тасдиқ 

намуд, ки дар бачагон майл ба тобеъшавии бозиҳои компютерӣ бештар 

мушоҳида карда мешавад. 

Расми4. Нишондиҳандаҳои тобеъшавии  донишҷӯёни муассисаҳои  
  таҳсилоти миѐнаи касбӣ ба бозиҳои компютерӣ 
 

Дар раванди озмоиш ошкор гардид, ки миқдори минималии вақт, яъне 1-

2 соатро дар як рӯз дар бозӣ 25% писарон ва 50% духтарон мегузаронанд, 

Аммо 40% писарон ва 35% духтарон бештар аз 3-4 соати вақти худро дар 

бозӣ мегузаронанд. Қариб 30% писарон ва  30% духтарон бештар аз 5-6 соат 

ба бозӣ машғул мешаванд. Дар баробари ин писарон ва духтаронеро низ 

пайдо намудан мумкин аст, ки аз 6 соат бештари вақти хешро дар бозиҳои 

компютерӣ мегузаронанд. Гуфтан мумкин аст, ки писарон бештар ба бозиҳои  

оммавии бисѐрнафараи онлайн (ММО) ва action- машғул мешаванд,ки ин 

17% писарон ва 15% духтаронро ташкил медиҳад. Духтарон бошанд бештар 

ба бозиҳои инкишофдиҳанда мароқ зоҳир менамоянд, ки ин 4-8%-ро ташкил 

медиҳад.   

Ҳамин тавр, муқобилгузории моилии донишҷӯѐн ба бозиҳои компютерӣ 

аз рӯи нишонаҳои ҷинсӣ нишон дод, ки писарон бештар ба бозиҳои оммавӣ 

(ММО), ки тобегиро тавлид менамояд майл доранд, аммо духтарон бештар 

бозиҳои маърифатиро меписанданд, ки дар онҳо хатари тобеъшавӣ камтар 

мушоҳида карда мешавад. 

 Тестҳо ѐ саволномаҳои гузаронидашуда оид ба тобеъшавии интернетӣ 

нишон доданд, ки аз нисф зиѐди духтарон аз рӯи интихобашон ба гурӯҳи 

ягон нишонаи тобеъшавӣ надошта мансубанд. Дар навбати худ қисми зиѐди 

бачагон ба гурӯҳи хатарнок мансубанд ѐ тобеъшавии ташаккулѐфта аз 

бозиҳои компютерӣ доранд.   
Ҳамин тавр, аз рӯи натиҷаи таҳқиқоти баргузорнамуда ду намуди 

мухолифати ҳамдигарии шахсиятро ҷудо намудан мумкин аст, ки метавонанд 

гурӯҳи хатарноки ташаккули тобеияти бозиҳои компютерӣ бошанд.  Шакли 

якум пеш аз ҳама бо он робитаманд мебошад, ки аломатҳои рафторӣ  ҳамеша 

бо баланд гардидани қаҳрӯ ғазаб мутобиқи фаъолият, фаъолияти тез, 

таркиш,суст гардидани назорат нисбати афзоиши барангезаҳо мушоҳида 

мегардад.  

Намуди дуюм, дар он майл ба тарс, баланд гардидани ҳиссиѐти ғуломӣ, 

тарсончакӣ, дараҷаи баланди ташвиш, чуқурии эҳсос, андӯҳмандӣ ҳис карда 

мешавад. Агар дар гурӯҳи аввал майлу хоҳиши дар муошират фаъол будан 

ҳис карда шавад, дар гурӯҳи дуюм бештар дараҷаи тарсу ҳарос, эҳтиѐткорӣ 

мушоҳида карда мешавад, ки онро танҳо пайваст шудани ӯ бо компютер паст 

менамояд. Танҳо бозиҳои компютерӣ метавонанд тарсу ваҳмро аз ҷисми ӯ 

берун намуда, худбаҳодиҳиашро аз ҳисоби таркиби дигар амалиѐтҳо баланд 

бардошта, ҳимояро таъмин намояд. Таҳқиқоти донишҷӯѐни муассисаҳои 

таҳсилоти миѐнаи касбӣ дар матни мушкилоти тобеъшавии бозиҳои 

компютерӣ имконият дод, ки ба хулосаи зерин оем:  

1. Майли ҷавонон ба тобеъшавии бозиҳои компютерӣ анъанаи 

хатарнокро ошкор намуд, ки қисми зиѐди донишҷӯѐни мавриди озмоиш 

қарор гирифта, тахминан 51% ба гурӯҳи хатарнок дохил мешаванд ва дар 

12% тобеъшавӣ акнун ташаккул ѐфта истодааст;   

2. Мақоми асосии рӯ овардани донишҷӯѐн ба бозиҳои компютерӣ, ин 

хоҳиши озодшавӣ аз ташвиш, худро ғолиб ҳис кардан, дар як дараҷаи муайян 

берун шудан аз воқеият мебошад;   

3. Ошкор намудани жанри маъқули бозиҳои компютерӣ, ин бозиҳои 

компютерии оммавии бисѐристифодашавандаи нақшии онлайн ва бозии 



133 

 
намуди ction мебошад, ки хатари тобегиро афзун мегардонад; Дар ин раванд 

ошкор гардид, ки ҷавононро бозиҳои инкишофдиҳанда дар дараҷаи паст ба 

худ ҷалб менамоянд;   

4. Муқоисаи хусусиятҳои ташаккулѐбии тобеъшавӣ ба бозиҳои 

компютерӣ аз рӯи мансубияти ҷинсӣ ошкор намуд, ки тобеъшавӣ дар 

писарон нисбат ба духтарон бештар мушоҳида карда мешавад. Инчунин дар 

раванди корҳои озмоишӣ ошкор гардид, ки писарону духтарон ба шаклҳои 

гуногуни бозӣ мароқ зоҳир менамоянд: агар бачагон ба бозиҳои оммавии 

нақшии бисѐр истифода шавандаи онлайн майл дошта бошанд, духтарон 

бештар ба бозиҳои инкишофдиҳанда майлу хоҳишашон бештар мебошад;  

5. Натиҷаи таҳлили ислоҳкунӣ имкон медиҳад пешгӯӣ намоем, ки майл 

ба тобеъшавӣ ба бозиҳои компютерӣ дар донишҷӯѐне мушоҳида карда 

мешавад, ки чунин омил дар хусусияти онҳо мавҷуд аст: ба монанди 

бадқаҳрӣ, эҳсосотӣ, ташвишнокӣ, аласӣ, алангагирии бомавриду бемавриди 

қаҳру ғазабӣ.  

Бисѐр олимони соҳаи педагогика, психология, фалсафа ватиб он нуқтаи 

назарро пайравӣ менамоянд, ки вобаста ба стресс мебошад. Стресс аз рӯзи ба 

олам омадани кӯдак ба вуҷуд меояд. Онҳ пешниҳод менамояд, ки худи 

ҷараѐни таваллудшавӣ барои кӯдак худ аз худ шиддатнокии (стресс) 

сахттарин мебошад. Кӯдак дар натиҷаи таваллудшавӣ аз як ҳолат ба ҳолати 

дигар мегузарад, ки онро шиддат пайравӣ менамояд. Агар шиддатнокӣ 

(стресс)-ро аз забони англисӣ тарҷума намоем, маънои «фишор, пахшкунӣ, 

шиддат»-ро ифода менамояд, ки чандон бузург набудани он барои инсон 

безарар аст, аммо сахташ метавонад инсонро ба ҳалокат расонад. Шиддати 

ниҳоят баланд метавонад барои шахсияти инсон, барои солимии ҷисмонии ӯ 

ва дигар ташкилиҳо халал ворид намояд. [166, с. 70-72]: 

Асри мо натанҳо асри фишор, балки асри бо суръати тез татбиқ 

гардидани технологияи компютерӣ ва рақамӣ дар ҳаѐти одамони оддӣ 

мебошад. Аз як тараф, ин технологияҳои гуногун ҳаѐти моро сабук сохта, 

касбу ҳунарҳои зиѐде ба вуҷуд омаданд, ки одамони дорои ақлу хиради 

математикӣ, химиявӣ, техникӣ метавонанд хешро пурра зоҳир намоянд, аз 

ҷониби дигар бо онҳо низ ҳодисаҳои гуногун рӯй медиҳанд.  

Ҳамин тавр, мафҳуми «фишор» (стресс)-ро бори аввал олими намоѐн 

Гансом Селье дар илм ворид намуд, ки чунин маъно дорад: «Фишор-ин 

ҳолати махсуси ҷисм, дар ҷавоб ба тамоми ангезаҳо, ки ба ҷисм хатарнок 

менамоянд, мебошад». [167, с. 96.].  

Бунѐдгари назарияи фишор тасдиқ менамояд: «Фишор - ин ҳаѐт аст». 

Ҳаѐтро ҳеҷ гоҳ бе азобу машақат, бе хурсандию ғам тасаввур кардан мумкин 

нест. Чунин ҳолатро ҳамаи мо дар давоми ҳаѐтамон аз сар гузаронидаем, аз 

ин рӯ ҷисми мовоситаи ҳимояро аз фишор коркард менамояд. [93, с. 145]. 

Дар илми тиб, педагогика, психология на чандон барвақт мафҳуми 

«аломатҳои фишори компютерӣ» пайдо гардидааст, ки истифодабарандагони 

доимии компютерӣ шахсӣ, дӯстдорони бозиҳои компюторӣ ба ин беморӣ 

гирифтор мегарданд. Дар онҳо маркази системаи асаб вайрон гардида, рагҳои 

хунгарди дил касалманд мегарданд.  

Ҷавонон ба бозӣ барои он меоянд, ки фишорро бартараф намоянд, аммо 

дар раванди бозӣ ду баробар ба фишор гирифтор мегарданд. Чӣ қадаре онҳо 

бештар бозӣ намоянд, ҳамон қадар аз воқеият дур мегарданд ва ба олами 

тахаюлотӣ ворид мегарданд. Дар натиҷаи он ҳамон қадар шармгин, тамбал ва 

дамдузд мегарданд. Даъвати тамоми бозиҳо чунин мебошад: «Чизеро мехоҳӣ 

кун, бо касе хоҳӣ кун ва тарзе мехоҳӣ ҳамон тавр кун». [31, с. 295]. 

Албатта, агар омӯзгор дар давоми рӯз тавонист табъи донишҷӯро хира 

намояд, донишҷӯ метавонад ин шиддатро бо интихоби бозиҳои зӯроварӣ ва 

куштор аз ҷисмаш берун созад. Ҳамин тавр, шиддатро аз вуҷуд дур намуда, 

ҳиссиѐти бади хешро ба муқобили қаҳрамонони бозиҳои компюторӣ равона 

намуда, ҷавон озодшавӣ аз фишорро ҳис менамояд. Ин озодшавии маънавӣ 

буда метавонад, аммо сабукии ҷисмонӣ шуда наметавонад.  

Донишҷӯѐне, ки тобеъшавии компютериро ҳис менамоянд, омӯзгор бо 

роҳи мушоҳида дарк менамояд, ки дар онҳо хастагӣ ва майлу хоҳиш 

надоштан ба таълим ҳис карда мешавад. Дар онҳо парешонҳолӣ, сустии 



135 

 
хотира, пинак рафтан дар раванди дарс мушоҳида карда мешавад. 

Тобеъшавии бозиҳои компютериро омӯзгорон метавонанд аз рӯи майли 

худзоҳиркунӣ дар дониш, маҳорат ва малакаи донишҷӯѐн зуд дарк намоянд.  

Ба ҳамагон маълум аст, ки дар раванди бозӣ бозингар метавонад ба 

рақибон чизеро, ки раво бинад кунад, ки ин хоҳ нохоҳ ҷавононро ба майдони 

бераҳмию бешавқатӣ ворид менамояд.Омӯзгорон, падару модарон ва 

шахсони таҷрибадор бояд аз методҳое истифода баранд, ки замири 

ҷавононро инсонпарвар гардонанд. Онҳо тавонанд нисбати рақиби хеш низ 

эҳтиром зоҳир намоянд, ки ин яке аз нишонаҳои маданиятнокӣ мебошад. 

Хуб мебуд, ки ҷавон ѐ донишҷӯѐн тамоми амалиѐтҳои бозиро дар бозӣ 

монда аз он хориҷ шаванд, агар бозингар он лаҳзаҳои дидаашро дар воқеъият 

амалӣ кардани шавад чӣ? Албата, агар чунин бошад, ин бадбахтии ҷомеаи 

инсонӣ мегардад. Баъзан чунин мешавад, ки донишҷӯѐни равони сустдошта, 

фаъолияти тахаюлотии хешро бо пуррагӣ ба олами воқеӣ меоранд ва барои 

татбиқи он талош меварзанд. 

Олимон исбот менамоянд, ки дар инсон, доимо зоҳир намудани қаҳру 

ғазаб ва дигар ҳиссиѐтҳои манфӣ мушоҳида карда мешавад, дар онҳо 

инкишофи бемориҳои рӯҳӣ ҳис карда мешавад. Инчунин олимон исбот 

намудаанд, ки дар лаҳзаи қаҳру ғазаб таркиби кислота дар меъда баланд 

гардида, қаҳру ғазаб дар пайдоиши фишори хун, бемории меъда, мигрена, 

гипертония мавқеи асосиро ишғол менамояд.   

Дар шароити муосир тадбире андешидан зарур аст, ки бозиро ба нафъи 

таълим тарбия истифода гардад. Бо донишҷӯѐн, ки оянда корманди ин ѐ он 

корхонаю муассиса мегарданд, бояд бозиҳоеро ѐд дод, ки ҷавонон ба он дар 

ҳаѐти воқеӣ сару кор гиранд. Моҳияти ин бозиҳо дар он мебошад, ки дар 

экран симои сардорро бароварда, дар ихтиѐри бозингарон - ходимон 

таҷҳизотҳои гуногуни мавҷуда гузошта шавад, то ки тағйиротҳои дилхоҳи 

хешро ворид намоянд.  [31, с. 308- 310]. 

Дар донишҷӯѐне, ки моилӣ ѐ тобеъшавии бозиҳои компютерӣ доранд 

омилҳои қасосгирӣ бештар мушоҳида мегардад, онҳо баъзан нигоҳи касро 

тарафашон дигар хел қабул менамоянд. Дар андешаи онҳо гӯѐ тамоми 

амалҳои дилхоҳро анҷом додан ба онҳо мумкин аст, гӯѐ касе намедонад ва 

ҷисми онҳо аз он фараҳманд мегардад.  

 Рафти озмоиш ва мушоҳидаҳои педагогӣ ошкор намуданд, ки дар 

ҷавонони мубталои бозиҳои компютерӣ фишор, бехобӣ ва дигар нишонаҳои 

бад гардидани саломатӣ бештар ҳис карда мешавад. Аз рӯи қувваи эҳсосотӣ 

ҷисм фаъол гардида, рангу рӯи ҷавон сафед ва ларзиш дар дасту пойҳо ба 

вуҷуд омада, тапиши дил ва нафаскашӣ тез мегардад.  

Компютер дар ҳаѐти ҳаррӯзаи мо васеъ ворид мегардад, ки аз рӯи 

мубрамият онро касе инкор карда наметавонад, зеро ки он аломати асосии 

инкишофи инсоният мебошад. Компютер - ин саноат, мудофиа, кайҳон, 

баҳрнавардӣ, тиб, ахбор ва умуман ҳаѐт мебошад, ки бе он инкишофи ягон 

соҳаро тасаввур кардан мумкин нест. Аммо он паҳлӯҳои зараровари хешро ба 

равон, ахлоқ ва солимии инсон низ ноил мебошад.  

Дар ҳолати аз ҷониби донишҷӯѐн дуруст истифода бурдани компютер, 

он метавонад шиддати дар давоми таълим гирифтаи донишҷӯѐн ѐ коргаронро 

бартараф намояд. Аммо, мутаассифона, ин восита ба машғулияти доимии 

инсон табдил ѐфта, одаткунӣ ва тобеъшавиро ба таври на чандон назаррас ба 

бор меорад. [172, с. 147]. 

Аз ҳама варианти оддӣ ва паҳнгардидаи бозиҳои компютерӣ ҳангоми ба 

хона баргаштани бозингар инҳо мебошанд: хастагии ҷисмонӣ, гуруснагӣ, 

ранҷидахотирӣ ва хашмнокӣ, ки дар оила ногуворӣ низоъ ва хархашаро ба 

вуҷуд меорад. 

Бозиҳои компютерӣ - ин як омили мубталокунандае мебошанд, ки 

бозингарро ба худ фурӯ бурда, аз худ раҳо намедиҳанд. Бозиҳои нақшӣ- 

чунин бозиҳое мебошанд, ки шумо қаҳрамонро аз номи шахси сеюм ѐ якум 

идора менамоед. Захмҳои ӯ- захмҳои шумо, бохти ӯ- ин бохти шумо 

мебошад, аллакай ғалабаҳои ӯ- дар бораи чӣ гап мезананд. [172, с.156]. 

Дар раванди корҳои озмоишӣ муайян намудем, ки бисѐри ҷавонон аз рӯи 

методи зерин амал менамоянд: дар вақти муайян ба олами компютер шуғл 

меварзанд, то ки истироҳат кунанд, фишорро аз ҷисм дур созанд ва аз 

проблемаҳои зиндагӣ муваққатан амон бошанд. 

Мушоҳидаҳо собит намуданд, ки аксари донишҷӯѐн ба бозиҳои нақшӣ, 

ки дар байни ҷавонон машҳуранд шуғл меварзанд. Бозиҳои нақшӣ аз ҳама 

бештар диққати ҷавононро ба худ ҷалб менамоянд, барои он ки ҷавонон 

танҳо дар ин шакли бозӣ пурра ба олами бозиҳои компютерӣ бо ҳиссиѐт ва 

андуҳмандӣ ворид мегарданд. Дар вақти бозӣ онҳоро ҳиссиѐте фаро мегирад, 

ки гӯѐ дар дохили онанд ва ҳодисаҳо бо онҳо ба таври воқеъи рӯй медиҳанд. 

Биѐед, дар охир ба таври озмоиш андеша намоем, чӣ беҳтар аст: дар 

компютор бозӣ карда сабук шудан, ѐ интихоби методи дигари оромона 

сабукшавӣ аз фишор? Фароғати ҳаррӯза ва ҳар бегоҳирӯзӣ ба чӣ оварда 

мерасонад? Аз рафти саволномагузаронӣ бо донишҷӯѐни бо бозиҳои нақшӣ 

сарукор дошта маълум мегардад, ки пас аз оғози бозӣ дар онҳо нишонаҳои 

дарди сахти сар, дарди шаддид дар мушакҳои рӯй ва гардан, дарди ҳаромағз, 

дарди чашм, оби чашмравӣ, дақиқ надидан, дард дар давраи ҳаракати дасту 

пой ҳис карда мешавад.  

Љавононе, ки ба бозиҳои рондани мошин, билярд, футбол, волейбол ва 

ғайра машғул буданд, то гузаштани нисфи шаб дар хобашон худро ба ин 

бозиҳо машғул мебинанд. Ин аз он шаҳодат медиҳад, ки мағзи сар, аниқтар 

ядрои мағзи сар то кадом андоза бордор гардидааст, ки барои қабули ахбори 

нав шароит надорад ва монеъ мегардад. Мағз нотавон гардида, чизҳои 

зиѐдатӣ ва ахборҳои нодаркорро аз хаѐл дур месозад, лекин дуру дароз дар 

худ нигоҳ медорад. Агар зиѐдшавии ахбор ҳаррӯза давом ѐбад, метавонад ба 

вайроншавии психикӣ то фаромӯшхотирӣ бурда расонад.   

Ба сифати мисол метавонем аз далелҳои корҳои озмоишии раванди 

таҳқиқот дар шуъбаи психиатрии табобатхонаи шаҳри Душанбе истифода 

намоем. Дар бемористон ҷавоне ҳодисаеро дар бораи дар лаҳзаиҳал кардани 

масъалаи математикӣ нақл кард. Масъаларо хостам ҳал намоям, лекин якбора 

чунон ҳолам бад гардид, ки агар компютер намебуду бо он машғул 

намешудам, мумкин мемурдам.  

Донишҷӯ нақл намуд, ки дар давраи ҳал кардани масъалаҳои мавзӯи 

фанни таърихи халқи тоҷик аҳволам ба дараҷае бад гардид, ки ба фикрам 

агар ба бозии компютерӣ машғул намешудам, мурданам мумкин буд. 

Намедонам, сабаб чист, ки қариб бештар аз ду ҳафта хоби бароҳат ва таъби 

хӯрок надорам, аммо аҷибаш он аст, ки ба дарс меравам. Ҳамкурсонам дар 

назари ман ҳамчун душманон менамоянд, ҳамин хаѐлотҳо буд, ки як рӯз ба 

ҳамкурсам ҳуҷум кардам.  

Натиҷаи кор ба он анҷом ѐфт, ки бо корд ӯро захмӣ кардам, ӯ дар 

табобатхона бистарӣ гардид ва маро ба табобатхонаи беморони руҳӣ 

бурданд. Бадбахтӣ дар он мебошад, ки ӯ то ҳол нафаҳмидааст, ки барои чӣ 

ӯро ба чунин ҷазо сазовор донистанд. Ў саҳван чунин меҳисобад, ки табибон 

мақсади неки ӯро фаҳмида натавонистанд, охир ӯ танҳо мехост, ки ҷамъият ѐ 

ҷаҳонро аз ҷодугарон наҷот бахшад. [34, с. 176- 180]: 

Дар натиҷаи таҳқиқот ошкор сохтем, ки сабаби дароз дар паси компютер 

нишаста бозӣ кардани ҷавонон ин берун шудан аз воқеият мебошад. Қайд 

кардан мехоҳам, ки мо беҳуда дар бораи вақти бозӣ гап намезанем. Зеро ягон 

чиз бадтар аз он нест, ки инсон дар паси компютер нишаста соатҳои дароз ба 

бозӣ машғул гардад. Инсон бояд ба дигар корҳо банд гашта аз ташвиши 

зиндагӣ ва манфитҷӯии шахсии доштааш озод гардад.   

Ман, бовар карда наметавонам, ки барои ҷавонон ғайр аз банд шудан ба 

бозиҳои компютерӣ дигар бозиҳои манфиатовар вуҷуд надошта бошанд. 

Бозиҳои компютерӣ аз нуқтаи назари педагогика ва психология бар зарари 

инкишофи ҷисмонӣ, маърифатӣ, солимӣ, ҳаѐти шахсӣ ва ҷамъиятӣ бо 

баҳонаи бартараф намудани фишор бошанд ва инсон аз он манфиате надошта 

бошад, ба чунин бозиҳо мо ҳамчун таҳқиқотчиѐни масъала муқобилем. 

Ба таърихи инкишофи бозиҳо назар андозем, мебинед, ки инсон аз 

ибтидои ба бозӣ машғул шудан, мақсадаш фараҳ гирифтан, берун шудан аз 

проблема ва дар натиҷаи он  ҷисмон ва рӯхан инкишоф ѐфтан буд.  Фикр 

мекунем, ки механизми асосии аз воқеият берун рафтани донишҷӯѐн 

«бартараф намудани» зиндагии дилгир ва якрангу серташвиш мебошад. 



139 

 
Махсусан дар шароити муосир, ки торафт технологияи информатсионӣ 

коммуникатсионӣ дар ҳаѐту рӯзгори мо, дар тамоми соҳаи ҳаѐти ҷамъият 

реша давонидааст аз методи мушоҳида васеъ истифода бурдан зарур аст.  

Мушоҳидаи педагогӣ метавонад ошкор созад, ки кадом донишҷӯѐн 

акнун хоҳиши ба бозиҳои компюторӣ ворид шудан доранд, киҳо таҷрибаи 

бозӣ ҳосил намудаанд ва киҳо мубталои бозӣ ва тобеъият пайдо намудаанд. 

Дар асоси ин нишонаю аломатҳо омӯзгорон, кураторон, падару модарон 

метавонанд корҳои фаҳмонидадиҳӣ баранд. 

Баромадан ва ҷудо гардидан аз ҷомеа ва одамони туро иҳотанамуда 

мушкилиҳои зиѐдеро ба миѐн меорад, ки барои ба он роҳ надодан методҳои 

зиѐде мавҷуданд. Яке аз чунин методҳои самаранок- ин дар самти дуруст 

истифода бурдан аз компютер ва интернет мебошад, ки дар ин кор методи 

фаҳмонидадиҳии оқибати бозиҳои корпютерӣ мавқеи хосаро ишғол 

менамоянд. 

Механизми асосии педагогӣ ва психологии даст кашидани фард аз 

бозиҳои компютерӣ дар хоҳиши шахсии ӯ мебошад. Тарзи одии ҳалли ин 

мушкилот ҳамеша дар дуруст ва нишонрас ба роҳ мондани корҳои 

фаҳмонидадиҳӣ ва ба вуҷуд овардани боварӣ қарор мегирад. 

Озмоишҳо собит менамоянд, ки бади як ѐ якчанд маротиба ворид 

гардидани донишҷӯ ба олами тахаюлотӣ, ӯ дарк менамояд, ки қаҳрамони 

тахаюлотии ӯ ва олами компютор имкон медиҳад, ки ӯ ҳамон талаботҳоеро 

қонеъ гардонад, ки дар олами воқеӣ амалиношавандаанд. Аз раванди амалӣ 

намудани талаботҳояш, мағрур гардида, бозиро то дами одаткунӣ ва 

тобеъшавӣ давом медиҳад. Чунин олами фарох ва бе мамонияту зиддиятро 

пайдо намуда, бозиро давом додан мегирад, ки ин омил ӯро ба тобеъшавӣ ва 

бемориҳои гуногун бурда мерасонад. 

Бисѐр таҳқиқотчиѐн ва аз он ҷумла мо низ бар он ақидаем, ки машғул 

шудан ба бозиҳои компютории хусусияти зӯроваридошта ба инсон таъсири 

манфӣ расонида, ҷавонон кӯшиш менамоянд, ки чизҳои дар бозӣ дидаашонро 



140 

 
дар рафтори ҳаррӯзаи худ ҷой диҳанд ва мувофиқи он рафтор намоянд. [128, 

с. 67- 70]. 

Ба бозиҳои компютерӣ машғул шудан, танҳо бо мақсади баъзе 

талаботҳои иҷтимоии хешро ҳал намудани ҷавонон мебошад. Дар баробари 

гуфтаҳои боло, таҳқиқоти мо собит намуд, ки воситаҳои нави компютерӣ ва 

ахборотӣ, аз он ҷумла, телевизор, бозиҳои видеоӣ, филмҳои гуногун, диск ва 

фитаҳо таъсири деструктивии хешро дар ташаккули рафтории кӯдакону 

ҷавонон мегузоранд. Дар натиҷаи он ҷаҳони нав- бо бозиҳои компютерӣ 

ҷавононро аз ҳаѐти воқеӣ ҷудо намуда, дар назди ҳолатҳои воқеии ҳаѐт суст, 

нотавон ва оҷиз мегардонад. [159, с. 120- 125]. 

Оид ба ин масъала Фанк ва Банкман тасдиқ менамоянд, ки мунтазам 

машғул шудан ба бозиҳои компютерии хусусияти зӯроваридошта, дар 

мӯҳлати дуру дароз изи худро дар равони ҷавонон боқӣ мегузоранд. Дар 

натиҷаи чунин таъсири манфӣ, ҷавонон дағал, ягон касро эҳтиром 

намекардагӣ, ғазабонӣ, номустақил ба воя мерасанд. [52, с. 222]. 

           Таҳқиқоти баргузорнамудаи мо инчунин ошкор сохт, ки як қатор 

бозиҳо дар ҷавонон тарс ва ваҳмро ба вуҷуд оварда, сабаби эҳсосоти 

гардидани кӯдакону ҷавонон мегарданд. Ин дар он зоҳир мегардад, ки 

ҷавонони дар зери таъсири бозиҳои компютерӣ қарор гирифта, ҳамеша 

тарсро ҳис менамоянд ва шабҳо хобҳои даҳшатнок мебинанд. Лекин ба ҳамаи 

ин нороҳатиҳо нигоҳ накарда, ҷавонони мубталои бозиҳои компютерӣ 

ҳамеша  пайдоиши бозиҳои навро интизоранд.   

          Аз мавқеи натиҷаи таҳқиқот баромад намуда, гуфтаниям, ки 

иттиҳодияҳои истеҳсолкунандаи бозиҳои компюторӣ барои ҷалб намудани 

диққати бозингарон, ҳар сол бозиҳоеро истеҳсол менамоянд, ки саросар пур 

аз аломатҳои зӯроварӣ ва бераҳмиянд. (123, с. 118- 120).  

         Дар раванди озмоиш ва таҷрибаҳои педагогӣ, ки дар муассисаҳои 

таҳсилоти миѐнаи касбӣ баргузор намудем, ошкор гардид, ки донишҷӯѐне бо 

бозиҳои компюторӣ мароқ доранд, ки табиатан одамони моҷароҷӯ, зӯровар 

ва тамоми проблемаҳои худро мекӯшанд бо методи дағал, фишороварӣ ҳал 

намоянд. Инчуни дар раванди таҳқиқот ошкор сохтем, ки мунтазам тамошо 

кардани намоишҳои зӯроварӣ дар ҷавонон ва кӯдакон майл ба бесабрӣ, 

беэҳтиромӣ ва рафторҳои нозебро тавлид менамояд. [182, с.310]. 

         Агар аз раванди таҳқиқот ба таври хулосавӣ гуфтан мумкин бошад, мо 

ба хулосае омадем, ки зӯроварии душманона ѐ умуман зӯроварӣ, соҳаи васеи 

рафторҳои иҷтимоиро фаро мегирад. Агрессия дар шакли ҷисмонӣ, вербалӣ, 

фаъол, гайрифаъол, рост ѐ тавассути каси дигар зоҳир мегардад, ки робитаро 

дар муносибатҳои оилавӣ хароб месозад. Натиҷаи аз раванди озмоиш ба даст 

омада собит менамоянд, ки писарону духтароне, ки дар ҳаштсолагӣ майл ба 

рафторҳои агрессивӣ доштанд, баъди гузаштани солҳо дар муносибат бо 

атрофиѐн аз чунин рафтор даст кашида ба одамони муттадил табдил ѐфтанд. 

Озмоиши бо донишҷӯѐни муассисаҳои таҳсилоти миѐнаи касбӣ 

баргузорнамуда собит намуд, ки реаксияи агрессивии писарон ба дахолати 

бемаҳал ба корҳои онҳо, ѐ ҳуҷум аз атроф, ду баробар аз духтарон дида 

баланд мебошад. Аз ҷониби дигар онро ба эътибор гирифтан зарур аст, ки 

ҳавасмандии писарону духтарон ба бозиҳои компюторӣ якхел буда 

наметавонад. Духтарон бештар бозиҳои маърифатиро меписанданд, писарон 

бошад бештар бозиҳоеро меписанданд, ки дар он зӯрию бераҳмӣ мавҷуд 

бошад. Бисѐр бозиҳои компютерӣ мазмуни дағал ва зӯроварӣ доранд, ки дар 

бозингарон эҳсосоти дағал ва зӯровариро бедор менамоянд.  

Дар илми педагогика маълум аст, ки даҳ бозии машҳури компютериро, ки 

ширкатҳои «Nintendo»-и Япония истиҳсол менамоядхусусияти дағалӣ ва 

зӯроварӣ доранд ва мақсади тамоми ширкатҳои истеҳсолкунандаи бозиҳои 

компютерӣ чунин мебошад. Ба ҳеҷ кас пӯшида нест, ки масъалаи 

ғазаболудии наврасону ҷавонон ба яке аз мавзӯҳои мубрами тамоми 

ҷамъияти ҷаҳонӣ табдил ѐфтааст.  

         Натиҷаи дар раванди озмоиш ба даст омада аз зарурияти гузаронидани 

корҳои ислоҳкунии педагогӣ шаҳодат медиҳанд, ки он бояд ба паст кардани 

шиддати ғазабнокии ҷавонон равона гардад, ки мазмуни асосии озмоиши 

ташаккулдиҳандаро ташкил медиҳад. Вазифаи асосии озмоиши 

баргузорнамуда дар кори мо аз он иборат аст, ки ба ҷавонон он усулҳоеро ѐд 

диҳем, ки бо волидон, атрофиѐн ва ҳамсолон муоширати муттадил намоянд. 

Таъсир расонидан ба инкишофи маданияти муошират, маҳорати ба таври 

дилхоҳ фаъолият намудан, дар донишҷӯ ниҳоят муҳим мебошад. Дар 

шароити моҷаро, оҳиста оҳиста донишҷӯ аз он дур шуда, аз одати бозиҳои 

компюторӣ ва муттадил гардонидани ҳамкорӣ ва ҳамдигарфаҳмӣ дар оила 

мебошад. Яке аз вазифаҳои марказии таҳқиқоти мо устувор гардонидани 

робита ва ҳамдигарфаҳмӣ дар оила мебошад, ки ҷомеаро ба ташвиш 

овардааст. [163.,с. 340-345]. 

Барои ба даст овардани мақсаду вазифаҳои гузошташуда дар раванди 

корҳои озмоишӣ, мо як қатор методҳои дарсҳои ислоҳкунии фаъолро тартиб 

ва баргузор намудем. Ҳамин тавр, хулоса баровардан мумкин аст, ки зоҳир 

гардидани қаҳру ғазаб аз ҷониби ҷавонон, натиҷаи зиѐд гардидани бозиҳои 

компюторӣ мебошад. Аммо барои паст кардани дараҷаи қаҳру ғазаби 

ҷавонон аз методҳои фаъоли таълим истифода бурдан зарур меояд, ки 

мақсади асосии он ташкил додани маҳорати базавии кӯдакони рафтори 

ғазабидошта мебошад. 

         Коркарди маводҳои ба даст омада нишон медиҳанд, ки дар тамоми 

ҷавонони озмудашуда, ки бо бозиҳои компютерӣ машғуланд, душманбинии 

атрофиѐн ду баробар, ғазабнокӣ 88%, аз меъѐр зиѐд зоҳир намудани қаҳру 

ғазаб 22% мушоҳида карда мешавад. Дар 67 % ҷавонон сифатҳои хешро 

идоракарда натавонистан, дар боқимонда 33 % майл ба дағалӣ мушоҳида 

карда мешавад.   

Бештар аз 38 %-и ҷавонон майл ба зӯроварӣ доранд, ки дар муоинаи 

пештар 33% бароварда шуда буд. Дар озмоиши баъдин муайян гашт, ки дар 

29% чавонон аломатҳои қаҳру ғазаб дар оила мушоҳида нагардид. Таҳқиқот 

инчунин диққати моро ба давомоти донишҷӯѐне ҷалб намуд, ки дар 

хонаҳояшон компютери шахсӣ доштанд. Дар давраи омӯзиши масъалаи 

таъсири бозиҳои компютерӣ ба шахсияти донишҷӯѐн аз ҷониби мо як қатор 

тестҳо коркард гардиданд. Дар раванди пурсишномагузаронӣ бештар аз 250 

нафар донишҷӯ ва 35 нафар омӯзгорон ширкат варзиданд. Аз онҳо бештар аз 

45% -ашон дар хона компютор доранд, 13% дар хона компютер надоранд.  

Натиҷаи саволномаҳо дар диаграммаи зерин ифода хешро ѐфтаанд: 

 

Расми 5. Дараҷаи таъсири бозиҳои компютерӣ ба шахсияти донишҷӯѐн 

Ошкор сохта шуд, ки ба бозӣ мароқ доштан низ байни писарону 

духтарон аз рӯи мансубияти ҷинсӣ фарқ мекунад: духтарон бештар бозиҳои 

мантиқӣ, инкишофдиҳанда ва сайѐҳатиро меписанданд, аммо писарон 

бозиҳои бо суръат, зӯроварӣ, тирпаронӣ, кушторо дӯст медоранд.  

 

Расми 6. Нишондиҳандаҳои мароқ доштан ба бозиҳои  

компютерӣ рӯи мансубияти ҷинсӣ 

Раванди таҳкиқот ошкор намуд, ки ҷавонони ба бозиҳои компюторӣ 

саҳт дилбохтагӣ дошта, эҳсосоташон кунд, фаъолияти ақлониашон паст 

гардида, иродаро аз даст медиҳанд, ки ин раванд онҳоро аз бозӣ даст 

кашидан намегузорад. Инчунин дар раванди таҳқиқот маълум гардид, ки 

давомоти пастро дар таълим бачагони аз оилаҳои камбағал ва носолим, ки ба 

бозиҳои компютерӣ роҳ меѐбанд ноил мебошанд. Раванди таҳқиқот ва 

озмоишҳои педагогӣ ошкор сохтанд, ки танҳо қисми ками донишҷӯѐн 

Интернет ва компютерро барои ҷустуҷӯи ахбори зарурӣ истифода мебаранд. 

Қисми зиѐди ҷавонон вақтро танҳо барои бозӣ дар компютер барои дилхушӣ 

истифода мебаранд, ки ин оқибати нангин дорад.  

      Дар раванди корҳои озмоишӣ маълум гардид, ки давомоти хонандагон ва 

донишҷӯѐни бо бозиҳои компютерӣ ва телевизор сахт робитамандӣ дошта 

ниҳоят паст мебошад. Озмоиш собит намуд, ки агар телевизор дар хонаи 

хоби донишҷӯ ѐ хонанда васл шуда бошад, аз ӯ барвақтхезӣ, баҳои донишу 

маҳорат талаб накунед, давомоти ӯ нисбати ҳамкурсонаш паст мегардад.  

      Ба сифати оқибатҳои нохуши бозиҳои компютерӣ пеш аз ҳама танг 

гардидани доираи назар, муҳаббати ҷавонон, кӯшиш барои бунѐд намудани 

олами хеш, беруншавӣ аз воқеиятро фаромӯш кардан даркор нест.[171, с.94- 

102]. 

      Оид ба зарари бозиҳои компютерӣ ба хашмнокии донишҷӯѐн, давомот, 

тарзи ҳаѐти солим мақолаҳои зиѐди олимон ба табъ расидаанд,аммо дар 

аксари онҳо фикру андешаҳо аз ҳам фарқ мекунанд. Як гурӯҳи муаллифон 

исбот менамоянд, ки бозиҳои компютерии мазмуни зӯроваридошта дар 

истифодабарандагон дағалӣ ва зӯровариро инкишоф медиҳанд. Мо бар он 

андешаем ва гуфтан мехоҳем, ки на танҳо дағалию зӯровариро инкишоф 

медиҳанд, балки ба дониш ва давомоти донишҷӯѐн таъсири манфӣ ворид 

менамоянд.  

      Озмоиши баргузорнамуда бо донишҷӯѐни муассисаҳои таҳсилоти 

ибтидоӣ ва миѐнаи касбӣ собит намуд, ки зиѐд гардидани ҷинояткории 

ҷавонон, аз он шаҳодат медиҳад, ки зӯроварӣ дар ҷамъияти муосир ба модаи 

нави рафтор табдил ѐфтааст. Ин гуфтаҳои моро намоиши телевизионии «Аз 

дафтари матбуоти ВКД» тасдиқ менамояд, ки ҳар ҳафта баргузор карда 

мешавад. Насле ба воя расидааст, ки барои онҳо мафҳуми «ҷанг», «куштор», 

«терроризм», «экстремизм» фарқияте надорад. Озмоишҳо моро ба хулосае 

оварданд, ки байни бозиҳои компютерӣ ва дағалию бераҳмии ҷавонон 

тахминан 90% робитаи мутақобила мавҷуд аст. Ба ин масъала диқати 

дастҷаъмона зоҳир намудани тамоми мақомотҳо зарур мебошад. Аз ин рӯ, 

пешниҳод менамоем, ки: 

1. Ҳукумати Ҷумҳурии Тоҷикистон масъалаи бехатарии бозиҳои 

компютериро ба давлатҳои робитаманд ба танзим дарорад. 

2. Вазорати маориф ва илм дар бораи истифода набурдан аз бозиҳои 

хусусияти реаксионидошта тадбирҳои судман андешад. 

3. Муассисаҳои таълимӣ ҷиҳати дар синфхонаҳои компютерии 

тамоми зинаҳои таҳсилот истифода бурдани комптерҳо танҳо ба мақсадҳои 

таълимву тарбиявӣ татбирҳо андешанд.  

4. Падару модарон дарназардошти талаботи Қонуни Ҷумҳурии 

Тоҷикистон ―Дар бораи масъулияти падару модар дар таълиму тарбияи 

фарзандон‖ наврасонро ҳангоми истифодаи компютер ва телефонҳои мобилӣ 

беназорат намонанд. 

5. Вазорати маориф ва илми Ҷумҳурии Тоҷикистон нақшаву 

чорабиниҳои мушаххас оид ба пешгирӣ аз бозиҳои тахаюлотӣ ва хусусияти 

агресивидошта таҳия ва татбиқи онро зери назорати қатъӣ гирад. 

6. Хуб мешуд, ки тамоми марказҳои дилхушкуни ва букмерҳо зери 

назорати мақомоти маҳаллии ҳокимияти давлатӣ  қарор дода шаванд. 

 

Хулосаи боби дуюм 

 

Инкишоф ѐ инқилоби илмӣ-техникӣ, ки дар охири садсолаи гузашта 

суръат пайдо намуд, базаи боэътимод ва қонунии пайдоиши технологияи 

компютерӣ гардид, ки инсони муосир хешро бе он тасаввур карда 

наметавонад. Компютерикунонии тамоми соҳаи ҳаѐти инсон, метавонад ҳам 

зарар ва ҳам фоидаи бузург орад. Аммо фикр мекунем, ки фоидаи он нисбати 

зиѐну зарараш бештар мебошад ва касе наметавонад ба он мухолифат 

намояд.  

Бевосита, тамоми соҳаи ҳаѐти ҷамъият ва фаъолияти саноат имконияти 

иловагии инкишофро тавассути компютер ва Интернет ноил гардид. Дар ин 

самт бо боварии комил, бе тарсу ҳарос гуфтан мумкин аст, ки дар ояндаи 

начандон дур инсон бе компютор ва Интернет зиндагии арзишнок карда 

наметавонад. 

Аллакай дар шароити муосир компютеркунонӣ дар чунин соҳаи 

фаъолияти инсон, ба монанди корҳои бонкӣ, низоми бехатарӣ, тиб, 

истеҳсолот, илм, маориф ва дигар соҳаҳои муҳим татбиқ карда шудааст.  

Ин ашѐ на он қадар барвақт дар ҳаѐти мо дохил гардидааст, аммо ба худ 

ҷои муҳимеро абадан пайдо намудааст. Имрӯз на ягон корхона, на ягон 

муассисаи таълимӣ бе технологияи компютерӣ арзи вуҷуд карда 

наметавонад. Аз як тараф, агар компютор таносубан ҳаѐтро сабук гардонида 

бошад, аз тарафи дигар - инсоният бо чунин мушкилоти глобалие рӯ ба рӯ 

шудааст, ки ин ҳам бошад ташаккул ѐфтани тобеъшавӣ аз Интернет ва 

бозиҳои компютерӣ мебошад.  

Илми фалсафа дар ҳама ҷо нигоҳ доштани андозаро талаб менамояд,  

дар ҳолати аз андоза гузаштан ҷаҳиш ѐ таркиш рӯй медиҳад. Агар ба табиати 

инсон нигарем, табиат дар он сайю талоши бозиро гузоштааст, ки асоси онро 

вақтгузаронӣ ташкил медиҳад, ки аз замони қабилаҳои ибтидоӣ то ҳол давом 

дорад. 

Бозӣ - ин, гуфтан мумкин аст, ки яке аз шаклҳо, тарзҳои худзоҳиркунӣ 

маҳсуб меѐбад. Ҷавони мушакро дар дастдошта, барои ҳар як монстери 

кушташуда, пешгӯи ѐ дарки нақшаи амалиѐт, кушодани нақшаи рақиб 

худашро ким - кӣ мепиндорад. Ё ҳолатҳое мешавад, ки ягон проблема ѐ 

нақшаро пешбинӣ карда наметавонад, ки ин ӯро агар шахси ором бошад ҳам 

қариб то девонагӣ мерасонад. Агар чунин ҳолатҳо дар раванди бозӣ тез- тез 

рӯй дода истанд, ҷавон ба хона дар зери фишор баргашта, ин ҳолати ӯ боиси 

вайрон гардидани муносибатҳои оилавӣ мегардад. 

Ҳар касе, ки бо компютер кор мекунад ѐ ба бозиҳои компютерӣ машғул 

шудааст қувваи ба худ кашандагии онро инкор наменамояд.  Бозӣ худаш ҳаѐт 

буда, дар табиати инсон гузошта шудааст ва онро ҳамеша дилхушӣ пайгирӣ 

мекунад. Акнун мо дар ҳаѐт аз ин фараҳи табии маҳрумем, тамоми талаботи 

ибтидоии хешро оид ба бозӣ бозиҳои компютерӣ иваз менамоянд.   

Ҳамин тавр, оҳиста - оҳиста, мо ба Интернет омада расидем, ки 

дастоварди бузургтарини инсоният мебошад. Интернет - ин шабакаи васеъ ва 

муттаҳидкунандаи компютерҳо дар тамоми нуқтаҳои гуногуни курраи замин 

мебошад. Бисѐр истифода барандагон мехоҳанд, ки ҳам дар кор ва ҳам дар 

хона ба шабакаи Интернет пайваст бошанд.  

Агар чунин бошад ѐ шавад албатта таъсири он ба давомоти донишҷӯѐн 

бештар мегардад. Донишҷӯѐн ҳар рӯз ба дарс аз сабаби дароз машғул шудан 

бо компютер, бе тайѐрӣ ва хоболуду бе майлу хоҳиш меоянд. Сабаби асосии 

паст гардидани давомоти донишҷӯѐн, бозиҳои компютерии хусусияти 

зӯроварӣ дошта метавонад гардад. Аз ин рӯ тасдиқ намудан мумкин аст, ки 

давомоти таълимӣ- ин мафҳуми умумӣ ва нисбӣ мебошад. 

Аниқ истифода бурдани мафҳуми давомоти таълимӣ ѐ афтидани таълим 

аз забони муоинагарони иқтисодӣ ва муалифони назарияи иқтисод гирифта 

шудааст. Аммо, агар ба проблема аз он нуқтаи назаре нигарем, ки ҳар сол 

ҷамъият ва давлат ба соҳаи таълим ва тарбия он қадар маблағе мегузорад, ки 

ҳисоб надорад, маълум мегардад, ки аз ҳама соҳаи муҳимтарин дар ҳаѐти 

мамлакат маориф ва таълиму тарбия мебошад.  

Ба ҳамагон маълум аст, ки ҳар як кӯдаку ҷавон орзӯ мекунад, ки ҳеҷ 

набошад як маротиба пушти компютер шишта бозӣ кунад. Ба бозиҳои 

компютерӣ писарон нисбати духтарон бештар майлу хоҳиш доранд ва 

бештар машғул мешаванд. Як қисми маводҳо моро ба андеша мебаранд, ки 

компютерро ба сифати идеал (хобби) интихоб намудани ҷавонон ба мавқеи 

волидон мутобиқ меояд. Баъзан дар паси компютор нишастани ҷавонон 

боиси дар назди ҳамсояҳо фахр кардани волидон мебошад. Дар инҷо волидан 

агар бо дороии хеш фахр кунанд, аз тарафи дигар мехоҳанд хешро одамони 

ба маданият ва бо фарҳанг муаррифӣ намоянд.  

Баъзан ҳолатҳое мешавад, ки волидон худашон аз дӯкон бозиҳои зиѐдро 

харидорӣ намуда ба хона мебаранду ба фарзандон тақдим мекунанд. Падару 

модар ба мазмуну муҳтавои филмҳо овардаашон худашон ошно нагардида, 

ба дасти фарзандон месупоранд. Онҳо мебоист аввал худашон шинос шуда, 

бовари ҳосил менамуданд, ки тамошои чунин филмҳо ѐ бозиҳо то кадом 

андоза барои инкишофи маърифатии фарзандони онҳо безарар мебошанд.  

Огоҳ карда мешавад ва андешае мавҷуд аст, ки машғул шудан ба 

бозиҳои компютерӣ ва телефонҳои мобилӣ ин тобеъшавии ба худ хос 

мебошад, ки дар чунин аломатҳои психологӣ, иқтидор надоштани ҷавон 

барои гузаштан ба амали дигар, ҳисси ҳукумронӣ аз болои атрофиѐн, худро 

муайянкунандаи «насибу қисмат», идоракунандаи «ҳаѐту мамоти» дигарон 

ҳис мегардад. Ин ҳиссиѐт дар андозаи аввалааш қарор нагирифта инкишоф 

меѐбад, минбаъд ба одат табдил ѐфта ҳаѐти ҷавонро зери хатар қарор 

медиҳад. 

Компютер ба сифати яке аз воситаҳои истифодаи бозиҳои видеоӣ хизмат 

намуда,  сабаби асосии кам гардидани робитаҳои иҷтимоӣ, махсусан дар 

байни аъзоѐни оила мегардид. Дар раванди озмоишҳо ошкор гардид, ки 

одамони дорои компюторӣ шахсӣ, бештар ба бозӣ машғул гардида, аз робита 

бо атрофиѐн ва аҳли оила маҳрум мегарданд, ки ин омил онҳоро дамдузд ва 

камгап мегардонад, ки муошират инкишоф намеѐбад. 

Мутобиқи таҳқиқоти баргузорнамуда, мунтазам тамошо кардани 

бозиҳои зӯроварӣ, махсусан киноҳои шаҳвонӣ, ки занон объекти зӯроварӣ 

қарор мегиранд, дар насли ҷавон майлро ба ин амал ташаккул дода, ахлоқро 

коста мегардонад.  

Мушоҳидаҳои раванди таҳқиқот аз он шаҳодат медиҳанд, ки ҷавононе, 

ки бештар аз бозиҳои компютерӣ сахт ва бераҳмона истифода мебаранд, дар 

ҷисми онҳо эҳсосоти қаҳру ғазаб бештар мушоҳида гардада, ба ҷинояту 

ҷинояткорӣ бештар майл доранд.  

Дар низоми таҳсилоти Тоҷикистон, методҳои таълим дар худ ду амалро 

ҷой медиҳанд: бодиққат гӯш додан ва дар хотир ҷой додан, ки фикр мекунам 

ин басанда нест. Ин усул аз рӯи моҳияти хеш методи қафомонда мебошад, 

зеро ки кӯшиши донишҷӯѐн оид ба ислоҳкунӣ рӯйпӯш мемонад. Чунин 

метод, мутаасифона, донишҷӯро барои гирифтани дониш фаъол нагардонида, 

дар бисѐр ҳолатҳо давомоти онҳоро коста мегардонад.  

Мутобиқи андешаи философи машҳури классикии олмон И. Кантдар 

байни тамоми кашфиѐтҳои инсоният ду кашфиѐт аз ҳама мураккаб мебошад: 

ин ҳам бошад санъати идоракунӣ ва санъати тарбия мебошад. Омӯзгори 

беҳтарин барои идоракунии таҳсилот дар раванди дарс бояд ду сифатро доро 

бошад:   

1) маҳорати назорати аудитория дар раванди дарс; 

 2) маҳорати дар як вақт иҷро намудани якчанд амал. 

Раванди инкишофи ҷисмонӣ ва ақлонии инсон дар оила ибтидо мегирад, 

ӯ дар оила сухан гуфтан ва меъѐрҳои рафторро меомӯзад. Аммо ду омиле 

вуҷуд дорад, ки бо хунукназарии оила боиси вайрон гардидани ахлоқ 

мегардад: сабаби якум майли зиѐд ба воридшавии бачагон ба бозиҳои 

компюторӣ ва сабаби дигар беназоратии давраи кӯдакӣ дар оила мебошад. 

Волидон то андозае бо корҳои худ банд мебошанд, ки барои кор бо кӯдак 

тамоман вақт пайдо карда наметавонанд. Онҳо ба муваффақиятҳои таълимии 

фарзандашон дар муассиса диққат надода, намефаҳманд, ки фарзанди онҳо 

чӣ тавр мехонад ва чӣ мехоҳад.  

Онҳо ба бача компютер харида, гумон мекунанд, ки рисолати хешро ба 

ҷо овардаанд. Кӯдак ѐ ҷавон акнун озодии мутлақ дорад, ки фаъолият 

намояд. Сабаби дигар метавонад баҳси доимии байни волидон, ѐ шахсони 

онҳоро ивазкунанда гардад, ки дар чунин оилаҳо ҳамеша шиддати эҳсосотӣ- 

психологӣ ҳукумронӣ менамояд.  

Сабаби дигар гурехтани кӯдак ѐ ҷавон аз олами воқеъӣ ба олами 

тахаюлотӣ мебошад, инчунин ҷудошавии оилаҳо, нокифоягии муошират бо 

волидон, ҳамсолон, ҳамкурсҳоҷавононро ба майдони беназоратӣ мебарад, ки 

хатарест барои ояндаи ҷомеа.  

ХУЛОСАИ УМУМӢ 

 

Натиҷаҳои таҳқиқот барои расидан ба таҳия ва ироаи хулосаҳои 

зерин мусоидат намуданд: 

1. Натиҷаҳои таҳқиқот ва чорабиниҳои таҷрибавӣ-озмоишӣ 

зоҳиршавии анъанаеро ошкор сохтанд, ки аз дурустии фарзияи таҳқиқот 

шаҳодат медиҳад: яъне бозиҳои компютерӣ дар ҷавонон ғазабнокиро ба 

вуҷуд меоранд. Омӯзиши адабиѐт оид ба масъалаи таъсири бозиҳои 

компютерӣ ба ғазаболудии ҷавонон, аз раванди сӯҳбат ва саволномаҳо 

хулоса баровардем, ки ҷавонон дар робита бо олами тахаюлотӣ ниҳоят хому 

сода мебошанд ва тез дар онҳо боваркунӣ ва тобеъшавӣ рӯй медиҳад.   

2. Муайян карда шуд, ки психика ва шахсияти наврасон дар арафаи 

барқароршавӣ қарор дорад, бисѐр бозиҳои компютерии шакли шутерҳо 

бошад, дар фурӯши озоданд, ки рафторҳои дағалро дар ҷавонон ба вуҷуд 

меоранд. Ҷавонон дар давоми рӯз ба бозиҳои компютерӣ машғул шуда, 

чунон ҳиссиѐтеро дар худ ҷамъ менамоянд, ки онро бо ягон роҳ хориҷ 

намуда сабук шудан даркор аст. Барои ин ҷавон роҳу усуле мекобад, ки ин 

бори гаронро холӣ кунад, ки дар бисѐри ҳолат ба ӯ зарар ворид менамояд. 

Агар дар давоми рӯз онро бароварда натавонад, дар умқи ҷисм ҷой гирифта, 

ҷисмро вайрон мекунад.  

Мумкин, баъзан бозиҳои компютерӣ барои ҷавонон манбаи хориҷ 

кардани эҳсосоти дар ҷисм ҷамъгардида гардад, ки дар шакли фаъолияти 

дохилӣ, ғазаб, норозигӣ зоҳир гардад. Пеш аз ҳама, бозӣ ягон чизи навро дар 

хазинаи андӯҳмандӣ ҷамъ наменамояд.   

3. Аниқ гардид, ки ба технологияи компютерӣ касе муқобил 

баромада наметавонад, зеро компютор дастоварди баландтарини инқилоби 

илмӣ- техникӣ мебошад, ҳаѐтро сабуку осон мегардонад, аммо дар натиҷаи 

истифодаи бешуурона метавонад мушкилот ва проблемаҳои зиѐдро ба бор 

оварад. Як чиз маълуму машҳур аст, ки ҳамачиз дар ченаку андозааш хуб аст 

ва ҳар як инсони муосир бояд ҷавобгариро барои ҳаѐти хеш дарк 

намояд.Ҷавонон бояд кӯшиш намоянд, ки кампюторро на ҳамчун воситаи 

дилхушӣ, балки ҳамчун воситаи дастгоҳи фаъоли таълим истифода баранд. 

4. Ошкор карда шуд, ки бетоқатӣ, изтироб, ҳамчун омилҳои 

эҳсосотӣ таъсири нохуш ба ҷараѐни таълими инфиродӣ ворид менамояд.  

Мавҷудияти ташвиши маънавӣ ва аз ҳад зиѐд дар ҳарос будан дар ҷараѐни 

таълим хатар ворид менамояд. Дар чунин вазъият ҷавонон ба маводи 

мутолианамуда сарфаҳм намераванд ва чизеро аз маводи хонда дар хотир 

нигоҳ дошта наметавонанд.  

5. Муайян карда шуд, ки равшан зоҳир гардидани шакли 

ноустувории эҳсосотӣ, дар бисѐр ҳолат сабаби ташаккул ѐфтани қафомонии 

таълимии донишҷӯѐн мегардад. Дар ҳолати дар инсон мавҷуд будани ҳолати 

нохуши рӯҳӣ, аз нуқтаи назари қабули эҳсосотӣ, ӯ қудрате надорад, ки 

самаранок ва мақсаднок аз иқтидори ақлии худ истифода барад. 

6. Собит шудааст, ки мавҷудияти ҳиссиѐти баланди ташвиш 

инкишофи давомоти таълимӣ ва муттадилиро дар маҷмӯъ паст менамояд. 

Тасдиқ кардан мумкин аст, ки яке аз сабабҳои асосии пайдоиши давомоти 

пасти таълимӣ ва қафомонӣ дар байни донишҷӯѐни муассисаҳои таҳсилоти 

миѐнаи касбӣ ташвишҳои пеш аз имтиҳонӣ мебошад.  

7. Омӯзишу таҳқиқи мавзуъ ва натиҷаҳои таҳқиқот водор сохт, ки 

дар шакли хулоса оид ба бозиҳои компютерӣ чунин лоиҳаро пешниҳод 

намоем, ки як қатор амалиѐтҳои универсалиро дар бар мегирад: 

 
 
 
 
Гузориши мақсад 

Равандҳое, ки ба амалиѐтҳо 
мансубанд 

■Ошкор намудани мушкилотҳои 
таълимӣ, ки дар ибтидои сифати таълим 
қарор доранд.  

■Таҳлили мушкилоти таълимӣ бо 
истифода аз компютер.  

■Муайян кардани вазифа, 
истифодаи компютор дар дарсҳои 
таълимӣ, 

■Таҳлили шароити педагогии 
истифодаи компютер дар раванди ҳалли 
вазифаи таълим.  

Аз ҷониби донишҷӯѐн ва 
омӯзгорон ҷустуҷӯи ахбори 
таълимӣ 

■Истифодаи ТИК, ҳамчун 
сарчашма дар ҷараѐни таълимӣ 
маърифатӣ. 

■қоркарди тарзи ба даст овардани 
ахбори таълимӣ.  

■Ахбори ба даст омада бояд барои 
фанни таълимӣ манфиатовар бошанд.  

 
 

Мақсади таҳлили ахбори 
таълимӣ ва бозӣ   

■Мазмуни ахбори намоишӣ бояд  
барои фанҳои таълимӣ манфиатовар 
бошад.  

■Тафтиши ахбор оид ба 
боварибахшии он.  

■Таҳлили сифатии бозиҳои 
компюторӣ хусусияти зӯроваридошта 
барои ояндаи ҷавонон.  

■таҳлили мазмунии бозиҳои 
компютерии хусусияти зӯроваридошта.  

Ташаккули маводи таълимӣ   ■Ташаккули муносибати шуурона 
ба бозиҳои компютерӣ.  

■Интихоби метод, шакл ва 
воситаҳои бехатари истифодаи бозиҳои 
компютерӣ.  

Истифодаи технологияи  
компютерӣ 

■Интихоб, таҳлил ва коркарди 
ахбори баромада.   

■Тафтиши барномаи дарсҳо ва 
пурра гардонидани он бо технологияи 
нав.   

■Ислоҳи барномаҳо мутобиқи 
талаботи муосир. 

■Сабти ахбор дар забони мошинӣ 
барои истифода дар ҳаѐт. 

■Гирифтани далелҳо барои 
худомӯзӣ.   

■Мақсади асоси баланд 
бардоштани дониш, малака ва маҳорати 
донишҷӯѐн.  

Эзоҳ ■Дар кори мазкур аз таҷриба ва 
маводи дар муассисаҳо мавҷуда васеъ 
истифода бурда шудааст.  

■Муносибати инноватсионӣ дар 
муассисаҳои муосир зарурӣ мебошад.  

Коркарди ҳолатҳои 
проблемавӣ 

■Интихоби ахбор, барои ба вуҷуд 
овардани ҳолати проблемавӣ дар 
таркиби дарсҳои таълимӣ.   

■Таҳлил, коркади ахбор аз мавқеи 

муносибати проблемавӣ. 
■Интихоби роҳҳои инноватсионии 

дар фаъол гардонидани донишҷӯѐн  
■Риояи бехатарии донишҷӯѐн аз 

бозиҳои реаксионӣ ва одаткунӣ ба он.   
Таркибӣ сохтани маводи 
таълим 

■Муайян намудани таркиби маводи 
таълим ва истифодаи технология.  

■Коркарди блокҳои таълимӣ ва 
истифодаи технологияи компютерӣ.  

■Гурӯҳбандии қисматҳои ахбор аз 
рӯи мансубияташон.   

■Риояи қатъии талаботи психологӣ 
бо бозиҳои компютерӣ. 
 

Ташкили ѐддиҳӣ ■Интихоби варианти фаъолияти 
донишҷӯѐн ҳинни ҳалли вазифаи 
таълимӣ.  

■Ташаккули низоми дониш бо ѐрии 
технологияи компютерӣ.  

■Ташкили омодагӣ ба ҳаллӣ 
вазифаҳои таълимӣ бо маданияти 
техникӣ.  

■Бозиҳои фардӣ ва коллективии 
компюторӣ.  

■Муносибати шуурона ва 
ғайришуурона бо бозиҳои компютерии 
дорои хусусияти агрессивӣ. 

Муоина ■Баҳо ба натиҷаи дониш ва 
малакаи донишҷӯѐн.  

■Истифода намудан методҳои 
баҳси гурӯҳӣ.  

■Ташкили сӯхбату мусоҳиаҳо. 
■Методи тақлид ѐ баробаршавӣ.   
■Методи мутобиқкунии баҳо. 
■Методи паст кардани қаҳру ғазаб. 

Назорат ■Аз рӯи ҷавоб ба саволҳои хаттӣ ва 
шифоҳӣ. 

■Корҳои назоратӣ аз қисматҳои 
фанни таълимӣ.   

■Саволномагузаронии фанҳои 
таълимӣ.   

■Методи мусобиқаи ҷуфтон.  
■Методи озоди баҳодиҳии балӣ. 

■Усули баҳогузории чорякӣ ва 

ҷамъбастӣ.   
Ислоҳкунӣ ■Ошкор сохтани дараҷаи  маҳорати 

техники донишҷӯѐн.  
■Системаи гузариш аз як дараҷа ба 

дараҷаи дигар. 
Баҳо ■Интихоби методи баҳодиҳӣ ба 

истифодабарии дурусти технологияи 
компютерӣ. 

■Баланд бардоштани огоҳии 
волидон оид ба вақтгузаронии 
фарзандон бо технология.   

■Баҳои сифати дониш, маҳорат ва 
малакаи дуруст истифода бурда 
тавонистан аз технология.   

■Объективӣ баҳо додан ба 
амалиѐти донишҷӯѐн ҳангоми кор бо 
технология.  

■Баланд бардоштани маърифати 
педагогии волидон оид ба истифодаи 
бехатари технологияи компютер.   

Ташаккули лоиҳаи дарсҳои 
таълимӣ   

■Интихоби шакл ва методҳои  
самараноки истифодаи маводҳои бозӣ 
дар таълим.  

■Ташвиқи тарзи ҳаѐти солим дар 
байни ҷавонон.  

■Ба онҳо расонидани таъсир аз 
аломати бади компютер ба солимӣ.   

■Инчунин фаҳмонидан зарур аст, 
ки компютер натиҷаи инқилоби техникӣ 
буда, бе он ҳаѐт буда наметавонад. 

 

Агар тамоми ин тадбирҳои дар лоиҳа овардашуда андешида 

шаванд, фикр мекунам, ки ҳам тобеъшавӣ ба бозиҳои компютерии 

хусусияти агресивидошта ва ҳам вайроншавии муносибат дар ҳаѐти 

оилавии ҷавонон батадриҷ бартараф хоҳанд шуд.  

8. Дақиқ муайян карда шуд, ки бозӣ асоси ҳаѐти бачагон буда, 

давраи бачагиву наврасӣ ва ҷавониро бе бозӣ тасаввур кардан ғайриимкон 

аст. Ҷавонон танҳо худро тавассути бозӣ зоҳир карда метавонанд ва онҳоро 

қариб аз бозӣ ҷудо кардан мумкин нест. Лекин дар бозиҳои компютерӣ бача 

душманро мекушад, хуну зӯровариро мушоҳида намуда, дар фаъолияти ӯ 

бераҳмӣ, дағалӣ ва зӯроварӣ таъсири худро расонида ташаккул меѐбад. 

Аз ҷониби дигар бозингар дар раванди бозӣ аз иҷрои мушкилот 

намебарояд, онро аз нав такрор мекунад, боз намешавад, дар чунин ҳолат то 

дараҷаи асабоният мерасад, ки ба ҷисм зарар ворид мегардад. Ҷавононе, ки 

бо компютер бозӣ мекунанд, дилкашию ҷолибии бозиҳои компютериро ҳис 

менамоянд. Бозӣ тамоми табиати инсонро фаро мегирад ва тамоми бозиҳоро 

майлу хоҳиш ҳамроҳӣ менамояд. [5, с.12].  

9. Собит шуд, ки дар шароити муосир раванди ҷаҳонишавӣ, хоҳ 

нохоҳ, ба паҳншавии бозиҳои нав ба нави компютерӣ мусоидат менамояд. 

Бештар бозиҳои компютерии ба монанди 3D-шутерҳо, «оворагон-

тирандозҳо» ва ғ. диққати ҷавононро ба худ ҷалб менамоянд. Дар чунин 

шаклҳои бозӣ ҷавонон дар танҳоӣ амал намуда, душманонро тавассути 

аслиҳаи хунук ва оташфишон нест мекунанд ва дар натиҷа ин ҳолат дар 

зеҳну вуҷуд ва хулқу атвори онҳо ҷойгузин шуда, роҳнамои кирдору рафтори 

минбаъдаи онҳо дар кору зиндагӣ мешаванд. 

10. Бозиҳои «Хунин»-и шутерҳо моҳияташон дар он мебошад, ки 

миқдори бузургтарини душманонро тавассути бозиҳои компютерӣ нобуд 

месозанд. Як бозингар бо чусту чолокӣ метавонад гурӯҳи ба сӯяш 

ҳаракаткунандаро нест созад. Шутерҳои тактикӣ- аз шутерҳои классикӣ ба 

таври шинохташаванда фарқ мекунанд, зеро дар он персонаж аз худ 

қаҳрамони ягонаро ифода нанамуда, дар ҳайати гурӯҳ амал менамояд; 

10. Таҳқиқот дурустии фарзияро тасдиқ намуд ва собит сохт, ки дар 

нақшаи корҳои таълимӣ-тарбиявӣ ворид намудани аргузории 

машғулиятҳои иловагӣ ва чорабиниҳои хусусияти маърифатидошта 

барои боз ҳам беҳтар ошно гардонидани донишҷӯѐни муассисаҳои 

таҳсилоти миѐнаи касбӣ бо анъанаҳои дуруст истифода аз технологияи 

компютерӣ ва гирифтани пеши роҳи мубталошавии ҷавонон ба бозиҳои 

хусияти агресивидошта ҳаматарафа мусоидат мекунад.   

Хулоса, бозиҳои компютерӣ метавонанд ҳам нафърасон ва ҳам 

зараровар бошанд, ки дар ин бора дар таҳқиқоти диссертатсионӣ андешаву 

мулоҳиза ва таҳлилу пешниҳодҳои зиѐд манзур шудаанд.  

 

Тавсияҳо барои истифодаи натиҷаҳои таҳқиқот дар амал 
 

1. Дар нақшаи корҳои таълимӣ-тарбиявӣ ворид намудани баргузории 

машғулиятҳои иловагӣ ва чорабиниҳои хусусияти маърифатидошта барои 

беҳтар ошно гардонидани донишҷӯѐни муассисаҳои таҳсилоти миѐнаи касбӣ 

бо анъанаҳои дуруст истифода бурдан аз бозиҳои компютерӣ ва гирифтани 

пеши роҳи мубталошавии ҷавонон ба бозиҳои хусияти агресивидошта 

ҳаматарафа мусоидат мекунад.    

2. Вазъи рӯзафзун зиѐдшавандаи мубталошавии ҷавонон ба бозиҳои 

компютерии хусусияти агресивидошта водор месозад, ки дастурҳои методӣ 

ва роҳнамоҳо дар бораи бехатарии истифодаи технологияи компютерӣ дар 

таълиму тарбия дар муассисаҳои таҳсилоти ибтидоиву миѐнаи касбӣ ва 

зарару оқибатҳои ҳузангези ба бозиҳои компютерии хусусияти 

агресивидошта машғул шудан таҳия, нашр ва дастраси наврасону ҷавонон 

гардонида шаванд. 

3.  Амалан ба донишҷӯѐн ва хонандагон нишон додани роҳ ва тарзи 

истифодаи бехатари бозиҳои компютерӣ дар муассиса, хона ва дар ҷойҳои ба 

ин мақсад ташкилшуда бояд фаъолияти доимиву густурдаи муассисаҳои 

таълимӣ, оила, мақомоти ҳифзи ҳуқуқ ва ниҳодҳои ҷамъиятиву иҷтимоӣ 

бошад. 

4. Омода намудан ва ба табъ расонидани дастури методӣ барои 

омӯзгорон оид ба роҳу усул ва технологияҳои ташкили корҳои мустақилона 

ва машғулиятҳои беруназсинфӣ барои донишҷӯѐн ва бозингарони бозиҳои 

компютерӣ дар ташаккули донишу маърифатнокии омӯзгорон оид ба 

масъалаи мавриди назар мусоидат хоҳад кард.  

5. Ҳангоми ба таҳсил қабул намудани донишҷӯѐни муассисаҳои 

таҳсилоти миѐнаи касбӣ аз муоинаи тиббӣ ва равонӣ гузаронидани онҳо бо 

мақсади гирифтор набуданашон ба тобеъияти бозиҳои компютерӣ.     

6. Барои «муъттадил» гардонидани муносибати наврсону ҷавонон ба 

бозиҳои компютерӣ:   

- волидон бояд дар бораи оқибати бозиҳои компютерӣ дар ҳаѐти 

фарзандонашон маълумот дошта бошанд;  

- онҳо бояд муносибат ба назоратро ба таври педагогӣ фаҳманд, ки 

назорат барои бача ба монанди марг нофорам аст; 

- озодӣ барои ҷавонони аз 14 сола боло бояд шуурона, ақлона, мақсаднок 

ва дар заминаи хоҳиш бошад;   

- ҷавонон бояд вақти холи хешро дар бозиҳои компютерӣ дар асоси 

«худназоратӣ» истифода бурда тавонанд;   

- ҷавонон бояд дар хотир дошта бошанд, ки дар лаҳзаҳои интихоби 

бозиҳои компютерӣ чиро интихоб карда истодаанд, оѐ дар бораи саломатии 

шахсӣ, гигиена ва хоб фикр кардаанд ѐ не, оѐ медонанд, ки давомнокии бозӣ 

дар компютер барои ҷавонони 16-17-сола набояд аз 2 соат зиѐд бошад;   

- ҷавонон бояд кӯшиш намоянд, ки ҳар қадар тезтар аз бозӣ хориҷ 

шаванд, гигиена ва масоҳати кор бо компютерро риоя кунанд;  

- ҷавонон бояд аз рӯи имконият бисѐртар вақти холи худро дар мутолиаи 

китоб, сайру гашт дар ҳавои кушод, машғул шудан ба варзиш, тамошои 

филму намоишномаҳои театрӣ гузаронанд. 

